
Сапраўдны твар вайны 
 

Гітлер прыйшоў да ўлады ў 1933 г. і адразу пачаў праводзіць у жыцьцё сваю 
праграму. Найперш трэба было разбудаваць і ўзброіць армію. I калі гэтае было 
зробленае, фюрэр пачаў прылучаць да Нямеччыны суседнія краіны, што 
забаранялася пастановай Вэрсальскага трактату 1919 г. Міжнародную 
супольнасьць (і нават Савецкі Саюз) асабліва непакоіла заняцьце немцамі ў 
1938 г. Багеміі й Маравіі, на што Савецкі ўрад выслаў у Бэрлін ноту пратэсту. 
У такіх дзеяньнях немцаў была й віна брытанскага прэм'ера Чэмбэрлена, які 
пагадзіўся аддаць Нямеччыне чэскія Судэты, а Нямеччына заняла ўсю 
Чэхаславаччыну. 

Выглядала на тое, што неўзабаве распачнецца вялікая вайна, і Савецкі ўрад 
павялічыў выдаткі на абарону з 23 да 41 млр. рублёў. Гэтыя мільярды мелі 
йсьці на такое ўзбраеньне Чырвонай Арміі, каб "фашыстоўская Нямеччына ня 
сьмела напасьці на нашую краіну" - так заявіў савецкі наркам фінансаў А. 
Зьвераў напрыканцы 1938 г. А яшчэ раней, 27 траўня таго самага году, газэта 
"Праўда" пісала, што "нашая Чырвоная Армія разаб'е кожнага ворага, 
незважаючы, скуль ён будзе йсьці". Гэта была перасьцярога Нямеччыне й 
Японіі. 

Палітбюро ЦК стварыла міт пра магутнасьць Савецкага Саюзу й ягонай 
арміі. Аднак, калі-б гэтая "магутнасьць" была сапраўдная, ня трэба было-б 
гэтак часта паўтараць пра падрыхтаванасьць да вайны. Хаця небясьпека 
вайны для СССР была рэальная й непазьбежная, тут, на маю думку, больш 
гаварылася, чым рабілася, і сродкі, вылучаныя на ваенныя мэты, былі няўмела 
выкарыстаныя. Савецкі партапаратчык Н. Швэрнік казаў: "Таварышы! 
Таварыш Сталін вучыць нас, што найбольш небясьпечная справа ў сьвеце - 
неспадзявана стацца ахвярай". Сталін "вучыў", як ня стацца "неспадзяванай 
ахвярай", а сам ёю й стаўся. 

Здача Чэмбэрленам Гітлеру Чэхаславаччыны выклікала незадавальненьне й 
сярод брытанцаў. Дзеля таго, каб выправіць сваю памылку, Чэмбэрлен 
гаварыў, што Брытанскі ўрад у выпадку нямецкай агрэсіі падтрымае 
Польшчу. На гэтым, нібыта, меўся быць пакладзены канец гітлероўскай 
экспансіі. Тымчасам паміж Брытаніяй, Францыяй і Савецкім Саюзам 
распачаліся перамовы наконт таго, каб стварыць супольную абарону супраць 
агрэсыўных намераў Гітлера. 23 ліпеня 1939 г. Молатаў запрасіў у Маскву 
брытанскую й францускую ваенныя місіі. Аднак у вадначасьсе Савецкі ўрад 
навязаў кантакт зь немцамі, так што хаця перамовы брытанцаў і французаў з 
рускімі й адбыліся, аднак яны наўмысна не былі завершаныя, бо Савецкі 
Саюз пайшоў на пагадненьне з Гітлерам. 



 

4 

 

У Маскву прыбыў Рыбэнтроп і 23 жніўня 1939 г. быў заключаны 
сумнавядомы пакт Рыбэнтропа-Молатава. 3 гэтае нагоды Сталін падняў келіх 
шампанскага й прамовіў тост за здароўе Гітлера. Савецкі народ быў 
зьдзіўлены заключэньнем пакту пра ўзаемадапамогу й ненападзеньне, бо-ж ад 
часу прыходу Гітлера да ўлады быў настроены па-антыфашыстоўску. 
Неўзабаве, 28 верасьня, быў падпісаны сакрэтны дагавор "Пра сяброўства й 
межы", які дзяліў Эўропу на сфэры ўплыву. (Заўважым, што й немцы былі 
зьдзіўленыя падпісаньнем сяброўскага пагадненьня паміж Нямеччынай і 
СССР, якога дагэтуль нямецкі ўрад уважаў за свайго палітычнага ды 
ідэалягічнага ворага. Раптам ворагі сталіся сябрамі. Штопраўды, прапаганда 
Гэбэльса гаварыла пра нямецка-савецкі пакт, як пра важную крыніцу 
пастаўкі сыравіны для нямецкае індустрыі). 

31 жніўня Вярхоўны Савет ратыфікаваў пакт Молатава-Рыбэнтропа, і 
Молатаў, заявіў, што дзень 23 жніўня павінен быць прыняты за дату вялікага 
гістарычнага значэньня, паваротным пунктам у лесе Эўропы. А на 
незадаволенасьць падпісаньнем пакту брытанцаў і французаў дасьціпна 
заўважыў: "Калі гэтыя спадары маюць нястрымнае жаданьне ваяваць, дык 
няхай ваююць без Савецкага Саюзу". Камінтэрну было загадана спыніць атаку 
на фашызм ды скіраваць яе на брытанскі й францускі імпэрыялізм. 

Пакт Рыбэнтропа - Молатава быў выгадны як для СССР, так і для 
Нямеччыны. Першаму ён даваў землі Заходняй Беларусі й Заходняй Украіны 
ды вызваляў рукі ў дзеяньнях у Прыбалтацы й на Балканах. А Нямеччына 
забясьпечвалася савецкай сыравінай, мэталямі, палівам, харчамі й збожжам, - 
так што ёй цяпер не пагражала брытанская марская блякада. 

5 траўня 1939 г., Гітлер заявіў сваім генэралам, што "за малым 
выключэньнем аб'яднаньне нямецкага народу адбылося. Далейшае 
паводжаньне ня можа быць асягнутае без праліцьця крыві. Польшча заўсёды 
будзе на баку нашых праціўнікаў... Данцыг (Гданьск) ня ёсьць мэта. Нашай 
мэтай ёсьць жыцьцёвая прастора на Ўсходзе зь ейным натуральным 
багацьцем... Мы павінныя атакаваць Польшчу пры першай-жа нагодзе". 
Месяц пазьней, 5 чэрвеня, Гітлер сказаў: "Сталін і я - адзіныя, хто бачаць 
будучыню. Цераз некалькі тыдняў я падам руку Сталіну на супольнай мяжы й 
падзялю разам зь ім сьвет..." 

З гэтага відаць, якую злачынную ў адносінах да сваіх суседзяў палітыку вялі 
два дыктатары-імпэрыялісты - Гітлер і Сталін. Аднак хаця яны й былі 
саюзьнікамі й ставіліся адзін да аднаго з пашанаю, паміж імі была вялікая 
палітычная ды ідэалягічная розьніца. 

У 1934 г. Гітлер заключыў з Польшчаю дамову, паводле якой Нямеччына 
абяцала не прымяняць ваенную сілу і ўсе спрэчныя пытаньні вырашаць 
мірным шляхам. Аднак неўзабаве пасьля таго Гітлер патлумачыў свайму 
супрацоўніку ў Данцыгу Герману Раўшынгу, што пагадненьне з Польшчай 
часовае, і пры гэтым дадаў: "Я зраблю пагадненьне з Савецкай Расеяй і 
падзялю Польшчу так, як мне захочацца й калі захочацца!" Так Гітлер і зрабіў. 

Савецкі Саюз таксама меў заключаны мірны дагавор з Польшчай. Перад 
пачаткам вайны Варашылаў і савецкі амбасадар у Польшчы запэўнівалі 

палякаў, што Савецкі Саюз захавае нэўтралітэт у выпадку нападзеньня 
Нямеччыны й радзілі не капітуляваць перад Гітлерам, як тое зрабілі чэхі, ды 
абяцалі Польшчы матар'яльную дапамогу на выпадак вайны. Свайго 
абяцаньня Масква ня выканала. (Сталін, падобна Гітлеру, падпісваў мірныя 
дамовы, аднак не датрымоўваў іх. Так 13 красавіка 1941 г. быў падпісаны 
савецка-японскі пакт аб нэўтралітэце, але 8 жніўня 1945 г. СССР аб'явіў вайну 
Японіі). 

1 верасьня 1939 г. нямецкая армія напала на Польшчу, а 17 верасьня 
Чырвоная Армія акупавала Заходнюю Беларусь і Заходнюю Ўкраіну. За месяц 
Польшча была падзеленая, і Сталін з Гітлерам адсьвяткавалі сваю перамогу 
вайсковым парадам у Берасьці. 

Заходнія краіны хоць і нэгатыўна ставіліся да савецка-нямецкага 
супрацоўніцтва, да ўваходу Чырвонай Арміі ў Польшчу аднесьліся спакойна. 
Аднак вайна СССР зь Фінляндыяй ды захоп Бесарабіі, Паўночнай Букавіны і 
балтыйскіх краінаў разглядаліся імі як відавочная агрэсія. 

 

*** 

 

Ад часу капітуляцыі летам 1940 г. Францыі, Брытанія змагалася супраць 
Нямеччыны сама адна. Як у той час, так і пасьля заканчэньня вайны, 
савецкая прапаганда прыніжала значэньне барацьбы брытанцаў. У савецкай 
прэсе пісалася, што баі былі ў паветры над Англіяй, аднак вялікіх 
сутыкненьняў паміж брытанцамі й немцамі не было. А ўсё гэта, маўляў, таму, 
што Гітлер ня мог адважыцца на нападзеньне на Брытанію, баючыся 
Чырвонай Арміі. Гэтаму супярэчыць той факт, што ў 1941 г. Гітлер Чырвонай 
Арміі не спалохаўся й загнаў яе пад самую Маскву. 

А што было-б, калі-б Гітлер выйграў вайну з Брытаніяй? На гэта цяжка 
адказаць. Аднак, ведаючы намеры Гітлера, пра якія ён пісаў і казаў, Гітлер 
пайшоў-бы вайной на Савецкі Саюз. Дык хто-б тады дапамог СССР у вайне з 
Гітлерам? 

На запросіны Рыбэнтропа, 12 лістапада 1940 г. Молатаў паехаў у Бэрлін. У 
камунікаце ад 14 лістапада гаварылася, што абмен думкамі наконт усіх 
важных пытаньняў, датычных СССР і Нямеччыны, адбыўся ў атмасфэры 
ўзаемнага даверу. У сапраўднасьці паездка Молатава ў Бэрлін засталася 
безвыніковай. Гітлер адмовіўся прыняць удзел у абедзе, каб прывітаць 
савецкую дэлегацыю. Тады ўжо Сталін узяў ініцыятыву. Ён хацеў, каб немцы 
пакінулі Фінляндыю, каб Савецкі Саюз разьмясьціў свае ваенныя базы ў 
турэцкім праліве й каб Іран быў прызнаны за сфэру ўплыву рускіх. I на гэтыя 
прапановы Сталіна Бэрлін не адказаў. Гітлер ужо ад Молатава ведаў, чаго 
хочацца Маскве, і ў той самы дзень, як Молатаў пакінуў Бэрлін, загадаў 
падрыхтавацца да канчатковай разьвязкі з Расеяй. 5 сьнежня ён паведаміў 
Генэральнаму штабу, што вясной нямецкая армія будзе цалкам узброеная, а 
18 сьнежня напісаў дэрыктыву № 21 - "Плян Барбароса" - якая загадвала 
рыхтавацца да вайны з Савецкім Саюзам. 

Тымчасам і Чырвоная Армія пачала рыхтавацца да вайны. Ейная філязофія 
палягала на стойкай абароне й масыўным контранаступленьні ў глыб 
тэрыторыі ворага. 7 лістапада 1940 г. з нагоды 23-яй гадавіны Кастрычніцкай 
рэвалюцыі адбыўся вялікі парад савецкай ваеннай сілы ў Маскве. Прапаганда 
й прэса гаварылі й пісалі, што капіталістычны сьвет вядзе дыструктыўную 
вайну, і толькі Савецкі Саюз захоўвае нэўтралітэт. Тадышні савецкі міністар 
абароны маршал Цімашэнка заявіў: "Чырвоная Армія гатовая на першы заклік 
партыі і ўраду даць зьнішчальны адпор кожнаму, хто адважыцца парушыць 
сьвяшчэнныя граніцы нашай сацыялістычнай радзімы!" Аднак неўзабаве 
пасьля таго, 23 лютага 1941 г. з нагоды Дня Чырвонай Арміі, ген. Г. Жукаў у 
газэце "Праўда" пісаў, што Чырвоная Армія праходзіць працэс 
трансфармацыі, які яшчэ ня ёсьць закончаны й можа заняць год часу на 
разнастайныя зьмены ды на рэканструкцыю ўсяе сыстэмы. I так было ў 
сапраўднасьці. Савецкая армія адставала ў тэхналёгіі, нават афіцэры ня ўмелі 
карыстацца радыёрацыямі. 

22 чэрвеня 1941 г. Гітлер напаў на свайго "вернага саюзьніка". Аднак нельга 
сказаць, каб нямецкі народ быў задаволены вайной, распачатай супраць 
Савецкага Саюзу. Ужо на другі дзень вайны, 23 чэрвеня, Гэбэльс адзначыў у 
сваім дзёньніку: "Мы павінныя выйграць хутка. Настрой насельніцтва 
дэпрэсіўны... кожны новы тэатар вайсковых апэрацыяў выклікае 
заклапочанасьць і сумніў". 

Пляны Гітлера, якія ён зрэалізоўваў на Ўсходзе, не былі ніякаю навінаю ці 
сакрэтам. Пра іх Гітлер пісаў у "Майн Кампф", пра гэта ён гаварыў. Так што 
кожны палітык знаў і чакаў на вайну. Чакаў на яе й Савецкі Саюз, бо 
нездарма ягоныя лідары так жвава выступалі ды ўсхвалялі магутнасьць 
Чырвонай Арміі, "гатовую даць зьнішчальны адпор кожнаму ворагу, скуль бы 
ён ня йшоў". 3 усяго гэтага атрымаўся пшык. Савецкай прапаганьдзе нічога 
не заставалася, як распачаць трубіць аб "вераломным нападзе" Гітлера, аднак 
яна ні словам не абмовілася пра вышэй згаданы ганебны пакт Рыбэнтропа - 
Молатава, згодна якога Чырвоная Армія акупавала Польшчу, Бесарабію, 
Букавіну ды напала ў 1939 г. на Фінляндыю. Не згадала й пра тое, як Молатаў 
выслаў віншаваньне Рыбэнтропу з нагоды "выдатнай перамогі" над 
нэўтральнымі краінамі: Нарвэгіяй, Бэльгіяй, Даніяй, Галяндыяй і Францыяй у 
1940 г. Нічога не гаварылася й пра акупацыю ўлетку 1940 г. Літвы, 

Латвіі й Эстоніі. Была гэта яўная агрэсіўная гмпэрыялістычная палітыка 
крамлёўскіх злачынцаў у змове з злачынцам Гітлерам. 

Вось што пісала газэта "Праўда" 4 сакавіка 1941 г.: "Падзяляй нашых 
ворагаў, часова лічыся зь іхнымі дамаганьнямі, а пасьля зьнішчай іх, не 
даючы ім магчымасьці аб'яднацца". Выступаючы 5 траўня 1941 г. перад 
курсантам! Ваеннай Акадэміі на сустрэчы ў Крамлі, Сталін, як падае маршал 
Г. Жукаў, сказаў: "Таварышы, вы пакінулі армію 3-4 гады назад, а цяпер 
вернецеся ў ейныя рады й не пазнаеце арміі. Чырвоная Армія цяпер далёка ня 
тая, што была некалькі гадоў таму назад. Мы стварылі новую армію, узброілі 
яе сучаснай ваеннай тэхнікаю. Нашыя танкі, авіяцыя, артылерыя зьмянілі 
свой выгляд. Прыйшоўшы ў армію, вы ўбачыце шмат навінак" 

("Воспоминания и размышления", Масква 1970, ст. 226). У той самай прамове 
Сталін сказаў пра нямецкую тэхналёгію, што яна адстае ад савецкай. А калі 
быў запрапанаваны тост за "мірную сталінскую замежную палітыку", Сталін 
павольна ўстаў і перапыніў яго, сказаўшы: "Мірная палітыка ёсьць справа 
добрая, але да часу. Абарончая палітыка праводзіцца датуль, пакуль армія ня 
будзе адпаведна ўзброеная. Аднак сёньня мы рэканструявалі нашую армію, 
асягнулі адпаведную тэхналёгію, зрабіліся моцнымі, і цяпер маем час рушыць 
з абароны ў наступ". 

Выглядае на тое, што ўлетку 1941 г. Савецкі Саюз, сапраўды, быў амаль 
што падрыхтаваны да вядзеньне наступальнай вайны ў Эўропе. Пра гэта пісаў 
у сваіх успамінах ген. П. Грыгарэнка ў 1981 г. Гэта вынікала й з тых 
дамаганьняў, якія Молатаў высунуў перад Гітлерам пры ягоным наведаньні 
Бэрліну ў лістападзе 1940 г. I былы савецкі разьведчык Віктар Сувораў 
(псэўданім) падае, што з успамінаў савецкіх генэралаў, маршалаў і адміралаў 
ды іншых архіўных дакумантаў можна бачыць, што савецкім ваенным 
камандаваньнем быў распрацаваны плян "Гром", паводле якога б ліпеня 1941 
г. Чырвоная Армія мела распачаць "вызваленьне" Заходняй Эўропы. Пра плян 
Сталіна "Гром" Гітлер, напэўна, ня ведаў, але агрэсыўныя намеры Сталіна былі 
відавочныя. Знаходзячыся ў стане вайны зь Вялікабрытаніяй, Гітлер не хацеў 
атрымаць удар у сьпіну, і таму першы напаў на Савецкі Саюз і гэтым 
пакрыжаваў пляны Сталіна. Такім чынам, каб Гітлер не напаў на Савецкі 
Саюз 22 чэрвеня, дык цераз 2 тыдні, 6 ліпеня 1941 г., Сталін напаў-бы на 
Нямеччыну. Як бачым, галоўнымі віноўнікамі вайны былі два дыктатары - 
Сталін і Гітлер. 

Так гэта пачалася савецка-нямецкая вайна, і была яна найбольшая ў 
гісторыі войнаў. Больш за 3 млн. войска, 600 тыс. розных транспартных 
сродкаў, 750 тыс. коней, 3.580 танкаў і 2 500 нямецкіх самалётаў ды яшчэ 18 
фінскіх, 16 румынскіх і 3 італьянскія дывізіі бралі ўдзел у наступе ўздоўж усёй 
нямецка-савецкай мяжы. Граніцу мелі абараняць больш 4,5 млн. жаўнераў 
Чырвонай Арміі. Толькі на тэрыторыі адной Беларусі разьмяшчалася 6 тыс. 
самалётаў, сярод якіх ад 1,3 да 1,5 тыс. былі апошнім словам савецкай 
авіятэхнікі. (Большасьць савецкіх самалётаў была зьнішчаная першым днём 
вайны на аэрадромах). Чырвоная Армія мела больш за 17 тыс. танкаў. 

Як толькі нямецкая армія перайшла савецкую граніцу, а на Беларусь 
пасыпаліся нямецкія бомбы, сярод савецкіх урадоўцаў усчалася паніка. За 
тры дні да прыходу немцаў урад БССР пакінуў Менск і ўцёк на Ўсход. 
Паўцякала таксама й наехаўшая савецкая адміністрацыя, што кіравала 
Заходняй Беларусьсю. А чырвонаармейцы, каторыя не пасьпелі ўцячы на 
Ўсход, ці-то патрапілі ў палон, ці-то хаваліся ў лясох і балотах. Вайна для іх 
нібыта скончылася, а ў сапраўднасьці толькі пачыналася. 

Савецкі Саюз і ягоная Чырвоная Армія былі падрыхтаваныя не да 
абарончай вайны, а да наступальнай, агрэсіўнай. Сталін ведаў, што Гітлер 
зьбіраецца напасьць на Савецкі Саюз, ведаў дакладны дзень і час нападу. 
Аднак нічога не было зроблена, каб спаткаць ворага на сваёй граніцы й каб 
было чым спаткаць. Савецкія каманьдзіры й жаўнеры на заходняй граніцы 

бачылі, як немцы рыхтуюцца да нападу й рапартавалі сваім начальнікам, а 
тыя - у Маскву. Але ім было забаронена рыхтавацца да абароны. "Празорлівы" 
Сталін ігнараваў перасьцярогі як сваіх, так і чужых. 14 чэрвеня 1941 г. была 
надрукаваная "Заява ТАСС", якая абнадзейвала насельніцтва, што вайны ня 
будзе. Сталін верыў у пакт Рыбэнтропа - Молатава й трымаўся думкі, што 
Гітлер датуль не нападзе на Савецкі Саюз, пакуль не паб'е Вялікабрытанію. 
Тут Сталін меў частковую рацыю. Яшчэ ў 1939 г. ён адкрыта выклаў 
прадстаўніку Лігі Нацыяў ход думак Гітлера: "Усё што я раблю, скіраванае 
супраць Расеі. Калі Захад настолькі дурны й сьляпы, каб не зразумець гэтага, 
дык я буду змушаны пайсьці на паразуменьне з рускімі, каб біць Захад. А 
пасьля ягонай паразы, павярну сваю моц супраць Савецкага Саюзу" ("Гітлер 
энд Назі Джэрманы". Кэмбрыдж Унівэрсытэт Прэс, 1999, ст. 90). 

Захад-жа нічога дакладнага пра намеры Сталіна ня ведаў. Ведаў ён пра 
дыктатуру, судовыя працэсы, лягеры прымусовай працы, прымусовую 
калектывізацыю, індустрыялізацыю, якую праводзіў Сталін, чысткі сярод 
каманьдзіраў Чырвонай Арміі. Але пра самую Чырвоную Армію, ейную 
колькасьць, узбраеньне й баявую здольнасьць жаўнераў амаль нічога ня ведаў. 
Заходнія эксперты глядзелі на Савецкі Саюз крытычна й зь недаверам. 
Нямецкі ваенны аташэ ў Савецкім Саюзе ген. Кёстрынг хаця й быў 
народжаны ў Маскве й добра ведаў рускую мову, ня мог, як дыплямат, 
свабодна перамяшчацца па СССР, і таму мала ведаў, як разьвіваецца 
Чырвоная Армія. Зь ягоных рапартаў можна бачыць, што савецкая армія 
можа быць сур'ёзным праціўнікам у абароне, але ня здольная весьці вайну ў 
большым маштабе й стаіць значна ніжэй нямецкай арміі. Ёй, паводле 
Кёстрынга, неабходна добрых пару гадоў, каб асягнуць тую сілу, якую яна 
мела да "чысткі" Сталіна. Кёстрынг заўважаў, што добрымі саюзьнікамі 
Савецкага Саюзу ў вайне зьяўляюцца ягоныя кепскія дарогі, клімат, 
бязьмежныя прасторы. Інфармацыю пра СССР немцы зьбіралі ад сваіх 
дыпляматаў, агентаў, ад людзей, якія пераходзілі граніцу, і ад сваіх 
саюзьнікаў: Фінляндыі, Мадзяршчыны (Вэнгрыі), Румыніі й Японіі. 

На Тэгеранскай канфэрэнцыі Сталін прызнаў, што Чырвоная Армія слаба 
была падрыхтаваная ў фінскай вайне 1939-40 гг. і што яе ня трэба было перад 
тым рэарганізоўваць. Аднак Чырвоная Армія аказалася няздольная спаткаць 
Вэрмахт і летам 1941 г., і яе трэба было "рэарганізоўваць" другога разу, бо як 
тады растлумачыць тыя паразы й страты, якія амаль што не прывялі Савецкі 
Саюз да капітуляцыі ў 1941 г.? I тут галоўным віноўнікам зьяўляецца Сталін, 
каторага савецкая прапаганда зрабіла вялікім геніем, і ягоныя чысткі "ворагаў 
народу й шпіёнаў". У 1937-38 гг. Сталін зьнішчыў 90 % здольных генэралаў, 80 
% палкоўнікаў і 20-35 тыс. актыўных афіцэраў. 

Адзіным саюзьнікам Савецкага Саюзу ў першых месяцох вайны была 
Брытанія. ЗША яшчэ не знаходзілася ў стане вайны, і Брытанія была адзінай 
краінай, у якой Сталін мог "дамагацца" ваеннай дапамогі й супрацоўніцтва. 
Але Брытанія сама вяла вайну зь немцамі й не магла цалкам задаволіць 
Савецкі Саюз ваеннай тэхнікай й харчамі. Рэальную дапамогу СССР маглі 
аказаць ЗША. Аднак і для Штатаў памагаць СССР было няблізка й нялёгка. 
Сьпярша англічане думалі, што Расея будзе пабітая. Таксама й пэрсанал 

амэрыканскай амбасады ў Маскве падзяліўся ў сваіх меркаваньнях. Ня ўсе 
верылі, што Чырвоная Армія справіцца на фроньце. Аднак Гары Гопкінс, 
каторы у якасьці прадстаўніка прэзыдэнта Рузвельта прыбыў у канцы ліпеня ў 
Маскву, прадбачыў, што калі рускія й ня выйграюць вайны, дык могуць 
весьці яе вельмі доўга. Гэтага было дастаткова, каб распачаць амэрыкана-
савецкае й англа-савецкае супрацоўніцтва. З боку Сталіна пасыпаліся лісты 
да саюзьнікаў з запатрабаваньнямі ды зазначэньнямі, што бязь іхнае дапамогі 
Савецкі Саюз можа быць пабіты. Сталін таксама даў знаць Гопкінсу, што 75 % 
савецкай збройнай індустрыі разьмешчана ў раёнах Ленінграда, Масквы й 
Кіева й што яна знаходзіцца пад пагрозаю немцаў. 

Безумоўна, Савецкі Саюз быў важным саюзьнікам Захаду супраць Гітлера, і 
таму Вялікабрытанія й ЗША аказвалі яму велізарную мілітарную ды 
гаспадарчую дапамогу. Не зважаючы на неспрыяльныя атмасфэрныя й 
ваенныя абставіны дастаўкі, Вялікабрытанія пасылала дапамогу ў 
Архангельск і Мурманск. 1.528 караблёў брала ўдзел у дастаўцы ваенных 
грузаў для Чырвонай Арміі. Канвоі везьлі 4 млн. тонаў, 300 тыс. зь якіх былі 
страчаныя разам з маракамі й караблямі, а ў іх ліку 5 тыс. танкаў і 7 тыс. 
самалётаў. Савецкая армія патрабавала ўсебаковай дапамогі, бо амаль уся 
савецкая ваенная тэхніка, што разьмяшчалася на тэрыторыі Заходняй 
Украіны й Заходняй Беларусі, разам з жаўнерамі дасталася немцам. 
Неабходна было з дапамогай Захаду нанава мадэрнізаваць і мэханізаваць 
армію. 

Нямецкая армія, хаця й не была цалкам мэханізаваная й выкарыстоўвала ў 
транспарце коней, мела затое вышкаленых жаўнераў, афіцэраў і здольных 
генэралаў, чаго не ставала Чырвонай Арміі. Савецкія генэралы вучыліся 
ваяваць па-сучаснаму не навучэньнях, а ў ходзе вайны. А пакуль яны 
вучыліся, вайна каштавала краіне страты мільёна жаўнераў ды агромністай 
колькасьці тэхнікі й абшырных тэрыторыяў у першыя-ж месяцы баёў. Толькі 
за першыя два тыдні ад пачатку вайны з 170 савецкіх дывізіяў, што былі на 
Заходнім фроньце, 28 перастала йснаваць, а ў 70 дывізіях засталося толькі 
палова жаўнераў і вайсковага рыштунку. Камандуючы групы арміяў "Цэнтар" 
фэльд-маршал фон Бок пісаў 8 ліпеня, што баі за Беласток і Менск 
закончаныя. Чатыры рускія арміі разьбітыя. Страты ворага велізарныя. Узята 
ў палон 287.704 жаўнеры, некалькі каманьдзіраў дывізіяў і карпусоў, узята 
або зьнішчана 2.585 танкаў, 1.449 гарматаў і 242 самалёты. Да гэтага трэба 
дадаць вялікую колькасьць дробнай зброі, харчовыя запасы й паліва. 

З аповедаўаў савецкіх палонных і рапартаў з фронту было бачна, што 
рускія нясуць вялікія страты на фроньце. Людзкія й матар'яльныя страты 
рускіх настроілі немцаў на тое, што Чырвоная Армія хутка сьцячэ крывёю й 
вайна будзе закончаная на іхную карысьць. Аднак рэчаіснасьць паказала 
нешта зусім іншае. Ужо ў першых двух месяцах кампаніі ген. Гальдэр 
адзначыў у сваім дзёньніку: "Мы недаацанілі Расеі; мы налічылі 200 дывізіяў, a 
ix аказалася 360". Дый нават Гітлер, будучы 4 жніўня ў Барысаве, сказаў 
фэльдмаршалу фон Боку: "Каб я ведаў што яны (рускія) маюць столькі танкаў, 
я-б два разы падумаў пра нападзеньне на ix". 

Каб паўстрымаць ворага ў ягоным, хуткім наступе на Ўсход, савецкія ўлады 
пакідалі ў тыле дзеля дывэрсіі тысячы камсамольскіх і партыйных работнікаў. 
Большасьць зь іх пакідала свае атрады й разыходзілася, страціўшы, відаць, 
веру на перамогу. Так што ў першым годзе вайны мала што было чуваць пра 
партызанаў у Беларусь А ў Заходняй Беларусі пра іх ніхто нічога ня чуў празь 
першыя два гады вайны. Калі дзе яны й былі, дык сядзелі ціха й іх нельга было 
назваць партызанамі. Ніякай баявой дзейнасьці супраць немцаў яны не 
выяўлялі. Былі гэта пераважна савецкія функцыянэры ды жаўнеры, каторыя 
не пасьпелі ўцячы на Ўсход і хаваліся па лясох, ратуючы сваё жыцьцё. Сталіся 
яны марадзёрамі, валацугамі, што жылі за кошт сялянскай вёскі. 

Пра адсутнасьць партызанаў у Беларусі ў першыя месяцы вайны піша фон 
Гэрвардз, які перад вайной працаваў у нямецкай амбасадзе ў Маскве, а ў 
вайну служыў у нямецкай арміі афіцэрам: "Нямецкае войска у першыя дні 
вайны было паведамленае пра магчымую дзейнасыдь партызанаў. Але 
напрацягу першых месяцаў кампаніі мы ня мелі ніякіх сутыкненьняў з 
партызанамі" ("Эгэйнст ту Дэвілс", ст. 200). Далей аўтар піша, што дзе-б яны 
ня йшлі, паўсюль іх гасьцінна вітала мяйсцовае насельніцтва сваім трады-
цыйным славянскім звычаем - хлебам і сольлю. "Бедныя сялянскія вёскі, - 
піша Гэрвардз, - частавалі нас агуркамі, кіслым малаком і хлебам. Народ 
верыў у нямецкую справядлівасьць". 

Што да байцоў Чырвонай Арміі, якія патрапілі ў палон, дык паводле праекта 
А. Розэнбэрга, шэфа Міністэрства акупаваных усходніх тэрыторыяў 
(Остміністэрыюм - далей: ОМі), палонныя беларусы і ўкраінцы мелі быць 
звольненыя з палону. I так было, што першых савецкіх ваеннапалонных 
немцы адпушчалі дамоў, калі дом іх знаходзіўся на ўжо акупаванай немцамі 
тэрыторыі. У лягеры ваеннапалонных прыходзілі маткі й жонкі шукаць сваіх 
сыноў і мужоў й калі знаходзілі, немцы з адпаведнай пасьведкай адпушчалі іх. 

Аднак Гітлер плянаваў зьнішчыць на Ўсходзе як мага больш славянаў, каб 
падрыхтаваць абшары для будучай нямецкай калянізацыі. I зьнішчэньнем 
славянаў займаліся некаторыя нямецкія каманьдзіры, але далёка ня ўсе. Як 
падае беларускі пісьменьнік Янка Брыль: "Прыгналі вялікую групу палонных. 
Палкоўнік, немец, гаворыць обэр-лейтэнанту: "Вазьміце роту салдатаў, там, за 
горадам, ёсьць вялікі яр - ліквідуйце гэтую банду". "Гэр обэрст, - гаворыць той, 
- я страляю толькі ў баі, а гэта безабаронныя людзі". "Дык што, растраляць Вас 
разам зь імі?" "Усё, што я меў, я сказаў". I чалавека расстралялі" ("Полымя" 
№10, 1993, ст. 21). Маем і такі прыклад, які падае Марцін Гілбэрт: "Тры дні 
пасьля экзэкуцыі ў Марыянпольлі 18 ліпеня група з 45 жыдоў была змушаная 
капаць яму. Пасьля іх зьвязалі разам вяроўкамі і укінулі ў яму. СС загадала 30 
беларусам засыпаць зямлёю жывых людзей. Беларусы адмовіліся. Тады ўсе 75 
былі забітыя" ("Сэконд Ворльд Вор" Лёндан, 1989, ст. 213). 

Дырэктыва ад 13 траўня 1941 г. дазваляла нямецкаму жаўнеру страляць 
цывільных, калі яны рабілі злачынствы супраць іх. Афіцэрам дазвалялася на 
мейсцы ўстанаўліваць віноўнасьць ня толькі асобных людзей, але й цэлых 
вёсак, што дапамагалі партызанам. I калі людзі аказваліся вінаватыя, іх 
чакала сьмерць, а вёску - папялішчы. Таксама й дэрэктыва "Загад аб 

камісарах", выдадзеная Гітлерам 6 чэрвеня 1941 г., забавязваў жаўнераў 
страляць захопленых у палон камісараў Чырвонай Арміі. За свае злачынствы 
супраць цывільнага насельніцтва й палонных нямецкія жаўнеры ня несьлі 
ніякае адказнасьці, і хоць такая дзейнасьць немцаў пярэчыла міжнароднаму 
праву - загады фюрэра трэба было выконваць без камэнтарыяў. 

Згодна нямецкіх дадзеных ад 1 траўня 1944 г., зь лягероў уцякло 67 тыс. 
савецкіх ваеннапалонных. З савецкіх-жа архіваў дазнаемся, што 
чырвонаармейцаў, якім удалося ўцячы з акружэньня або зь лягеру, 
расстрэльвалі як "здраднікаў" партызаны, бо-ж Сталін заявіў, што ў яго 
палонных няма, і загадаў Бэрыю арганізаваць спэцыяльныя аддзелы НКУС 
для чысткі неадпаведных элемэнтаў у радох арміі й для правядзеньня строгага 
сьледзтва над усімі жаўнерамі, што ўцякалі зь нямецкага акружэньня або 
палону. Гэта прывяло да таго, што беглыя ваеннапалонныя стваралі свае 
вайсковыя фармаваньні, каб ваяваць супраць гэтай жорсткай палітыкі 
Сталіна й ягоных партызанаў. 

Напрыканцы 1941 г., калі немцы цешыліся сваімі дасягненьнямі й 
перамогамі на ўсходнім фроньце, Сталін у часе другога спатканьня з Гары 
Гопкінсам у Крамлі 31 ліпеня сказаў, што найслабшым мейсцам Гітлера ёсьць 
ягоны перасьлед людзей, і праз гэта шмат хто адмоўна ставіцца да яго. А таму 
мільёны людзей зь яшчэ неакупаваных гітлероўцамі тэрыторыяў і краінаў 
спадзяюцца ў барацьбе з Гітлерам на маральную й матар'яльную падтрымку 
Злучаных Штатаў. 

Пасьля вайны нямецкія генэралы на чале з былым шэфам штабу ген. 
Гальдэрам даказвалі, што яны ня мелі нічога супольнага зь "ідэалягічнымі" 
дэрэктывамі пляну "Барбароса", якія выдаваў Гітлер і якія безьпярэчна 
падтрымоўваў Кэйтэль. Псторыкі ў сваёй бальшыні пагадзіліся з гэтай вэрсіяй 
нямецкіх генэралаў, бо на гэта маюцца шматлікія доказы. 

Памылкай Гітлера, каторы меў наўмэце хуткую перамогу нямецкай арміі на 
Ўсходзе, было тое, што ён ігнараваў супрацоўніцтва з славянскім 
насельніцтвам, якое уважаў за "унтэрмэлшаў". Зброю маглі насіць толькі 
немцы. I толькі калі "бліцкрыг" на Ўсходзе ня ўдаўся, Гітлер згадзіўся на 
арганізацыю вайсковых фармаваньняў з прадстаўнікоў савецкіх народаў. 
Іхным заданьнем была ахова маёмасьці й барацьба з савецкімі партызанамі. 

Немцы скідвалі з самалётаў мільёны ўлётак за лініяй фронту, намаўляючы 
чырвонаармейцаў да дэзэртырства. Аднак у гэтых у лётках, фактычна, былі 
пустыя абяцанкі. Толькі пасьля паразы пад Сталінградам, у красавіку 43-га, 
немцы пачалі трактаваць дэзэртыраў лепш, як палонных. Ды гэта ўжо не 
паправіла становішча на фроньце. Зло было зробленае, і насельніцтва 
акупаваных тэрыторыяў ведала пра яго. Шэф ОМі А. Розэнбэрг пратэставаў у 
лютым 1942 г. фэльдмаршалу Кэйтэлю супраць неадпаведнага трактаваньня 
палонных і называў такую палітыку немцаў самазабойствам: "Лес савецкіх 
ваеннапалонных ёсьць трагедыя... З 3,6 млн. савецкіх палонных толькі 
некалькі сотняў тысячаў засталіся здольнымі для работы, астатнія памерлі з 
голаду". Пра становішча савецкіх палонных пісаў у кастрычніку 1942 г. 
кіраўнік палітычнага аддзелу ОМі Ота Браўтыгам: "...ня ёсьць сакрэт, што 

сотні тысячаў палонных літаральна паміраюць з голаду й холаду ў нашых 
лягерох. Гаворка пра тое, што для іх няма правіянту пад рукой. Дзіўна 
выглядае, што ежы не стае толькі савецкім ваеннапалонным, тады як няма 
нараканьняў на ўтрымліваньне іншых палонных: палякаў, сэрбаў, французаў, 
англічанаў. Такая нашая дзейнасьць узмацняе супраціў жаўнераў Чырвонай 
Арміі, бо яны ведаюць, што ў нямецкім палоне іх чакае павольная й пакутная 
сьмерць". А нямецкі маёр С. Кнапэ, каторы сам патрапіў у палон да рускіх, 
пісаў пасьля вайны пра савецкіх ваеннапалонных так: "За імі не было 
належнага дагляду й таму шмат іх памірала з голаду. Ім давалі нешта з 
калгасаў і мяса забітых у баі коней. Але гэтага не ставала. Была прыкрая 
сытуацыя, але гэта не азначае, што пра палонных ня думалі зусім - было 
немагчыма пракарміць такую колькасьць палонных і яшчэ свае войска" 
("Солдат". Англія, 1993, ст. 185). На ст. 193 сваіх мэмуараў маёр Кнапэ 
ўзгадвае пра такі выпадак: "На першай лініі фронту ў часе нашага наступу 
рускія паднялі рукі й здаліся. Мы іх накінулі ў тыле, а самі пайшлі наперад. 
Гэтыя палонныя ўзялі ў рукі зброю й пачалі нам страляць у плечы. Адных 
забілі, іншых ранілі. Пасьля гэтага мы ўжо ня бралі ў палон нікога, а 
расстрэльвалі. Hi я, ні іншыя афіцэры не былі супраць". А яшчэ адзін немец у 
сваіх ваенных успамінах згадвае, як немцы на вачох у насельніцтва Воршы 
забівалі найбольш зьнясіленых ваеннапалонных. Такія паводзіны выклікалі ў 
гараджанаў горыч і нянавісьць. 

Справа савецкіх ваеннапалонных выглядала крытычна. Для іх не было 
вялікага выбару, куды йсьці й з кім супрацоўнічаць. А тых палонных, якім 
удавалася знайсьці нейкую работу ў мяйсцовай адміністрацыі й якія не 
пайшлі ў партызаны, пасьля вайны чакаў няпэўны лес. Так тыя палонныя, 
што, ратуючы сябе ад, галоднай сьмерці ў нямецкіх лягерох, пайшлі ў армію 
Ўласава, дорага заплацілі пасьля вайны. Аднак пра лёс і ўшанаваньне памяці 
гэтых палонных жаўнераў савецкая ўлада не цікавілася й нельга сказаць, каб 
імі цікавілася й цяперашняе кіраўніцтва Расеі. Згодна загаду Сталіна, жаўнер 
павінны быў ваяваць, пакуль ня будзе забіты. А калі ён трапляў у палон, дык 
рабіўся здраднікам, а здрадніка чакала суворая кара. Як падае Рычард Овэры 
ў "Рашынс Вор" ("Руская вайна" ст. 160), за час вайны 442 тыс. савецкіх 
жаўнераў было адпраўлена ў штрафныя батальёны, 436 тыс. асуджана й 158 
тыс. прыгаворана да расстрэлу. А колькі жаўнераў папоўніла рады самагубцаў 
і загінула ў штрафных батальёнах, ніколі ня будзе вядома. 

Нельга сказаць, каб і рускія адносіліся лагодна да нямецкіх палонных. Як 
піша Дэвід Кесарыні, нямецкія палонныя жылі зімою ў самых прымітыўных 
умовах. Ня мелі даху над галавою, ежы, вопраткі, праводзілі тыдні й месяцы ў 
балоце, на сьцягу, і зносілі хваробы. Але; дзеля прапаганды, рускія заснавалі ў 
Маскве Нямецкі камітэт на чале з фэльдмаршалам Паўлюсам, заснавалі 
антыфашыстоўскую групу афіцэраў, школу для палонных немцаў, выдавалі 
нямецкую газэту. Масква рыхтавала немцаў для свае акупацыі Нямеччыны, а 
Саюз нямецкіх афіцэраў зьвяртаўся з заклікам да адступаючых немцаў, каб 
яны дзеля ўратаваньня Нямеччыны ад татальнага зьнішчэньня здаваліся ў 
палон Чырвонай Арміі. 

I савецкія самалёты скідвалі ноччу свае ўлёткі на акупаваную немцамі 
тэрыторыю. Ва ўлётках пісалася, што жыцьцё пад Саветамі пасьля вайны 
будзе іншае, што змаганьне супраць фашызму ёсьць змаганьне за жыцьцё й 
свабоду. Аднак нешта іншае не абяцалася. Партызанскія атрады, каторыя 
сьпярша насілі ймёны царскіх палкаводцаў, такіх як Кутазаў ці Сувораў, 
зімою былі перайменаваныя ў атрады ймя Сталіна, Варашылава ды іншых 
камуністых. 

Узятых у палон савецкіх афіцэраў і штабоўцаў немцы дапытвалі, хочачы 
даведацца ня толькі пра ваенныя справы, але й пра штодзённае жыцьцё, 
стаўленьне насельніцтва да існуючай у краі сыстэмы й да немцаў. Сярод 
палонных савецкіх каманьдзіраў не было такіх, хто сьлепа хацеў ісьці на 
службу да немцаў. Амаль усе яны выказвалі згоду на супрацоўніцтва зь 
немцамі, але пры ўмове, што Савецкі Саюз будзе краінай вольнай, 
незалежнай, дэмакратычнай і без сталіноўскай дыктатуры. Такія ўмовы 
палонных не адпавядалі гітлероўскай сыстэме кіраваньня, якая таксама была 
дыктатарская. 

Штопраўды, сярод штабовых нямецкіх афіцэраў, за плячыма Гітлера, нешта 
ўсё-ж рабілася ў кірунку ейнай дэмакратызацыі. Так аднаго году немцы 
дазволілі людзям узяць савецкіх палонных на ўтрыманьне, і шмат іх 
разыйшлося па сялянскіх хатах, дзе яны дапамагалі ў гаспадарцы. Але й тут 
яны не зазналі спакою. Як падае доктар тэхнічных навукаў Я. Шыраеў: 
"Партызаны вышуквалі гэтых ваеннапалонных і змушалі йсьці ў лес ці 
падпольна працаваць у немцаў для збору разьведдадзеных, аказваючы 
дапамогу партызанам у правядзеньні дывэрсійных апэрацыяў. Хто 
адмаўляўся - расстрэльвалі. Так быў расстраляны былы ваеннапалонны, які 
жыў у суседняй невялікай вёсцы Ўстроньне ў селяніна па прозьвішчу Леган. 
Мае бацькі таксама прытулілі ваеннапалоннага, Аляксея Калініна (па 
нацыянальнасьці рускага), які ўцёк з канцлягеру. Уладам ён быў прадстаўлены 
як сваяк. Павінен заўважыць, што з боку сялянаў такі крок быў спалучаны зь 
вялікай рызыкай. Па ўказаньні партызанаў Аляксей працаваў на чыгуначнай 
станцыі Маладэчна" ("Лім" № 14, 3 сакавіка 1992 г.). Калі немцы даведаліся, 
што палонных ад сялянаў забіраюць партызаны, дык яны пачалі рабіць 
захады, каб забраць іх пад свой нагляд. Палонныя, знаючы, што іх чакае ў 
нямецкім палоне, самі пачалі йсьці ў лес да партызанаў. 

Партызанская дзейнасьць не была вырашальнаю сілаю ў вайне. Партызаны 
былі дапаможнымі дзейнікамі для арміі на фроньце. Апрача рознага кшталту 
сабатажу, дывэрсіяў і злачынстваў над мірным насельніцтвам, партызаны 
зьвязвалі пэўную частку нямецкай арміі, якая магла быць выкарыстаная на 
фроньце. Як для каго, а для мірнага жыхарства партызаны былі вялікім 
няшчасьцем, трагедыяй. 

Немцы, што былі на Ўсходзе, здавалі сабе справу, што барацьба супраць 
партызанаў ня можа даць задавальняючага выніку, калі жорсткія меры 
будуць прымацца ня толькі ў дачыненьні да партызанаў, але й да тых, хто зь 
імі зьвязаны. Прадстаўнік разьведкі Галоўнага камандаваньня на Ўсходзе 
палкоўнік Рэйнгард Глэген у сваім сьнежаньскім мэмарыяле пісаў: "Калі 

насельніцтва адкіне партызанаў і ня будзе аказваць ім падтрымкі ў змаганьні, 
праблема партызанаў перастане йснаваць". А прадстаўнік групы арміяў 
"Цэнтар" у траўні 1943 г. сказаў яшчэ больш выразна: "Павінна быць 
зразуметае, што цалкавітае зьнішчэньне партызанаў магчымае толькі пры 
дапамозе самых рускіх. Калі мы здолеем здабыць сымпатыі рускага 
насельніцтва... тады з партызанамі можна будзе пакончыць у хуткім часе". 

Аднак выдадзеная ў Бэрліне дырэктыва барацьбы супраць партызанаў на 
Усходзе пярэчыла лягічным мэтам разьвязаныя партызанскага пытаньня. У 
дырэктыве строга ўказвалася: "Захопленых партызанаў і іхных цывільных 
памагатых расстрэльваць або лепш вешаць". I так рабілі некаторыя немцы. 

Тымчасам камуністычная прапаганда дзейнічала рашуча й часта паўтарала: 
"Як я змагаўся з фашыстамі?", "Як я бараніў родную зямлю?", "Дзе я быў, калі 
ўвесь савецкі народ гераічна ваяваў супраць ворага?" Таго, хто сам не пайшоў 
на службу да савецкай улады, змушалі да гэтага парты заны, і даводзілася 
йсьці, каб пасьля, як прыйдзе Чырвоная Армія, ня мець прыкрасьцяў. Аднак і 
гэта ня ўсіх ратавала. Калі не адразу па прыходзе савецкіх войскаў, дык пару 
гадоў пазьней, шмат каго, нават і самых партызанаў, арыштоўвалі й судзілі за 
калябарацыю з ворагам. Віна іхная была ў тым, што яны ў партызаны 
прыйшлі пазнавата, каб схавацца ў лесе ды ўратаваць свае жыцьцё. 

Умовы, у якіх знаходзіліся партызаны, не дазвалялі ім трымаць палонных. 
Калі да іх траплялі ўзятыя ў нямецкую армію жаўнеры-чужынцы, такія, як 
чэхі, бэльгійцы ды іншыя, дык партызаны іх адпускалі пад умовай, што яны 
будуць гаварыць праўду аб партызанах. Узятых-жа ў палон немцаў пасьля 
допытаў і атрыманьня неабходнай інфармацыі расстрэльвалі. Толькі найбольш 
важных перапраўлялі самалётамі ў Маекву. А што да беларусаў-вайскоўцаў, 
калі яны здаваліся партызанам са зброяй у руках і ня мелі за сабой "віны", дык 
іх прыймалі ў свае атрады. Тых-жа беларусаў, асабліва, хто служыў у паліцыі, 
чакала сьмерць. 

Як савецкія партызаны, заданьнем якіх было "Забі немца!", адносіліся да 
немцаў, так немцы ставіліся да партызанаў. Было, як у той прымаўцы: "Вока 
за вока, зуб за зуб!". 

З пункту гледжаньня маральных нормаў Жэнеўскай Канвэнцыі, і саюзьнікі, 
што перамаглі ў вайне, на сваіх акупацыйных зонах у Нямеччыне злачынна 
адносіліся да безабароннага цывільнага насельніцтва. Як піша Джэмс Бакю: 
"Ніхто нідзе не адзначыў факт, што ад 5 да б мільёнаў нямецкага насельніцтва 
прапала безь ніякага тлумачэньня. Ніводны брытанскі, францускі, рускі, 
амэрыканскі, канадыйскі ці нямецкі гісторык не згадалі пра гэта. Мільёны 
людзей паміралі пад кіраўніцтвам аліянтаў, і ніхто не зьвярнуў на іх увагу" 
("Краймс энд мэрсіс", ст. 179). Што-праўды, ангельскія газэты ў 1946 г. пісалі, 
як паміраюць з голаду немцы ў дамох і на вуліцах. Падавалі статыстыку іх 
сьмерцяў і пісалі пра тую колькасьць калёрыяў, якую яны атрымоўвалі 
штодня. Дзякуючы гэтым калёрыям чалавек мог жыць толькі лежачы ў ложку. 

Калі ген. Макартура зрабілі ваенным губэрнатарам Японіі, дык ён, каб 
прадухіліць галодную сьмерць японцаў, даў Вашынгтону знаць: "Дайце мне 
хлеб або кулі!" Яму далі хлеб. А ў вайну японцы не былі лепшыя за немцаў. 

Аліянты ня мелі пашаны нават да тых немцаў, каторыя выступалі супраць 
Гітлера й сядзелі ў канцэнтрацыйных лягерох. Ген. Аўзэнгаўер у траўні 1945 г. 
на словах абяцаў паводзіцца згодна Жэнеўскай Канвэнцыі, а нелегальна 
забараніў немцам даваць ежу палонным супляменьнікам, якія паміралі 
галоднай сьмерцю ў амэрыканскіх лягерох. Ён нават запалохваў людзей карай 
сьмерці, калі хто зь іх будзе карміць палонных. Як піша Лідэл Гарт ва уступе 
да сваёй кнігі "Ды адзэр сайд оф ды Гіл" ("Другі бок гары". Лёндан, 1990), 
пасьля вайны ён наведаў Францыю, Бэльгію, Галяндыю, і стойкія 
антыфашысты казалі яму, што агульнае захаваньне нямецкай акупацыйнай 
арміі, за выняткам СС, было лепшае, чым арміі аліянтаў, каторая прыйшла 
вызваліць іх. Аўтар таксама згадвае, што ён меў спатканьні зь некаторымі 
аліянцкімі генэраламі, каторыя прыватна асуджалі "варварскія" ўчынкі свае 
арміі. 

Адзін ангельскі палітык пісаў, што ніхто не цікавіцца будучыняй немцаў. 
Амэрыканцы абыякавыя, французы скептыкі, а рускія - жорсткія. 
Фэльдмаршал Мантгомэры ня быў варожа настаўлены супраць немцаў і 
прапанаваў, каб як найхутчэй пракласьці немцам дарогу да дэмакратыі. А 
брытанскі ген. Б. Горакс арганізаваў для нямецкіх дзяцей сустрэчу пры 
шклянцы гарбаты, на якой сказаў: "Калі мы хочам прынесьці немцам 
дэмакратыю, дык мы павінныя пачынаць зь дзяцей". 

Ня трэба забывацца, што пасьля вайны камунізм даволі шпарка пашыраўся 
ў Заходняй Эўропе, асабліва ў Францыі, Італіі й Грэцыі. У зьвязку з гэтым 
брытанскі ген. Патрык Дзін, каторы ў той час займаўся палітыкай 
Нямеччыны, 1 лютага 1949 г. пісаў, што паміж У сходам і Захадам трэба 
накінуць жалезную заслону, а ў гэтым часе падняць жыцьцёвы ўзровень 
насельніцтва Заходняй Нямеччыны. I калі гэтае будзе зробленае, дык 
Заходняя Нямеччына не далучыцца да камуністычнай Усходняй Нямеччыны, 
а станецца адваротна. Заходняй Нямеччыне была аказаная дапамога, яна 
стала на здаровыя ногі й сталася так, як пісаў Патрык Дзін. А ня так даўно і 
Ўсходняя Нямеччына далучылася да дэмакратычнай Заходняй Нямеччыны. 

Такі твар кожнай вайны, якая прыносіць для многіх народаў шмат бяды, 
няшчасыдя, горкіх сьлёзаў і людзкіх ахвяраў. 

Палонныя й 
калябаранты 

Трагічны лес савецкіх грамадзянаў 
 

Для народаў СССР Другая сусьветная вайна каштавала дорага. Яна 
разбурыла й пакінула спаленыя гарады й вёскі, пакінула 25 млн. бяздомных, 
30 млн. параненых і калекаў, больш за 20 млн. забітых ды незагойныя 
духовыя раны. Калі ў 1945 г. вайна скончылася, сьвет уздыхнуў з палёгкай і з 
надзеяй на мір і спакой. Аднак адразу-ж па вайне не было відаць спакою 
нават сярод пераможных саюзьнікаў, якія ваявалі за мір, спакой і 
справядлівасьць на сьвеце. Ня сталася так, як казаў Рузвэльт: "...год 1945 
мажа быць найбольшым годам асягненьня людзкасьці... выкананьнем 
абяцаньняў, за якія людзі ваявалі й паміралі ў гэтай вайне..." Хоць тэматыка 
Другой сусьветнай вайны з кожным годам адыходзіць далей у гісторыю, 
памяць пра яе застаецца жыць, асабліва ў тых людзях, каторыя былі ейнымі 
сьведкамі і ўдзельнікамі. 

Начытаўшыся савецкай літаратуры пра апошнюю вайну, асобныя 
беларускія гісторыкі й дзеячы (асабліва прадстаўнікі малодшага пакаленьня) 
пішуць пра тых беларусаў, што пайшлі на супрацоўніцтва зь немцамі, 
напрыклад так: "На жаль, і сярод беларусаў знайшліся здраднікі й баязьліўцы. 
Але іх было ня шмат". Ды згадваюць заслугі партызанаў. (Калі казаць пра 
"здраднікаў"-беларусаў, дык іх было куды больш, чым партызанаў, і 
большасьць зь іх не была баязьліўцамі, а дабраахвотна пайшла ў свае 
беларускія фармаваньні, каб ваяваць супраць камунізму й сталінскіх 
партызанаў за сваю дзяржаўную незалежнасьць). Таксама ў творах 
вышэйзгаданых гісторыкаў можна прачытаць і такое: "Дарэчы, Вялікая 
Айчынная вайна (1941 ~ 1945) дала гісторыі рускіх, якія паклалі на алтар 
Айчыны сваё жыцьцё ў барацьбе з фашысцкімі акупантамі, з аднаго боку, і, з 
другога боку, - масавых здраднікаў Радзімы - уласаўцаў, якія прадаліся за 
трыццаць срэбнікаў". 

Дык хто-ж зрабіў гэтых былых савецкіх ваеннапалонных "здраднікамі", 
"уласаўцамі"? Шмат іх патрапіла ў палон да немцаў не з сваёй віны, а, зь 
іншага боку, сам-жа Сталін сказаў, што ў яго палонных няма, а ёсьць 
здраднікі, каторыя патрапілі ў палон. На такі закід Сталіна Ўласаў адказаў 
раней: "Ты думаеш, капітан, што мы прадалі сябе за кавалак хлеба? Адкажы 
нам, чаму Савецкі ўрад пакінуў нас? Чаму ён забыўся на мільёны палонных? 
Мы бачылі палонных усіх нацыянальнасьцяў і яны мелі апеку. Праз Чырвоны 
Крыж яны атрымоўвалі пасылкі й лісты з дому, толькі рускія не атрымоўвалі 
нічога". 

Андрэй Андрэевіч Уласаў быў здольны генэрал Чырвонай Арміі, у ліпені 
1942 г. патрапіў у палон і даў згоду ачоліць створаны немцамі "Комитет 

освобождения народов России" (КОНР). Уласаў, палкоўнік Уладзімір Баярскі й 
палітычны камісар Георгі Зелянкоў апрацавалі мэмарандум, у якім выказалі 
згоду стварыць Рускую армію з палонных і жыхароў акупаваных немцамі 
тэрыторыяў. Але яны паставілі ўмову, што Расея ня будзе калянізаваная 
Трэцім Рэйхам і гэтае павінна быць гарантаванае вышэйшымі нямецкімі 
ўрадавымі дзейнікамі. Прадугледжвалася таксама, што з боку акупацыйных 
сілаў ня будзе чыніцца гвалту й злачынстваў над мірным насельніцтвам. 
"Смаленская дэклярацыя", выдадзеная ўласаўцамі ў сьнежні 1942 г., 
прапаноўвала зьмену ўсяе савецкае сыстэмы. Была яна скіраваная супраць 
калгасаў, дзяржаўнай эканомікі і ўстанаўляла роўныя правы для ўсіх 
грамадзянаў СССР. 

На ўмовы, выстаўленыя ўласаўцамі, Гітлер не пагадзіўся й ніколі ня меў 
спатканьня з Уласавым. Аднак штабовыя нямецкія генэралы й афіцэры, 
якія^былі ў змове на жыцьцё фюрэра, падтрымоўвалі генэрала Ўласава, 
ягоную "Русскую Освободительную Армию" (РОА) ды іншыя нацыянальныя 
фармаваньні з прадстаўнікоў народаў Савецкага Саюзу. Антыгітлероўцы 
зналі, што бязь іхнай дапамогі Нямеччына ніколі ня выйграе вайну. У 
кастрычніку 1942 г. нямецкія самалёты скідвалі лістоўкі за лініяй фронту, у 
якіх зьвярталіся да генэралаў, афіцэраў, жаўнераў Чырвонай Арміі й 
цывільнага насельніцтва, каб яны падтрымалі "ганаровы мір" зь Нямеччынай і 
стварэньне антысталінскага ўраду. Такая задума мела быць асягнутая пасьля 
заплянаванага нямецкай апазыцыяй забойства Гітлера. 

Калі пачалі здарацца выпадкі пераходу рускіх фармаваньняў на бок 
партызанаў, Гітлер загадаў усіх іх перакінуць на Заходні фронт. Аднак рускія 
жаўнеры ня мелі ні прычыны, ні жаданьня ваяваць супраць брытанцаў і 
амэрыканцаў. Усё, што яны хацелі, гэта бачыць сваю радзіму свабоднай ад 
сталінізму. 

Чаму-ж так здарылася, што ў часе вайны сотні тысячаў савецкіх 
грамадзянаў перайшлі на бок немцаў, а пасьля вайны больш за 10 млн. іх не 
хацела вяртацца ў СССР з тэрыторыі Заходняй Нямеччыны? Як падае газэта 
"Голас Радзімы" (№ 41, 15 кастрычніка 1998 г.): "У канцы Вялікай Айчыннай 
вайны на тэрыторыі Германіі, занятай саюзнікамі, знаходзілася 10.181.000 
грамадзян СССР. У тым ліку 5.622.000 мірнага насельніцтва і 4.552.000 
ваеннапалонных. Зь Беларусі немцы вывезьлі амаль 400 тысяч чалавек". Ня 
трэба забываць, што ў часе адступленьня немцаў летам 1944 г. тысячы 
беларусаў дабраахвотна пакідалі свае дамы ды ехалі, часта сем'ямі, на Захад. I 
так было зь іншымі народамі СССР. 

На Захадзе сабралася вялізная маса бежанцаў і ваеннапалонных. Для 
заходніх краінаў гэтае было вялікай праблемай. Таму на Ялцінскай 
канфэрэнцыі у лютым 1945 г. было пастаноўлена, што савецкія грамадзяне, 
якія жадаюць вярнуцца дамоў, павінныя быць рэпатрыяваныя. Да 
прымусовай-жа рэпатрыяцыі належалі тыя, каторыя падчас захопу насілі на 
сабе нямецкую ўніформу, а таксама тыя, што былі савецкімі жаўнерамі пасьля 
22 чэрвеня 1941 г., г. зн. калі пачалася нямецка-савецкая вайна. 

Гартаючы старонкі прэсы заходніх аўтараў пра Другую сусьветную вайну, 
заўважаеш, што там многа гаворыцца пра зьверствы фашыстаў і пра тое, што 
пасьля вайны ўсе злачынцы стануць перад судом і адкажуць за свае ўчынкі. 
Але хто перад вайною, падчас вайны й пасьля яе зрабіў больш злачынстваў - 
фашысты ці камуністы - пра гэта тагачасная заходняя прэса маўчыць, бо 
Сталін быў саюзьнікам аліянтаў і ягоныя злачынствы яны замоўчвалі. 
Дзейнасьць Сталіна, як і Гітлера, з маральнага пункту гледжаньня была 
злачынная. Абодва яны дыхалі нянавісьцю да сваіх палітычных апанэнтаў. 
Праз гэтых двух дыктатараў-злачынцаў загінулі мільёны нявінных людзей як у 
мірны, так і ў ваенны час. I атрымліваецца так, што аліянты, замест таго, каб 
аддаць над суд самых дыктатараў і падобных да іх, аддавалі ім на пакараньне 
нявінных палонных. 

Жыцьцё палонных праз усе вякі было цяжкім і трагічным. Ужо ў 
старажытнасьці палонных мардавалі або рабілі рабамі. Аднак ужо за Юлія 
Цэзара (100 - 44 г. да н. э.) палонны пры пэўных умовах мог атрымаць 
свабоду. А яшчэ праз стагодзьдзі некаторыя палітыкі й філёзафы пачалі 
дамагацца больш гуманных адносінаў да палонных. У 1758 г. францускі 
праўнік Ватэл прапанаваў: "...як толькі твой вораг кінуў зброю й здаўся ў 
палон, ты ня маеш права распараджацца ягоным жыцьцём". У 1874 г. у 
Брусэлі была нават падрыхтаваная дэклярацыя ў справе палонных і раненых 
жаўнераў, аднак яна не была ратыфікаваная. У 1907 г. на міжнароднай 
канфэрэнцыі ў Гаазе былі прыйнятыя пастановы адносна палонных. Аднак 
Першая сусьветная вайна наказала, што правы палонных не былі шчыра 
падтрыманыя. I ўсё-ж хаця пастановы Гаагс-кай Канвэнцыі. 1899 і 1907 гг. 
мелі недахопы ў іхным практычным выкананьні, у часе Першай сусьветнай 
вайны працавала пошта, з Расеі ў Нямеччыну прыяжджалі сёстры й сьвятары. 
Апошнія служылі ў лягерных цэрквах багаслужбы для палонных, цікавіліся 
іхным жыцьцём. Таксама й нямецкія палонныя трактаваліся ў расейскім 
палоне гуманна. Пра іх дбала жонка цара Мікалая II, якая была немкай. 
Напрыклад, у часе Першай сусьветнай вайны цэнтральнаэўрапэйскія 
дзяржавы захапілі ў палон 2.417.000 рускіх. Памерла іх у палоне 70 тыс. (Тады 
як у часе Другой сусьветнай вайны ў нямецкім палоне знаходзілася 5.547.000 
савецкіх жаўнераў, а памерла іх 3.700.000. 

У 1929 г. у Жэневе сабраліся прадстаўнікі 46 дзяржаваў, аднавілі ранейшыя 
пастановы ў справе палонных і ратыфікавалі іх. Згодна Жэнеўскай Канвэнцыі 
палонныя павінныя мець памешканьне, адпаведную колькасьць ежы, пітва й 
мэдычную дапамогу. За выкананьнем пастановаў Жэнеўскай Канвэнцыі 
назірала міжнародная арганізацыя Чырвоны Крыж. Аднак пастановаў 
Жэнеўскай Канвэнцыі не прызналі Японія й Савецкі Саюз. Штопраўды, 
Японія палажэньні канвэнцыі падпісала, але не ратыфікавала іх. А ў 
разуменьні Сталіна савецкіх палонных не было, а былі "здраднікі", якія трапілі 
ў палон. I калі ў жніўні 1941 г. Савецкаму Саюзу была зробленая прапанова 
прызнаць палажэньні Гаагскай Канвэнцыі адносна палонных, Сталін іх 
адхіліў. З той прычыны ў часе апошняй вайны савецкіх палонных немцы 
лічылі па-за дзеяньнем як Жэнеўскай, так і Гаагскай Канвэнцыяў і не аказвалі 
ім ніякай дапамогі й апекі, што, безумоўна, з маральнага пункту гледжаньня 

зьяўлялася злачынствам. Як і ў нямецкім палоне, так і пасьля вайны ў сваёй 
краіне гэтыя людзі былі людзьмі пазбаўленымі ўсялякіх правоў. Адных чакала 
сьмерць, а іншыя дагаралі ў савецкіх лягерох прымусовай працы як вязьні-
злачынцы. 

Што да колькасьці немцаў у савецкім палоне, дык у 1947 г. Молатаў сказаў, 
што больш 1 млн. палонных адпраўленыя ў Нямеччыну й засталося яшчэ 900 
тыс. Больш дакладная колькасьць нямецкіх палонных у СССР зрабілася 
вядомая ў часе гэтак званай «перабудовы». Ад 1941 да 1945 гг. было ўзята ў 
палон 2.388.000 нямецкіх жаўнераў, найбольш зь якіх было ўзята ў апошнія 18 
месяцаў вайны. З гэтага ліку памерла 356.000 палонных. У 1955 г. канцлер 
Адэнаўер быў у Маскве й вёў перагаворы ў справе вызваленьня апошніх 
нямецкіх палонных з савецкіх канцэнтрацыйных лягероў. 

Будучы ў нямецкім палоне, чырвонаармейцы ведалі й бачылі на свае вочы, 
што іншыя палонныя, з краінаў-саюзьнікаў Савецкага Саюзу, атрымоўваюць з 
дому лісты й пасылкі, а яны нічога. Ім было прыкра, што яны ваявалі, не з 
сваёй віны патрапілі ў палон, а цяпер Савецкі ўрад не аказвае ім ніякае 
дапамогі, зрабіўшы іх нават "здраднікамі" й "ворагамі" свае краіны. Таму яны 
казалі, што калі Сталін ня хоча мець зь імі нічога супольнага, дык і яны нічога 
ня хочуць мець зь ім. Ратуючы сваё жыцьцё ад галоднай сьмерці ў лягеры, 
шмат хто зь іх пайшоў у РОА, заданьнем якой была барацьба за вольную 
дэмакратычную Расею. 

Ішлі ваяваць супраць камуністычнай Расеі зь ейным злачынным рэжымам 
ня толькі палонныя чырвонаармейцы, але й свабодныя грамадзяне Савецкага 
Саюзу. На гэта было шмат прычынаў. Дый нават настрой жаўнераў Чырвонай 
Арміі ў 1941 г. быў не баявы. Як піша Пол Карэл у кнізе "Гітлерс Вор он Раша" 
("Вайна Гітлера супраць Расеі", ст. 47), байцы трох савецкіх дывізіяў, 17-ай, 
89-ай і 103-яй, ня толькі адмовіліся ваяваць, але застрэлілі камісараў, каторыя 
з наганамі ў руках змушалі іх ісьці ў бой, і паўцякалі. Шмат жаўнераў 
ахвотней ішлі ў палон, чым ваяваць. Калі прыйшоў загад падрыхтавацца да 
контраатакі, дык у дывізіі неставала 500 жаўнераў, а ў санітарным аддзеле, 
каторы перад тым налічваў 150 чалавек, не ставала 125 чалавек. 30 % танкаў 
не працавала, бо патрабавала рамонту, а для іншых не хапала паліва й 
боепрыпасаў. Так выглядала Чырвоная Армія на Беластоцкім фроньце. 

У першыя дні вайны ў часе пасьпешлівага адступленьня савецкага войска 
на Ўсход, шмат хто з байцоў, праходзячы блізка ад родных мясьцінаў, збочваў 
да свае хаты. 

Калі ў Расеі ў 1942 г. арганізоўвалася польская армія Андэрса й пра гэтае 
даведаліся чырвонаармейцы з Заходняй Беларусі, здараліся выпадкі, што яны 
ўцякалі з Чырвонай Арміі ў польскую. Яны не хацелі ваяваць за тыя калгасы, у 
якія перад самай вайной сіламоц заганялі іх палітрукі, а, што яшчэ найгорш, - 
за начныя вывазкі цэлых сем'яў на У сход безь ніякае віны й безь ніякага 
папярэджаньня. Здараліся таксама выпадкі, калі некаторых "заходнікаў", як 
ненадзейных, звальнялі з арміі й адсылалі на цывільныя работы. Таксама й 
казацкія палкі Чырвонай Арміі масава пераходзілі на бок немцаў, каб ваяваць 
разам зь імі супраць камунізму. Калі ў 1942 г. немцы занялі Каўказ, дык 

насельніцтва вітала іх песьнямі й падарункамі. Казакі адкопвалі схаваныя 
шаблі й вінтоўкі, каторыя перахоўвалі гадамі. Нямала чырвонаармейцаў 
проста дэзэртыравала. Як падае Марцін Гільбэрт у сваёй кніжцы "Сэконт Вор 
Ворльд" ("Другая сусьветная вайна", ст. 216), аднойчы супрацоўнікі НКУС 
акружылі на фроньце каля тысячы дэзэртыраў толькі з аднаго палка. Як 
паведамлялі немцы, адносіны паміж жаўнерамі й афіцэрамі Чырвонай Арміі 
былі даволі прыязныя, чаго нельга сказаць пра камісараў, якіх у палоне 
жаўнеры почасту выдавалі немцам. 

Як прызнаюць некаторыя заходнія гісторыкі, народы прыбалтыйскіх 
краінаў, Беларусі і Ўкраіны віталі немцаў як сваіх вызвольнікаў з крывавага 
сталінскага рэжыму. Гэтыя народы, як і іншыя народы СССР, спадзяваліся на 
нешта лепшае й больш гуманнае. Аднак многа на лепшае не зьмянілася. I ўсё-
ж народы, каторыя апынуліся пад нямецкай акупацыяй, адчувалі сваю 
нацыянальную годнасьць. Шкада толькі, што заданьнем палітыкі Гітлера на 
Ўсходзе было не вызваленьне іх з-пад сталінскага прыгнёту, не стварэньне 
незалежных нацыянальных краінаў, а іхная калянізацыя. Штопраўды, пра 
гэта ў СССР мала хто ведаў, асабліва ў першыя месяцы вайны, бо нямецкая 
прапаганда трубіла пра вызваленьне народаў ад бальшавізму-камунізму й ад 
калгасаў. А дзеля таго, што нямецкая армія мела патрэбу ў помачы 
мяйсцовага насельніцтва, нямецкія акупацыйныя ўлады йшлі на ўступствы ў 
нацыянальным і культурным жыцьці гэтых народаў, дазвалялі ім ствараць 
сваю адміністрацыю, школьніцтва й вайсковыя фармаваньні. 

Зь беларускімі вайсковымі фармаваньнямі здарылася так, што калі яны ў 
ліпені 1944 г. апынуліся ў Прусіі, дык немцы іх расфармавалі, а жаўнераў 
прыдзялілі адных да свае нямецкае арміі, другіх да арміі ген. Уласава. Гэта 
выклікала незадаволенасьць сярод беларускіх вайскоўцаў, і калі іх адправілі ў 
Францыю, яны парамі, групамі й арганізавана пераходзілі на бок францускіх 
партызанаў або здаваліся ў палон аліянтам. Немцы ўбачылі сваю памылку й 
сьпешна пачалі арганізоўваць спэцыяльнае вайсковае беларускае 
фармаваньне. (Тут трэба заўважыць, што хаця 44 артыкул Гаагскай 
Канвэнцыі 1899 г. і 23 артыкул Гаагскай Канвэнцыі 1903 г. забаранялі 
ваюючай дзяржаве прымаць у сваё войска грамадзянаў варожай краіны й 
прымушаць іх удзельнічаць у ваенных апэрацыях, - з савецкімі грамадзянамі 
справа выглядала інакш. Чаму так сталася, пра гэта сказана вышэй). 

У часе вайны савецкія кіраўнікі высока ўзносілі патрыятызм свайго народу 
й арміі, нібыта гэты патрыятызм быў вышэйшы за патрыятызм іншых 
народаў і арміяў. Калі так, чаму тады мільёны савецкіх людзей пайшлі зь 
немцамі, а іншыя мільёны - сядзелі за кратамі ці ў лягерох прымусовае працы? 
А колькі людзей расстралялі энкавэдэшнікі ў сваіх турмах і па дарозе ў часе 
адступленьня на Ўсход у чэрвені 1941 г.? Нічога падобнага мы не сустракаем у 
краінах, якія былі саюзьнікамі Савецкага Саюзу й дзе, нібыта, быў меншы 
патрыятызм. 

Пачынаючы з 1940 г й да пачатку 1945 г. штодругі тыдзень выходзіў 
часопіс "Сыгнал". Было гэта выданьне Міністэрства прапаганды, якім кіраваў 
Гэбэльс. Наклад ягоны быў 2,5 млн. і выходзіў ён на 20 мовах. Сярод гэтае 

прапаганды можна было знайсьці нешта сапраўднае. Напрыклад, у адным з 
нумароў зьмешчаныя здымкі жаўнераў з былых савецкіх рэспублікаў, 
пададзеныя іхныя імёны, прозьвішчы, нацыянальнасьць і зь якое прычыны 
яны пайшлі служыць немцам. Прычыны былі вядомыя. Як падае "Сыгнал": "За 
правы сваіх народаў". Былі таксама сярод іх нацыянальна й палітычна 
несьвядомыя, каторыя пайшлі ваяваць разам зь немцамі зь нянавісьці да 
савецкай сыстэмы й праз зробленыя ёю крыўды, каб адпомсьціць за іх. 

Я к я ўжо не аднаго разу згадваў, у адпаведнасьці з загадам Сталіна 
чырвонаармеец ня меў права патрапіць у палон да ворага. У загадзе 270, 
выдадзеным 16 жніўня 1941 г., гаварылася: "1. Каманьдзіраў і палітрукоў, 
якія ў часе бою зрываюць зь сябе знакі адрозьненьня і дэзэртыруюць у тыл ці 
здаюцца ворагу, лічыць злоснымі дэзэртырамі, сем'і якіх падлягаюць арышту, 
як сем'і парушальнікаў прысягі й здраднікаў Радзімы. 2. Абавязаць кожнага 
ваеннаслужачага, незалежна ад ягонага службовага стану, патрабаваць ад 
вышэйстаячага начальніка, калі ягоная частка знаходзіцца ў акружэньні, 
біцца да апошняй магчымасьці, каб прабіцца да сваіх, і калі такі начальнік ці 
група чырвонаармейцаў замест таго, каб арганізаваць адпор ворагу, палічыць 
за лепшае здацца ў палон, - зьнішчыць іх усіх усялякімі сродкамі, як 
наземнымі так і паветранымі, а сем'і чырвонаармейцаў, што здаліся ў палон, 
пазбаўляць дапамогі". I так было. Як адзначыў ген. Гальдэр у сваім дзёньніку 
ад 12 ліпеня 1941 г., Саветы сьвядома бамбілі лягеры палонных (у Арле й 
Ноўгарадзе), дзе знаходзілася па 40 тыс. палонных, і скідвалі лістоўкі, у якіх 
гаварылася: "Так будзе з усімі, хто здрадзіць справе Леніна й Сталіна!" 
Пісалася таксама, што нават сьмерць не павінная паўстрымаць байца 
Чырвонай Арміі стацца палонным. (Такія суворыя патрабаваньні прывялі да 
таго, што 20 тыс. чырвонаармейцаў былі пакараныя за дэзэртырства або самі 
нанесьлі сабе раны). Нават калі жаўнер ня меў чым страляць, ён павінны быў 
ваяваць далей, пакуль ня будзе забіты, бо інакш яго палічаць "здраднікам 
радзімы", а ягоныя блізкія ў тылу будуць пакараныя. Гэты сталінскі загад быў 
чытаны ва ўсіх" частках Чырвонай Арміі. 

28 ліпеня 1942 г. быў выдадзены загад 227 "Ни шагу назад!", які забараняў 
каманьдзірам нават часова адступаць. За невыкананьне загаду чакаў 
расстрэл, а жонак афіцэраў - арышт і зьняволеньне. Гэты загад даваў немцам 
магчымасьць акружаць савецкія дывізіі й браць іх у палон, як тое здарылася 
19 верасьня, калі немцы ўзялі пад Кіевам 655 тыс. палонных. А 29 траўня 
1942 г., пад Харкавам, немцы ўзялі ў палон 214 тыс. чырвонаармейцаў з 2 
тыс. гарматаў і 1,2 тыс. танкаў. А маглі гэтыя дывізіі адступіць на новыя 
пазыцыі ды працягваць баі. Гэтае не было зробленае толькі таму, што 
каманьдзіры, запалоханыя загадам, пабаяліся адступаць. 

Неўзабаве распараджэньнем Сталіна былі створаныя штрафныя батальёны. 
Замест таго, каб адпраўляць асуджаных жаўнераў на доўгі тэрмін у 
працоўныя лягеры, ім давалі 2 месяцы штрафнога батальёну. Аднак 
шчасьлівы быў той зь іх, хто выжываў хоць-бы пяць дзён. Штрафнікоў 
пасылалі на найбольш небясьпечныя заданьні, на штурмы фартыфікацыяў, 
пад прыцэльны агонь праціўніка, на замінаваныя палі. 

Так сталася, што 16 ліпеня 1941 г. у палон патрапіў сын Сталіна Якаў, які 
быў маёрам. Жонка Якава была арыштаваная й правяла два гады ў 
працоўным лягеры. Гітлер загадаў, каб сына Сталіна ўтрымлівалі ў палоне 
належным чынам. Немцы хацелі выменяць Якава на аднаго з сваіх старшых 
афіцэраў, але Сталін не пагадзіўся. 

У 1943 г. Якаў быў застрэлены вартавым, бо сьвядома пайшоў у 
забароненую зону лягера, каб яго застрэлілі. Але ІНШЫЯ сьведкі падаюць, што 
ён кінуўся на электрычны дрот агароджы й быў забіты токам. Пазьней адзін 
ваенны карэспандэнт запытаўся ў Сталіна пра ягонага сына Якава. Адказ быў 
халодны: "Я ня маю сына па імені Якаў!" 

Прадстаўнікі Міжнароднага Чырвонага Крыжа, як і ўрады заходніх 
дзяржаваў, стараліся прывесьці Нямеччыну й Расею да пагадненьня ў справе 
належнага трактаваньня ваеннапалонных. Аднак абедзьве гэтыя краіны былі 
дыктатарскія, ні Сталін, ні Гітлер людзьмі не даражылі. Як згадвае адмірал 
Вільям Станлей, амэрыканскі амбасадар у Куйбышаве паспрабаваў 
паразмаўляць з Молатавым пра справу савецкіх ваеннапалонных, аднак 
апошні адмовіўся дыскутаваць, сказаўшы, што яго не цікавіць лёс рускіх 
палонных у Нямеччыне й што ён ня мае намеру даваць інфармацыю пра 
нямецкіх палонных у Савецкім Саюзе. Немцы аднак дазволілі ў жніўні 1941 г. 
дэлегацыі Чырвонага Крыжа наведаць лягеры савецкіх ваеннапалонных у 
Хамэрштадце. Пасьля гэтага візыту былі зробленыя заклікі да Савецкага ўраду 
аказаць помач сваім палонным. Адказ паступіў такі, што перасылка 
харчаваньня безь міжнароднага кантролю будзе раўняцца падарунку 
фашыстам. I гэта пры тым, што аліянты слалі пасылкі сваім палонным і яны 
даходзілі да іх без нараканьняў. 

Маем і такі прыклад савецкай "апекі" над сваімі палонным!. 30 жніўня 1941 
г. Нямецкае галоўнае камандаваньне згадзілася на дастаўку Чырвоным 
Крыжам харчовых пасылак для савецкіх ваеннапалонных. Але 16 лютага 1942 
г. Молатаў у гэтай дапамозе адмовіў. Было й так, што Чырвоны Крыж даў 
знаць Молатаву, што Аб'еднанае Каралеўства дазваляе Савецкаму Саюзу 
купіць для ваеннапалонных харчы ў сваіх афрыканскіх калёніях, але адказу 
на гэтае не паступіла. А калі канадыйскі Чырвоны Крыж ахвяраваў для 
савецкіх палонных вітаміны, немцы адмовіліся прыняць іх з тае прычыны, 
што рускія не дазволілі Чырвонаму Крыжу наведаць нямецкіх палонных у 
Расеі. 

20 ліпеня Сталін упаўнаважыў Бэрыю арганізаваць спэцыяльныя аддзелы 
НКУС дзеля чысткі неадпаведных элемэнтаў у радох Чырвонай Арміі й 
правядзеньня строгага дазнаньня ўсіх жаўнераў, што ўцяклі зь нямецкага 
палону ці выйшлі з акружэньня. Пасьля тых дазнаньняў не абыйшлося без 
пакараньняў і высылцы ў лягеры. Адзін палонны, якому граната адарвала тры 
пальцы й які быў узяты ў палон, згадвае: "Не магу ўявіць, як я, афіцэр, 
кандыдат у партыю, не застрэліў сябе, як гэта было сказана, а даўся стаць 
палонным. Магчыма ад болю рукі, магчыма, што быў перамучаны боем, які 
працягваўся безь перапынку 11 дзён..." Яго, як і іншых палонных, у 1945 г. 
вызвалілі амэрыканцы. Ён радаваўся, што вернецца дамоў. Аднак калі ён 

разам зь іншымі палоннымі апынуўся ў савецкай зоне акупацыі, іх загналі ў 
нейкі барак, 48 гадзінаў не давалі есьці, а потым адвезьлі ў лягер пад Томск на 
будаўніцтва фабрыкі. Нешчасьліваму афіцэру аднак пашанцавала: сваяк, 
якога ён там сустрэў, зрабіў яму фальшывыя дакуманты й праезд у савецкую 
зону акупацыі ў Нямеччыне, адкуль ён уцёк на Захад. 

Згодна сталінскага загаду 270, калі чырвонаармеец трапляў у палон, ён 
мусіў адабраць у сябе жыцьцё. I так рабілі некаторыя палітрукі, камісары й да 
іх падобныя. Аднак хто-ж са звычайных жаўнераў хацеў заўчасна адбіраць 
сабе жыцьцё, калі не з свае віны трапляў у палон? 

Адным з палонных Чырвонай Арміі быў Сымон Шаўцоў, беларус. У сваіх 
успамінах "Мая Адысея" (в-ва "Рунь", Вільня, 1999 г.) ён згадвае, як узялі яго ў 
Чырвоную Армію, як паслалі на фронт, як іх немцы акружылі і ўзялі ў палон, 
як яны паміралі з голаду ў лягеры і як ён разам зь іншымі беларусамі 
вызваліўся з палону: "Вызваліў жа, адшукаўшы нас у розных лягерох 
палонных, юрыст былога царскага ўнівэрсытэту з Стоўпцаў Фабіян Іванавіч 
Акінчыц, які сядзеў у польскіх вязьніцах за ўдзел у БСГ. Памятую, як ён 
навучаў нас у гэтым лягеры: «Немцы нам не калегі, але мы ня маем з кім ісьці. 
Мы пайшлі-б з самім чортам, каб толькі здабыць нашую незалежнасьць. 
Немцы паляць вёскі зь людзьмі, дзяцьмі, старымі. Партызаны забіваюць 
немца, падкідваюць бліз вёскі, а немцы паляць тую вёску, як партызанскую. I 
немцы, і партызаны забіваюць нашую інтэлігенцыю... На вас уся надзея. Я за 
вас залажыў сваю галаву. Як хто з вас уцячэ да партызанаў, усіх нас 
пастраляюць немцы. Трымайцеся адзін аднаго, каб вас не спакусілі, не 
справакавалі. Будзьце мудрыя, як біблейны Салямон, хітрыя, як зьмеі... 
Нашая бяда, што лёс Радзімы, лучыць нас зь Нямеччынай. Так ужо было ў 
1918 годзе, калі пад акупацыяй кайзэраўскіх войскаў паўстала БНР. Ніхто нам 
незалежнасьць ня дасьць, як самі яе не заваюем. Нам няма выйсьця. 
Францыя, Англія ды Амэрыка ў альяньсе з СССР. Час пакажа, з кім нам ісьці. 
А цяпер трэба ратаваць наш народ ад генацыду, як ад бальшавіцкага, гэтак і 
нямецкага... Вам выпала цяжкая праца. На вас будуць паляваць і бальшавікі, 
і немцы. Hi адным, ні другім нашыя ідэі й мэты не пасуюць. Будзьце 
абачлівыя!» Так настаўляў нас Фабіян Акінчыц. Яго забілі бальшавіцкія 
«мстители». Казлоўскага й Іваноўскага забілі ці то немцы, пераапранутыя ў 
цывільнае, ці то партызаны". Сымону Шаўцову пашанцавала, ён вызваліўся зь 
лягеру сьмерці палонных, перажыў вайну, выехаў у Аўстралію й там памёр у 
1999 г. Фабіяна Акінчыца забілі камуністы неўзабаве пасьля вызваленьня 
Шаўцова й іншых беларусаў зь нямецкага палону. Быў гэта пачатак 1943 г. 

Мы шмат чулі пра зьверствы фашыстаў падчас вайны, пра якія трубіла 
камуністычная й заходняя прэса й радыё. Але свае злачынствы нацысты не 
хавалі, а часта рабілі іх адкрыта, каб запалохаць насельніцтва. Камуністы-ж 
чынілі куды большыя зьверствы за фашыстаў, толькі не гаварылі пра іх, 
хавалі, а часта й адмаўляліся ад іх, ускладаючы віну на сваіх ворагаў. Так гэта 
было пад Катыньню, у Курапатах і ў шмат якіх іншых мяйсцох сталінскага 
генацыду. Таму людзкія страты СССР, ня толькі ў часе апошняй вайны, але і 
перад вайной і пасьля вайны, перавышалі страты ўсіх краінаў разам узятых. 
Дык паўстае пытаньне, хто-ж абязьлюдніў Беларусь, якая страціла кожнага 

трэцяга (а ня кожнага чацьвертага) жыхара? Камуністычная дый 
посткамуністычная прэса сцьвярджае, што гэта фашысты замардавалі 
мільёны беларусаў. Аднак той, хто яшчэ памятае вайну, не скажа, што 
фашысты мардавалі беларусаў бяз дайпрычыны. Прычыны-ж забойства 
мірных беларускіх грамадзянаў стварала савецкая палітыка. А. Раманаў 
(псэўданім), які вучыўся ў школе НК-УС, піша, як іх навучалі правакаваць 
немцаў, каб яны рабілі большыя злачынствы над мірным населыііцтвам і такім 
чынам павялічвалі колькасьць партызанаў. Будучы на гэтай школе, Раманаў 
ніколі ня чуў, каб ягоныя настаўнікі называлі брытанцаў ці амэрыканцаў 
саюзьнікамі Савецкага Саюзу. У адрозьненьні ад публічных выступленьняў і 
афіцыйнай савецкай прэсы, дзе яны называліся "нашымі дзейнымі заходнімі 
саюзьнікамі", чэкісты называлі брытанцаў і амэрыканцаў "заходнімі 
капіталістамі", як немцаў называлі "фашыстамі". (Аднактэтыя "заходнія 
капіталісты" ўратавалі Савецкі Саюз сваёю дапамогаю ў часе вайны. 
Камуністы, як бачым, дапамогу прыймалі, але пашаны да "капіталістаў" і 
нават да сваіх, хто крытычна глядзеў на савецкую сыстэму, ня мелі). Так што 
немцы бяз дайпрычыны беларусаў не мардавалі, нават стваралі мяйсцовую 
адміністрацыю на акупаваных тэрыторыях, бо армія не магла самая за ўсім 
назіраць. I там, дзе была мяйсцовая адміністрацыя й не было партызанаў, там 
быў спакой. 

Што да беларускіх вайсковых фармаваньняў, дык яны дзейнічалі выключна 
супраць савецкіх партызанаў, ад перасьледу якіх людзі часта ўцякалі зь вёсак 
у мястэчкі й гарады пад апеку немцаў. Нават заходнія дасьледчыкі савецкай 
партызанкі пішуць, што было-б намнога лепш, каб савецкія партызаны былі ў 
Чырвонай Арміі ды ваявалі-б на фроньце, бо іхная дзейнасьць прыносіла 
большую шкоду свайму народу, чым ворагу. Як піша А. Вэрдз у кнізе "Раша эт 
Вор" ("Расея ў вайне", ст. 726): "У адной толькі Беларусі, у зьвязку з 
партызанскай дзейнасьцю, каля мільёна асобаў страціла жыцьцё". 

Чалавек, які лічыць сябе беларускім патрыётам і змагаецца за дзяржаўную 
незалежнасьць Беларусі, не павінен называць "здраднікамі" й "прадажнікамі" 
тых беларусаў, каторыя не сваёй воляй апынуліся пад нямецкай акупацыяй. 
Калі "доблестная" Чырвоная Армія ўцякла, ня змогшы абараніць ад немцаў 
Беларусь, дык што тады мог зрабіць безабаронны беларускі народ? Меў 
слухаць Сталіна, які заклікаў нішчыць усё, нічога не накідаючы ворагу, а 
самім ісьці ў партызаны? Цяперашнім беларускім гісторыкам і дзеячам, якія 
пад уплывам усё яшчэ дзейнай у Беларусі савецкай пранаганды зь лёгкасьцю 
навешваюць на ўдзельнікаў апошняй вайны ярлыкі "здраднікаў" і 
"прадажнікаў", варта было-б больш пацікавіцца дзейнасьцю беларусаў пад 
нямецкай акупацыяй у часе Другой сусьветнай вайны, задацца пытаньнем, 
чаму большасьць беларусаў пайшло не у савецкія партызаны, каторых 
савецкая гісторыя малюе ў ружовых калёрах, - а ў свае нацыянальныя 
вайсковыя фармаваньні? Ці ня быў гэта пратэст і недавер да камунізму й 
Сталіна зь іхнай злачыннай дзейнасьцю "дыктатуры пралетарыяту"? Беларусы 
над нямецкай акупацыяй змагаліся за сваю дзяржаўную незалежнасыдь 
супраць новай маскоўскай акупацыі зь ейнай русыфікацыяй. Кроў гэтых 
змагароў была пралітая не дарма. Сёньня Беларусь лічыцца незалежнай 

дзяржавай, хоць пакуль і не дэмакратычнай, а ўсё гэта з той прычыны, што 
на Беларусі засталіся яшчэ парасткі камуністычнай сыстэмы зь ейнай 
дыктатурай і перасьледам нацыянальнай думкі. Аднак супраць гэтых 
парасткаў ідзе няспыннае змаганьне. 

 

 

Нацыянальная дзейнасьць пад акупацыяй 
 

Калі заграмыхалі нямецкія гарматы, пасыпаліся бомбы, а танкі перайшлі 
нямецка-савецкую граніцу, у Заходняй Беларусі паднялася паніка сярод 
мяйсцовай савецкай адміністрацыі. Неспадзявана прапалі наехаўшыя з У 
сходу адміністратары. Найбольш зацятымі былі супрацоўнікі НКУС, пад 
наглядам якіх знаходзіліся вязьні. Баючыся хуткага прыходу немцаў, яны 
расстрэльвалі вязьняў у турмах Беразьвечча, Вялейкі, Віцебску й мардавалі па 
дарозе тых, хто ня мог хутка йсьці. За тры дні да прыходу немцаў уцёк зь 
Менску беларускі ўрад. Сталіца Беларусі гарэла й ніхто яе не тушыў. 

За гады савецкай улады жыхары Беларусі добра пазналі дыктатуру 
пралетарыяту, так што яны віталі-б кожнага акупанта, каб толькі ён зьмяніў 
ім уладу й даў свабоду. Як піша Марцін Валькэр "У 1941 г., калі нацысты 
наехалі на Савецкі Саюз, некаторыя беларусы пачалі супрацоўнічаць зь 
немцамі з надзеяй, што будзе створаная незалежная беларуская дзяржава. 
Яны атрымалі заахвочаньне стварыць сваю паліцыю й некаторыя вайсковыя 
часткі з дабраахвотнікаў". Беларусы прыйнялі нямецкую акупацыю таму, што 
памяталі немцаў за часы нямецкай акупацыі 1918 г., якая была лагаднейшая 
за савецкі рэжым зь ягонай калектывізацыяй, асыміляцыяй, атэізмам, 
арыштамі, судамі, расстрэламі й высылкамі на катаргу. 

На акупаваных заходніх абласьцях Савецкага Саюзу было створанае 
Міністэрства акупаваных усходніх тэрыторыяў (ОМі), на чале якога Гітлер 
паставіў балтыйскага немца Альфрэда Розэнбэрга, каторы ведаў рускую мову 
й спачуваў славянскаму насельніцтву. Аднак ён ня мог многа зрабіць, бо 
ўсьлед за Вэрмахтам ішлі эсэсаўцы, якія дзейнічалі ў адпаведнасьці з загадамі 
фюрэра, каторы ўважаў Савецкі Саюз зь ягоным бальшавізмам за жыдоўскае 
падпольле супраць Нямеччыны й меў свае каляніяльныя памкненьні й мэты. У 
О Mi, апрача Розэнбэрга, былі й іншыя супрацоўнікі, каторыя трымаліся 
іншай, чым Гітлер, думкі пра палітыку немцаў на Ўсходзе. Напрыклад, 
дыплямат др. Ота Браўтыгам, генэральны консуль і намесьнік шэфа 
палітычнага аддзелу ОМі, глядзеў на вайну на Ўсходзе, як на нагоду стварыць 
пад прэтактаратам Нямеччыны імпэрыю лаяльных сатэлітных дзяржаваў. У 
сваім мэмарандуме, напісаным за тыдзень да нападу на Савецкі Саюз, 
Браўтыгам казаў, што немцы павінныя йсьці на Ўсход, як вызвольнікі, а не 
эксплюататары. Для яго вайна была не эканамічным, грабежніцкім нападам, а 
палітычнай кампаніяй. Але, зь іншага боку, ва ўзначальваемай Браўтыгамам 
аддзеле служыў прысланы нацыстамі др. Эргард Бэтзэл, які належыў да групы 
калянізатараў. Ён і падобныя да яго дэкляравалі масавае перасяленьне людзей 

у Сыбір ды іншыя спосабы «ачышчэньня» некаторых тэрыторыяў на Ўсходзе 
для будучых нямецкіх каляністаў. 

Хаця Розэнбэрг і быў сам нацыстам, ён з такой палітыкай не пагаджаўся, бо 
добра ведаў настроі народаў Савецкага Саюзу й ня быў супраць ідэі 
стварэньня на Ўсходзе незалежных нацыянальных дзяржаваў ад Балтыйскага 
да Чорнага мораў пад нямецкім кантролем, каб адгарадзіцца ад Расеі. Гітлер, 
аднак, уважаў славянаў за "унтэрмэншаў", а ягоныя паплечнікі на Ўсходзе 
казалі, што беларусы і ўкраінцы народ прымітыўны, думаюць па-дзіцячаму й 
ня ведаюць, хто яны ёсьць. Розэнбэрг бачыў нямецкую несправядлівасьць на 
Ўсходзе, галоўнай прычынай якое была пыха й жорсткасьць, якія правакавалі 
людзей і выклікалі іхнае варожае стаўленьне да немцаў. Розэнбэрг імкнуўся 
наладзіць нармальныя дачыненьні зь мяйсцовым насельніцтвам і, як 
напачатку вайны, так і напрыканцы яе, гаварыў пра свабоду для малых 
народаў, напрыклад, у сваім выступленьні ў Празе 17 студзеня 1944 г. 
Супраць Розэнбэрга выступаў ня толькі адзін Гітлер, але і ўся нацыстоўская 
эліта. Таму 12 кастрычніка 1944 г. Рэзэнбэрг напісаў фюрэру ліст гэткага 
зьместу: "Я прашу цябе, мой фюрэр, адказаць мне, ці патрэбная яшчэ табе 
мая служба, бо ў мяне не было нагоды давесьці да цябе справу вусна. Мне 
здаецца, што ты больш не зацікаўлены ў маёй дзейнасьці". На ліст Рэзэнбэрга 
Гітлер не адказаў. Пасьля вайны на Нюрбэгскім працэсе Розэнбэрг, як кіраўнік 
ОМі, быў прызнаны віноўным і, пакуль яго не павесілі як ваеннага злачынцу, 
ён напісаў: "Вечарамі фюрэр часта запрашаў сваіх людзей на доўгія дыскусіі. 
Апрача сталых гасьцей, Гэбэльса, Лея, яго акружалі й іншыя фаварыты. Пра 
што яны гутарылі, сказаць не магу, бо я ні разу запрошаны ня быў". 

Калі гаварыць пра акупацыю, дзе-б і якая-б яна не была, у акупаванай 
краіне павінен захоўвацца парадак, а не панаваць анархія. Гэтага 
патрабуюць палажэньні Гаагскай Канвэнцыі 1907 г., паводле якіх 
галоўнакамандуючы акупацыйнай краіны павінны ўстанавіць і забясьпечыць 
мір і парадак сярод насельніцтва. Дзеля больш трывалага забясьпечаньня міру 
й парадку ў адміністрацыю зь ведама акупацыйнай улады паклікаліся 
мяйсцовыя людзі. Але такія правы й парадкі, як і іншыя міжнародныя 
забавязаньні, не адпавядалі камуністам у Маскве, і яны абвінавачвалі людзей, 
працуючых у сваіх адміністрацыях, як ворагаў і калябарантаў, а заданьнем 
партызанаў было зьнішчаць гэтых людзей фізычна. Як піша Юрась Залоска: 
"Нас выхавалі, што ўсе, хто меў дачыненне да акупацыйных уладаў, - 
здраднікі. Але на такім крытэрыі атрымліваецца, што здраднікам быў... увесь 
народ, які апынуўся над немцамі! Доблесная Чырвоная Армія, якая 
пераўзыходзіла па сілах Вэрмахт на заходняй граніцы, не магла абараніць 
насельніцтва, якое ніколі не думала, што можа застацца пад ворагам. Ніхто з 
тых, хто прызываў да партызанскай вайны, ня думаў, што нехта павінны 
сеяць хлеб і гадаваць скаціну, нараджаць дзяцей і будаваць сялібы... Вайна - 
гэта ня толькі бойка; гэта таксама і жывое, хай і драматычнае, але жыццё. 
Калі мы прымем гэты "агульначалавечы" падыход, ёсць шанец прыблізіцца да 
праўды" ("ЛіМ" № 21, 22 траўня 1992 г.). 

Жывучы пад нялюдзкім савецкім і польскім рэжымамі большасьць 
беларусаў паставілі стаўку на немцаў і пачалі супрацоўнічаць зь імі. Яны 

разумелі, што ў дадзенай сытуацыі адкрытае выступленьне супраць немцаў, 
апрача стратаў і бедаў, не прынясе народу ніякае карысьці. Каб павялічыць 
тую нешматлікую інтэлігенцыю, якая яшчэ ацалела пасьля бальшавіцкіх 
арыштаў, расстрэлаў і дэпартацыяў, патрэбна было рыхтаваць моладзь для 
будучай беларускай дзяржаўнасьці. Калі-ж зрабілася зразумелым, што немцы 
вайну прайграюць, а як складуцца далейшыя падзеі, ніхто ня ведаў, трэба 
было рабіць усё так, каб быць гатовым на ўсялякія неспадзяванкі. 

Спачатку ў Беларусі дзейнічаў пад кіраўніцтвам А. Антановіча Чырвоны 
Крыж. Аднак паколькі Чырвоны Крыж зьяўляўся міжнароднай арганізацыяй з 
галоўным офісам у Жэневе, немцы дзейнасьць беларускага Чырвонага Крыжа 
спынілі. Неўзабаве на мейсцы Чырвонага Крыжа паўстала Беларуская 
Народная Самапомач (БНС) на чале з др. Іванам Ермачэнкам, каторы ў 
Грамадзянскую вайну служыў у белай арміі Ўрангеля й вайну закончыў 
палкоўнікам. Яго ў 1943 г. заступіў Юры Сабалеўскі, родам са Стаўбцоў, былы 
беларускі пасол у польскі сойм. З прыходам Саветаў у верасьні 1939 г. у 
Заходнюю Беларусь Сабалеўскага арыштавалі й пасадзілі ў турму. Але напад 
немцаў на Савецкі Саюз даў яму магчымасьць вызваліцца зь вязьніцы. У часе 
вайны Сабалеўскі быў вельмі актыўны ў беларускім нацыянальным жыцьці. 

Хаця назоў БНС гаварыў пра дабрачынную дзейнасьць гэтае арганізацыі, 
аднак неўзабаве яна зрабілася ядром будучага беларускага самаўраду, бо 
напачатку, пры падтрымцы немцаў, галоўныя становішчы ў адміністрацыі 
Беларусі былі аддадзеныя палякам. Палякі арыштоўвалі актыўных беларусаў, 
несправядліва асуджалі іх "за камунізм" і ліквідавалі. Таму Беларуская 
Самапомач дзейнічала як самаабарона. Галоўнаю мэтаю БНС было "памагаць 
пацярпеўшым беларусам ад ваенных дзеяньняў бальшавіцкага і польскага 
прасьледаваньняў, памагаць адбудаваць зруйнованы чужынцамі беларускі 
край..." Пры кіраўніцтве БНС была створаная Центральная Рада. 

ІІІтопраўды, немцы не давалі Беларускай Самапомачы як сьлед разгарнуць 
сваю дзейнасьць. Аднак падзеі на фроньце ня йшлі так, як гэтага хацелі 
немцы, а ў Беларусі штоболей дакучалі партызаны. Немцам была патрэбная 
дапамога мяйсцовага беларускага насельніцтва, і 27 чэрвеня 1943 г. была 
пакліканая да жыцьця Рада Мужоў Даверу, у якую ўвайшлі вядомыя 
беларускія дзеячы й актывісты. Рада на сваёй сустрэчы зь немцамі ў сярэдзіне 
жніўня 1943 г., якая адбылася ў залі Генэральнага камісарыяту, высунула тры 
пытаньні: 1) патрэбу рэпрыватызаваць маёмасьць; 2) школьныя справы й 3) 
справу нямецкіх мэтадаў змаганьня супраць савецкіх партызанаў. На кожнае 
пытаньне быў падрыхтаваны мэмарыял, які абмяркоўваўся на сэсіі Рады. У 
пытаньні партызанаў Рада Даверу прасіла немцаў: 1) спыніць спаленьне вёсак 
і рэп-рэсіі супраць нявінных людзей; 2) стварыць умовы й даць рэальныя 
гарантыі, каб людзі, прымусова пад пагрозаю караў загнаныя ў партызаны, 
маглі без рэпрэсіяў з боку нямецкіх уладаў вяртацца зь лесу дадому; 3) 
паклікаць супольную нямецка-беларускую камісію, якой даручыць 
апрацоўваць патрэбныя ў гэтым кірунку рэкамэндацыі й назіраць за 
правядзеньнем іх у жыцьцё. 

Немцы глядзелі на ўсё крытычна, а Рада Мужоў Даверу настойвала на 
сваім, і так беларуская справа цягнулася ажно да сьнежня 1943 г. Для 
беларускага народу дзеля захаваньня свайго нацыянальнага жыцьця ў той час 
вайны свабоднага выбару не было. Нямецкая ўлада, як і кожная чужацкая 
ўлада, рабіла насільле над ім і ягоным нацыянальным сумленьнем. Аднак, 
нягледзячы на перашкоды з боку немцаў, беларускі актыў рабіў усё, што мог. 

Тут нельга прамінуць гаўляйтэра Беларусі Вільгэльма Кубэ. Гэты чалавек 
трымаўся сваіх поглядаў, не заўсёды пагаджаючыся з палітыкай нацыстаў, за 
што, яшчэ ў Нямеччыне, меў непрыемнасьці ад сваіх зьверхнікаў. У 1941 г. 
яго паклікалі да работы й прызначылі гаўляйтэрам Беларусь Кубэ прыехаў у 
Менск у верасьні 1941 г. і быў задаволены сваім прызначэньнем. Кубэ, як 
казалі некаторыя немцы, любіў беларусаў, і так было ў сапраўднасьці. Ён ня 
быў падобны да гаўляйтэраў Украіны, Польшчы й іншых, каторыя былі 
заўзятымі нацыстамі. Кубэ паклікаў у Менск др. I. Ермачэнку й зрабіў яго 
сваім дарадчыкам. Гэтым назначэньнем ня быў задаволены Гімлер, аднак 
нямецкай паліцыі спатрэбілася цэлы год, каб пазбыцца Ермачэнкі, нібыта за 
парушэньне ім статутных задачаў БНС. Тут трэба сказаць, што Беларуская 
Самапомач шмат у чым была незадаволеная нямецкімі парадкамі ў Беларусі. 
Таму ў часе прыезду ў Менск Розэнбэрга, міністра ў справах усходніх 
акупацыйных раёнаў, беларусы прасілі даць ім большыя правы, аднак 
Розэнбэрг ня шмат мог зрабіць без дазволу Гітлера, і калі што й было зробленае 
на карысьць беларусаў, дык гэта дзякуючы Кубэ, які супрацоўнічаў з БНС, 
прыслухваўся да ейных просьбаў і парадаў. Увосені 1941 г. Кубэ спыніў, 
напрыклад, безпадстаўныя расстрэлы беларусаў на аснове вусных даносаў, а 
часам і сам даношчык падпадаў пад расстрэл. 

Былі й іншыя выпадкі гуманнага стаўленьня цывільных нямецкіх 
адміністратараў да мяйсцовага насельніцтва. Так галоўны камісар Слуцкага 
раёну др. Гайнрых Карл не змаўчаў, калі 27 кастрычніка нямецкія жаўнеры 
расстрэльвалі на вуліцах Слуцку жыдоў, здымалі зь іхных пальцаў залатыя 
пярсьцёнкі й нават зьбівалі прыкладамі беларусаў. Пра гэтыя садысцкія 
ўчынкі др. Карл тэлефанаваў і пісаў у Бэрлін, просячы, каб з Слуцку забралі 
злачынны 12 літоўскі батальён, якім камандавалі немцы. I Кубэ, як гаўляйтэр 
Беларусі, даў знаць пра падзеі ў Слуцку Розэнбэргу, напісаўшы: "Спакой і 
парадак ня можа быць утрыманы ў Беларусі гэткімі мэтадамі... Такія 
бэстыяльныя ўчынкі павінныя быць вядомыя фюрэру й рэйхмаршалу". 
Гаўляйтэр Кубэ даў таксама знаць рэйхкамісару рэйхкамісарыята Остлянд 
Генрыху Лёзэ, што экзэкуцыі літоўцамі й латышамі прывезеных зь Нямеччыны 
жыдоў у Беларусі навідавоку ў мяйсцовага насельніцтва непрыймальныя для 
беларусаў, і прасіў даць яму адпаведныя ўказаньні дзеля добрага ймя Рэйху й 
Партыі. Нельга сказаць, каб сярод беларускага насельніцтва праяўлялася 
такая нянавісьць да жыдоў, як гэта было ў некаторых краінах над нямецкай 
акупацыяй. Бачачы, як немцы трактуюць жыдоў, мяйсцовыя жыхары 
аказвалі ім дапамогу харчамі. Памятаю, калі немцы расстрэльвалі іх на 
жыдоўскіх могілках за нашым мястэчкам, дык у мястэчку добра было чуваць 
тую страляніну. Калі таго самага дня я вярнуўся са школы, маці дала мне 
есьці, а сама, перажываючы за расстраляных, есьці не змагла. Хоць нашыя 

местачковыя жыды, як і паўсюль, займаліся пераважна гандлем і жылі лепш 
за сялянаў, але адчувалася спачуваньне да іх, як да людзей, якіх забіваюць 
толькі праз тое, што яны жыды. 

Кубэ стараўся вызваліць беларусаў ад замежных польскіх і расейскіх 
памешчыкаў, калянізатараў ды ад іншых уплываў, каб вярнуць ім іхнае 
нацыянальнае аблічча. Таму ён пашыраў асьвету сярод моладзі праз школы, 
прэсу, культурный акцыі, дзеля чаго немцы крытыкавалі яго, бо гэтае не было 
ў пляне Гітлера. Кубэ падымаў пытаньне аўтаноміі для Беларусі й праз гэта 
нацысты празвалі яго "нягодны немец". Таксама і ў трактаваньні жыдоў, 
асабліва майстроў і спэцыялістаў сярод іх, Кубэ увесь час знаходзіўся пад 
абстрэлам сваіх супрацоўнікаў-немцаў. Кубэ трымаў у сваім распараджэньні 
70 жыдоў, выбраных з прывезеных у Беларусь дзеля ліквідацыі зь Нямеччыны. 
Пра іх ён пісаў рэйхкамісару Г. Лёзэ, што яны ёсьць "людзі нямецкай 
культурнай сфэры". Аднак такі аргумэнт Кубэ супярэчыў нацыстоўскай 
дактрыне, і Кубэ, хочачы ўратаваць гэтых людзей, сказаў аднаму жыду, які 
кожнага дня галіў яго, што ўсе яны знаходзяцца пад ягонай асабістай 
пратэкцыяй. Было й такое здарэньне, калі Кубэ стаў на абарону нямецкага 
жыда, узнагароджанага Жалезным Крыжам зь Першай сусьветнай вайны, 
якога ўдарыў нямецкі паліцыянт. Гэты інцыдэнт стварыў для гаўляйтэра Кубэ 
канфліктную сытуацыю з нацыстоўскімі лідэрамі як у Бэрліне, так і ў Менску. 
Каманьдзір нямецкай менскай паліцыі Эдуард Страўх, афіцэр СС, 20 ліпеня 
1943 г. арыштаваў упрэвілёваных Кубэ жыдоў, і немцы перад іхным 
забойствам павымалі ў іх залатыя зубы. Калі пра гэтае даведаўся Кубэ, ён 
выслаў ліст свайму начальству, у якім пісаў, што ён «...ня можа зразумець, 
чаму немцы сварацца празь некалькіх жыдоў. Людзі абвінавачваюць мяне за 
варварства, садызм, калі я выконваю сваю работу. Нават у жыдоў, якія былі 
трактаваныя мною лагодна, перад іхным забойствам павымалі зубы... 
спосабы, якімі мы сёньня карыстаемся, недастойныя немцаў і Нямеччыны 
Канта й Гётэ. I калі рэпутацыя немцаў упадзе ў вачох усяго сьвету, дык гэтае 
будзе нашай віной". А 27 жніўня 1943 г. Кубэ пісаў да Конрада Мэера-
Гетлінга, заступніка Розэнбэрга, што "праблема на Ўсходзе ня можа быць 
разьвязаная ваеннай сілай, павінныя быць уведзеныя радыкальныя меры. 
Трэба, каб народ узяў на сябе адказнасьць за будучыню й прыступіў да 
барацьбы". 

Так думаў, пісаў і рабіў Вільгэльм Кубэ. Пры ягонай падтрымцы БНС 
старалася стварыць свае збройныя фармаваньні. У "Нарысах па гісторыі 
Беларусі" (Мінск, 1995, ч. 2, ст. 302) гаворыцца: "Асаблівая ўвага надавалася 
корпусу Беларускай Самааховы (БСА). Планавалася стварыць у кожным раёне 
адзінкі БСА ад роты да батальёна, усяго 3 дывізіі. Камандуючым БСА быў 
назначаны I. Ермачэнка. Ён і створаны ім штаб пачалі кіпучую дзейнасць па 
стварэнні БСА, бачачы ў ёй правобраз будучага беларускага войска. Былі 
арганізаваны курсы па падрыхтоўцы афіцэраў-беларусаў, праводзілася 
актыўная прапагандысцкая кампанія ў акругах. Справай БСА зацікавілася 
разведка партызан і польская Армія Краёва, якія рабілі ўсё магчымае, каб 
сарваць гэта мерапрыемства. Створаныя ў хуткім часе фарміраваньні БСА 
падвяргаліся ўзмоцненай ідэалагічнай апрацоўцы і ваеннаму ўздзеянню з боку 

партызан. Да таго ж немцы не спяшаліся ўзбройваць гэтыя фарміраванні, у 
выніку яны лёгка разганяліся партызанамі. Восенню 1942 г. цікавасць 
акупантаў да гэтага мерапрыемства стала слабець. Замест БСА яны вырашылі 
стварыць беларускія паліцэйскія батальёны на чале са сваімі прадстаўнікамі. 
Вясной 1943 г. гітлераўцы адмовіліся ад Беларускай Самааховы". 

У гэтыя трывожны для нашага народу час вайны беларусы закладалі свае 
пачатковыя школы, настаўніцкія сэмінарыі, гімназіі, мастацкія школы, 
адміністрацыю, царкву й, дзякуючы стараньням Кубэ, быў заложаны 
Мэдычны Інстытут, які разам зь Беларускім Навуковым Таварыствам мелі 
палажыць асновы пад беларускі ўнівэрсытэт. Выступаючы аднойчы на 
паседжаныіі Рады Мужоў Даверу Кубэ сказаў: "Мы лрыйшлі сюды як 
пераможцы, але як пераможцы над бальшавізмам, а не над беларусамі, для 
якіх зьяўляемся вызвольнікамі!" Сапраўднымі вызвольнікамі беларусаў немцы 
не былі, аднак няма ніякага сумніву, што Кубэ сапраўды хацеў нешта добрае 
для беларусаў зрабіць. Ён ня быў такім сьляпым нацыстам, як тое паказвалі й 
паказваюць сёньня некаторыя дасьледчыкі гісторыі. Кубэ разумеў шкодную 
палітыку гітлероўцаў і ў шмат чым зь ёю не пагаджаўся. Тымчасам сталінскія 
партызаны й Армія Краёва палілі беларускія школы, мардавалі настаўнікаў, 
беларускі актыў, духавенства, рабавалі сялянаў, а калі яны ім у нечым 
адмаўлялі, здаралася, што палілі зімою вёскі. Сярод гэтых партызанаў былі 
сапраўдныя злачынцы, якіх не забявазвалі ніякія правы й пачуцьце чалавечай 
годнасьці. 

Прадстаўнікі гаўляйтэра Кубэ пратэставалі супраць жорсткіх мераў, якія 
войскі выкарыстоўвалі ў дачыненьні цывільнага насельніцтва. Пасьля 
апэрацыі "Котбус" супраць партызанаў, пры зьдзяйсьненьні якой было забіта 
больш мірных жыхароў, чым партызанаў, Кубэ вынес такое заключэньне: "Калі 
трактаваньне мяйсцовага насельніцтва на акупаваных усходніх тэрыторыях 
будзе працягвацца ў гэткі самы спосаб... дык з надыходам зімы мы можам 
спадзявацца не на партызанаў, а на бунт усёй краіны". 

Трэба памятаць, што Беларусь трапіла пад нямецкую акупацыю не як былая 
самастойная дзяржава, а як складнік шматнацыянальнага Савецкага Саюзу. 
Хаця згодна савецкай прапаганды Беларусь лічылася сувэрэннай дзяржавай, 
кожны ведае што нічога "сувэрэннага" й самастойнага беларусы ня мелі й 
нічога не рашалі, а усе дэрэктывы ім спускалі з Масквы. Таму ў часе вайны 
перад тым, як гаварыць пра дзяржаўную незалежнасьць, неабходна было 
адрадзіць нацыянальнае й культурнае жыцьцё народу, якое ў корані было 
падрэзанае на ўсходзе бальшавікамі, а на захадзе - палякамі. Беларускі актыў 
выкарыстоўваў спрыяльную магчымасьць, дадзеную немцамі, якой яны ня 
мелі ні пры бальшавіках, ні пры паляках. I гэта была ня "здрада" й 
"калябаранства", а толькі праца ў адраджэньні нацыянальнай сьвядомасьці 
свайго народу. I калі-б гэтую магчымасьць беларускі актыў ня. выкарыстаў, 
вось тады ён і быў-бы здраднікам сваёй нацыянальнай ідэі й свайго 
прыгнечанага народу. 

Нягледзячы на тое, што Кубэ для беларусаў не зрабіў нічога кепскага, а 
нават абараняў і памагаў ім, камуністы называлі яго "катам беларускага 

народу", і 22 верасьня 1943 г. ён быў забіты ў Менску падкладзенай яму 
бомбай. Як "аддана" служыў Вільгельм Кубэ нацыстам, мож-на судзіць з словаў 
Гімлера, які сказаў пасьля ягонай сьмерці, што праз гэты выпадак Кубэ 
пазьбег канцэнтра-цыйнага лягеру. 

Як падае Н. Талстой: "Ва Ўкраіне, Беларусі й Балтыйскіх краінах партызаны 
-нацыяналісты ваявалі супраць Чырвонай Арміі й НКУС". Такія партызаны-
беларусы аднолькава ставіліся як да немцаў, так і да савецкай партызанкі, і 
да Арміі Краёвай. Аднак супраць немцаў яны збройна не выступалі. 
Партызаны гэтыя належылі да Беларускай Незалежнай Партыі (БНП). Ёй 
прысьвяціў сваю кнігу "Вяртаньне БНП" (Менск - Слонім, 1998 г.) Сяргей Ёрш, 
ва ўступным слове да якой напісана: "БНП пакінула значны сьлед у 
найноўшай гісторыі Беларусі. Напрацягу яе дзейнасьці на Бацькаўшчыне і ў 
эміграцыі ў шэрагах партыі налічвалася шмат тысячаў беларусаў, многія зь іх 
паклалі жыцьцё на аўтар Бацькаўшчыны". 

Гаўляйтэра Кубэ заступіў ген. СС Готбэрг. Гэта ня быў Кубэ, аднак 
неспрыяльныя для немцаў абставіны, якія на той момант склаліся на фроньце, 
і партызанская вайна ў Беларусі патрабавалі помачы беларускага 
насельніцтва, і таму немцы змушаныя былі йсьці на ўступствы беларусам у 
вырашэньні іхнага нацыянальнага пытаньня. Як гэта сталася, піша Я. 
Малецкі: "21 сьнежня, на заклік галоўнага камісара фон Готбэрга, у Менск 
зьехалася каля 200 дзеячоў зь Беларускае Акругі. Фон Готбэрг увайшоў у залю 
ў суправаджэньні Ю. Сабалеўскага й Р. Астроўскага. Зайграла аркестра 
Беларускага тэатру ў Менску пад кіраўніцтвам М. Шчаглова, усе ўсталі, 
паднялі правыя рукі. На трыбуну ўзыйшоў фон Готбэрг. Ён коратка гаварыў 
аб цяжкім змаганьні нямецкіх жаўнераў на фроньце, пасьля ўспомніў 
жудаснае палажэньне беларускага народу пад камуністычнай тыраніяй і 
ўрэшце заявіў, што немцы хочаць палепшыць долю беларускага народу. Як 
падае 25 сьнежня 1943 г. "Баранавіцкая газэта", фон Готбэрг пасьля гэтага 
заявіў: "Я наважыўся даць Радзе Даверу жывую форму, пераканстытуваць яе 
ў Беларускую Цэнтральную Раду. Яна згуртуе ў сабе найдастойнейшых 
прадстаўнікоў беларускага народу. Як ейнага прэзыдэнта я вызначыў на 
прапанову прадстаўнікоў ад беларусаў сп. дырэктара Р. Астроўскага..." ("Пад 
знакам Пагоні". Таронта, 1976 г., ст. 120). 

Як бачым, гэткім парадкам некаторыя элементы аўтаноміі ў напрамку 
беларускай дзяржаўнай незалежнасьці былі прызнаныя немцамі. Цывільная 
ўлада ў Беларусі афіцыйна перайшла ў рукі беларусаў. Хаця Гітлер і лічыў 
славянаў "унтэрмэншамі", ён аднак пайшоў на ўступства й 1 красавіка 1944 г. 
падпісаў Статут, які аддзяляў Беларусь ад генэральнага камісарыяту Остлянд і 
рабіў яе асобнай краінай, падначаленай непасрэдна Бэрліну. Нечага 
падобнага да гэтага не атрымоўвала нават Украіна. 

Захадамі БЦР была арганізаваная Беларуская Краевая Абарона (БКА), у 
ейныя рады было паклікана каля 100 тыс. жаўнераў. Але ня ўсе яны засталіся 
ў БКА. Праблемай было тое, што немцы баяліся ўзбройваць гэткую колькасьць 
людзей і далі толькі абмежаваную колькасьць зброі й вайсковай амуніцыі. У 
Менску была адкрытая Афіцэрская школа, дзе праходзілі курс навучаньня 

групы беларусаў - былыя афіцэры царскай, польскай і савецкай арміяў. 300 
маладых беларусаў зь сярэдняй асьветай таксама вучыліся ў гэтай школе. 
Аднак было ўжо позна, фронт набліжаўся з Усходу й трэба было пакідаць 
Менск. 

Калі фронт падыйшоў зусім блізка, БЦР склікала ў Менску Другі 
Ўсебеларускі Кангрэс, які адбыўся 27 чэрвеня 1944 г. Нягледзячы на 
перашкоды й запалохваньне з боку савецкіх партызанаў, на кангрэс прыехала 
1.039 дэлегатаў з усіх акругаў Беларусі й самых розных прафэсіяў, 904 
мужчыны й 139 жанчынаў. Хаця падчас вайны немцы з усіх бакоў абрэзалі 
Беларусь - Беласточчыну прылучылі да Прусіі, Віленшчыну да Генэральнай 
акругі Літвы, беларускае Палесьсе зь Берасьцем і Пінскам да Рэйхкамісарыяту 
Ўкраіны, а Ўсходняя Беларусь тады знаходзілася ў армейскай зоне непадалёк 
ад лініі фронту - Беларусь пасьля вайны мела атрымаць як кампэнсацыю 
Калінінскую й Арлоўскую вобласьці, а Смаленск плянавалася зрабіць сталіцай 
Будучай Беларусі. Што да дэлегатаў Другога Ўсебеларускага Кангрэсу, дык на 
яго прыбылі прадстаўнікі ня толькі з усіх акругаў Цэнтральнай Беларусі, але й 
з Берасьця, Шнеку, Смаленска, Вільні, Віленшчыны й Беласточчыны. Кангрэс 
падцьвердзіў Акт 25 Сакавіка 1918 г. і скасаваў усе дамоўленасьці, зробленыя 
Расеяй і Польшчай ў адносінах да Беларусь Было пастаноўлена, што БЦР на 
чале з прафэсарам Радаславам Астроўскім ёсьць адзіным сапраўдным 
прадстаўніком беларускага народу й ягонай краіны. На гэтым Кангрэс 
закончыў сваю аднадзённую работу, і некаторыя ягоныя ўдзельнікі ўжо ня 
мелі магчымасьці вярнуцца дамоў, а падаліся на Захад, а за імі - дзясяткі 
тысячаў беларусаў, дзе некаторыя зь іх і дагэтуль вядуць змаганьне за 
дзяржаўную незалежнасьць Беларусі. 

 

 

Эміграцыя на Захад і дэпартацыя на Ўсход 
 

Віноўнікамі міграцыі эўрапэйскіх народаў у сярэдзіне XX ст. былі 
Нямеччына й Савецкі Саюз, а, дакладней, палітычны й рэлігійны перасьлед, 
які змушаў тысячы эўрапэйцаў уцякаць і шукаць больш бясьпечнае мейсца 
для жыцьця. А Другая сусьветная вайна загнала на тэрыторыю Заходняй 
Эўропы больш за 10 млн. савецкіх грамадзянаў. Людзі гэтыя ў бальшыні сваёй 
былі варожа настаўленыя да камуністычнай сыстэмы, і Сталін імкнуўся 
вярнуць іх пад свой нагляд і так ізаляваць, каб яны ні з кім ня мелі кантакту. 
Дзяржаўны камітэт абароны на чале са Сталіным прыняў 28 жніўня 1944 г. 
пастанову ў справе рэпатрыяваных савецкіх грамадзянаў, дзе было сказана: 
"Праверку былых ваеннапалонных Чырвонай Арміі ўскласьці на ворганы 
контраразьведкі СМЕРШ, цывільных асобаў на камісію НКУС, СМЕРШ". А 
яшчэ раней, 20 студзеня 1943 г., Міністэрства замежных справаў 
Вялікабрытаніі выслала свайго прадстаўніка ў Вашынгтон з мэтаю 
выпрацаваць супольны брытанска-амэрыканскі дакумант у справе ўцекачоў, 
бо якраз у гэты час немцы праводзілі генацыд жыдоў і яны масава ўцякалі з 
акупаваных немцамі тэрыторыяў. З тае прычыны брытанцы хацелі прьшяць 

супольна з амэрыканцамі такую пастанову, якая-б абараняла інтарэсы ня 
толькі ўцекачоў-жыдоў, але й прадстаўнікоў іншых нацыянальнасьцяў. У 
дадзенай справе ў 1943 г., на Бэрмудзе, адбылася канфэрэнцыя, на якой было 
прынятае рашэньне дапамагаць асобам, якія з расавах, рэлігійных ці 
палітычных прычынаў, што пагражалі іхнаму жыцьцю, змушаныя былі 
пакінуць свае краіны. 

Але ў сапраўднасьці не для ўсіх уцекачаў такая апека прадугледжвалася. 
Калі Гітлер 22 чэрвеня 1941 г. напаў на Савецкі Саюз, Чэрчыль па радыё зь 
Лёндану заявіў: "Кожны чалавек або краіна, якія ідуць разам з Гітлерам, ёсьць 
нашыя ворагі". Чэрчыль добра ведаў, што зазналі народы Савецкага Саюзу, 
жывучы пад камунізмам, які зносілі перасьлед, пакуты й сьмерць. Дык нельга 
было спадзявацца, што гэтыя пакрыўджаныя Сталіным народы хутка 
выбачаюць яго й пойдуць за ім. I хаця Сталін зьвяртаўся па радыё да народу з 
такімі словамі: "Таварышы, грамадзяне, браты й сёстры, воіны нашай арміі й 
флёту! Я гавару да вас, мае браты..." - яму нельга было верыць. Таму, калі 
немцы занялі заходнюю частку Савецкага Саюзу й далі паняволеным народам 
нацыянальную й рэлігійную свабоды, дык яны пачалі адраджаць забароненае 
Сталіным нацыянальнае й рэлігійнае жыцьцё. 

Чэрчыль, будучы ў Маскве ў 1942 г., адмаўляўся ад прызнаньня 
незалежнасьці балтыйскіх краінаў. А Рузвэльт на Тэгеранскай канфэрэнцыі 
сказаў Сталіну, што Сталін можа й надалей утрымліваць Усходнюю Польшчу й 
балтыйскія краіны, толькі каб маўчаў пра гэта да маючых адбыцца ў 
наступным годзе прэзыдэнцкіх выбараў у Амэрыцы. Сталін ведаў, што 
Рузвельта не цікавяць гэтыя краіны, і таму Чэрчыль таксама згодзіцца на 
іхную анэксію ў склад СССР. Дык з кім тады мелі йсьці паняволеныя народы 
Савецкага Саюзу, каб змагацца за сваю незалежнасьць, калі заходнія 
дзяржавы адмаўлялі ім у сваёй падтрымцы? 

Яшчэ да Ялцінскай канфэрэнцыі, якая адбылася ў лютым 1945 г., Чэрчыль 
зь міністрам замежных справаў Вялікабрытаніі Ідэнам, будучы ў Маскве ў 
кастрычніку 1944 г., згадзіліся на просьбу Сталіна аддаць яму 11 тыс. рускіх 
ваеннапалонных, што здаліся ў часе Нармандзкай кампаніі ў Францыі. 
(Заўважым тут, што гаворка йдзе ня толькі пра рускіх, але й пра беларусаў, 
украінцаў ды прадстаўнікоў іншых нацыянальнасьцяў, але, каб не пералічваць 
кожнага разу ўсіх, я буду называць іх "рускімі"). Сталін тады сказаў Чэрчылю, 
што некаторыя савецкія ваеннапалонныя ваявалі на баку немцаў. На гэта 
Чэрчыль адказаў, што брытанцам цяжка будзе падзяліць, хто ваяваў, а хто не, 
і , сапраўды, Ідэн, ня многа разьбіраючыся, пачаў аддаваць усіх савецкіх 
палонных Сталіну. Аднак на паседжаньні Ваеннага габінэту лорд Сэльбурн 
распавёў пра тое, што чакае рускіх палонных, калі яны вяртаюцца ў Савецкі 
Саюз, і пратэставаў супраць намеру Ідэна рэпатрыяваць усіх рускіх без 
разбору. Сэльбурн пісаў, што рускія пайшлі зь немцамі праз невыносныя 
абставіны й голад. 

Таксама й ЗША, яшчэ да Ялцінскай канфэрэнцыі, былі ня супраць 
дэпартацыі некаторых катэгорыяў савецкіх палонных. Праўдападобна, што 
аліянты хацелі як найбольш рускіх палонных адаслаць у Савецкі Саюз яшчэ да 

зімы, каб аблегчыць сабе кошт і к лопат іхнага ўтрыманьня. Галоўнае 
камандаваньне Экспэдыцыйнай Арміяй глядзела на палонных больш гуманна. 
Яшчэ да заняцьця Нармандыі прадстаўнікі ген. Айзэнгаўера запыталіся 
рускіх, як яны будуць ставіцца да савецкіх грамадзянаў, захопленых у палон у 
нямецкай уніформе? Савецкі адказ быў такі: рускіх у радох нямецкай арміі 
няма й з гэтым ня будзе праблемы. Аднак пасьля чатырох месяцаў баёў за 
Нармандыю аліянты захапілі ў палон 28 тыс. савецкіх грамадзянаў у 
нямецкай уніформе. На гэта савецкі ген. Ф. Голікаў сказаў, што ўзятыя ў 
нямецкай уніформе савецкія грамадзяне служылі супраць свае волі и пры 
кожнай на-годзе сабатавалі нямецкія ваенныя апэрацыі. Прадстаўнік 
Савецкай рэпатрыяцыйнай місіі ген. Голікаў у канцы 1944 г., канечне-ж, 
хлусіў заходнім саюзьнікам, што Савецкі Саюз ня будзе жорстка ставіцца да 
вернутых дамоў ваеннапалонных, калі казаў: "Савецкі Саюз памятае і дбае 
пра сваіх грамадзянаў, якія былі ўзятыя ў нямецкае рабства. Яны будуць 
прыйнятыя дома як сыны свае краіны. Нават тыя, што над прымусам немцаў 
ваявалі супраць Савецкага Саюзу, ня будуць пакліканыя да адказнасьці, калі 
яны сумленна выканаюць абавязак, вярнуўшыся дамоў". 

Амэрыканцы й англічане часткова верылі савецкім прапагандыстам з 
Рэпатрыяцыйнай місіі, што савецкіх ваеннапалонных ня будзе чакаць на 
радзіме сьмяротнае пакараньне, бо заходнія вобласьці Савецкага Саюзу былі 
зруйнаваныя, шмат людзей загінула й нямала ўцякло на Захад, і таму кожны 
працаздольны чалавек быў патрэбны ў адбудове савецкай эканомікі й 
гаспадаркі. Аднак так ня сталася. Пра злачынную палітыку камуністаў у 
дачыненьні да людзей ведалі некаторыя чальцы ўраду ЗША, такія, як Джозэф 
Гру, Далей Кірк, Дын Ачэсон. Яны крытыкавалі сваіх кіраўнікоў за 
прымусовую рэпатрыяцыю, аднак да іхнага голасу пачалі прыслухоўвацца не 
адразу. Сьпярша, як толькі аліянты ўстанавілі кантакт з савецкай арміяй, 
пачаліся неафіцыйныя вымены савецкіх грамадзянаў на заходніх. Бывала 
так, што каманьдзір з аліянтаў прывозіў самаходамі пару сотняў або тысячу 
савецкіх грамадзянаў празь лінію фронту, а савецкі каманьдзір наўзамен 
аддаваў яму столькі-ж грамадзянаў з Захаду. Такім чынам Саветам было 
перададзена каля 20 тыс савецкіх грамадзянаў, пакуль гэтая самадзейная 
працэдура не была спыненая. 

Разам з палоннымі немцамі брытанцы прывозілі ў Англію й рускіх. Адна 
група рускіх у лягеры непадалёку Кудэн аддзялілася ад астатніх палонных і 
заявіла брытанскаму прадстаўніку, што яны сьвядома ўступілі ў нямецкую 
армію, каб ваяваць супраць камуністаў. Аднак калі немцы паслалі іх на 
Заходні фронт, яны дабраахвотна здаліся ў палон. Гэтыя палонныя сказалі, 
што яны маюць непаразуменьні з бальшавікамі ў Расеі, а не з Англіяй і 
Амэрыкай, і што яны гатовыя супрацоўнічаць з англічанамі й амэрыканцымі, 
аднак калі іх перададуць савецкім прадстаўнікам, іх чакае трагедыя. Гэтая 
гутарка была пераказаная брытанскім уладам, але з ураду пасьледавала такая 
рэакцыя: палонныя дабраахвотна ўступілі ў варожую армію, каб ваяваць 
супраць нашага ўсходняга саюзьніка, апроч таго, няма ніякіх дадзеных, што 
гэтыя ваеннапалонныя здаліся ў палон дабраахвотна. Просьба гэтай трупы 
ваеннапалонных застацца ў Брытаніі была адкінутая на той падставе, што 

яны зьяўляюцца грамадзянамі СССР і павінныя быць вернутыя на радзіму. 
Тады лорд Сэльбурн напісаў ліст да міністра замежных справаў Ідэна, 
расказаўшы ў ім пра пакуты савецкіх палонных у нямецкіх лягерох і 
адзначыўшы, што перадача Саветам гэтых ваеннапалонных будзе 
раўназначная злачынству (пра гэта сьведчыць і лорд Мойн, які чуў ад ген. 
Судакова, чальца Савецкай рэпатрыяцыйнай місіі, што многія савецкія 
палонныя па вяртаньні пойдуць на ліквідацыю). 

Брытанцы, як і амэрыканцы, не зважалі на маральны бок людзкое трагедыі, 
бо не хацелі мець клопатаў з сваім усходнім саюзьнікам і йшлі яму на 
ўступствы. Але й гэта не задавальняла савецкага амбасадара ў Лёндане 
Гусева, і ён 11 верасьня 1944 г. пазнаёміў Ідэна зь лістом савецкіх палонных, у 
якім яны пісалі, што іх трымаюць у лягеры разам зь немцамі й здраднікамі з 
РОА, што зь іх сілком зьнялі цывільную вопратку й надзелі ўніформу й што іх у 
лягеры трактуюць горш за крыміналістаў. У канцы ліста палонныя прасілі 
таварыша амбасадара прыняць захады й адправіць іх дамоў у Савецкі Саюз. 
Зразумела, гэты ліст быў напісаны з прапагандысцкаю мэтаю, каб 
прысьпешыць рэпатрыяцыю савецкіх грамадзянаў. У зьвязку з гэтым 
прывяду тут гутарку ген. Васільева з рускімі палоннымі ў лягеры Батэрвік у 
Ёркшыры, дзе іх было 3 тыс. З кнігі Мікалая Талстога "Віктымс оф Ялта" 
("Ахвяры Ялты", ст. 116). Палонныя запыталіся ў ген. Васільева: 

-Што вы зробіце з намі, калі мы вернемся ў Расею? 

-Не бядуйце пра гэта, - адказаў генэрал, - у савецкай краіне мейсца 
знойдзецца кожнаму. 

-Сабака ведае, што зь ім станецца, калі ён украдзе мяса, - адазваўся сумны 
голас. 

-Не сумуй, што ты быў змушаны ваяваць супраць сваіх. 

На гэта другі, смялейшы, голас сказаў: 

-Нас ніхто не змушаў. Мы ўзьнялі вінтоўкі супраць вас!  

На гэта генэрал лагодна адказаў: 

-Хай цябе гэта не хвалюе. Саветы ніколі не трактуюць людзей на адзін капы 
л. Мы разьбярэмся, хто з вас вінаваты, а хто не! - і паказаў пальцам на 
жаўнера ў нямецкай уніформе: - А такіх мы спалім у крэматорыі! 

А нечы голас дадаў: 

-I нас усіх разам зь імі. 

Калі пачалася рэпатрыяцыя, некаторыя палонныя спакойна йшлі ў вагоны, 
або на караблі, а іншых трэба было піхаць, як жывёлу на бойню. Здараліся 
ўцёкі палонных з-пад варты, але іх лавілі. Ня бачачы выйсьця з крытычнай 
сытуацыі, палонныя, каб толькі пазьбегчы рэпатрыяцыі, прабівалі сябе 
нажамі, скакалі з караблёў у мора. 28 сакавіка 1944 г. палкоўнік Тамплін 
пазваніў свайму начальніку й сказаў: "На няшчасьце адзін рускі, якога хацелі 
адаслаць назад, перад адпраўкай у Лівэрпуль павесіўся ў лягеры Скарбрук, а 
другі палонны перарэзаў сабе горла й памёр". На гэта быў такі "спачувальны" 
адказ: "Прыкра, што мы адпраўляем у Савецкі Саюз асобаў, што 
супрацоўнічалі зь немцамі й папаўняюць рады самагубцаў тут, замест таго, 

каб ехаць у сваю краіну. Але Брытанія мае міжнародны заабавязак адсылаць 
іх і яна гэтае робіць". 

У 1944 г. аліянты скідалі лістоўкі на рускай і армянскай мовах, каб жаўнеры 
з Савецкага Саюзу, што служылі ў Вэрмахце, здаваліся ў палон, гарантуючы 
кожнаму свабоду й незалежнае жыцьцё. Паверыўшы гэтай лістоўцы, 900 
жаўнераў РОА здаліся ў палон аліянтам у Намуры, а неўзабаве іх аддалі 
Сталіну на сьмерць. У нямецкім лягеры сьмерці Дахаў знаходзілася 399 рускіх 
палонных, і калі 19 студзеня 1946 г. іх хацелі вывезьці на радзіму, яны аказалі 
супраціў. Палонныя прасілі, каб іх лепш расстралялі, іншыя білі шыбіны ў 
лягерных пабудовах і асколкамі шкла рэзалі сабе жылы на шыях. Дзевяць 
чалавек зь іх павесілася, двое забілі сябе нажамі на сьмерць, іншыя клаліся на 
сьнег і прасілі амэрыканцаў, каб яны застрэлілі іх. Падобная гісторыя 
здарылася і ў Форд Дыкс у Нью Джэрсі (ЗША), дзе ўтрымлівалася 154 савецкія 
ваеннапалонныя, узятыя у Эўропе. Ім сказалі, што яны будуць адпраўленыя ў 
Нямеччыну й там перададзеныя Саветам. 29 чэрвеня 1945 г., калі 
амэрыканцы прыйшлі па іх, палонныя заявілі, што яны ні ў якім разе не 
паедуць у Расею, і забарыкадаваліся. Амэрыканцы прымянілі газ і ў масках 
пачалі выганяць палонных на двор. Але палонныя, узброіўшыся кухоннымі 
прыладамі, уступілі ў бой з вартавымі. Было паранена 7 палонных, а трое 
пасьпелі засіліцца. На допытах палонныя гаварылі, што яны нічога ня маюць 
супраць амэрыканцаў, а супраціў аказалі таму, што хацелі, каб іх застрэлілі, 
бо гэта лепш, чым вяртаньне ў Савецкі Саюз. Аднак амэрыканцы адвезьлі іх у 
Нямеччыну й нерадалі рускім. Гэткім чынам амэрыканцы перадалі Саветам 
рускіх палонных зь лягероў Плятынг, Кэмптон, Ляншат ды іншых. Некаторыя 
амэрыканцы, гледзячы на рэпатрыяцыі савецкіх грамадзянаў, казалі, што 
гэта нешта такое "непрадбачанае й балючае", пра што цяжка гаварыць і 
пісаць. (Пасьля Саветы абвінавацілі амэрыканскіх жаўнераў з Форд Дыкс, што 
тыя наносілі раны й труцілі газам савецкіх грамадзянаў, каб паўстрымаць 
іхнае вяртаньне дамоў). 

Найбольшы супраціў рэпатрыяцыі аказалі казакі з сваімі сем'ямі ў Аўстрыі. 
Казакі верна служылі Расеі за цароў і шчыра ваявалі супраць камунізму. 3 
прыходам немцаў казакі на чале з гэтманам Пятром Красновым, якому было 
больш за 75 гадоў, зноў пайшлі разам зь немцамі ваяваць супраць камунізму. 
У Аўстрыі налічвалася 50 тыс. казакаў, сярод якіх было 11 тыс. жанчынаў і 
дзяцей. А ўсіх казакаў, што ваявалі на баку немцаў, было 250 тыс. 27 траўня 
1945 г. гэтмана Краснова й ягоных афіцэраў брытанцы запрасілі на 
канфэрэнцыю, на якой іх і арыштавалі. I калі 29 траўня іх павезьлі аддаць у 
рукі СМЕРШ і НКУС, некаторыя з арыштаваных папоўнілі самагубства. 
Краснова й яшчэ трох белых генэралаў адаслалі на Лубянку ў Маскву. Іх 
дапытваў М. Меркулаў, заступнік Л. Бэрыі, прывітаўшы іх так: "Дваццаць 
пяць гадоў чакалі мы вас на гэтае шчасьлівае спатканьне!" Прысуд быў 
вядомы - сьмерць. Такая самая кара спаткала й ген. Уласава зь ягонымі 
штабнымі афіцэрамі, але над імі, перад тым, як павесіць, доўга зьдзекваліся. 

Заўважым тут, што сярод казакаў было многа рускіх эмігрантаў зь 
Белграду, Парыжу, Бэрліну. Гэтыя людзі ніколі не былі савецкімі грамадзянамі 
й не жылі ў Савецкім Саюзе, a ix сілай аддалі Саветам. Афіцэр СМЕРШу А. 

Раманаў згадвае, як ён улетку 1945 г. зірнуў у сьпісы казацкіх афіцэраў, якія 
перадаваліся Маскве, і падумаў: "Як гэта маглі зрабіць брытанцы? Тут было 
многа такога, чаго я ня мог зразумець". (Гэты самы Раманаў піша, што Сталін 
загадаў СМЕРШу вярнуць як мага больш савецкіх грамадзянаў яшчэ й з той 
прычыны, што сярод ix было нямала савецкіх шпіёнаў з пэўнымі заданьнямі). 

1 чэрвеня 1945 г. тысячы казакаў сабраліся на багаслужбу ў лягеры Пагэтз і 
тут іх акружылі брытанскія жаўнеры з мэтай пагрузіць на транспарт і 
адвезьці рускім. Як гэта адбывалася, успамінае брытанскі лейтэнант 
Гэдзэргтон: "Калі мы ўвайшлі ў лягер, дык адразу ўбачылі, што большасьць 
казакаў ня мае намеру вяртацца... Я загадаў жаўнерам... насадзіць на вінтоўкі 
штыхі... але гэта ня мела эфэкту. У адказ казакі рвалі на сябе кашулі й прасілі, 
каб мы забілі іх" ("Віктымс оф Ялта", ст. 213). Казакі аказалі супраціў, які 
перайшоў у бойку. Тых казакаў, каторыя ўцякалі, жаўнеры стралялі. У выніку 
было забіта 27 казакаў. Калі супраціў казакаў быў зломлены, іх прывезьлі ў 
загадзя вызначанае мейсца на рацэ Граз, дзе яны мелі перайсьці мост і быць 
аддадзеныя ў рукі СМЕРШ. Калі казакі пераходзілі мост, адна жанчына 
выбегла з калёны зь дзіцём, кінула яго ў раку, а сама скокнула ўсьлед за ім. За 
ёю скокнула яшчэ некалькі казакаў. Некаторыя зь ix у знак пратэсту рэзалі 
сабе горлы брытвамі і паміралі. Шмат казакаў уцякло ў горы й брытанцы 
дазволілі СМЕРШу памагаць ім вылаўліваць уцекачоў. Ад 7 да 30 чэрвеня было 
злоўлена 1.356 казакаў і каўказцаў. 15 чэрвеня 934 зь ix забраў СМЕРШ і 
палову адразу расстраляў. 

Непадалёку ад трагічна вядомага лягеру Пагэтз, над ракой Дрэвай у 
Аўстрыі, ёсьць невялічкія могілкі, дзе спачываюць 134 нябошчыкі - ахвяры 
рэпатрыяцыяў, што адбываліся 1 і 2 чэрвеня 1945 г. I штогод прыяжджаюць 
сюды казакі й былыя грамадзяне Савецкага Саюзу, каб ушанаваць памяць 
ахвяраў, якім лягчэй было памерці, чым ехаць у савецкі рай. 

Нягледзячы на тое, што Брытанія напрацягу стагодзьдзяў займалася 
хрысьціянскаю дзейнасьцю, змагалася за правы чалавека, за выкананьне 
пастановаў Гаагскай і Жэнеўскай Канвэнцыяў у адносінах да палонных, але й 
яна пайшла на злачынствы. Штопраўды, сярод брытанцаў былі людзі, каторыя 
добра ведалі, што чакае савецкіх палоных, калі яны будуць аддадзеныя ў рукі 
Сталіна й Ціты. Адзін брытанскі афіцэр, які ў справе рэпатрыяцыі прыйшоў 
на ферму, дзе працавалі рускія, думаў, што сустрэне рабоў, якія з радасьцю 
паедуць на радзіму. Аднак рускія па каленях, з плачам пачалі прасіць, каб іх 
туды не адпраўлялі. Афіцэр ня мог зразумець, чаму, пакуль палякі з бранявой 
дывізіі не растлумачылі яму, што для рускіх сялянаў лепш у Нямеччыне, чым у 
Савецкім Саюзе. 

31 кастрычніка 1944 г., як успамінае М. Талстой, з порту Лівэрпуль у 
Мурманск было адпраўлена 10.139 савецкіх ваеннапалонных. Сярод іх былі 
спэцыяльна адабраныя 30 жанчынаў і 44 хлапцы. У Мурманску іх, як 
суграмадзянаў, што вярнуліся з фашыстоўскай няволі, горача віталі 
мяйсцовыя савецкія функцыянэры. А 7 лістапада брытанскі маёр Крэгін, які 
праяжджаў па Мурманску на самаходзе, бачыў доўгую калёну рэпатрыяваных 
савецкіх грамадзянаў, каторых як злачынцаў вялі пад канвоем. Ніхто не вітаў 

гэтых людзей. Былі яны апраненыя ў брытанскую вайсковую ўніформу й мелі 
пры сабе невялічкія клункі з асабістымі рэчамі, прывезенымі з Англіі. 

Некаторыя савецкія палонныя, на брытанскіх караблях дастаўленыя ў 
Адэсу, былі тут-жа адведзеныя ў бок і расстраляныя энкавэдыстамі. Гэтае 
бачылі брытанскія маракі, якія прывезьлі палонных. Пазьней яны бачылі 
прывезеных імі палонных ужо ў лахманах, калі іх гналі на станцыю, каб 
адправіць у Сыбір. 

Як піша ў сваіх успамінах Ілья Эрэнбург, у сакавіку 1945 г. ягоная дачка 
Ірына была ў Адэсе й бачыла транспарт палонных на караблі, які прыплыў з 
Марсэля. Сярод палонных былі ўцекачы зь нямецкіх лягероў і таксама тыя, 
што ваявалі разам з францускімі партызанамі. Ірына распавядала, што 
палонных спатыкалі як крыміналістаў, ізалявалі й хадзілі чуткі, што іх усіх 
адашлюць у лягеры. 

Пачынаючы з 1944 г. і да 1946 г. ў Брытаніі знаходзілася агулам 32.995 
савецкіх палонных, каторыя гвалтам былі адпраўленыя ў СССР. Падобная 
прымусовая рэпатрыяцыя савецкіх палонных грамадзянаў праходзіла па ўсёй 
Эўропе, ад поўначы Нарвэгіі да поўдня Італіі. Паводле савецкіх афіцыйных 
дадзеных, на 1 студзеня 1953 г. пасьля вайны ў Савецкі Саюз вярнулася 
5.457.857 савецкіх 

грамадзянаў. Аднак ня кожны зь іх пабачыў свой родны дом. Адных вешалі, 
другіх расстрэльвалі, каля 3 млн. было вывезена ў лягеры прымусовай працы, і 
толькі 1/5 зь іх было дазволена вярнуцца дамоў, дзе яны заставаліся 
«ненадзейнымі» й павінныя былі адзначацца ў міліцыі. Мяйсцовая савецкая 
адміністрацыя ставілася да іх з насьцярогаю, а мяйсцовыя людзі баяліся 
сустракацца зь імі й гутарыць, каб самім потым не апынуцца на допытах у 
НКУС. Як падае Мікалай Бандарэнка ("Голас Радзімы" № 41, 15 кастрычніка 
1998 г.): «...да сакавіка 1946 г., калі рэпатрыяцыя ў асноўным была 
завершана, у БССР вярнулася 520 тыс. беларусаў. Практычна ўсе яны ў той ці 
іншай меры зведалі недавер Савецкай у лады, а рэпатрыянты-афіцэры (за 
нязначным выключэннем) пасьля фільтрацыйных лагероў трапілі ў сістэму 
ГУЛАГа і на спецпасяленні». На тэму рэпатрыяцыі піша й I. Касяк: «Мноства 
беларусаў, праваслаўнай і іншых веравызначэньняў, ведаючы, што іх чакае 
наглая сьмерць ад бальшавікоў, перамянілі свае прозьвішчы й грамадзянства, 
падаючы сябе польскімі, чэскімі, літоўскімі й інш. грамадзянамі, каб унікнуць 
рэпатрыяцыі. Савецкія агенты не зьвярталі ўвагу на грамадзянства, а хапалі 
ўсіх беларусаў, якія траплялі ў іх рукі, і высылалі ў свае лягеры» («3 гісторыі 
праваслаўнай царквы беларускага народу». Нью Ёрк, 1956 г., ст. 142). Усе 
савецкія гамадзяне, што знаходзіліся ў Нямеччыне ў савецкай зоне акупацыі, 
былі прымусова вывезеныя ў СССР і там ворганы НКУС разглядалі іхную 
дзейнасыгь у часе вайны. А ў акупацыйнай зоне аліянтаў па лягерох палонных 
і цывільных уцекачоў разьяжджалі савецкія агітатары, намаўляючы людзей 
вярнуцца на радзіму. Здаралася, яны нават выкрадалі ўцекачоў. I гэтае 
доўжылася да 1947 г. У 1947 г. Савецкі ўрад, каб заахвоціць сваіх 
грамадзянаў на вяртаньне ў Савецкі Саюз, аб'явіў амністыю, але ў тым самым 
1947 г. яна была адмененая. Пра другую савецкую амністыю піша 

«Беларуская Думка» (№ 3"93, ст. 85): «...запозьненая пачасе, абстаўленая 
ўмовамі, амністыя 1955 г. не распаўсюджвалася на палітычную эміграцыю. Яе 
лёс не асэноўваўся ў кантэксьце трагедыі беларускага народу, які стаў 
ахвярай ня толькі фашысцкага нашэсьця, але і палітыкі сталінскай 
таталітарнай сыстэмы». 

Савецкі Саюз, як і іншыя краіны сацыялістычнага лягеру, абвінавачвалі 
Захад, што ён праз сваю палітыку хавае крыміналістаў і здраднікаў, каторыя 
павінныя быць вернутыя й пакараныя, што лягеры ўцекачоў сталіся цэнтрамі 
антыкамуністычнай прапаганды, што Захад выкарыстоўвае гэтых уцякачоў 
на прымусовых работах, як наёмнікаў, і што ён хоча ўзбагаціць сябе, 
разьмясьціўшы іх у сваіх краінах. Заходнія дзяржавы не забаранялі савецкім 
цывільным грамадзянам вяртацца дамоў, але не хацелі змушаць іх да 
вяртаньня сілай, бо бачылі, што гэтыя людзі ня хочаць вяртацца ў 
камуністычныя краіны. Аднак блёк камуністычных краінаў настойваў, каб усе 
грамадзяне, што некалі мелі грамадзянства гэтых краінаў, былі прымусова 
туды адпраўленыя. З крытыкай заходніх дзяржаваў у справе рэпатрыяцыі 
савецкіх грамадзянаў выступалі ў ААН Вышынскі й Грамыка, аднак ААН 
адкінула прапановы камуністычнага блёку. I ўсё-ж прадстаўнікі Савецкай 
рэпатрыяцйнай місіі свабодна разьяжджалі па заходніх краінах ды агітавалі 
сваіх былых грамадзянаў вяртацца на радзіму, тады як прадстаўніком 
заходніх місіяў у савецкай зоне акупацыі Нямеччыны рабіць гэтае 
забаранялася. Як сказаў пазьней адзін савецкі афіцэр з СМЕРШу, каторы 
зьбег на Захад, савецкі рэпатрыяцыйны пэрсанал "свабодна перасоўваўся па 
заходніх зонах акупацыі Нямеччыны без нагляду з боку прадстаўнікоў 
саюзьнікаў. Так што мы маглі зьбіраць масу карыснай інфармацыі пра 
ўзбраеньне й дысклякацыю войскаў аліянтаў". Брытанскі палітык Томас 
Брымэлёў дамагаўся ў 1947 г. спыненьня дзейнасьці Савецкай 
рэпатрыяцыйнай місіі ў Брытанскай зоне акупацыі Нямеччыны. На думку 
Брымэлёва, савецкія місіянэры ня толькі дрэнна трактавалі сваіх 
грамадзянаў-рэпатрыянтаў, але й маглі сваімі паводзінамі паслужыць 
крыніцаю няшчасьця для будучай Заходняй Нямеччыны. Аднак палітыка 
міністра замежных справаў Вялікабрытаніі па-ранейшаму грунтавалася на 
захаваньні альянсу з Расей і Савецкая рэпатрыяцыйная камісія прабыла ў 
Заходняй Нямеччыне ажно да сакавіка 1949 г. 

Здаралася, і нават даволі часта, што пасьля вайны чырвонаармейцы й 
цывільныя грамадзяне СССР, нягледзячы ні на што, уцякалі ў акупаваныя 
аліянтамі зоны Нямеччыны. Такім чынам напрацягу 4 паваенных гадоў на 
Захадзе апынулася недзе паміж 13 і 14 тыс. уцекачоў. Аднак аліянцкая 
адміністрацыя вяртала іх, як правіла, назад. Гэтыя ўцекачы, як відаць, ня 
ведалі, што 22 траўня 1945 г. прадстаўнікі ЗША, Вялікабрытаніі й Францыі 
падпісалі прапанаваны савецкім урадам дакумант, які замацоўваў прынцып 
абавязковай рэпатрыяцыі савецкіх грамадзянаў. 

Трэба сказаць, што ў той час небясьпечна было ўцякаць на Захад і гаварыць 
праўду саюзьнікам пра тое, што ў Савецкім Саюзе дзеялася перад вайной і ў 
вайну. Калі меўся пачацца Нюрбэргскі працэс над гітлераўскімі злачынцамі, 
Іван Крывазёрцаў, які пражываў непадалёк Катыньскага лесу, хацеў 

расказаць, хто растраляў там польскіх афіцэраў, і зьвярнуўся з гэтай нагоды 
да амэрыканцаў. Амэрыканцы выслухалі яго й пачалі сьмяяцца, а пасьля адзін 
зь іх пасур'ёзьнеў і сказаў, ці не аддаць яго рускім, яны лепш разьбяруцца ў 
гэтай справе. Крывазёрцаў у страху ўцёк, пасьля ім заапекаваліся палякі. А 
што тычыцца самага Нюрбэргскага працэсу, дык яго падрыхтавалі так, каб на 
ім не ўсплылі ніякія супярэчлівыя, крытычныя й кампрамітуючыя Савецкі 
Саюз пытаньні, такія як, напрыклад, пакт Рыбэнтропа - Молатава ў жніўні 
1939 г., напад Чырвонай Арміі на Польшчу ў верасьні 1939 г. і на Фінляндыю 
ў лістападзе 1939 г., захоп Бесарабіі й Букавіны ў тым самым 1939 г., захоп 
Савецкім Саюзам балтыйскіх дзяржаваў летам 1940 г., матар'яльная й 
палітычная дапамога Савецкага ўраду Гітлеру ў ягонай вайне супраць 
Вялікабрытаніі й Францыі ў 1939-40 гг. і зьнішчэньне польскіх афіцэраў у 
Катыні. На Нюрбэргскім працэсе Саветы злачынную справу ў Катыні паказалі 
так, што яна нібыта была зьдзейсьненая немцамі, і падалі фальшывыя 
дадзеныя. На ўсялякі выпадак Саветы мелі нават загадзя падрыхтаваных 
сьведкаў, сярод якіх быў і нямецкі палонны, каторы меў сьведчыць на 
працэсе, што ён асабіста прымаў удзел у ліквідацыі польскіх афіцэраў у 
Катыні. Аднак і ў Міжнародным Чырвоным Крыжы й амэрыканцы з 
брытанцамі добра ведалі сапраўдных віноўнікаў злачынстваў у Катыні. 
Апошнія параілі рускім не ўздымаць гэтага пытаньня ў Нюрбэрзе. (Катынь не 
была адзіным мейсцам злачынстваў савецкай у лады. Напрыклад, у 1987 г. ў 
Беларусі і ва ўсім сьвеце загаварылі пра ўрочышча Курапаты над Менскам, 
дзе энкавэдысты расстралялі 150-200 тыс. нявінных людзей. Аднак і 
сёньняшнія прамаскоўскія беларускія ўлады спрабуюць узваліць віну за 
зьдзейсьненае на немцаў). 

Такім чынам, адзіным віноўнікам разьвязаньня Другой сусьветнай вайны, 
паводле вынікаў Нюрбэргскага працэсу, засталіся нацысты-фашысты. Аднак, 
у ва многім дзякуючы гэтым "нацыстам-фашыстам", і гэта прызнаюць цяпер 
нават амэрыканцы, Захад выйграў г. зв. "халодную вайну" з У сходам, якая 
распачалася ў пасьляваенныя гады. Гаворка пра тое, што пасьля вайны шмат 
асуджаных нямецкіх ваенных злачынцаў працавалі на карысьць Захаду ў 
заходніх і ўсходніх разьведках. А калі ў вайну й асабліва пасьля яе аліянты 
пачалі паляваньне за ваеннай нямецкай тэхналёгіяй, дык яны напоўніцу 
выкарыстоўвалі нямецкіх навукоўцаў і інжынераў, хаця некаторыя зь іх былі 
заўзятымі нацыстамі, а ў сваіх досьледах карысталіся вязьнямі зь лягероў. 
(Трэба сказаць, што шмат у якіх ваенных галінах немцы йшлі наперадзе 
аліянтаў. Напрыклад, сучасная заходняя ракетная тэхніка шмат у чым 
паўстала, дзякуючы наработкам нацысцкіх вучоных. Таму нямецкіх 
спэцыяілістаў аліянты расшуквалі й бралі нарасхват дзеля ўдасканаленьня 
сваіх уласных тэхнялёгіяў, забываючыся на іхныя злачынствы ў часе вайны). 

Згадаем тут яшчэ раз словы Чэрчыля, сказаныя ім па радыё 22 чэрвеня 
1941 г., калі Гітлер напаў на Савецкі Саюз: "Кожны чалавек або краіна, якія 
ідуць разам з Гітлерам, ёсьць нашыя ворагі!" Але-ж сёньня ніякі не сакрэт, 
што самі брытанцы на захопленых немцамі ангельскіх астравох Джэрсі й 
Гэрнсі супрацоўнічалі зь немцамі. На тагачасных здымках можна ўбачыць, як 
ангельскі паліцыянт адчыняе дзьверы самаходу нямецкага афіцэра, а 

мяйсцовыя дзяўчаты весела бавяць час зь нямецкімі афіцэрамі й жаўнерамі. 
Нешта не чуваць, каб на гэтых астравох былі брытанскія героі й гераіні ці каб 
нехта забіў хоць-бы аднаго акупанта-немца. Што тут ужо казаць пра 
партызанаў і дывэрсіі (хаця на такіх маленькіх астравах партызанку й не 
разгарнеш). Дый стаўленьне мяйсцовага насельніцтва да немцаў было 
прыязнае, сяброўскае. Неяк нейкі сьмяльчак намаляваў на плоце знак "V" (што 
азначае "Вікторыя" - "Перамога"), дык брытанскі ўраднік абяцаў 25 фунтаў 
узнагароды таму, хто выдасьць вінаватага. Як бачым, тое што чынілася на 
брытанскіх астравох Джэрсі й Гэрнсі рэзка кантрастуе з змаганьнем супраць 
гітлерызму-фашызму, якое вялося на эўрапэйскім кантынэньце. I зусім ня 
дзіўна, што пасьля вайны брытанскі ўрад загадаў схаваць дакумантацыю з 
гэтых астравоў куды далей, а некаторую дык і зусім зьнішчыў. I не чуваць 
было, каб некага са згаданых астравоў арыштавалі, асудзілі, пасадзілі ў турму 
ці расстралялі за калябарацыю. Цэлых 5 гадоў жыхары гэтых астравоў правялі 
пад нямецкай акупацыяй і большасьць іх працавала для немцаў. Пасьля 
вайны некаторыя чальцы акупацыйнага ўраду былі ўзнагароджаныя. Аднак у 
тым самым часе іншых людзей, якія на кантыненьце таксама змушаныя былі 
супрацоўнічаць зь немцам!, брытанскі ўрад адсылаў на верную сьмерць у 
Савецкі Саюз. I на гэтае было апраўданьне: яны былі савецкімі грамадзянамі. 

Але ня ўсё было так гладка. Не пасьпеў асесьці пыл вайны, як паміж 
заходнімі і ўсходнім саюзьнікамі паўсталі непаразуменьні ў справе 
рэпатрыяцыі савецкіх грамадзянаў. Восеньню 1945 г. Айзэнгаўер выступіў 
супраць крывавай рэпатрыяцыі савецкіх грамадзянаў. Як ён згадвае ў сваёй 
кніжцы "Крусэйд ін Юрэп", яго цікавіла: «Чаму савецкія палонныя ня хочаць 
вяртацца дамоў і папаўняюць самазабойствы? Чаму Савецкі Саюз так 
настойліва дамагаецца рэпатрыяваць усіх сваіх грамадзянаў? Чаму ЗША й 
Брытанія згадзіліся на прымусовую рэпатрыяцыю й дакладна выконваюць 
яе?" Такія пытаньні, дый сам факт, што дэпартацыя савецкіх грамадзянаў 
адбываецца ў дзікі спосаб, непакоіла й іншых штабовых каманьдзіраў арміяў 
аліянтаў, у тым ліку й камандаючага брытанскай акупацыйнай зоны 
Мантгомэры. Аднак вайскоўцы павінныя былі выконваць даручэньні сваіх 
цывільных урадаў. Ды ня кожны мог іх выконваць. Так, калі палкоўніку А. 
Вільямсану было загадана падрыхтаваць цягнік для адпраўкі савецкіх 
грамадзянаў на радзіму, ён запытаўся: "Як іх будуць садзіць у цягнік, па 
добрай волі ці не?" Яму адказалі, што кулямёты дапамогуць зьмяніць думку 
рэпатрыянтаў. На гэта палкоўнік адказаў, што датуль, пакуль ён тут, такога ня 
здарыцца. Праз гэта Вільямсана звольнілі з займанага становішча й адаслалі ў 
Англію. 
 

Але, бадай, найбольшым праціўнікам прымусовай рэпатрыяцыі быў 
брытанскі каманьдзір 8-ай Арміі фэльд-маршал Аляксандар, які камандаваў у 
раёне Сяродземнага мора. Штопраўды, ён сьпярша падпісаў дамову аб 
рэпатрыяцыі савецкіх грамадзянаў, аднак, калі даведаўся, якімі мэтадамі тую 
рэпатрыяцыю праводзяць саветчыкі, пачаў пісаць пратэсты супраць яе і 
ўратаваў сваёй апазыцыйнай тактыкай шмат людзей, каторыя так і засталіся 
на Захадзе.Маршал Аляксандар меў у Італіі спатканьне з савецкім ген. 



 

43 

 

Васілавым, які прыбыў з Масквы са "спэцыяльнай місіяй". Маскоўскі місіянэр 
патрабаваў ад Аляксандра неадкладнай рэпатрыяцыі 10 тыс. савецкіх 
грамадзянаў, што знаходзіліся ў італьянскім лягеры, а таксама дамагаўся 
вяртаньня ўкраінскай дывізіі СС. Ён нават хацеў, каб былі вернутыя 30 тыс. 
"савецкіх грамадзянаў", што ўваходзілі ў Польскі корпус ген. Андэрса. 
Зразумела, Аляксандар быў зьдзіўлены падобнымі дамаганьнямі савецкага 
генэрала й катэгарычна адмовіў яму. Трэба сказаць, што Савецкая 
рэпатрыяцыйная місія ў Італіі даходзіла да 100 чалавек і рабіла шмат клопату 
Аляксандру. Двойчы былі арыштаваныя два савецкія афіцэры там, дзе ім 
забаранялася зьяўляцца. 

Калі Чырвоны Крыж у Жэневе даведаўся, што ў Англіі знаходзяцца рускія 
палонныя, ён напачатку студзеня 1945 г. запытаў у ваеннага міністра, 
паводле якіх палажэньняў Канвэнцыі гэтыя палонныя будуць трактавацца? 
Было гэтае пытаньне далікатнае, і на яго доўга не было ніякага адказу. З 
пункту гледжаньня міжнароднага права, існавала такое меркаваньне, што пад 
разгляд павінная брацца не нацыянальнасьць палоннага, а ягоная 
прыналежнасьць да арміі. Таму рускіх палонных, як і іншых палонных у 
нямецкай уніформе, трэба залічаць да нямецкіх палонных і аддаваць іх пад 
пратэкцыю Жэнеўскай Канвэнцыі, якая палоннымі апякуецца. 

Аднак у дадзеным выпадку нават пастановы Жэнеўскай Канвэнцыі нічога 
не маглі зрабіць для аблегчаньня лёсу савецкіх ваеннапалонных, бо Вялікая 
тройка ў Ялце прыняла сваю пастанову, у адпаведнасьці зь якой савецкія 
грамадзяне, што ваявалі разам зь немцамі, мусілі быць неадкладна 
перададзеныя Саветам. Брытанскі ваенны габінэт не згаджаўся з гэтай 
пастановай, але міністар замежных справаў А. Ідэн быў адным зь першых, хто 
пагадзіўся з Молатавым на рэпатрыяцыю савецкіх грамадзянаў. Пастанова 
Чэрчыля, Рузвэльта й Сталіна пакінула па сабе крывавы сьлед. 

Каб пазьбегчы непатрэбных людзкіх ахвяраў, восеньню 1945 г. Міжнародны 
Чырвоны Крыж прапанаваў правесьці нефармальную дыскусію ў справе 
палонных. Былі высланыя запросіны да ўрадаў Кітая, Савецкага Саюзу, 
Вялікабрытаніі, Францыі й ЗША. Мелася запрасіць і іншыя краіны, што 
ўваходзілі ў ААН. Аднак 5 сьнежня 1945 г. Савецкі Саюз адмовіўся ад удзелу ў 
дыскусіі адносна ваеннапалонных і інтэрнаваных цывільных людзей. 
Прычынай адмовы Масквы былі нібыта неспрыяльны час і тое, што 
рэпатрыяцыя савецкіх палонных ужо пачалася. Да таго-ж Маскву не 
задавальнялі некаторыя пастановы аліянтаў, датычныя асобаў, якіх Савецкі 
Саюз лічыў сваімі грамадзянамі, апроч таго, Масква ўказвала, што яшчэ 
дагэтуль аліянты не прызналі новых граніцаў СССР, што ўтварае цяжкасьці 
адносна статуту савецкіх грамадзянаў... Быў гэта пачатак "халоднай вайны". 

У часе дыскусіі наконт рэпатрыяцыі савецкіх грамадзянаў, якая адбылася 
24-25 верасьня ў Лёндане, новы міністар замежных справаў Вялікабрытаніі, 
лейбарыст А. Бэвін, выказаўся так: "Брытанцы традыцыйна не прымяняюць 
сілы да людзей, якія ня хочаць вяртацца ў свае краіны. Нават у апошніх гадох 
царскай Расеі Брытанія дала прыстанак бальшавіцкім лідэрам на чале зь 

Леніным". Але для Молатава такі аргумант ня быў пераканаўчы, і галоўную 
ролю тут гралі ялцінскія пастановы саюзьнікаў, якія трэба было выконваць. 

Як бачым, заходнія аліянты, добра ведаючы, што чакала вернутых у СССР 
палонных, ведаючы, што Сталін у часе вайны абвесьціў усяму сьвету, што ў 
яго палонных няма, а ёсьць толькі здраднікі, што патрапілі ў палон, - 
адпраўлялі гэтых "здраднікаў" на пакуты й сьмерць. Дачка Сталіна Сьвятлана 
Алілуева заўважыла неяк: "Адносна кожнага, хто быў узяты ў палон, нават, 
калі ён быў паранены... лічылася, што ён "здаўся ворагу дабраахвотна". 
Савецкі ўрад умываў свае рукі ад мільёнаў сваіх афіцэраў і жаўнераў у часе 
вайны й нічога не хацеў мець зь імі супольнага. I няма нічога дзіўнага, што 
калі скончылася вайна, многія зь іх не хацелі вяртацца дамоў" ("Павнс оф 
Ялта", ст. 169-170). 

У 1952 г., пасьля Карэйскай вайны, камуністы ціснулі на ААН, каб з 
Паўднёвай Карэі былі вернутыя ўсе кітайскія й паўночнакарэйскія 
ваеннапалонныя. Вярнуліся толькі тыя, хто хацеў вярнуцца. Захад памятаў 
сваю памылку, якую ён зрабіў у 1944-46 гг. Памылка гэтая была злачынная. У 
сваіх уласных краінах заходнія мужы захоўвалі дэмакратыю, а іншых людзей 
тысячамі аддавалі на яўную сьмерць. У вайну Захад ваяваў пад лёзунгамі 
свабоды й дэмакратыі за вызваленьне ўсіх прыгнечаных. Гітлера крытыкавалі 
за канцэнтрацыйныя лягеры сьмерці, на што ён адказаў: "Калі-б я меў такую 
прастору, як Сыбір, дык мне ня патрэбныя былі-б ніякія лягеры!" 

Так ці інакш, аднак як глянуць на ход гісторыі прамінулага XX ст., дык не 
было, напэўна, на зямлі больш страшнага й злачыннага мейсца, чым прастора 
Савецкага Саюзу зь ягонымі ГУЛАГамі. Як падае часопіс "Полымя" (№96, 1994 
г., ст. 181): "... у перыяд 1953-1992 гадоў на тэрыторыі рэспублікі было 
рэабілітавана каля 160 тысяч чалавек, што складае 30 працэнтаў тых, хто 
прайшоў праз кашмары ГУЛАГа. I узнікае шэраг сур'ёзных праблем". 

Кіраўнік Амэрыканскай ваеннай місіі ў Маскве ген. Дзін, які загадваў і 
амэрыканскай дапамогай "лендліз" для Савецкага Саюзу, успамінае што 
найбольшай для яго праблемай у Расеі зімою 1944-45 гг. была рэпатрыяцыя 
палонных. Дыскусіі, якія вяліся на гэты конт, былі для яго найбольш "чорнымі 
днямі". Ён і ген. Бароўс, шэф Брытанскай ваеннай місіі ў Маскве, мелі такое 
ўражаньне ад спатканьня И чэрвеня 1944 г. з прадстаўнікамі Генэральнага 
штабу Чырвонай Арміі, што рускія ня робяць ніякіх захадаў дзеля апекі й 
рэпатрыяцыі амэрыканскіх і брытанскіх палонных, якіх яны захапілі ў 
нямецкіх лягерох ва Ўсходняй Эўропе. Давялося зьвярнуцца за дапамогай да 
амбасадара ў Маскве Гарымана, а таму - да Молатава. 30 жніўня ў гэтай 
справе былі высланыя два лісты, да Молатава й да начальніка Штаба 
Чырвонай Арміі ген. Антонава. Адказ быў атрыманы толькі 25 лістапада, дзе 
згода выказвалася "ў прынцыпе". I нягледзячы на дамаганьні амэрыканцаў і 
брытанцаў, толькі пасьля 6 месяцаў разнастайных захадаў, 29 сьнежня 1944 
г., Вышынскі вызначыў на перагаворы двух генэралаў, Славіна й Голубева. 9 
студзеня 1945 г. адбылося першае спатканьне Дзіна з гэтымі савецкімі 
прадстаўнікамі ў справе палонных, але давялося чакаць да Ялцінскай 
канфэрэнцыі (4-11 лютага), дзе справа палонных была вырашаная так, як таго 

хацелася Сталіну. За гэтыя паўгады у рукі Чырвонай Арміі трапіла яшчэ больш 
амэрыканскіх і брытанскіх палонных зь нямецкіх лягероў, так што Сталін мог 
патаргавацца. 

Напрацягу вайны Чэрчыль не давяраў Сталіну, глядзеў на яго крытычна, 
але Рузвэльт быў ягоным вялікім прыяцелем і йшоў яму на ўступствы. Аднак і 
Рузвэльт, атрымаўшы ў сакавіку 1945 г. рапарт з Масквы ад Авэры Германа, 
сказаў свайму блізкаму сябру: "Авэры мае рацыю. Мы ня можам зрабіць 
гэшэфт са Сталіным. Ён не стрымаў ніводнага свайго абяцаньня, з дадзеных у 
Ялце!" Пасьля сьмерці Рузвэльта прэзыдэнт Трумэн заняў больш жорсткую 
пазыцыю ў дачыненьні Масквы. 

Галоўнай прычынай уступстваў брытанцаў і амэрыканцаў Сталіну ў Ялце 
былі свае палонныя, каторых Сталін трымаў як заложнікаў, каб потым 
выменіць іх на сваіх савецкіх грамадзянаў. Аднак рэпатрыяцыя савецкіх 
грамадзянаў працягвалася й пасьля таго, як рускія вызвалілі ўсіх 
амэрыканскіх і брытанскіх палонных. Па-другое, заходнія лідэры вялі 
перагаворы з Масквой у справе залажэньня Арганізацыі Аб'яднаных Нацыяў. 
Рузвэльт з Чэрчылем не хацелі з Сталіным канфлікту, які мог выклікаць 
Трэцюю сусьветную вайну зь яшчэ большымі й жахлівейшымі лябараторыямі 
сьмерці, і рабілі ўсё магчымае, каб захаваць мір. А АН была заложаная, але мір 
на сьвеце не захаваўся. У краінах, што былі захопленыя Чырвонай Арміяй ў 
часе ейнага паходу на Захад у 1944 г., Масква ўвяла свой камуністычны 
рэжым зь ягонымі рэпрэсіямі й перасьледам інакшдумаючых. Паміж 
камуністычным Усходам і дэмакратычным Захадам пачаліся непаразуменьні, 
што прывяло да пабудовы ў 1961 г. Бэрлінскай сьцяны. Пачалася "халодная 
вайна" паміж Захадам і Ўсходам, ад Балтыкі да Андрыятыкі павісла "жалезная 
заслона", пачалася блякада Заходняга Бэрліну, вайна ў Карэі і Ўетнаме, 
беспарадкі ў Афрыцы, зьявіліся савецкія ядзерныя ракеты на Кубе ды 
адбылося шмат чаго іншага. I гэтай работай кіравала камуністычная Масква, 
нядаўняя саюзьніца Лёндану й Вашынгтону... 

I толькі тады саюзьнікі Сталіна зразумелі свае памылкі ды пачалі аказваць 
дапамогу рэшты застаўшыхся ўцекачоў з СССР. Але гэта ўжо іншая тэма. 

Сьвятары  
й вернікі 

Хрысьціянская царква ў апошняй вайне 
 

У гісторыі хрысьціянскай царквы часта згадваецца чорт або сатана. Хоць 
чорта ніхто ня бачыў, але яго малююць як чалавека з рагамі, капытамі, хвастом 
ізь віламі ў руках. Такі чорт уяўляе сабой у ладу зла. У часе Другой сусьветнай 
вайны такімі "чартамі зла" паказалі сябе Гітлер і Сталін, якія падзялілі сьвет на 
сваіх прыхільнікаў і праціўнікаў. Не засталася збоку й хрысьціянская царква. 
Нямецкія біскупы падтрымалі фюрэра й паабяцалі яму дапамогу ў барацьбе зь 
бязбожным камунізмам. А Ватыкан бачыў тут добрую нагоду для сваёй 
экспансіўнай работы на Ўсходзе. 

Ужо ў першы тыдзень вайны, калі немцы ўвайшлі на тэрыторыю Савецкага 
Саюзу, мансігнор Тардыні палічыў важнай справай для Сьвятой Сталіцы, каб 
яна наслала на акупаваную немцамі тэрыторыю сваіх сьвятароў. Дзейнічаць 
трэба было як найхутчэй, і справай гэтай заняўся кардынал Тысэнрант, што 
займаўся Кангрэгацыяй усходняга абраду, і езуіт Ледахоўскі ў супрацоўніцтве з 
капуцынамі й базыльянскімі генэраламі. Яны выпрацавалі плян акцыі, у якой 
прыймаў удзел сам папа Пій XII. Каб ня выклікаць падозраньня ў немцаў і ў 
мяйсцовага насельніцтва, асабліва праваслаўнага, акцыю гэтую было вырашана 
праводзіць у жыцьцё асьцярожна. Пачалася падрыхтоўка адпаведных 
місіянэраў у Ватыкане, Італіі, Бэльгіі, Маравіі, Харватыі, Польшчы. Гэтыя 
місіянэры, асабліва ўсходняга абраду, ішлі на Ўсход сьледам за нямецкай арміяй 
у якасьці капэлянаў, перакладчыкаў, цывільных работнікаў транспарту. 

Пра намеры Ватыкану на Ўсходзе ад сваіх агентаў дазналася нямецкая 
разьведка. На нарадзе, што адбылася 16 ліпеня 1941 г., Гітлер заявіў, што ніякая 
місійная дзейнасьць на Ўсходзе не дазваляецца. Вайсковым капэлянам было 
забаронена праводзіць рэлігійную прапаганду ў Вэрмахце й было загадана 
сачыць за італьянскімі, мадзярскімі й славацкімі капэлянамі, каб яны не 
праводзілі каталіцкай дзейнасьці на Ўсходзе. Акцыю Ватыкану немцы разглядалі 
як плянавую каталізацыю Расеі. 

У Вільні ў часе вайны арцыбіскупам быў Яблжыкоўскі, якому Ватыкан 
даручыў юрысдыкцыю Беларусі. Яблжыкоўскі засылаў сваіх сьвятароў у Менск, 
Магілёў, Віцебск, Смаленск, дзе іх арыштоўвалі ваенныя й цывільныя нямецкія 
ўлады. I самаго арцыбіскупа Яблжыкоўскага немцы зь Вільні перасялілі на вёску. 
(Як згадвае Гансякоб Стэглі, яшчэ да нямецка-савецкай Вайны Ўсходняя 
Польшча была пробным полем для будучай каталізацыі Расеі. Сьведчаньне таму - 
акаталічваньне й палянізацыя польскімі санацыйнымі ўладамі беларусаў і 
ўкраінцаў на г. зв. "крэсахвсходніх"). 

Як бачым, экспансыўная палітыка на Усходзе не падабалася Гітлеру. Ён не 
хацеў рэлігійнага расколу сярод праваслаўнага насельніцтва акупаваных 
тэрыторыяў, жадаючы паказаць сябе як вызвольніка праваслаўных з 
камуністычнага паняволеньня. Па-другое, Гітлер не хацеў, каб каталіцызм 
пашыраў сваю дзейнасьць на здабытую ў вайне з Савецкай Расеяй "лебэнсраўм". 
З тае прычыны Гітлер загадаў Галоўнаму камандаваньню рапартаваць яму пра 
кожную заўважаную на ўсходніх тэрыторыях актыўнасьць Ватыкану. 

Ведалі немцы й пра даўнюю ўзаемную варожасьць каталіцызму й праваслаўя 
й таму не хацелі ствараць дадатковую напружанасьць на акупаваных імі 
тэрыторыях СССР ды загадвалі наехаўшым ксяндзом і іхным памагатым 
вяртацца туды, скуль яны прыбылі. Аднак засланыя воляй Ватыкану на Ўсход 
ксяндзы-місіянэры не падпарадкоўваліся загадам немцаў і вялі сваю работу. 
Немцы змушаныя былі арыштоўваць іх, адных перасялялі, іншых расстрэльвалі. 
Пра такую каталіцкую дзейнасьць ва Ўсходняй Беларусі ўспамінае Я. Малецкі: 
"Гэтак, дзесьці ў траўні 1943 г., у БНК завітаў нейкі каталіцкі ксёндз, прозьвішча 
не памятаю, з студэнткай Хмялеўскай, ды прасіў інфармацыі аб 13 каталіцкіх 
ксяндзох, што былі высланыя мітрапалітам Р. Яблжыкоўскім на землі Ўсходняй 
Беларусі для "аднаўленьня" там каталіцкага жыцьця. Аб лесе гэтых "місіянэраў" я 
й сам тады нічога ня ведаў. Даходзілі толькі чуткі, што гэтыя духоўнікі былі 
перасьледаваныя беларускімі ворганамі ды таксама й немцамі, як нелегальныя 
польскія эмісары Яблжыкоўскага, ведамага стаўпа польскага шавінізму ў 
царкоўнай дзялянцы" ("Пад знакам Пагоні". Таронта, 1976 г., ст. 57). 

Немцы з прапагандысцкімі мэтамі паведамлялі пра свабоду рэлігійнага 
жыцьця на Ўсходзе. Яны пісалі, што да іхнага прыходу цэрквы былі 
атэістычнымі музэямі, складамі тавараў і клюбамі (так, у сапраўднасьці, і было). 
А цяпер цэрквы аднаўляюцца, робяцца асяродкамі рэлігійнага жыцьця, 
забароненага пры камуністычным рэжыме. 

Заўважым тут, што мэты, якія і нацысты, і камуністы зьдзяйсьнялі праз 
рэлігію, былі аднолькавыя. Камуністы, аднак, ставіліся да канфэсіяў больш 
злачынна: арыштоўвалі вернікаў, судзілі, зьневажалі й ліквідоўвалі сьвятароў, 
чынілі шмат іншага гвалту над людзьмі. Нацысты-ж лаводзіліся больш 
наўстрымана, хаця таксама арыштоўвалі некаторых сьвятароў, каторых аднак, 
за рэдкім выключэньнем, выпускалі потым на волю. I хаця царква не была ў 
фашыстаў у пашане, яна йснавала й яе нямецкія ўлады выкарыстоўвалі для 
правядзеньня свае палітыкі. 

I ўсё-ж пад уплывам нацыстоўскай ідэалёгіі царкву пакінула 378 тыс. немцаў. 
Калі Гітлер у 1937 г. даведаўся, што некаторыя ягоныя паплечнікі пакідаюць 
царкву пад узьдзеяньнем нацыстоўскай партыі й СС, дык ён сказаў сваім 
паплечнікам, каб тыя царквы не пакідалі. I сам Гітлер, выступаючы супраць 
вучэньня царквы, царквы не пакідаў. У сакавіку 1942 г. Гэбэльс адзначыў у 
сваім дзёньніку: "Фюрэр сказаў: "Каб была жывая мая маці, яна, напэўна, 
хадзіла-б у царкву, і я не забараніў-бы ёй гэтага рабіць"". Будучы канцлерам, 
Гітлер у сваёй першай прамове 31 студзеня 1933 г. сказаў: "Усемагутны Бог і 
Ягоная нябесная ласка блаславяць нашую работу!" Зразумела, гэта быў толькі 
прапагандысцкі трук. 

Савецкі камуністычны рэжым пачаў больш талерантна ставіцца да царквы 
тады, калі пачалася вайна. Зь першага дня вайны праваслаўная царква стала на 
службу камуністычнаму рэжыму ды пачала весьці нацыянальную й палітычную 
кампанію супраць Гітлера як Антыхрыста. Гітлер, у свой чарод, у лістападзе 1941 
г. выдаў загад, каб у друку нічога не публікавалася пра рэлігійнае жыцьцё за 
лініяй фронту, у Савецкім Саюзе. А ўсё таму, што й там царкоўнае жыцьцё 
пачало аднаўляцца. 

Апошнімі дзесяцігодзьдзямі, як, зрэшты, і стагодзьдзямі, шмат хто 
крытыкаваў паводзіны рымскай царквы й ейных папаў. Шмат дзе апошнія былі 
віноўнікамі непатрэбнага замяшаньня, беспарадку й неспакою на сьвеце. У 
міжваенныя гады Ватыкан правакаваў войны ў Абісініі (Эфіопіі), грамадзянскую 
вайну ў Гішпаніі, не асудзіў ніводную агрэсію Гітлера на нэўтральныя краіны, не 
асудзіў экстэрмінацыю жыдоў і іншыя, зробленыя ў часе Другой сусьветнай 
вайны злачынствы, а нават блаславіў нямецкіх жаўнераў. Папа не асудзіў 
нападу Мусаліні на Абісінію, бо бачыў там прастор для свае місіянэрскае работы, 
якую кардынал Мілану Шустэр назваў "каталіцкаю крусадаю". Цераз 6 тыдняў 
пасьля нападу на Абісінію фашыстоўская газэта "Джорнале д'Італія" 22 лістапада 
1935 г. зьмясьціла артыкул пад загалоўкам "Ваяваць за Італію гэтазначыць 
ваяваць за каталіцызм". I калі вайна закончылася перамогаю італьянцаў, папа 
Пій XII 12 траўня 1936 г. сказаў, што ён, як і народ, задаволены, што вайна 
закончылася мірам і гэта стане перадумовай для стабільнага міру ў Эўропе. Што 
сталася з паняволеным народам Абісініі й ягонай краінай, рымскага папу не 
цікавіла. А калі ў лістападзе 1939 г. Сталін напаў на Фінляндыю, дык Пій XII 
асудзіў савецкую агрэсію й паслаў пэўную суму грошай свайму прадстаўніку ў 
Хэльсінках, каб той раздаў іх сярод пацярпелых фінскіх католікаў. 

Як ні стараліся заходнія аліянты схіліць Ватыкан да асуджэньня нямецкіх 
злачынстваў у часе вайны, Ватыкан ніколі гэтага не зрабіў. Не зрабіў таму, што 
не хацеў аслабіць нямецкага наступу на камуністычную Расею. Папа сказаў, што 
не асудзіўшы за злачынствы Савецкага Саюзу, нельга асуджаць і Нямеччыну. 
Але-ж Савецкі Саюз і камуністаў папа Пій XII асуджаў не аднаго разу, настолькі 
ён быў прафашыстоўскі настаўлены. Апублікаваная ў 1947 г. карэспандэнцыя, 
якая вялася паміж Рузвельтам і папам Піем XII, сьведчыць, што папа рабіў 
захады, каб ізаляваць аліянтаў ад Савецкага Саюзу, аднак аліянты не маглі 
зрабіць такі рызыкоўны паварот, на які штурхаў іх папа. 

Вядома, што Ватыкан перасылаў прэзыдэнту Рузвельту інфармацыю пра 
становішча, якое склалася ў краінах Усходняй Эўропы пад нямецкай акупацыяй. 
Інфармацыя была дакладная, бо яе ад сваіх прыхаджанаў зьбіралі каталіцкія 
сьвятары ды пераказвалі сваім біскупам, а тыя перапраўлялі ў Ватыкан. Немцы 
не давяралі каталіцкім сьвятарам, трымалі іх пад неапусным наглядам, і якім 
чынам сакрэтная інфармацыя даходзіла да Ватыкану, ніхто ня ведае й па 
сёньня. Тым больш, што немцы, заняўшы Рым у 1943 г., шчытна абставілі папскі 
горад сваім войскам і нікога не прапускалі туды без спэцыяльнага пропуску. 
Гітлер, ведаючы, што там знаходзіцца цэнтар шпіянажу, хацеў заняць Ватыкан. 
Ён сказаў: "Я пайду проста ў Ватыкан... Мы возьмем гэтую шайку сьвіней. А 
пасьля мы папросім прабачэньня". 

Цераз пару дзён пасьля акупацыі ў 1943 г. Італіі Гітлер паклікаў у сваю 
Галоўную стаўку ген. С С Карла Фрыдрыха Ота Вольфа й пад сакрэтам паведаміў 
яму, каб той заняў Ватыкан, захапіў ягоныя паперы, а папу зь ягонай курыяй 
даставіў у Нямеччыну. Ген. Вольф сказаў на гэта, што яму трэба пазнаёміцца як 
сьлед з дадзенай справай і гэта зойме 4-6 тыдняў. Гітлер адказаў, што гэта 
занадта вялікі тэрмін, і загадаў Вольфу кожныя два тыдні інфармаваць яго ў 
даручанай яму справе. Вольф паслаў Гітлеру каля б рапартаў, а ў міжчасьсі 
навязаў кантакт зь езуітам Іво Зэйгерам у Ватыкане. Напачатку сьнежня 1943 г. 
Гітлер зноў паклікаў да сябе Вольфа, і той далажыў, што ім складзены плян 
захопу Ватыкана, але ён хацеў-бы коратка падаць свае назіраньні з сытуацыі ў 
Італіі перад тым, як Гітлер дасьць яму канчатковы загад. Гітлер згадзіўся 
выслухаць Вольфа, і Вольф выказаў меркаваньне, што італьянцы ставяцца да 
фашызму значна горш, чым раней, што акупацыя Італіі выклікала ў іх 
нянавісьць да дучэ й варожасьць да нямецкіх жаўнераў. Адзіным аўтарытэтам 
для італьянцаў засталася каталіцкая царква, і італьянскі народ за ўсялякую цану 
будзе бараніць яе. Вольф заўважыў таксама, што апошнімі месяцамі немцы 
лагодна трактавалі італьянцаў і знайшлі падтрымку сьвятароў, безь якіх цяжка 
было-б утрымліваць спакой. Дый нават жаўнеры нямецкай арміі будуць 
абураныя заняцьцем Ватыкану. Як бачым, Вольф быў супраць такога рашэньня 
фюрэра й не хацеў браць на сябе адказнасьці. Гітлер паслухаўся Вольфа й 
пакінуў свой намер заняць Ватыкан. 

Вядома, што Ватыкан у часе вайны хаваў у сваіх мурох рымскіх жыдоў. Але 
па вайне хаваў ён ужо сотні злачынцаў, крыміналістаў, якія мелі стаць перад 
Нюрбэргскім трыбуналам. У сваіх дзеяньнях Ватыкан кіраваўся хутчэй больш 
палітычнымі ды экспансіўнымі памкненьнямі, чым маральнымі. 

Палітыка Ватыкану падчас нямецка-савецкай вайны была часта злачынная. 
Мэтай ейнай было ажыцьцяўленьне старой як сьвет мары Рыму - 
падпарадкаваць усходнюю праваслаўную царкву пад уладу рымскага папы, і, як 
і даўней, рабілася яна "агнём і мечам". Вось чаму Ватыкан быў за тое, каб ЗША 
ня ўмешваліся ў эўрапэйскія справы. Каб аслабіць варожасьць Ватыкану да 
Савецкага Саюзу і гэтым нэгатыўна паўзьдзейнічаць на псыхіку немцаў-
католікаў, прадстаўнік Рузвэльта А. Гарыман, каторы праводзіў перамовы з 
Сталіным і Молатавым у справе ваеннай дапамогі СССР, падняў пытаньне пра 
рэлігійную свабоду ў краіне. Здаючы сваю справаздачу Рузвэльту, Гарыман, 
маючы на ўвазе рэлігійнае пытаньне, сказаў, што Саветы пагадзіліся зь ім. 

Як бачым, у часе вайны ў справе рэлігіі Сталін пайшоў на ўступствы, 
Атэістычная ліга была скасаваная, а ў Маскве заложаны Дэпартамант у 
царкоўных справах на чале зь Іванам Палянскім, заданьнем якога было 
"арганізаваць прыязныя адносіны паміж урадам і канфэсіямі". У Маскву 
прыехаў польска-амэрыканскі ксёндз Станіслаў Арлянскі, якому Сталін сказаў, 
што ён згодны супрацоўнічаць з рымскім папам. Арлянскі два разы быў у 
Маскве, меў спатканьні з Сталіным, пасьля якіх заявіў, што апошні будзе 
прыязна ставіцца да каталіцкай царквы. Ужо ў кастрычніку 1941 г. Рузвэльт з 
задавальненьнем гаварыў пра свабоду рэлігіі ў Расеі. I англіканцкія 
пратэстанцкія сьвятары, што наведалі Расею ў 1942 г., таксама былі 
задаволеныя з таго, што там бачылі. Архіепіскап Ёрку (Англія) пасьля вяртаньня 

з Расеі сказаў: "У Расеі поўная рэлігійная свабода й антыпапская прапаганда 
больш не вядзецца". Аднак, хаця антыпапская прапаганда й была спыненая, як 
заўважылі некаторыя заходнія наведнікі Расеі ў часе вайны, перад вайной у 
Маскве былі сотні цэркваў, а ў вайну - каля 20. I цікавае тое, што Ў царкву 
прыходзілі пераважна жанчыны сярэдняга й старэйшага веку, мала было відаць 
мужчынаў і зусім мала моладзі. Выглядала, быццам новая генэрацыя 
прыхаджанаў амаль цалкам прапала. 

Ватыкан аднак і надалей з насьцярогаю ставіўся да камунізму й тых зьменаў, 
якія адбываліся ў рэлігійным жыцьці СССР. Ад часу захопу бальшавікамі ўлады ў 
Расеі Ватыкан спрабаваў усялякамі спосабамі навязаць дыялёг з савецкім 
урадам, але гэта яму не ўдалося. Таму Ватыкан уважаў Гітлера за лідэра ў 
барацьбе з камунізмам і не крытыкаваў яго за злачынствы над народамі як 
перад вайной, так і ў часе вайны, спадзеючыся, што разам зь перамогай 
нямецкай арміі Ватыкану ўдасца пад нямецкай акупацыяй акаталічыць 
праваслаўнае насельніцтва Савецкай Расеі. Была гэта ўжо згаданая намі мара 
Рыму зрабіць папу кіраўніком усяго хрысьціянскага сьвету. (Заўважым тут, каб 
гэты "лідэр" антыкамуністычнай барацьбы і сапраўды выйграў-бы вайну, дык ён 
зрабіў-бы з каталіцкаю царквою тое самае, што Сталін зрабіў з праваслаўнай ды 
іншымі канфэсіямі да 1941 г). 

Такім чынам, Ватыкан як быў, так і застаўся непрымірымым ворагам 
камуністычнай Расеі зь ейнай праваслаўнай верай. Ватыкану хацелася ізаляваць 
ЗША ад усялякае дапамогі Эўропе, тым больш - Савецкаму Саюзу. Кардынал 
О'Конэл сказаў: "Вайна ня ёсьць нашай справай: хто яе пачаў, няхай той і 
канчае". У гэтых словах было яўнае жаданьне каталіцкай царквы, як саюзьніцы 
Гітлера, каб немцы выйгралі вайну. Для прэзыдэнта-ж Рузвэльта Нямеччына, як 
і Савецкі Саюз, былі дзьвюма дыктатарскімі краінамі, але ён пісаў да папы Пія 
XI і выказваў надзею, што ўратаваньне Расеі ў гэтай вайне будзе меншай 
небясьпекай для хрысьціянства, чым захаваньне нацыстоўскай дыктатуры. 
Ватыкан аднак ня быў задаволены дапамогаю ЗША Савецкаму Саюзу й 
некаторыя ўплывовыя амэрыканскія палітыкі-католікі ўсьлед за Ватыканам былі 
супраць палітыкі Рузвэльта. Рузвэльт-жа свае палітыкі не мяняў і вуснамі свайго 
прадстаўніка ў Ватыкане М. Тэйлара сказаў 19 кастрычніка 1942 г., што ЗША 
будуць працягваць вайну да пераможнага канца. 

А нават і тады, калі на франтох пачаліся нямецкія няўдачы, папа працягваў 
маўчаць і захоўваць нэўтральнасьць (і гэта ў час, калі чыніліся злачынствы 
супраць Бога й чалавека). Нямецкія біскупы так доўга, як доўга немцы 
прасоўваліся на У сход, падтрымлівалі вайну. А калі перамогі нямецкай арміі 
скончыліся ды пачаліся паразы й адступленьні на франтох, біскупы пачалі 
гаварыць пра ганаровае й карыснае для Нямеччаны мірнае заканчэньне вайны. 
Пра тое самае гаварыў і рымскі папа Пій XII. (Штопраўды, сярод нямецкага 
духавенства былі й такія, каторыя не пагаджаліся з жорсткай палітыкаю Гітлера 
ў дачыненьні да жыдоў, савецкіх палонных ды іншых народаў, якіх немцы 
зьнішчалі мільёнамі. Але такіх сьвятароў было ня шмат, Гітлер зь іхным голасам 
не лічыўся, а часта й аддаваў пад суворую кару). 

Палітбюро ЦК цудоўна ведала пра палітыку Ватыкана, ведала, якое вялікае 
значэньне мела рэлігія ў жыцьці народу, і таму было пастаноўлена выкарыстаць 
праваслаўную царкву для аб'яднаньня народу й для большага зацікаўленьня яго 
ў барацьбе зь нямецкай агрэсіяй. Таксама й нямецкая прапаганда не засталася 
абыякавай да маскоўскай царквы. Бэрлінскі мітрапаліт Серафім заклікаў 
праваслаўных вернікаў выступіць супраць камунізму-бальшавізму, кажучы: 
"Гітлер супраць Сталіна!" або: "Бог супраць Сталіна!" Хаця абодва гэтыя 
дыктатары былі яўнымі праціўнікамі хрысьціянскай навукі й царквы. 

Нацысты ў сябе дома перасьледавалі сьвятароў і вернікаў, а за мяжою іхная 
прапаганда трубіла пра вызваленьне рускага народу ад атэізму й бальшавізму. 
Мэтай, як і Сталіна, так і Гітлера, было завалодаць Эўропай, дзеля чаго яны й 
выкарыстоўвалі царкву, ведаючы, які вялікі ўплыў яна робіць на насельніцтва. I 
калі на Нюрбэргскім працэсе 16 красавіка 1946 г. у атэіста Розэнбэрга 
запыталіся, якія адносіны ў яго былі да царквы, як міністра на Ўсходзе, 
Розэнбэрг адказаў: "Пасьля ўступленьня нямецкіх войскаў на ўсходнія тэрыторыі, 
Вэрмахт не перашкаджаў практыкаваць рэлігійную абраднасьць, і калі мяне 
зрабілі міністрам, я ў канцы 1941 г. легальна падцьвердзіў дадзе-ную справу 
спэцыяльным пастанаўленьнем". 

Руская Праваслаўная Царква, тым ня менш, у апошняй вайне атрымала 
добрую магчымасьць адрадзіць сваю занядбаную бальшавікамі арганізацыю й 
абраднасьць. Як толькі Гітлер напаў на СССР, мітрапаліт Сергій, забыўшыся на 
ўсе крыўды, якія былі зробленыя праваслаўнай царкве бальшавікамі ад часу 
рэвалюцыі 1917 г., доўга не чакаў, а адразу выдаў праклямацыю "Да ўсяе 
Царквы", у якой абвінавачваў "фашыстоўскіх бандытаў" у нападзе на Расею. У 
той самы час Сталін у роспачы й, чакаючы відаць арышту, сядзеў на сваёй дачы 
й разважаў, што яму рабіць далей. Толькі пасьля 10 дзён Сталін зьвярнуўся да 
народу з заклікам да змаганьня. Так што праваслаўная царква праз сваю 
прапагандысцка-палітычную дзейнасьць пасьля нападу на Савецкі Саюз Гітлера 
знайшла нарэшце прызнаньне сярод тых, хто яе дзесяцігодзьдзямі зьневажаў і 
зьнішчаў. 

У 1942 г. пачалося аднаўленьне цэркваў у СССР. Зазванілі на адбудаваных 
званіцах званы, і народ зноў пачаў хадзіць у царкву. Пасярэднікам паміж 
царквою й Савецкім урадам быў назначаны энкавэдыст-атэіст Георгі Карпаў. 
Царква зьбірала грошы ў прыхаджанаў ды пераказвала іх Чырвонай Арміі ў часе 
адумысловай цырымоніі, на якой мітрапаліт Мікалай выказваў нянавісьць да 
фашызму і ўсхваляў Сталіна-заступніка. За грошы, сабраныя царквой, была 
арганізаваная танкавая калёна імя Дзімітрыя Данскога й эскадрылья баявых 
самалётаў імя Аляксандра Неўскага. Усяго за часы вайны царквой было сабрана 
300 млн. рублёў. Аднак лепш было-б, каб гэтыя сродкі былі перададзеныя на 
шпіталі, на ваенных інвалідаў, на сіротаў і бедных, што больш выглядала-б на 
хрысьціянскую дабрачыннасьць, чым даваць грошы на ўзбраеньне дзеля 
забіцьця людзей. Сьвятое-ж пісаньне вучыць любові ня толькі да бліжняга, а й да 
свайго нават ворага. 

Ахвярнасьць і патрыятызм праваслаўнай царквы ў Расеі насілі больш баявы й 
палітычны, чым хрысьціянскі зьмест і характар. Напрацягу двух першых гадоў 

вайны маскоўскі мітрапаліт Сергій выдаў 23 пасланьні, у каторых прасіў Бога за 
перамогу над фашызмам і за здароўе Сталіна. Мітрапаліт выказваў удзячнасьць 
партызанам і прасіў аказаць ім усебаковую дапамогу. Сьвятары РПЦ вялі 
актыўную прапаганду супраць нямецкай агрэсіі й такая прапаганда была да 
спадобы Сталіну. 2 лістапада 1942 г., каб паказаць сьвету, што РПЦ нешта 
значыць у жыцьці СССР, мітрапаліта Мікалая ўвялі ў Дзяржаўную камісію ў 
справе разгляду злачынстваў, зробленых немцамі й іхнымі калябарантамі на 
савецкай тэрыторыі. Было гэта прэстыжнае назначэньне, але чыста 
прапагандовае. Толькі ў верасьні 1943 г. Сталін дазволіў іерархам РПЦ аднавіць 
арганізацыю свайго царкоўнага жыцьця у такім выглядзе, якое яно было раней. 

Пачалося адраджэньне царкоўнага жыцьця пад нямецкай акупацыяй і ў 
Беларусі, асабліва ва ўсходняй ейнай частцы, дзе яго зьнішчыла камуністычная 
ўлада. (У Заходняй Беларусі, якая была пад Польшчай, камуністы нішчыць 
царкву не сьпяшаліся). Работа над адбудовай царкоўнага жыцьця ў Беларусі 
пачалася неўзабаве пасьля яе акупацыі немцамі. Нямецкія ўлады не былі 
супраць царквы, і генэральны камісар Беларусі В. Кубэ, з дапамогай беларускага 
актыву, падаў свае ўмовы, на якіх можна было арганізоўваць царкву: 1) 
Беларуская царква павінная быць арганізаваная як царква, поўнасьцю 
незалежная ад Масквы, Варшавы, Бэрліна ды іншых праваслаўных цэнтраў; 2) 
павінная мець назву Беларуская Аўтакефальная Праваслаўная Нацыянальная 
Царква; 3) царква павінная быць вольная ад нямецкіх уплываў на ейнае 
нутраное жыцьцё; 4) царкоўная адміністрацыя павінная весьці справаводзтва на 
беларускай мове; 5) епіскапы павінныя назначацца зь ведама нямецкай 
адміністрацыі; 6) статус БАПНЦ павінен быць напісаны і аддадзены немцам для 
азнаямленьня; 7) царква мае праводзіць багаслужбы на царкоўнаславянскай 
мове. 

Мітрапаліт Паньцялейман, як будучы галава Беларускай Царквы, прыйняў 
умовы гаўляйтэра Кубэ, але з пэўнымі перасьцярогамі. Яму не хацелася 
перарываць зносіны з Рускай Праваслаўнай Царквой, і так было, што ў 
арганізацыі БАПНЦ паўстала нямала перашкодаў, а найперш з боку рускіх 
сьвятароў і самага мітрапаліта Паньцялеймана, бацька якога быў паляк, а маці 
руская, і які не сымпатызаваў беларусізацыі царквы. Да Першай-жа сусьветнай 
вайны Паньцялейман (Ражноўскі) быў епіскапам Дзьвінску й Полацку, а па 
вайне жыў у Польшчы. У 1939 г., калі Заходняя Беларусь была занятая 
Чырвонай Арміяй, Паньцялеймана зрабілі экзархам і ён падпарадкоўваўся 
мітрапаліту Сергію ў Маскве. Паколькі ён быў старэйшы векам і чынам 
мітрапаліт, яго паставілі на чале арганізацыі Беларускай Царквы, аднак ён, як 
толькі мог, ухіляўся ад гэтае работы. Усё, што ён зрабіў, дык гэта тое, што 
дамогся, каб у назве царквы скасавалі слова "Нацыянальная", так што ейны 
назоў цяпер зрабіўся такі: Беларуская Аўтакефальная Праваслаўная Царква 
(БАПЦ). 

Незважаючы аднак на перашкоды й без удзелу Паньцялеймана, быў скліканы 
Сабор БАПЦ, каб аформіць яе кананічна ды паведаміць пра гэта ўсім іншым 
кананічным цэрквам. Як падае I. Касяк: "Дня 30 жніўня 1942 г. распачаліся 
паседжаньні аўтакефальнага Ўсебеларускага Праваслаўнага Сабору. Сабор 
распачаўся малебенам у Прачысьценскім саборы жаночага манастыра. 

Непасрэдна пасьля службы, у той самай царкве, адбылося адчыненьне 
паседжаньняў Сабору. Сабор адчыніў і быў ягоным старшынём арх. Філафей. У 
Прэзыдыюм Сабору былі запрошаныя арх. Філафеем яп. Апанас, яп. Сьцяпан, 
архім. Серафім, прат. Я. Балай, прат. Гарбацэвіч, судзьдзя П. Сьвірыд, магістар 
багаслоўя Дземьянчонак, прадстаўнік Галоўнай управы БНС др. Валькевіч. 
Сакратарамі Сабору былі прат. Апанасевіч і сьв. М. Сеўба... У Саборы прыймалі 
ўдзел: арх. Магілёўскі й Мсьціслаўскі Філафей, заступнік мітрапаліта ўсяе 
Беларусі; яп. Смаленскі й Бранскі Сьцяпан; ад духавенства Наваградзка-
Баранавіцкай епархіі было прысутных 17 дэлегатаў; ад духавенства Менскай 
епархіі было 26 дэлегатаў; ад міранаў Наваградзка-Баранавіцкай епархіі былі 22 
делегаты; ад міранаў Менскай епархіі былі 42 дэлегаты; ад міранаў 
Смаленшчыны быў прысутны 1 прадстаўнік; сябры Перадсаборнай Камісіі 
прымалі ўдзел з дарадчым голасам, займаючы асобныя мейсцы збоку, яны былі 
выбраныя дэлегатамі ад сваіх прыходаў і ня мелі права вырашальнага голасу... 
Наступна Сабор разважаў прыгатаваны праект і прыняў тэкст ліста да 
Канстантынопальскага патрыярха, у якім даваўся гістарычны нарыс Беларускай 
Праваслаўнай Царквы; далей апісвалася сучаснае палажэньне Праваслаўнай 
Царквы на Беларусі й выражалася просьба аб прыняцьці яе ў лік Сёстраў - 
аўтакефальных праваслаўных цэркваў - і аб выданьні ёй ТОМАСУ на 
самастойнае існаваньне... Перад заканчэньнем нарадаў Сабор прыйняў 
пастанову, якой даручыў Сабору епіскапаў Беларусскай Царквы давесьці справу 
аўтакефаліі Беларускай Царквы да завяршэньня. Паседжаньне Сабору 
закончылася малітвай і Сабор быў зачынены 2 верасьня 1942 г." ("3 гісторыі 
Праваслаўнай Царквы Беларускага Народу". Нью Ерк, 1956 г., ст. ст. 110, 114). 

Справа БАПЦ, як і ўся беларуская нацыянальная дзейнасьць пад нямецкай 
акупацыяй, не адпавядала палітыцы Масквы. У ліпені 1942 г. немцы перахапілі 
радыёвую дэрэктыву з Масквы, у якой гаварылася: "Здраднікі павінныя быць 
высачаныя. Сьмерць здраднікам! Гэтае датычыць і сьвятароў, якія пайшлі на 
згоду з новымі нячысьцікамі й пачалі ім служыць". Савецкія партызаны 
мардавалі ў Беларусі ўсіх тых, хто прымаў удзел у Саборы. На другі дзень пасьля 
вяртаньня з Сабору быў замардаваны айцец Анатоль Сярпоў з Пастаўшчыны, 
пасьля - а. Вячаслаў Малашка, а. Мікалай Скабей, а. Антон Каліноўскі, а. Мікалай 
Дзяруга, прат. I. Кушнер, а. Аладка, а. К. Маеўскі. Савецкія партызаны 
мардавалі пераважна сьвятароў-беларусаў. Таксама й Армія Краёва, каб 
перашкодзіць арганізацыі беларускага нацыянальнага й рэлігійнага жыцьця ў 
Заходняй Беларусі, мардавала сьвядомых і актыўных беларусаў, а сярод іх 
праваслаўных сьвятароў. Акаўцамі былі зьверскі замардаваныя а. Іван Аляхновіч 
разам з матушкай, іераманах Лукаш, прат. Леванчук. Некаторых праваслаўных 
сьвятароў зьнішчалі або вывозілі ў канцэнтрацыйныя лягеры немцы. Дачка 
аднаго беларускага сьвятара з Баранавіцкай акругі некалі расказала мне, што 
ейны бацька, будучы сьвятаром, дапамагаў партызанам. Яна растлумачыла: 
"Тата казаў, што калі немцы яго не расстраляюць, і ён дачакаецца Саветаў, дык 
грудзі ягоныя будуць у мэдалёх". Немцы яго не расстралялі, прыйшлі Саветы й 
замест мэдалёў вывезьлі яго зь сям'ёй на Ўсход. 

У сапраўднасьці БАПЦ не магла быць незалежная ад немцаў, як тое 
дэкляраваў -Кубэ ў сваіх "умовах". Калі немцы ня мелі намеру ўмешвацца ў 

справы Беларускай Царквы, чаму яны тады хацелі перагледзіць статут БАПЦ ды 
самыя назначаць епіскапаў? Немцы дазволілі беларусам стварыць сваю царкву 
для таго, каб можна было лягчэй кантраляваць народ. Як у сябе дома, так і на 
акупаваных тэрыторыях, немцы ніякім установам не дазвалялі праводзіць сваю 
работу бязь іхнай кантролі. Гэта датычалася й царквы. 

Кананічнае абвешчаньне беларускай аўтакефаліі, згодна параграфа 113 
Статуту БАПЦ, павіннае было адбыцца пасьля прызнаньня яе іншымі 
праваслаўнымі цэрквамі. Час аднак быў ваенны, зносіны з замежжам былі 
нялёгкія, і невядома, ці выслалі немцы ТОМАС у Канстантынопаль. З 
адступленьнем немцаў зь Беларусі летам 1944 г. выехаў у Нямеччыну й Беларускі 
Епіскапат. Што зь ім сталася на Захадзе, падае газэта "Беларускае Слова" (№ 2, 
25 сакавіка 1950 г.): "Апынуўшыся на эміграцыі, Епіскапат Беларускай 
Праваслаўнай Царквы, жадаючы навязаць сувязь зь іншымі праваслаўнымі 
кананічнымі цэрквамі, у 1946 г. далучаецца да г. зв. "Русской Зарубежной 
Православной Церкви". Зразу мела, з пункту гледжаньня кананічнага, мы нічога 
ня можам закінуць Беларускаму Епіскапату, бо Расейская Замежная 
Праваслаўная Царква таксама зьяўляецца праваслаўнай і таксама кананічнай. 
Нам ведама, што Расейская Зарубежная Царква не прызнавала й не прызнае 
над сабою ўлады сучаснага Маскоўскага (савецкага) патрыярха, якога яна 
ўважае за пазбаўленага свабоды дзеяньня й лічыць яго ў "большевистском 
пленении". Але з пункту гледжаньня палітычнага, з гэтым крокам Беларускага 
Епіскапату вернікі Беларускай Праваслаўнай Царквы пагадзіцца ня могуць і не 
пагодзяцца". 

Такая дзейнасьць Беларускага Епіскапату прывяла да падзелу сярод 
беларускай эміграцыі. Створаная была на эміграцыі новая Беларуская 
Аўтакефальная Царква, але й сярод яе надыйшлі непаразуменьні, змаганьне за 
ўладу, сваркі, суды, каторыя кампрамітавалі царкву й ейных іерахаў. I сёньня 
сярод беларусаў-вернікаў і сьвятароў утвораных беларускіх аўтакефаліяў няма 
еднасьці й парадку. Кожная з аўтакефаліяў робіць так, як ёй ці сьвятару 
падабаецца, што ёсьць вельмі непаважна й непрыстойна. 

 

 

Руская Праваслаўная Царква на службе камунізму 
 

Калі ў 1917 г. уладу ў Расеі захапілі бальшавікі, справа Рускай Праваслаўнай 
Царквы й іншых канфэсіяў знайшлася ў бядзе. Бальшавікі далі пачатак ня 
толькі новай гісторыі Расеі, але й хрысьціянскай царкве ў ёй. Яшчэ Маркс на 
Першым міжнародным кангрэсе ў 1863 г. заявіў, што ня трэба засяроджвацца 
на атаках на рэлігію, але трэба пакласьці канец эксплюатацыі чалавека, 
каторы спрычыніўся да стварэньня рэлігіі. Такім чынам, сярод галоўных 
"віноўнікаў эксплюатацыі" апынулася й духавенства, супраць якога Ленін 
павёў зацятую барацьбу. Кастрычніцкую рэвалюцыю зь ейнымі забойствамі, 
праліцьцём крыві й перасьледам рэлігіі патрыярх Ціхан назваў "работай 
Сатаны". А праз чатыры дні, 23 студзеня 1918 г., Ленін выдаў дэкрэт, згодна 

якога царква аддзялалася ад дзяржавы й без усялякай кампэнсацыі 
пазбаўлялася свае маёмасьці. Надалей царква й ейныя арганізацыі ня мелі 
права мець уласнасьць, дазвалялася адпраўляць багаслужбы, аднак у 
вадначасьсе ўладам дазвалялася выкарыстоўваць памешканьне царквы для 
антырэлігійных мітынгаў, танцаў, кіно й пад. У 1922 г. савецкія ўлады 
загадалі ўсім цэрквам здаць у дзяржаўную казну залатыя, срэбныя й іншыя 
каштоўныя рэчы й прадметы. Гэта выклікала агульнае незадавальненьне й 
бойкі вернікаў каля цэркваў. Каб вызваліць народ ад шкоднага ўплыву 
царквы, камуністы паўсюдна ўводзілі сваю "навуку доказаў", арыштаваўшы 
пры гэтым 28 епіскапаў і тысячы сьвятароў, некаторых зь якіх потым 
расстраляла ЧК. Быў гэта толькі пачатак. (Штопраўды, Ленін напрыканцы 
свайго жыцьця падыходзіў да рэлігіі больш асьцярожна, кажучы, што 
зьмяніць псыхіку сялянаў у рэлігійным жыцьці можна толькі цераз некалькі 
пакаленьняў і тут ужываньне сілы не паможа). 

З прыходам да ўлады Сталіна, пачаліся (з 1929 г.) сыстэматычныя "чысткі" 
на ўсіх узроўнях савецкага грамадзкага жыцьця, у тым ліку й рэлігінага. Была 
гэта палітыка ліквідацыі Сталіным непажаданых яму апанэнтаў. I так было да 
пачатку Другой сусьветнай вайны. Як пазьней высьветлілася, з больш чым 50 
тыс. дарэвалюцыйных праваслаўных сьвятароў і 163 епіскапаў у 1939 г. 
засталося крыху больш за 100 сьвятароў і 7 епіскапаў. Былі зачыненыя 
тысячы цэркваў, манастыроў і духоўных навучальных установаў. А між тым 
першая савецкая канстытуцыя 1918 г. гарантавала "свабоду рэлігіі", як, 
зрэшты, і ўсе наступныя савецкія канстытуцыі. 

7 красавіка 1925 г., пасьля арыштаў і зьняволеньняў, памёр патрыярх 
Ціхан. Праўда, ёсьць зьвесткі, што ён быў замардаваны чэкістамі. Але як-бы 
там не было, Ціхан загадзя, перад сьмерцю, назначыў на свае мейсца 
мітрапаліта Пятра Палянскага. Аднак пасьля сьмерці Ціхана сярод 
праваслаўнага духавенства пачалося змаганьне за ўладу, а фактычна за тое, 
каму павінная падпарадкоўвацца праваслаўная царква: ці мае яна застацца 
незалежнай, ці будзе падпарадкоўвацца Савецкай уладзе? (Сам патрыярх 
Ціхан указваў на тое, што царква павінная падпарадкоўвацца ўладзе, бо 
паводле вучэньня апосталаў у лада паходзіць ад Бога). Калі ўладу над царквой 
пераняў мітрапаліт Пётар (Палянскі), яго ў сьнежні 1925 г. арыштавалі й летам 
1926 г. выслалі ў Сыбір. Паводле канону Пётар быў галавою РПЦ аж да свае 
сьмерці ў 1936 г. і ягонае ймя паміналі ў часе літургіі патрыяршыя цэрквы. 
Аднак у лада рабіла ўсё, каб выклікаць у асяродзьдзі праваслаўных іерархаў 
непаразуменьні й замяшаньне. Дзеля гэтага ў 1927 г. з турмы быў выпушчаны 
архіепіскап Сяргей (Старагародзкі), якому дазволілі жыць у Маскве. Сяргей з 
сваімі дабранымі архірэямі, сярод якіх быў здольны епіскап Мікалай 
(Ярушэвіч), выдаў "Дэклярацыю ляяльнасьці", дзе гаварылася: "Мы хочам быць 
праваслаўнымі й адначасна прызнаваць Савецкі Саюз... радасьці й посьпехі 
каторага - нашыя радасьці, а няўдачы - нашыя няўдачы... Застаючыся 
праваслаўнымі, мы памятаем свой абавязак быць грамадзянамі Саюзу "ня 
толькі са страху, але й паводле сумленьня", як вучыў апостал". Гэтакая 
"Дэклярацая", выдадзеная 29 ліпеня 1927 г., падпарадкоўвала Рускую 
Праваслаўную Царкву бязбожнай камуністычнай уладзе. (Аднак сам 

мітрапаліт Сяргей ня быў назначаны на патрыярха ані Саборам епіскапаў, ані 
патрыярхам Ціханам, і таму ягоная легітымнасьць была й дагэтуль застаецца 
спрэчным пытаньнем). Бачачы, што іерахі РПЦ прадаліся атэістычным 
савецкім у ладам, супраць мітрапаліта Сяргея выступіў са сваімі шматлікімі 
аднадумцамі ленінградзкі мітрапаліт Іосіф. Але зь імі хутка расправіліся. 

У часе новай эканамічнай палітыкі (1921 - 1928) рэлігійным арганізацыям і 
трупам было дазволена праводзіць сваю дзейнасьць. Дзеля таго ім трэба было 
зарэгістравацца ў гарадзкім або ў раённым савеце. Аднак інструкцыя 
Народнага камісарыята наказвала ім, што можна рабіць, а што не. I, усё 
роўна, у 1928 г. праваслаўная царква была даволі яшчэ моцная, мела 39 тыс. 
цэркваў, 57,8 адсоткаў дзяцей хрысьцілі ў царкве й 65,7 адсоткаў памерлых 
хавалі сьвятары, вянчальная абраднасьць складала 11,8 адсоткаў. 
Штопраўды, націск на царкву штогод узмацняўся. Адных сьвятароў 
расстрэльвалі, іншых вывозілі ў Сыбір, а рэшта пайшла ў падпольле й 
нелегальна праводзіла сваю пастырскую работу напрацягу наступных гадоў, - 
і так некаторыя зь іх прайснавалі да пачатку Другой сусьветнай вайны. 

У красавіку 1929 г. камсамольская газэта зьвярнулася з заклікам здымаць і 
плавіць царкоўныя званы. I званы пачалі зьнікаць з расейскіх вёсак і гарадоў. 
На Каляды 1929 г. заходнія дыпляматы бачылі, як камсамольцы, апрануўшы 
літургічныя шаты, плявалі на крыжы. У 1930 г. выходзіла 20 атэістычных 
пэрыядычных выданьняў у параўнаньні з 4 у 1925 г. Наклад газэты 
"Бязбожнік" вырас з 63 тыс. у 1928 г. да 473 тыс. у 1931 г. Аднак, пачынаючы 
з 1932 г., пачало назірацца зьніжэньне накладаў антырэлігійнай прапаганды. 
Выдавец "Бязбожніка" Емельян Яраслаўскі прызнаваўся, што рэлігійныя 
арганізацыі маюць яшчэ вялікі ўплыў на савецкіх працоўных і сялянаў. 

Дасьледаваньнямі стану рэлігійнай справы ў Беларусі ў 1930 г. занялася 
Акадэмія Навукаў. Яна правяла дасьледаваньні ў 20 гарадох і 225 вёсках. Са 
справаздачы вынікала, што 98,5% працоўных ёсьць няверуючыя, а сярод 
калгасьнікаў больш 80% няверуючыя. Беручы агульна, 65,4% насельніцтва ў 
Беларусі ня ёсьць веруючыя, аднак сярод гаспадароў, якія не ўваходзяць у 
калгасы, рэлігійнасьць даволі высокая. 

У сярэдзіне 1927 г. сталінскія чысткі закранулі й праваслаўнае духавенства. 
Перад судамі сталі епіскапы й сьвятары. Іх абвінавачвалі ў шпіянажы, 
сабатажы, нават у забойстве савецкіх лідараў. У 1939 г. антырэлігійная 
прапаганда прыціхла, але ненадоўга. Кіраўнік Атэістычнай лігі Е. Яраслаўскі ў 
красавіку 1939 г. на мітынгу ў Менску сказаў: "Калі сьвятар пазбаўлены 
свайго прыходу, гэта не азначае, што ён перастаў быць сьвятаром. Ён 
ператвараецца ў сьвятара-падарожніка й падарожнічае з сваімі 
прымітыўнымі прыладамі па вёсках, выконвае свае абрады, чытае малітвы, 
хрысьціць дзяцей. Такія падарожныя сьвятары бываюць часам больш 
небясьпечныя за тых, што працуюць на вызначаных мясцох". Гэты самы 
Яраслаўскі ў канцы 1939 г. па маскоўскім радыё прапанаваў, каб улады 
забіралі дзяцей ад тых бацькоў, якія адмаўляюцца пасылаць іх у атэістычныя 
школы. 

Сьвятары ў Савецкім Саюзе знаходзіліся пад такім перасьледам, што ім не 
давалі ніякае работы, не давалі прадуктовыя карткі, а іхным дзецям не давалі 
доступу да вышэйшай асьветы. Ад 1926 г. сьвятары ня мелі ніякіх 
грамадзянскіх правоў. У лады не давяралі нават тым сьвятарам, каторыя 
адмовіліся быць сьвятарамі. Як піша В. Коляж, у Беларусі сьвятар ня мог быць 
нават селянінам. Толькі праз сваю "карысную й прадуктыўную працу" 
напрацягу пяці гадоў сьвятар мог атрымаць грамадзянскія правы. 
Большасьць-жа сьвятароў была высланая на Салаўкі. 

Згодна з дамоўленасьцю з Гітлерам, Сталін акупаваў у 1939 г. Заходнюю 
Беларусь і Заходнюю Ўкраіну, Бесарабію й Букавіну, але царквы на 
акупаваных тэрыторыях не чапаў - пакінуў яе з мэтаю русыфікацыі 
насельніцтва, як тое было за цароў. Аднак у першай палавіне 1941 г., калі 
набліжалася пагроза вайны, з Заходняй Беларусі й Заходняй Украіны на Ўсход 
было вывезена 4 тыс. духаўнікоў, мейсцы якіх перад гэтым заступілі 25 тыс. 
атэістаў-прапагандыстаў. Быў гэта пачатак новага наступу на царкву. 

Лёгка было фізычна зьнішчыць духавенства, зьнішчыць сьвятыні, 
забараніць царкоўную абраднасьць, алё куды цяжэй можна было забараніць, 
адабраць у чалавека веру ў Бога. Камуністычныя ўлады гэта бачылі й добра 
разумелі, і ў 1928 г. міністар асьветы Луначарскі сказаў: "Рэлігія - як той цьвік: 
чым мацней па ім стукнеш, тым глыбей ён лезе ў дрэва". I ўсё-ж, не зважаючы 
ні на што, Саветы былі рашуча настаўленыя на зьнішчэньне хрысьціянскіх і 
іншых рэлігійных канфэсіяў. Знаходзячыся ў такім крытычным становішчы, 
РПЦ у СССР несла вялізныя страты й амаль што была зьнішчаная. Каб 
уратаваць яе, сьвятары й манахі працавалі падпольна, і такую іхную работу 
называлі "жывой царквой". Пра яе чытаем у кнізе Вільяма Ц. Флечэра: 
"Праваслаўная царква ў Расеі ацалела. Яна не падпарадкоўваецца мітрапаліту 
Сяргею, як і ён не падпарадкоўваецца ёй, а засталася царквою патрыярха 
ўсяе Расеі Ціхана. Якой яна была перад мітрапалітам Сяргеем, такой яна й 
засталася, толькі цяпер існуе на нелегальным становішчы. Яна ёсьць невялікая 
сваёй колькасьцю... Хто кіраўнік гэтай хрысыдіянскай царквы? Колькі іх ёсьць 
і дзе яны? Невядома. Мы можам пералічыць іх на пальцах свае рукі. Яны - у 
канцэнтрацыйных лягерох, у турмах, на выгнаньні і хто ведае дзе" ("Дзі 
Рашын Ортодокс Чэрч андэрграўнд 1917 - 1970". Лёндан 1971 г., ст. 103). 

22 чэрвеня 1941 г. Гітлер напаў на Савецкі Саюз. Мітрапаліт Сяргей, як 
галава РПЦ, доўга не чакаў, а ў той самы дзень выдаў праклямацыю "Да Ўсяе 
Царквы", у якой асудзіў "фашысцкіх бандытаў" за напад на Расею й заклікаў 
савецкі народ да гераічнай барацьбы. Нават Сталін не зрабіў гэтага ў першых 
днях вайны, зрабіўшы гэта цераз 10 дзён пасьля нападу Гітлера. Напачатку 
вайны перастаў выходзіць "Бязбожнік". (У сваім апошнім нумары ён ужо не 
атакоўваў праваслаўную царкву, а ганьбіў перасьлед католікаў і пратэстантаў 
у Нямеччыне). Рэдактар "Бязбожніка" Е. Яраслаўскі замест яго пачаў 
выдаваць брашуру "Вялікая Айчынная Вайна", а газэта "Праўда" пачала 
пісаць слова "Бог" зь вялікай літары. Дзеля супольнай барацьбы супраць 
гітлероўскай агрэсіі й ягонай антыславянскай палітыкі, 10-11 жніўня быў 
скліканы Усеславянскі мітынг. Мітынгуючыя зьвярнуліся да ўсіх славянаў, каб 
яны вялі сьвяшчэнную вайну супраць Нямеччыны. Зварот падпісалі 

прадстаўнікі Расеі, Беларусі, Украіны, Польшчы, Чэхаславаччыны, Югаславіі й 
Балгарыіі. 

Работа, якую РПЦ праводзіла зь першага дня нямецка-савецкай вайны, не 
магла быць незаўважанай савецкім у радам. Прамаўляючы 6 і 7 лістапада з 
нагоды чарговай гадавіны Вялікай кастрычніцкай рэвалюцыі, Сталін згадаў 
сьвятых РПЦ Аляксандра Неўскага й Дзімітрыя Данскога, не прамінуўшы 
таксама й рускіх патрыётаў і царскіх палкаводцаў Мініна, Пажарскага, 
Суворава, Кутузава. 

4 верасьня 1943 г. Сталін запрасіў у Крэмль трох мітрапалітаў: Сяргея, 
Аляксея й Мікалая. Пахваліўшы іх за іхную патрыятычную дзейнасьць, ён 
дазволіў ім^склікаць Сабор епіскапаў і выбраць "Патрыярха Масквы і Ўсяе 
Русі". Было дазволена таксама аднавіць часопіс "Журнал Московской 
Патриархии", забаронены ў 1936 г., і адкрыць пэўную колькасьць духоўных 
сэмінарыяў і акадэміяў. Пасьля гэтае сустрэчы было выдадзенае адумысловае 
пасланьне мітрапаліта Сяргея да духавенства, што знаходзілася пад нямецкай 
акупацыяй, каб яно не супрацоўнічала з акупантам, што расцэньвалася як 
"здрада Царкве й Бацькаўшчыне". 

А вось што адбылося перад тым, як Сталін даў дазвол мітрапаліту Сяргею 
склікаць Сабор епіскапаў. Паводле словаў айца Сяргея Гардуна: "4 верасьня 
1943 г. Сталін запрасіў да сябе на дачу работніка НКУС Г. Г. Карпава. Там ужо 
прысутнічалі Г. М. Маленкоў і Л. П. Берыя. Сталін пачаў распытвацца ў 
Карпава, што сабою ўяўляе Мітрапаліт Маскоўскі й Каломенскі Сяргей, а 
таксама Мітрапаліт Ленінградзкі Аляксей і Мітрапаліт Кіеўскі й Галіцкі 
Мікалай. Запытаўся, якім чынам праходзілі выбары патрыярха Ціхана. Затым 
задаў пытаньне пра Канстантынопальскага й Ерузалімскага Патрыярхаў, а 
таксама пра становішча праваслаўнай царквы ў Румыніі, Балгарыі, Югаславіі, 
пра сувязі Рускай Царквы з замежнымі царкоўнымі цэнтрамі. Пасьля гэтага 
Сталін пацікавіўся станам Рускай Царквы, спытаўся пра колькасьць 
прыходаў, пра становішча епіскапаў. Выслухаўшы інфармацыю Карпава, 
Сталін сказаў яму, што насьпела неабходнасьць стварэньня дзяржаўнага 
воргана, які ажыцьцяўляў-бы сувязь паміж урадам і кіраўніцтвам 
праваслаўнай царквы. Пацікавіўся, ці ёсьць у Карпава якая-колечы 
прапанова на гэты конт. Карпаў выказаў меркаваньне, што такі ворган трэба 
стварыць пры Прэзыдыюме Вярхоўнага Савету СССР. Сталін не пагадзіўся й 
сказаў, што Камітэт аба Савет у справах Рускай Праваслаўнай Царквы 
неабходна стварыць пры Савеце Народных Камісараў СССР. "Савет павінен 
ажыцьцяўляць сувязь паміж урадам і Патрыярхатам. Савет сам рашэньняў не 
прыймае, а дакладвае пра ўсё ўраду й ад яго перадае дзяржаўныя рашэньні 
Царкве", - так Сталін вызначыў заданы будучага Савету" ("Журнал 
Московской Патриархии", № 1, 1993 г., ст. 39). Гэтага самага дня Карпаў 
запрасіў праваслаўных мітрапалітаў прыбыць вечарам у Крэмль на 
спатканьне з Сталіным. На спатканьні, зьвяртаючыся да Карпава, Сталін 
сказаў: "Падбярыце двух-трох памочнікаў, каторыя будуць чальцамі вашага 
Савету, зрабіце апарат, а па-другое, як мага больш падкрэсьлівайце сваёю 
дзейнасьцю самастойнасьць Царквы" ("Журнал Московской Патриархии", № 1, 
1993 г., ст. 40). На спатканьні Сталін быў вельмі ветлівы да мітрапалітаў і 

задаволіў усе іхныя просьбы зьвязаныя са скліканьнем сабору й іншымі 
царкоўнымі цяжкасьцямі. 

Такім парадкам, пасьля 25 гадоў зьнявагаў і зьдзекаў, Сталін дазволіў РПЦ 
зрабіць мітрапаліта Сяргея патрыярхам. Пасьля гэтага "Журнал Московской 
Патриархии" пачаў славіць Сталіна як найвялікшага правадыра й настаўніка 
ўсіх часоў і народаў, пасланага Богам для ўратаваньня народу ад прыгнёту 
памешчыкаў і капіталістаў, і заклікаў вернікаў да апошняй кроплі крыві 
змагацца з ворагам дзеля пабудовы камунізму. 

А тымчасам на ўсіх акупаваных немцамі тэрыторыях ішло аднаўленьне 
цэркваў, каторыя былі зачыненыя дзейнасьцю таго самага Сталіна. Таму 
людзі тут ня надта зварочвалі ўвагу на заклікі патрыярха Сяргея й, 
штопраўды, мала ведалі з таго, што адбываецца за лініяй фронту, хаця 
савецкія самалёты й скідвалі часам свае прапагандысцкія лістоўкі. Пра 
дзейнасьць-жа Сталіна людзі добра ведалі й мала давяралі яму й тым, хто 
пайшоў на супрацоўніцтва зь бязбожным і злачынным камуністычным 
рэжымам. 

У сапраўднасьці, як бачна з вышэй сказанага, Руская Праваслаўная Царква 
не атрымала свае поўнае свабоды. За ёю, як і раней, сачыла й кіравала ўлада. 
Пасярэднікам паміж РПЦ й Савецкім урадам быў назначаны супрацоўнік 
НКУС Карпаў, і ён пільнаваў за дзейнасьцю ўсіх епіскапаў, сьвятароў і 
цэркваў. Праз гэта Карпава жартоўна празвалі "Наркамбогам". Так што 
царква не праводзіла свае незалежнае дзейнасьці, а рабіла ўсё згодна 
ўказаньняў камуністычнай партыі. 

15 траўня 1944 г. патрыярх Сяргей памёр і ягонае мейсца быў "абраны", а 
фактычна назначаны Сталіным, архіепіскап Аляксей. З тае нагоды Аляксей 
выслаў Сталіну ліст, у якім выказваў сваю і ўсіх сваіх падначаленых глыбокую 
любоў і ўдзячнасьць, ды паабяцаў "Богам абранаму правадыру" быць 
бязьмерна адданым Айчыне й ейнаму ўраду, якім кіруе "Божы абранец". 24 
кастрычніка таго самага году й архіепіскап Аляксей атрымаў ад Сталіна ліст з 
падзякаю за ягоную дзейнасьць. 31 студзеня 1945 г. Аляксея зрабілі 
Патрыярхам Масквы і Ўсяе Русі. Урачыстасьць "абраньня" праходзіла зь 
вялікай помпай. Прысутнічала больш за 200 запрошаных з розных краінаў 
прадстаўнікоў, а сярод іх Патрыярх Антыёхіі, Патрыярх Александрыі ды 
прадстаўнікі іншых патрыярхіяў. Георгі Карпаў, як прадстаўнік Савецкага 
ўраду, прывітаў прысутных і выказаў удзячнасьць РПЦ за ейную 
патрыятычную дзейнасьць напрацягу гісторыі, а асабліва ў часе цяперашняй 
вайны. Кошты скліканьня сабору пакрыла дзяржава. 

Пра патрыярха Аляксея (Сіманскага) можна сказаць, што ён, будучы 
архіепіскапам, напісаў данос у ГПУ на нованазначанага мітрапаліта 
Ленінградзкага Іосіфа, якога потым шмат разоў арыштоўвалі і ў 1938 г. 
расстралялі. За сваю верную службу партыі й таварышу Сталіну ў 1956 г. 
Алексея ўзнагародзілі ордэнам Чырвонага Працоўнага Сьцягу. 

Як і перад вайной, так і пасьля яе ў СССР нічога не рабілася бязь ведама 
Сталіна. Пра выбары толькі гаварылі й пісалі, а ў сапраўднасьці на ўсе 
галоўныя дзяржаўныя й царкоўныя пасады назначаліся людзі, адданыя 



 

61 

 

Сталіну, і за ягонай згодай. Таму з кананічнага пункту гледжаньня Аляксей, як 
і іншыя царкоўныя іерархі, ня могуць лічыцца кананічнымі, паколькі яны на 
сваю пасаду былі пастаўленыя сьвецкай асобаю, а пасьля ўжо іх "выбиралі" й 
зацьверджвалі. 

Калі набліжаўся канец вайны й перамога Саветаў зрабілася відавочнай, у 
Маскоўскага Патрыярхата зьявілася шмат работы. 10 красавіка 1945 г. Сталін 
зноў спаткаўся з патрыярхам Аляксеем і мітрапалітам Мікалаем і даў ім 
указаньні, як дзейнічаць у замежжы. Была гэта адказная работа прапаганды 
"за мір у сьвеце". Такім чынам, Сталін пасьля таго, як царква зь лютага 1918 г. 
была аддзеленая ад дзяржавы, пазбаўленая маёмасьці й якой забаранялася 
займацца палітыкай, у часе вайны пачаў даваць царкоўнікам палітычныя 
заданьні весьці савецкую прапаганду. 

Патрыярх Аляксей і мітрапаліт Мікалай былі вялікай вартасьцю для КДБ, 
выступаючы як ягоныя тайныя агенты. Неспадзявана мітрапаліта Мікалая 
заступіў ня менш здольны малады мітрапаліт Нікадзім. Ён, як і Мікалай, 
праводзіў замежную палітыку камуністычнай Масквы й таму Захад ставіўся 
да яго, як і да ягонага папярэдніка, зь недаверам. (Ня трэба забывацца на тое, 
што ў кандыдаты ў епіскапы РПЦ падбіраліся толькі тыя, хто гатовы быў 
супрацоўнічаць з Савецкаю ўладаю. Усе епіскапы былі стаўленьнікамі КДБ). 

У 1946 г. Савінфармбюро выдала брашуру Карпава "О Православной 
Церкви в Советском Союзе". Брашура выйшла ў сьвет на сэрбскай, 
балгарскай, чэскай, славацкай, румынскай і польскай мовах. Была яна 
выдадзеная з прапагандысцкімі мэтамі, каб паказаць народам, вызваленым з-
пад нямецкага ярма, свабоду рэлігіі ў СССР. У брашуры быў пададзены лік 22 
тыс. праваслаўных цэркваў у СССР, тады як у сапраўднасьці іх было менш, 
чым палавіна - 10 544. З даручэньня таго самага Карпава, як Старшыні 
Савету РПЦ, 4 красавіка 1947 г. патрыярх Аляксей склікаў Уселенскі сабор з 
мэтай пераняць кіраўніцтва над праваслаўнай царквой з рук 
Канстантынопаля. I хоць на сабор прыехалі патрыярхі з камуністычных 
краінаў, але іншыя ўсходнія патрыярхі выказаліся адмоўна. Максімос 
Канстантынопаля на сустрэчы з прадстаўнікамі прэсы заявіў: "Масква 
прыслала нам запросіны на ейны Праваслаўны Сабор, але такі Сабор павінны 
адбывацца ў такім мейсцы, дзе ягоныя ўдзельнікі будуць свабодныя ад 
прэсінгу і ўціску. У цяперашніх умовах нельга разглядаць Маскву за такое 
мейсца. Па-другое, Руская Праваслаўная Царква ня мае права браць 
ініцыятыву скліканьня такога Сабору - такі прывілей належыць выключна 
Экумэнічнаму Патрыярху". На гэта патрыярх Аляксей адказаў, што галава 
кожнай аўтакефальнай царквы можа пачаць агульную дыскусію ў пытаньнях 
праваслаўнай царквы. Сабор быў адкладзены да лета 1948 г. на 500-ыя ўгодкі 
аўтакефаліі РПЦ. Аднак і гэтым разам прадстаўнікі дэмакратычных краінаў 
на сабор не прыехалі, бо ў гэтым часе распачалася г. зв. "халодная вайна". На 
мітынгу падчас сабору гучалі манатонныя прамовы, якія зводзіліся да 
асуджэньня капіталізму й амэрыканскага імпэрыялізму. Карпаў вінаваціў 
ачольнікаў праваслаўных аўтакефаліяў за байкот. Такім парадкам, захады 
Маскоўскай царквы стацца "Трэйцім Рымам" ня споўніліся. 

5 сакавіка 1953 г. памёр Сталін, і над ягонаю труною прамаўляў патрыярх 
Аляксей, каторы не шкадаваў прыгожых словаў, але ня ўсе яны адпавядалі 
праўдзе: "Адыйшоў вялікі правадыр нашага народу... ня можам прамаўчаць, 
што ён быў добрай волі й чулы на патрэбы нашае царквы. Ён выконваў усе 
нашыя просьбы... I цяпер, калі яго ўжо няма сярод нас, памолімся за супакой 
ягонай неўміручай душы..." Ані слова не сказаў патрыярх пра масавыя 
забойствы савецкіх грамадзянаў, сьвятароў, епіскапаў, руйнаваньне цэркваў 
або выкарыстаньне іх на патрабы штодзённага ўжытку. Права заставалася 
такое, што ўладыкі павінныя былі быць большымі патрыётамі дзяржавы, чым 
свае царквы. Ім неабходна было мець дазвол на пабудову новых цэркваў, на 
аднаўленьне старых, на кандыдатаў у сэмінарыі. 

Аб адносінах праваслаўнай царквы з савецкаю ўладаю пісаў 14 верасьня 
1959 г. часопіс "Ляйф": «Сталін зрабіў некаторыя ўступкі рэлігіі, і царква 
адносілася да яго як да цара. Супрацоўніцтвам з праваслаўнай царквой 
займалася спэцыяльная камісія, і па сёньняшні дзень камуністы 
выкарыстоўваюць царкву ў інтарэсах савецкай дзяржавы". 

Тагачасны патрыярх Аляксей сьвядома зрабіў сваю царкву прыладаю ў 
руках дзяржавы. Відаць, баяўся й хацеў захаваць яе жыцьцё ад канчатковага 
зьнішчэньня. Але ў часе вайны Сталін ня мог зьнішчыць царкву, бо залежыў 
ад заходніх аліянтаў, якія стаялі на тым, каб у СССР была свабода рэлігіі. 
Сталін пагадзіўся зь імі. Так што ў дадзеным выпадку патрыярх Аляксей, 
насуперак павучэньням Апосталаў, прадаўся бязбожнікам-камуністам. 
Заўважым тут, што гэтаму спрыяла й тое, што праваслаўе не адно стагодзьдзе 
было дзяржаўнай рэлігіяй, і не адны толькі праваслаўныя служылі камуністам: 
католікі, баптысты, адвэнтысты, мусульмане, будысты таксама былі агентамі 
КДБ. 

Так гэта Руская Праваслаўная Царква засталася ўдзячная таварышу 
Сталіну за зробленыя ім дабрадзействы, а камуністычная прапаганда зрабіла 
яго Бацькам Народаў, так што некаторыя савецкія грамадзяне, пачуўшы пра 
ягоную сьмерць, плакалі на вуліцы. 

 

 

Ватыкан на службе фашызму 
 

Хрысьціянства мае сваю двухтысячагадовую гісторыю. Сваю першую 
тысячу гадоў яно тварыла адзіную Царкву Хрыстову. Аднак у 1054 г. папа 
рымскі Леў IX, праз сваю пыху й прыбранае ім да рук вяршэнства над 
Царквой, парваў зносіны з Канстантынопалем. Леў IX быў рэфарматарам 
рэлігійнага жыцьця на Захадзе Рымскай імпэрыі і ўмешваўся ва ўнутраныя 
справы іншых хрысьціянскіх цэркваў з мэтаю падпарадкаваць іх свайму 
кіраўніцтву. 

Фармальна галоўную ўладу ў той час у Рымскай імпэрыі трымалі 
імпэратары, сталіцай якіх ад 330 г. зьяўляўся Канстантынопаль, ім і 
падпарадкоўвалася як Заходняя, так і Ўсходняя хрысьціянскія цэрквы. Аднак 

рымскія папы прысвойвалі сабе вяршэнства над царквою, а нават і пасягалі 
на сьвецкую ўладу й былі ейнымі ўладальнікамі на Захадзе. Яны не маглі 
забыцца на былую веліч і славу Рыму й хацелі аднавіць іх. I папа Леў IX паслаў 
трох сваіх легатаў на чале з кардыналам Гумбэртам у Канстантынопаль, якія 
16 ліпеня 1054 г., у часе багаслужбы ў катэдральным саборы Сьв. Сафіі, 
выступілі з крытычнымі прамовамі й паклалі на алтар булу, у якой 
праклінаўся Патрыярх Канстантынопальскі Міхаіл Керуляры, а затым 
дэманстратыўна пакінулі сьвятыню. Вось так проста, але непаважна й 
самавольна, былі парваныя зносіны паміж Заходняй каталіцкай і Ўсходняй 
праваслаўнай цэрквамі. 

Тут варта згадаць, што ў чэрвені 1053 г. Леў IX вёў войска супраць 
норманаў і патрапіў да іх у палон, а таму ўсю сваю злачынную дзейнасьць ён 
праводзіў, седзячы ў вязьніцы, праз сваіх духаўнікоў, якім норманы дазволілі 
наведаць папу. I гіронія лёсу ў тым, што калі легаты Льва IX прывезьлі ад яго ў 
Канстантынопаль згаданую булу, дык папы ўжо не было. Ён памёр у палоне ў 
норманаў, пра што ў Канстантынопалі ніхто яшчэ ня ведаў, калі папскія 
легаты бурылі еднасьць Хрыстовай Царквы. 

Рымлянам аднак хацелася парваць зносіны з Канстантынопалем, зрабіцца 
незалежнымі ад яго й гэтым вярнуць Рыму ягоную былую славу. Больш таго, 
каталіцкаму Рыму хацелася ня толькі здабыць незалежнасьць ад 
Канстантынопаля, але й падпарадкаваць яго сабе. Гэтаму спрыяла й пагроза 
Канстантынопалю з боку ваяўнічых туркаў. Таму на Флярэнцыйскім саборы ў 
1439 г. праваслаўныя іерархі (але ня ўсе) згадзіліся на вунію, бо папа абяцаў 
ваенную дапамогу. Аднак такой дапамогі грэкі не атрымалі, і тады грэкі, а 
асабліва праваслаўныя русіны, прыняць Флярэнцыйскую вунію адмовіліся. I 
хоць у 1569 г. палякамі была накінутая праваслаўнаму насельніцтву Рэчы 
Паспалітай новая Берасьцейская вунія, аднак і яна варожа была ўспрынятая 
сярод праваслаўных грамадзянаў ВКЛ, бо яе ўводзілі падступна, з мэтай 
апалячваньня праваслаўных беларусаў і ўкраінцаў. 

Калі туркі ў 1453 г. занялі Канстантынопаль, вядучую ролю ў рэлігійным 
жыцьці русінаў пераняла Масква. Адносіны паміж Масквою й Рымам ніколі, 
бадай, не былі прыязныя й заставаліся такімі да рэвалюцыі 1917 г. 
Рэвалюцыю ў Расеі Рым вітаў, мяркуючы, што гэтым разам, пад бальшавікамі, 
будзе нагода павярнуць праваслаўнае насельніцтва на каталіцызм. Рускі 
каталіцкі сьвятар Рэдараў сказаў: "За часам цароў нас перасьледавалі... 
Кожны з нас, лацінскіх католікаў, уздыхнуў з палёгкай, калі адбылася 
рэвалюцыя 1917 г.". Тады-ж пачалася падрыхтоўка каталіцкіх місіянэраў у 
спэцыяльна заложаных коледжах у Рыме з славянскай мовай. Але й гэтым 
разам Ватыкан ашукаўся - бальшавікі аднолькава жорстка ставіліся да ўсіх 
рэлігійных канфэсіяў і перасьледавалі іх ажно да пачатку нямецка-савецкай 
вайны. 27 чэрвеня 1930 г. на XVI Зьезьдзе кампартыі Сталін сказаў, што 
Рымскі Папа вядзе клерыкальную крусаду супраць Савецкага Саюзу, а 8 
сакавіка 1931 г. Молатаў заявіў, што рыма-каталіцкія сьвятары ёсьць шпіёны, 
якія вядуць антысавецкую дзейнасьць, абараняюць інтарэсы капіталістаў, 
імпэрыялістаў, памешчыкаў, і зьяўляюцца падпальшчыкамі вайны. 

Як бачым, непаразуменьні паміж хрысьціянамі пачаліся на самым пачатку 
арганізацыі свае Царквы. Аднак ня трэба забываць, што рэлігія ў жыцьці 
чалавека й цэлых народаў адыгрывала й адыграе вялікае значэньне. Яна 
часта выклікала канфлікты й войны паміж народамі, кіраўнікі дзяржаваў 
часта выкарыстоўвалі яе дзеля дасягненьня сваіх палітычных мэтаў. Заўсёды 
йснавалі й праціўнікі ўсялякай рэлігіі. Некаторыя з праціўнікаў 
Хрысьціянскай Царквы, асабліва пасьля Першай сусьветнай вайны, адкрыта 
выступілі супраць яе й вялі зь ёю зацятае змаганьне. 

У 1918 г. на мапе Эўропы паўстала незалежная польская дзяржава, у межах 
якой апынуліся мільёны праваслаўных беларусаў і ўкраінцаў. Ha ix адразу 
зьвярнуў увагу Ватыкан і, каб акаталічыць цёмных беларускіх ды ўкраінскіх 
сялянаў, пастанавіў прывесьці іх сьпярша да вуніі. Кіраўнік Польшчы 
Пілсудзкі не падзяляў аднак такой палітыкі Ватыкану, лічачы за лепшае 
стварыць сваю Польскую Аўтакефальную Праваслаўную Царкву. Такая 
царква была створаная й неўзабаве ступіла на шлях палянізацыі царкоўнай 
абраднасьці, займаючыся, па-сутнасьці, апалячваньнем праваслаўнага 
насельніцтва Польшчы. У вадначасьсе й Ватыкан працягваў сваю палітыку 
акаталічваньня цераз вунію. Польскія езуіты-каталікі адрошчвалі бароды, 
апраналі служылі паводле праваслаўнага абраду службы на 
царкоўнаславянскай мове. Для іх было галоўнае, каб вернікі маліліся за 
"сьвятога патрыярха" папу Пія ў Ватыкане. У міжваенным часе ад 
праваслаўных вернікаў адбіраліся цэрквы, адныя цэрквы аддаваліся ўніятам, 
другія перагваралі ў касьцёлы, трэція руйнавалі зь зямлёй. Праваслаўных 
звальнялі зь дзяржаўных становішчаў, змушаючы іх прыймаць каталіцкае 
веравызнаньне. I так было да пачатку нямецка-польскай вайны ў верасьні 
1939 г. 

У лістападзе 1918 г. перамогай Антанты над Нямеччынай закончылася 
Першая сусьветная вайна. Вэрсальскія ўмовы міру 1919 г. былі цяжкія й 
ганебныя для нямецкага народу. Аліянты абвінавацілі Нямеччыну й ейных 
саюзьнікаў у распачацьці вайны і ў нанесеных іншым краінам стратах, за якія 
заабавязалі Нямеччыну плаціць. А плаціць Нямеччыне не было чым, бо сама 
яна, як і ейныя саюзьнікі, была зруйнаваная вайною. 

Насуперак заходнім дзяржавам, у 1922 г. Нямеччына падпісала дагавор з 
Савецкім Саюзам, у адпаведнасьці зь якім абодва бакі адмовіліся ад ваенных 
кантрыбуцыяў, навязалі дыпляматычныя зносіны ды падпісалі сакрэтны 
дагавор пра цеснае ваеннае супрацоўніцтва. Аднак палітычнае й гаспадарчае 
становішча Нямеччыны заставалася трагічным. У сувязі з заняпадам 
эканомікі Нямеччына не магла плаціць кантрыбуцыю. У выніку ў студзені 
1923 г. францускія войскі занялі прамысловы цэнтар Нямеччыны Рур; 
камуністы паднялі паўстаньне ў Гамбургу; Баварыяй завалодалі правыя 
рэакцыянэры з намерам аддзяліцца ад Рэйху; а на ўсходзе краіны палякі 
занялі частку Сілезіі. У дзяржаве назіраўся хаос, а сярод рэвалюцыйных 
партыяў Нямеччыны пачасьціліся забойствы. Такую сытуацыю ў Нямеччыне 
стварылі, па сутнасьці, аліянты, бо пасьля вайны хацелі падпісаць мір не з 
кайзэрам і старой уладай, а з дэмакратычна абранымі прадстаўнікамі народу. 
Аднак пасьля паразы ў вайне нялёгка было перадаць уладу ў краіне ў 

адпаведныя рукі дэмакратычным шляхам, як вынік - у краіне пачалася 
зацятая, часам крывавая, барацьба супернічаючых партыяў. 

У такіх крытычных абставінах на палітычную арэну высунуўся Адольф 
Гітлер з сваёй нацысцкай партыяй, якая паабяцала немцам вярнуць былыя 
гонар і годнасьць нямецкай нацыі. Становішча ў Нямеччыне, сапраўды, было 
крытычнае. Інфляцыя й безрабоціца спрычыніліся да таго, што людзі ў 
літаральным сэньсе паміралі з голаду й розных хваробаў. Гітлер паабяцаў 
немцам збавіць іх ад усіх іхных няшчасьцяў, і яны яму паверылі. У выбарах у 
парлямант у 1932 г. нацысцкая партыя Гітлера атрымала найбольш з усіх 11-
ці супернічаючых партыяў галасоў. Так што ў студзені 1933 г. Адольф Гітлер 
зрабіўся канцлерам, а ён неўзабаве зрабіў сябе дыктатарам. Аднак і тое, што 
Гітлер абяцаў нямецкаму народу, таксама пачало зьдзяйсьняцца. 6 млн. 
безработных немцаў знайшлі сабе работу, а нямецкая армія, каторая была ў 
1933 г. найслабейшай у Эўропе, у 1939 г. аказалася наймацнейшай. 

Пра дасягненьні Гітлера ня мог прамаўчаць кардынал Мюнхэну Фаўлгабэр, 
які напісаў фюрэру пахвальны ліст, у каторым адзначыў, што ранейшыя 
нямецкія парляманты й партыі не маглі за б гадоў зрабіць таго, што Гітлер 
зрабіў за б месяцаў. Аднак той самы Фаўлгабэр быў непрымірымым ворагам 
нацыстоўскай расавай палітыкі, і праз гэта аднойчы маніфэстуючая моладзь 
закідала ягоны палац каменьнем, крычучы "Выслаць сьвіньню ў Дахаў!", г. зн. 
у канцэнтрацыйны лягер. Збоку ад маніфэстантаў стаялі паліцыянты й 
спакойна назіралі за тым, што адбывалася перад палацам кардынала. 

Гітлер, хаця й паходзіў з каталіцкае сям'і, ня быў рэлігійным чалавекам, 
аднак добра ведаў, якое важнае значэньне мае рэлігія ў жыцьці народу. Таму 
ён пастанавіў выкарыстаць яе ў сваіх захопніцкіх мэтах. У сваім першым 
радыёвым выступленьні 1 лютага 1933 г. фюрэр, як канцлер, заявіў, што ўрад 
захоўвае й абараняе асноўныя прынцыпы нямецкага народу, а хрысьціянства 
ўважае за аснову нацыянальнай маралі. Зразу мела, былі гэта папросту 
прапагандысцкія словы кіраўніка дзяржавы. У сапраўднасьці, царква была 
для Гітлера арганізацыяй, якой ён прыпісваў "жыдоўскі дух". Фюрэр казаў, 
што хрысьціянства ёсьць тварэньне жыдоў, а бальшавізм - дзіцё 
хрысьціянства. Таму ў будучым Гітлер меркаваў пакончыць і з бальшавізмам, і 
з хрысыдіянскай царквой. Ён абяцаў, што ў Нямеччыне хрысьціянства будзе 
"вырванае з карэньнем". "Ты будзеш або хрысьціянінам, або немцам, - казаў 
Гітлер, — бо ня можна быць абодвума". 

У сваім другім выступленьні па радыё ў ліпені 1933 г. Гітлер паведаміў 
немцам, што мае быць заснаваная аб'яднаная Дзяржаўная царква. Сярод 
незалежных адна ад адной 28 пратэстанцкіх нямецкіх цэркваў пачаўся рух за 
іхнае аб'яднаньне. Гітлер вітаў гэты рух, бо аб'яднаньне цэркваў давала яму 
большыя магчымасьці кантролю. Нацыст Альфрэд Розэнбэрг 23 студзеня 1934 
г. сказаў: "Калі мы апранаем нашыя брунатныя кашулі, дык перастаем быць 
католікамі або пратэстантамі: мы становімся толькі немцамі !" 

У 1935 г. было створанае Міністэрства царкоўных справаў на чале з Гансам 
Кэрлам. У верасьні таго самага году Кэрл меў сустрэчу з кардыналам 
Бэртрамам і папрасіў у яго скласьці сьпіс каталіцкіх арганізацыяў дзеля, 

нібыта, іхнай пратэкцыі ў будучым. Зразумела, рабілася гэтае дзеля таго, каб 
мець гэтыя арганізацыі на ўліку. Нацыстам хацелася паказаць сябе ў якасьці 
самага стойкага й трывалага прадукту арыйскай расы, а дзейнасьць 
сьвятароў - як другарадную. Яны спадзяваліся, што малодшае пакаленьне 
немцаў пакіне хрысьціянскую традыцыю бацькоў, і такім чынам "новы 
парадак" канчаткова разьвяжа рэлігійныя праблемы. 

Першым каталіцкім іерархам, які бачыў небясьпеку нацызму, быў кардынал 
Брэслава Бэртрам. Яшчэ ў 1930 г. ён сказаў, што для каталікоў 
непрыймальна, калі кожны пачне трактаваць рэлігію на свой густ. Але ў той 
час было нямала каталікоў-немцаў, якія стараліся дапасаваць хрысьціянства 
да нацыстоўскай праграмы. Іхнымі захадамі ў 1933 г. пачаў выходзіць часопіс 
"Рэйх унд Кірхэ" ("Дзяржава й Царква"). Нямецкі гісторык Ёзэф Лортэ 
падбадзёрваў немцаў-каталікоў, каб яны падтрымоўвалі Гітлера, як збаўцу 
хрысьціянскай Эўропы ад небясьпекі камунізму. 

Супраць такое палітыкі выступаў і пратэстанцкі сьвятар Марцін Нямольлер, 
якому Гітлер сказаў: "Ты пільнуй свае цэрквы, а я буду пільнаваць нямецкі 
народ!" На гэта Нямольлер адказаў: "Мы таксама, як хрысьціяне й царкоўнікі, 
маем адказнасьць перад нямецкім" народам, які ёсьць давераны нам Богам. 
Ані ты, ані хто іншы ў сьвеце ня мае права забраць гэтае ад нас!" У траўні 
1934 г. Марцін Нямольлер з паважнай групай іншых нямецкіх сьвятароў 
склікаў у Брэмэне сабор, які асудзіў палітыку ўраду ў дачыненьні жыдоў, як 
неадпавядаючую вучэньню Бібліі. Праз гэта ў сакавіку 1935 г. было 
арыштавана каля 500 сьвятароў, аднак неўзабаве іх выпусьцілі на волю. 
Тэлефанічная размова Нямольлера была запісаная на стужку й аддадзеная на 
праслухваньне Гітлеру. Нямольлера, як лідэра, арыштавалі ўдругарадзь і ён у 
якасьці "асабістага вязьня Гітлера" праседзеў у канцлягеры да канца Другой 
сусьветнай вайны. 

Не сядзеў спакойна й лютэранскі сьвятар Дзідрых Бангоэфэр, каторы бачыў 
у палітыцы нацыстаў згубу для нямецкай царквы, а Гітлера ўважаў за 
Антыхрыста. Праз гэта яго ў 1943 г. арыштавалі, а 9 сакавіка 1945 г. ён быў 
навешаны ў канцэнтрацыйным лягеры. 

Аднак большасьць каталіцкага й пратэстанцкага духавенства была 
адурманеная нацыстоўскай прапагандай, якая абяцала немцам райскае 
жыцьцё. Таму хрысьціянскія цэрквы Нямеччыны праміналі варожасьць 
нацызму да сэмітызму, трымаліся антыкамуністычнага кірунку й ішлі сьледам 
за фюрэрам. А Ватыкан разглядаў царкоўнае пытаньне ў Нямеччыне як 
лякальны канфлікт, каторы ня будзе мець больш шырокага ўплыву ў сьвеце. 
Большай небясьпекай для Ватыкана ўяўляўся камунізм на Ўсходзе Эўропы, і 
таму ён не выступаў супраць Гітлера, спадзеючыся, што апошні зьнішчыць 
камунізм. Кіраўнік каталіцкай партыі ў Нямеччыне Каас пакінуў краіну ў 
красавіку 1933 г., выехаў у Рым і ўжо ніколі не вярнуўся назад, Ён згадзіўся, 
каб ягоная Каталіцкая партыя ў Нямеччыне была распушчаная. Каб захаваць 
партыю, на чале яе стаў Бруньнік. Тады яму пачалі тэлефанаваць з Ватыкану 
й патрабаваць, каб ён партыю распусьціў. I партыя 4 ліпеня 1933 г. была 
дабраахвотна распушчаная, а 8 ліпеня заступнік канцлера фон Папэн і 

кардынал Пацэльлі падпісалі паміж Нямеччынай і Сьвятою Сталіцаю 
канкардат, у якім гітлераўскі ўрад абяцаў каталіцкай царкве пратэкцыю й 
дазваляў немцам свабодна практыкаваць сваю рэлігію. У замену-ж, у 31-ым 
артыкуле канкардату, было сказана, што Сьвятая Сталіца павінная забараніць 
усім сваім сьвятарам і чальцам рэлігійных кангрэгацыяў займацца палітычнай 
дзейнасьцю. Такая згодніцкая пазыцыя Ватыкану дазваляла Гітлеру свабодна 
пашыраць ідэалёгію нацызму сярод немцаў-каталікоў. Штопраўды, Ватыкан 
непакоіла, што канкардат быў падпісаны занадта хутка й ня ўсе ягоныя дэталі 
ў царкоўнай справе былі завершаныя. Таму папа Пій XI папрасіў Гітлера даць 
слова гонару, што новая Нямеччына захавае хрысьціянства. Гітлер ахвотна 
паабяцаў яму гэта зрабіць, абы толькі папа саступіў зь ягонай дарогі. (У 1937 
г. папа Пій XI зноў выказаў сваё незадавальненьне зь непадтрыманых 
Гітлерам забавязаньняў канкардату - і гэта ўсё, што ён мог зрабіць). 

Ня ўсе, аднак, нямецкія біскупы пагаджаліся на такі канкардат. Так 
кардынал Шультэ сказаў: "Каркандат не павінны заключацца з такім у радам!" 
А біскуп Конрад фон Прэйсінк выдаў мэмарандум, у якім нагадаў: "Мы 
павінныя раскрыць праўду каталікам на небясьпеку для веры й маралі, якая 
йдзе ад нацыянал-сацыялістычнай ідэалёгіі". Аднак, дзякуючы аўтарытэту 
Пацэльлі, які быў ініцыятарам канкардату й вёў перагаворы з Гітлерам, 
большасьць нямецкіх біскупаў канкардат падтрымала. 

Ватыкану было добра вядома, як Гітлер ставіўся да царквы, аднак Ватыкан 
уважаў, што каталіцкая царква павінная пайсьці на паразуменьне зь 
фюрэрам, як гэта было зробленае з Мусаліні ў Італіі. Папская курыя рабіла 
стаўку на Гітлера як на галоўнага праціўніка камунізму, і таму супраць яго не 
выступала. Яна была задаволеная, што на чале нямецкага народу стаіць 
чалавек, які безкампрамісна змагаецца й будзе змагацца супраць камунізму. 
Хаця за часы кіраваньня Гітлера справа царквы выглядала так, што супраць 
яе можна было гаварыць і пісаць, а самай царкве бараніць сябе й сваю навуку 
не дазвалялася. Некаторыя царкоўныя выданьні канфіскоўвала гестапа. 

Паводле канкардату каталіцкая царква адмовілася ад палітыкі, а 
пратэстанцкая была падзеленая на 10 сэктараў. 

Так што Гітлеру было ня цяжка дыктаваць сваю волю як каталіцкай, так і 
пратэстанцкай цэрквам. Каб усё-ж хаця-б неяк захаваць годнасьць 
каталіцкай царквы, кардынал Фаўлгабэр запатрабаваў спатканьня з Гітлерам, 
якое й адбылося 9 лістапада 1936 г. Гітлер у рэлігійных пытаньнях быў 
няўступлівы, а калі была парушаная справа хранічна й невылечна хворых, 
якіх нацысты мелі зьнішчыць, дык погляды кардынала й Гітлера разыйшліся 
канчаікова. Фюрэр са злосьцю сказаў, што ён ненамераны цярпець 
умяшаньне ў падобныя справы царквы. (Пасьля гэтага нацысты, сапраўды, 
зьнішчылі 60-80 тыс. псыхічна хворых і калекаў, няздольных да працы. Аднак 
гэткая злачынная дзейнасьць нацыстаў выклікала ў Нямеччыне такі пратэст 
супраць аўтаназіі, што сам Гэбэльс прыехаў да Гітлера й далажыў яму пра 
вялікае народнае незадавальненьне. I 26 жніўня 1941 г. фюрэр аўтаназію 
спыніў). 

Пасьля спатканьня з Гітлерам кардынал Фаўлгабэр разаслаў епіскапскі ліст з 
просьбаю, каб яго ў студзені 1937 г. зачыталі паўсюль у сьвятынях Баварыі. У 
лісьце (забыўшыся на нядаўнія разыходжаньні ў поглядах) кардынал пісаў пра 
супрацоўніцтва царквы зь дзяржавай у барацьбе з камунізмам і пра 
дэкляраваную ў канкардаце пашану да царквы з боку нямецкіх уладаў. У 
лісьце таксама гаварылася пра тое, што канцлер жыве зь верай у Бога й 
прызнае хрысьціянства за падмурак заходняе культуры. Аднак наступ на 
царкву працягваўся. Закруціўся махавік прапаганды былога каталіка 
Гэбэльса, а за ёю пачаліся арышты непаслухмяных сьвятароў, паказальныя 
суды, пасьля каторых многіх нямецкіх сьвятароў чакала дарога ў 
канцэнтрацыйныя лягеры. 

Вяртаючыся да канкардату, трэба заўважыць, што актыўны ўдзел у ягонай 
рапрацоўцы браў Эўгеніё Пацэльлі (з 1917 па 1930 г. быў папскім легатам у 
Нямеччыне). Пасьля падпісаньня канкардату Гітлер на паседжаньні свайго 
габінэту 14 ліпеня 1933 г. сказаў, што самае галоўнае тое, што Пацэльлі 
гарантаваў нацыстоўскаму ўраду ня ўмешвацца ў жыдоўскае пытаньне, і гэта 
вялікае асягненьне Нямеччыны. Дый нават і праціўнік расавай палітыкі 
Гітлера кардынал Фаўлгабэр, які часам заступаўся за жыдоў, пісаў нунцыю 
Пацэльлі, што пратэставаць перад нацыстамі ў абарону жыдоў ёсьць справа 
безнадзейная й што такая дзейнасьць каталіцкай царквы адно толькі 
пашырыць барацьбу спаміж каталікамі. "Хай жыды бароняцца самі!" - пісаў 
кардынал. 

Антысэмітызм мае сваю даўнюю гісторыю. Супраць жыдоў, на самым 
пачатку свае гісторыі, выступала хрысьціянская царква, выступалі рымскія 
імпэратары. Да пачатку Першай сусьветнай вайны ганеньні на жыдоў 
адбываліся ў шмат якіх эўрапэйскіх краінах. Аднак такога перасьледу жыдоў, 
які назіраўся за Гітлера, цывілізаваны сьвет не памятае. Як падае ў сваёй 
кніжцы "Дзі Ватыкан Пэйпэрс" (1982, ст. 20) Ніно Ло Бэлла, папа Пій XI 
даручыў амэрыканскаму езуіту Яну ла Фаргэ напісаць энцыкліку `Тумані 
Гэнэрыс Унітас" ("Еднасьць чалавечай расы") супраць расізму й 
антысэмітызму. Энцыкліка была напісаная й перасланая ў Ватыкан. Невядома 
толькі, ці пазнаёміўся зь ёю сам папа, бо ў той час ён быў хворы. (Як згадвае 
Джон Корнвэл, папу паказалі дакумант на парозе ягонай сьмерці). Аднак, як 
заўважае Ло Бэлла, калі-б гэтая энцыкліка была апублікаваная ў 1938-39 гг., 
яна магла-б зрабіць уплыў на палітыку Гітлера й на жаўнераў-католікаў - 
магла-б захаваць жыцьцё мільёнам жыдоў. Чаму энцыкліку схавалі ў 
Ватыкане пад сукно й не апуб-лікавалі яе, на гэта маглі-б даць адказ людзі, 
што ў той час сядзелі там. Напэўна, большасыдь іх падзяляла палітыку Гітлера, 
а сярод іх Пацэльлі, ягоны заступнік у Бэрліне Дыега Арсэніё, прыхільнік 
нацызму, і згаданы ўжо намі кардынал Фаўлгабэр. 

Пасьля заняцьця Гітлерам Аўстрыі й Чэхаславаччыны, у лютым 1939 г., у 
Франкфурце-на-Майне пачаў выходзіць каталіцкі тыднёвік "Дэр Нэўе Вільле", 
каторы 19 сакаві-ка 1939 г. выказаў падзяку Рэйху й Гітлеру, як будаўніку 
вялікай нямецкай нацыі, ды заклікаў каталіцкіх біскупаў прызнаць ягоны 
плян "новага парадку" ў Эўропе. Гэта быў цалкам прафашыстоўскі тыднёвік, 
са старонак якога веяў лёганькі ветрык Сьвятой Сталіцы. 

Паколькі Гітлерам быў распрацаваны плян вайны ў Эўропе, неабходна было 
захаваць еднасьць нямецкага народу ў самай Нямеччыне. З тае прычыны 
Гітлер забараніў актыўна выступаць супраць рэлігіі ажно да заканчэньня 
вайны. I хоць часам папы асуджалі антыцаркотную дактрыну нацыстаў, 
аднак яны ніколі не асуджалі самых нацыстаў. 

10 лютага 1939 г. памёр папа Пій XI і на ягонае мейсца выбралі новага 
папу, ужо вядомага нам Пацэльлі, каторы прыняў імя папы Пія XII. Яшчэ да 
свайго абраньня на папу Пацэльлі зьяўляўся дзейным праўнікам у Ватыкане, 
памагаў перарабляць законы Рымскай царквы ў такім кірунку, каб рымскія 
папы ў будучым былі дамінуючымі постацямі ў жыцьці хрысьціянскае 
царквы. Пацэльлі ведаў 7 замежных моваў і шмат павандраваў па сьвеце, як, 
зрэшты, і іншыя італьянскія кардыналы. Быў ён добра вядомы ў каталіцкім 
сьвеце дзеяч і меў добры шанец быць абра-ным на папу. 

Калі паміж Польшчай і Нямеччынай завязаўся канфлікт за горад Данцыг 
(Гданьск), папа Пій XII па-радзіў Польшчы йсьці на ўступствы Нямеччыне. 
Польшча не згадзілася. Гэта было на руку Гітлеру, і ён 1 верасьня 1939 г. 
напаў на Польшчу. Таго самага дня Гітлер, праз свайго амбасадара ў 
Ватыкане, падзякаваў папу Пія XII за ягоныя "мірныя" захады ў справе 
нямецка-польскіх дачыненьняў. Амбасадар растлумачыў Пію XII, што Гітлер, 
нібыта, два дні чакаў на прыбыцьцё польскіх эмісараў для таго, каб весьці зь 
імі перамовы дзеля мірнага залагоджаньня нямецка-польскага канфлікту, а 
замест таго Польшча абвесьціла ваенную мабілізацыю. Да таго-ж, нібыта, 
польскае рэгулярнае войска неаднойчы парушала польска-нямецкую мяжу, 
уваходзячы ў прыгранічную тэрыторыю Нямеччыны... Зразумела, была гэта 
чарговая хлусьня немцаў. У сапраўднасьці Гітлеру хацелася ня мірных 
перагавораў з Польшчай наконт Данцыгу, а разьвязаньня вайны з Польшчай 
дзеля "лебенсраўм" на Усходзе Эўропы. 

Як толькі пачалася нямецка-польская вайна, нямецкія біскупы апублікавалі 
пастырскія звароты да жаўнераў, каб тыя выканалі свой абавязак і былі 
паслухмяныя фюрэру, і каб вайна закончылася перамогай і мірам для іхнай 
бацькаўшчыны й народу. "Ваяваць за дарагую бацькаўшчыну, не шкалуючы 
жыцьця!" - падобныя заклікі, звароты й пасланьні гучэлі з шмат якіх нямецкіх 
дыяцэзіяў, нібыта нехта пагражаў немцам і іхнай бацькаўшчыне. У 
сапраўднасьці, самыя немцы напалі на Польшчу й разьвязалі Другую 
сусьветную вайну. Церазь месяц Польшча капітулявала. Аднак, каб вырашыць 
польскае пытаньне на карысьць немцаў, СС замардавала ў адпаведнасьці з 
загадам фюрэра тысячы вядомых польскіх ксяндзоў і прадстаўнікоў 
інтэлігенцыі. I на гэтае нямецкае духавенства не зварочвала ўвагі, адно толькі 
званілі ва ўсіх дыяцэзіях Нямеччыны званы у гонар хуткай перамогі Гітлера. А 
што да парады папы Шя XII, каб Польшча прыняла ўмовы міру Гітлера, дык 
былы перадваенны польскі міністар замежных справаў Ю. Бэк сказаў: 
"Ватыкан ёсьць галоўная прычына няшчасьця мае краіны. Запозна я 
ўсьвядоміў, што нашая замежная палітыка была падпарадкаваная інтарэсам 
каталіцкай царквы". 

У сваёй Каляднай энцыкліцы "Суммі Панціфікатус" 20 кастрычніка 1939 г. 
папа згадаў пра "агрэсію супраць малых і мірных людзей". Аднак, хто зрабіў 
гэтую агрэсію й супраць якіх людзей, сказана не было. Нягледзячы на гэта, 
Бэрлін прызнаў гэтую папскую энцыкліку, як і самога папу, варожымі. 
Пазьней, калі міністар замежных справаў Нямеччыны Рыбэнтроп наведаў 
папу Пія XII, апошні сказаў, што ў сваёй Каляднай энцыкліцы ён меў на 
думцы фінскі народ. 

10 чэрвеня 1940 г. Мусаліні абвесьціў вайну Брытаніі й Францыі. Папа й 
Ватыкан прамаўчалі, але італьянскія біскупы й сьвятары пачалі выказваць 
свае думкі. Праз два тыдні пасьля абвешчаньня вайны ў італьянскай прэсе 
пачалі штодня зьяўляцца пастырскія лісты біскупаў, у якіх яны выказвалі свой 
патрыятызм. 30 італьянскіх біскупаў паслалі дучэ тэлеграму, у якой выказвалі 
сваю радасьць з той пагоды, што пасьля непазьбежнай перамогі італьянскай 
арміі італьянскі сьцяг будзе лунаць над магілай Сьв. Пятра. У знак 
салідарнасьці арцыбіскуп Цэльса Канстаньціні блаславіў італьянскіх жаўнераў, 
якіх Мусаліні пасылаў на Ўсходні фронт супраць "чырвоных варвараў". 

I каталіцкі ваенны біскуп Франц Ёзэф Раркоўскі, падобна да Цэльса 
Канстаньціні, пісаў 29 чэрвеня 1941 г. да жаўнераў Вэрмахту: "Будзьце 
ўпэўненыя ў сваёй місіі! Перамога будзе нашай... Шмат эўрапэйскіх краінаў 
ведае, што вайна супраць Расеі ёсьць эўрапэйскаю крусадаю..." I нямецкі 
амбасадар у Ватыкане фон Бэргэн інфармаваў Бэрлін, што папа прыхільна 
паставіўся да антыкамуністычнай крусады, што ў Ватыкане адчуваецца 
"пэўная палёгка" й што паход на Расею "не зьдзіўляе" папскі дзяржаўны 
сакратарыят. 

Пасьля вайны нямецкія біскупы крытыкавалі заходніх аліянтаў за іхнае 
пасыўнае стаўленьне да немцаў. Біскуп Вурм у гутурцы прызнаўся 
амэрыканскаму генэралу Клею, што ён і шмат іншых нямецкіх сьвятароў 
уступілі ў нацысцкую партыю, каб абараняць свае хрысьціянскія прынцыпы. 
Аднак ген. Клей не пагадзіўся з аргумантамі Вурма. Амэрыканцы ў сваёй 
акупацыйнай зоне налічылі 351 актыўных нацыстоўскіх сьвятароў. Насуперак 
гэтаму каталіцкая царква пахавала іх па кляштарах, а пратэстанцкая царква 
адмовілася зьняць сваіх сьвятароў-нацыстаў з прыходаў. Так што толькі 3 з 
351 згаданых сьвятароў былі пазбаўленыя прыходаў. Для параўнаньня, больш 
за 80 тыс. цывільных немцаў-нацыстаў было арыштована ў амэрыканскай і 50 
тыс. у ангельскай зонах акупацыі. 

Цікавы штрых. Нямецкі маёр Кнаппэ, каторы 5 гадоў правёў у савецкім 
лягеры палонных, піша, што каталіцкія сьвятары ў ягоным лягеры 
супрацоўнічалі з рускімі, падпісвалі пастановы, у якіх гаварылася, што й 
каталікі могуць быць камуністамі. Сапраўды, калі ў Нямеччыне сьвятары 
маглі быць нацыстамі, дык чаму яны не маглі быць камуністамі? 

Пасьля вайны францускі ўрад дамагаўся ад Ватыкану, каб ён за 
супрацоўніцтва з фашыстамі пазбавіў 40 біскупаў іхных прыходаў. Аднак 
высьветлілася, што некаторыя францускія сьвятары былі падПольшчыкамі, і 
таму толькі 5 з 40 былі зьнятыя з сваіх становішчаў. 

У жніўні 1945 г. папа Пій XII выказаў у сваім пасланьні ўдзячнасьць аднаму 
баварскаму біскупу й "тым мільёнам каталікоў, мужчынам і жанчынам усіх 
сацыяльных слаёў, каторыя слухаліся сваіх біскупаў і змагаліся супраць 
д'ябальскай сілы, што кіравала Нямеччынай". Але што зрабіў у вайну супраць 
гэтае "д'ябальскае сілы" сам папа? Як мы ўжо пісалі вышэй, папа Пій XII 
супрацоўнічаў з Гітлерам. Дык калі галоўны кіраўнік царквы супрацоўнічаў з 
"д'ябальскаю сілаю", чаму тады маюць прызнаць сваю віну кардыналы, 
біскупы й сьвятары? Праўда, у сьнежні 1946 г. ў Стутгардзе біскуп Вурм 
заявіў, што Нямеччына павіная прызнаць сваю адказанасьць за разьвязаньне 
вайны й зробленыя ёю злачынствы. Аднак, як мы ведаем, за злачынствы 
нямецкай арміі й нацыстаў у часе апошняй вайны давялося цярпець 
нявінным нямецкім жанчынам і дзецям. 

Зьдзек цярпелі ня толькі ваенныя злачынцы, але нават і тыя, хто быў 
супраць вайны й Гітлера. Бяда ў тым, што аліянты ня мелі яснага пляну ў 
дачыненьні нямецкага насельніцтва ў зонах акупацыі. Яны забаранялі сваім 
вайскоўцам мець блізкія кантакты зь мяйсцовым насельніцтвам, тады як 
камуністы ў сваёй зоне адразу распачалі прапаганду праз прэсу, кіно, у 
кавярнях ды праз створаныя імі прафсаюзы. Чырвонаармейцы, напрыклад, 
гулялі зь немцамі ў футбол. У вадначасьсе нямала цывільных немцаў было 
вывезена на прымусовыя работы ў СССР. I толькі тады, калі ў 1948 г. Саветы 
пачалі блякаду Бэрліна, аліянты зьмянілі свае адносіны да немцаў на больш 
гуманныя. А наогул амаль ніхто не пісаў, што мільёны немцаў паміралі пад 
акупацыяй аліянтаў. 

Што тычыцца каталіцкай царквы, дакладней, ейных сьвятароў-нацыстаў і 
іхных злачынстваў у часе вайны, дык папа Пій XII сказаў, што царква ў гэтым 
не вінаватая, а вінаватыя тыя, хто рабіў злачынствы. Хто-ж вінаваты, як ня 
рымскі папа, каторы падтрымоўваў дыктатараў, сеяў нутраныя расколы й 
нянавісьць сярод народаў, у выніку чаго гінулі дзясяткі тысячаў мірнага 
насельніцтва. I толькі ў мэмарандуме 1994 г., зьвяртаючыся да кардыналаў, 
папа Ян Павал II падаў прапанову, каб царква "пакаялася ва ўсіх, зробленых 
ёю за апошнія тысячагодзьдзі грахах". На гэта італьянскі кардынал Джакома 
Біффа у сваім пасланьні адказаў: "У царквы няма грахоў". 

4 траўня 2001 г. Ян Павал II, будучы ў Атэнах, прасіў прабачэньня за 
злачынствы, зробленыя ў дачыненьні да праваслаўнай царквы, асабліва, калі ў 
1204 г. крыжаносцы напалі на Канстантынопаль. (Паводле словаў Стывена 
Ранымана, гэта было "найвялікшае злачынства ў гісторыі". крыжаносцы 
разрабавалі ў імя Хрыста хрысьціянскі горад і падпалілі яго. Зьняважылі храм 
Сьв. Сафіі. Нарабаванае вывезьлі ў Венэцыю, Турын, Парыж ды іншыя 
гарады Заходняй Эўропы, а на імпэратарскі трон пасадзілі каталіка-
франконца, каторы правіў наступных 57 гадоў. У крыжаносцаў на іхныя 
злачынствы было апраўданьне: `Туркі ёсьць ворагі, а грэкі - схізматыкі, і таму 
яны горшыя за ворагаў!"). 

Што-ж, на працягу стагодзьдзяў каталіцкая царква зрабіла не адно 
злачынства ў дачыненьні іншых канфэсіяў. I зёньня прасіць прабачэньня за 
свае грахі гэта яшчэ ня ўсё. [Галоўнае, каб Ватыкан з сваімі папамі ня 

ўмешваўся ў :правы іншых канфэсіяў, у выглядзе, напрыклад, розных "вуніяў" 
пад сваім кіраўніцтвам. А калі ён хоча такой вуніі, дык няхай шукае яе 
адкрыта, ведучы перамовы з кіраўнікамі іншых канфэсіяў, а не за іхнымі 
плячыма. Тады толькі можна будзе прабачыць каталіцкай царкве й ейным 
папам за зробленыя злачынствы й пачаць супрацоўніцтва зь імі, як роўны з 
роўным. 

 

 

Харвацкі рэлігійны фанатызм 
 

Было ўжо сказана, як Руская Праваслаўная Царква служыла камунізму, як 
Рымская Каталіцкая Царква служыла фашызму, але каму й як служыла 
Харвацкая Каталіцкая ] Царква, няхай судзіць сам чытач. 

Каб ведаць, пра што гаворка, варта згадаць, што 24 чэрвеня 1914 г., праз 
чатыры дні пасьля забойства наступніка астрыйскага трону эрцгерцага Франца 
Фэрдынанда ў Сараеве, прадстаўнікі Сьвятой Сталіцы і ўрад Сэрбіі падпісалі г. 
зв. Сэрбскі Канкардат. У распрацоўцы гэтага дакуманту браў удзел мансігнор 
Эўгеніё Пацэльлі, будучы папа Пій XII. Паводле гэтага канкардату, Сэрбія 
гарантавала каталікам права свабоды свае рэлігіі й адукацыі на сваёй 
тэрыторыі. Сэрбія таксама згадзілася плаціць стыпэндыі каталіцкім сьвятарам. 
Адначасна канкардат скасоўваў старыя кантакты сэрбскіх каталікоў з Аўстра-
Вэнгэрскай імпэрыяй і падпарадкоўваў іх непасрэдна Ватыкану. Як Ватыкан, 
так і сэрбскі ўрад былі задаволеныя канкардатам,- аднак Вена, якая баялася 
славянскага уплыву, не пагадзілася зь ім, і імкнулася скасаваць яго. 

Аўстра-Вэнгерская імпэрыя ў большасьці сваёй была каталіцкая, аднак ейную 
паўднёва-ўсходнюю частку засялялі славяне, у тым ліку мільёны праваслаўных. 
Апроч таго, такія народы, як чэхі, славакі, палякі і ўкраінцы, хацелі мець у 
імпэрыі такія самыя правы, якімі карысталіся мадзяры (вэнгры). Каб 
замарудзіць нацыянальна-вызвольную барацьбу славянаў, Аўстрыя хацела 
пакласьці сваю руку на Сэрбію. Таму аўстрыйскі ўрад абвінаваціў сэрбскі ўрад у 
змове ў забойстве Фэрдынанда й выставіў Сэрбіі немагчымыя, ультыматыўныя 
дамаганьні, якія парушалі сувэрэнітэт Сэрбіі. Сэрбскі ўрад згаджаўся з 
бальшынёю патрабаваньняў Аўстрыі й згодны быў аддаць справу забойства 
Фэрдынанда на разгляд міжнароднага суду ў Гаазе. I брытанскі міністар 
замежных справаў, каб пазьбегнуць вайны, рабіў захады, скіраваныя на 
скліканьне канфэрэнцыі Вялікіх дзяржаваў. Аднак Аўстрыя, нечакана й 
незважаючы ні на што, абвесьціла Сэрбіі вайну нібыта за забойства Фэрдынанда 
й невыкананьне Сэрбіяй умоваў, якія былі ёй пастаўленыя. Як мы ўжо казалі 
вышэй, была гэта толькі падстава, а галоўнай мэтай Аўстрыі было задушыць з 
дапамогай вайны нацыянальна-вызвольны рух славянаў. 

Да гэтае работы спрычыніўся й рымскі папа. Замест таго, каб устрымаць 
Аўстрыйскую імпэрыю ад вайны супраць маленькай Сэрбіі, ён падбухторваў яе 
да вайны. Пра гэта сьведчыць тэлеграма Рытгера, баварскага амбасадара, 
высланая аўстрыйскаму ўраду 21 ліпеня 1914 г. пасьля ягонай гутаркі з папам 

Піем X: "Папа ўхваляе энэргічную акцыю Аўстрыі супраць Сэрбіі й на выпадак 
вайны ня мае ніякае веры ў расейскую й францускую арміі. Кардынал - 
сакратар стану - мае надзею, што гэтым разам Аўстрыя ня ўступіць, яна зможа 
адбіць са зброяй у руках варожую агітацыю, якая прывяла да забойства 
наступніка трону й пагражае самому йснаваньню Аўстрыі. Зь ягоных 
выказваньняў адчуваецца страх рымскай курыі перад панславянізмам". 

Што да забойства Фэрдынанда, дык сьледзтва прызнала, што сэрбскі ўрад ня 
быў у ім замешаны. Аднак у той час за Сэрбіяй стаяла Расея, а за Аўстрыяй - 
Нямеччына. Абедзьве мелі свае палітычныя мэты й таму таксама ўступілі ў 
вайну. 

I гэтак, 1 жніўня 1914 г., пачалася Першая сусьветная вайна. Ужо на трэці 
дзень вайны арцыбіскуп Загрэбу Ангэ Баўер арганізаваў вялікую працэсію і ў 
сваім казаньні заклікаў харватаў на змаганьне з ворагам - праваслаўнымі 
сэрбамі... Сэрбы моцна пацярпелі ў Першай сусьветнай вайне, панесьлі вялікія 
страты ў людзях. Аднак вайна закончылася зусім ня так, як на тое спадзяваліся 
Аўстрыя й папа Пій X. У выніку гэтай страшнай вайны Аўстра-Вэнгерская 
імпэрыя распалася й на ейных руінах паўсталі новыя дзяржаўныя ўтварэньні. А 
Сэрбія, хоць і пацярпела ў вайне, але будучы ў саюзе з Антантай, выйшла з 
вайны пераможцам і стала важным дзейнікам у працэсе - стварэньня 
незалежнай краіны паўднёвых славянаў. Зь ейнай ініцыятывы й пры згодзе 
харватаў і славенцаў 1 сьнежня 1918 г. было створанае незалежнае 
Фэдэратыўнае Каралеўства. Да фэдэрацыі далучыліся Чарнагорыя, Босьніяй 
Македонія. Для гэтых розных народаў у 1927 г. была прыйнятая адна назва - 
Югаславія са сталіцай Белградам. У Югаслаўскую Фэдэрацыю ўвайшлі таксама й 
некаторыя нацыянальныя меншасьці: альбанцы, вэнгры, жыды, немцы ды інш. 

Беручы агулам, Югаславія была маладой дзяржавай, аднак гісторыя ейных 
народаў была старой, запоўненай войнамі, інтрыгамі й забойствамі. Славянскія 
народы Балканаў хацелі заваяваць грэкі, рымляне, венэцыянцы, аўстрыйцы, 
мадзяры, французы, балгары, туркі, немцы, італьянцы й рускія. Гэтае цягнулася 
ад VII ст. і некаторыя з гэтых захопнікаў пакінулі нешта сваё, што пасьля сталася 
прычынаю непаразуменьняў. А да VII ст. Балканскі паўвостpaў засялялі славяне, 
якія карысталіся адной мовай і ў якіх была адзіная культура. Толькі з часам 
зьявіліся паміж імі лякальныя адрозьненьні. Зьявіліся два альфабэты, тры рэлігіі, 
чатыры мовы й шэсьць рэспублікаў. У такой стракатай дзяржаве ўсё магло 
здарыцца. Аднак што яе найбольш дзяліла, дык гэта рэлігія, якая зрабіла 
югаслаўскія народы непрымірымымі ворагамі. 

У даваеннай Югаславіі траціна насельніцтва была каталіцкай, а рэшта - 
праваслаўныя, мусульмане, пратэстанты й юдаісты (жыды). Харваты-каталікі з 
падтрымкай аўстрыйцаў, італьянцаў і Ватыкану вялі барацьбу супраць 
Югаслаўскай Фэдэрацыі, каб Харватыя зрабілася незалежнаю краінаю. (Пра 
Харватыю папа Леў IX (1513 - 1521) даўней гаварыў, што яна зьяўляецца 
вартаўніком хрысьціянства, бо праваслаўныя сэрбы схізматыкі й ня маюць 
права называць сябе хрысьціянамі). 

У 1929 г. ажывілася дзейнасьць тэрарыстычнай групы "Усташа" ("Паўстань!"), 
скіраваная на незалежную Харватыю. Арганізацыя была заснаваная 

Кватэрнікам і Павэлічам, аднак яна ня мела шанцу праводзіць дывэрсіі на 
тэрыторыі Югаславіі, бо не была адпаведна падрыхтаваная да гэтага. Павэлічу 
дапамог Мусаліні. Ён аддаў яму невялічкі Алеонскі востраў для падрыхтоўкі 
харвацкіх дывэрсантаў, якія ў 1932 г. і зьявіліся ў Далмаціі. Яны падбухторвалі 
сялянаў да паўстаньня, аднак паліцыя строга ўзялася за бунтаўшчыкоў. 
Усташаўцам дапамагалі таксама югаслаўскія камуністы, мэтай каторых была 
барацьба з манархіяй. (У 1922 г. камуністы забілі міністра ўнутраных справаў 
Югаславіі й праз гэта кампартыя Югаславіі была распушчаная й дзейнічала 
падпольна). 

Наняты Павэлічам балгарскі тэрарыст 9 кастрычніка 1934 г. ў Марсэлі забіў 
югаслаўскага караля Аляксандра й францускага міністра замежных справаў 
Барто. Прычынай забойства было нібыта тое, што кароль перасьледаваў 
каталіцкую царкву. На дамаганьне Францыі выдаць ёй Павэліча, арганізатара 
забойства, які пасьпеў уцячы ў Італію, Мусаліні адмовіў. Плян-жа забойства 
караля Аляксандра быў распрацаваны ў Рыме. 

Калі Гітлер падпарадкаваў з дапамогай сваёй экспансіўнай палітыкі Аўстрыю, 
Чэхію, Славаччыну, Мадзяршчыну (Вэнгрыю), Румынію, Балгарыю й Югаславію, 
у Югаславіі адбыўся дзяржаўны пераварот. Новы югаслаўскі ўрад адмовіўся 
супрацоўнічаць з Гітлерам, і таму напачатку красавіка 1940 г. Гітлер з баямі 
заняў тэрыторыю Югаславіі, якая затым была падзеленая паміж немцамі, 
італьянцамі, балгарамі й мадзярамі. На тэрыторыі-ж Харватыі была створаная 
Незалежная Дзяржава Харватыі (НДХ), на чале якоў стаў ужо згаданы намі 
тэрарыст Павэліч. Акрамя Харватыі ў НДХ уваходзіла Славенія, Босьнія, 
Герцагавіна й большая частка Далмаціі, так што колькасьць насельніцтва 
дзяржавы Павэліча складала 6,7 млн. (3,3 млн. католікаў-харватаў, 2,2 млн. 
праваслаўных сэрбаў, 750 тыс. мусульманаў, 70 тыс. пратэстантаў і 45 тыс. 
жыдоў). 

11 красавіка 1940 г. радыё Загрэбу зьвярнулася з урадавым камунікатам да 
насельніцтва Харватыі, загадваючы яму ў сувязі са зьменай палітычнай 
сытуацыі ў краі зьвяртацца да каталіцкіх сьвятароў, якія, маўляў, растлумачаць, 
што рабіць і як захоўвацца перад акупацыйнымі войскамі. Гэта ўжо гаварыла 
пра тое, якую ўладу будзе мець каталіцкая царква ў НДХ. У першы дзень свае 
дзяржаўнае неза-лежнасьці ў адной магамэтанскай вёсцы бандытамі была 
спаленая мячэць, а потым яны ўзарвалі праваслаўную царкву ў Белай і нарабілі 
шкоды на праваслаўных могілках. У той час, калі яшчэ сэрбскія жаўнеры ваявалі 
зь немцамі ў горах Босьніі, газэты Загрэбу паведамілі, каб усе праваслаўныя 
сэрбы напрацягу 12 гадзінаў пакінулі горад. А траўня харваты пачалі зачыняць 
школы для сэрбскіх дзяцей. 19 ліпеня назва "сэрбска-"праваслаўная рэлігія" была 
замененая на "грэка-ўсходняя рэлігія". Праваслаўным вернікам рэкамэндавалася 
пераходзіць у каталіцкую або ў грэка-каталіцкую царкву (вунію). Міністар 
харвацкай адукацыі 8 чэрвеня растлумачыў сэрбам, што добра для іх будзе 
ведаць харвацкі лёзунг: "Лепш здавайцеся, а не - дык вымятайцеся!" 

13 красавіка 1941 г. у Загрэб прыехаў Антэ Павэліч і наступнага дня яго 
асабіста спаткаў арцыбіскуп Сараева Стэпінац і павіншаваў са зробленай 
працай. 27 красавіка 1941 г. Стэпінац у фашыстоўскім каталіцкім выданьні 

"Нядзеля" гэткімі словамі прывітаў новую ўладу й новы парадак: "Слава Богу, 
нашая ўдзячнасьць Адольфу Гітлеру й бязьмежная адданасьць нашаму 
правадыру Антэ Павэлічу!" Пасьля гэтага арцыбіскуп Стэпінац запрасіў Павэліча 
й ягоных усташаўскіх паплечнікаў на ўрачысты абед, а 28 красавіка выдаў 
пастырскі ліст, які быў зачытаны па касьцёлах і ў якім ён заклікаў ксяндзоў і 
вернікаў да супрацоўніцтва з правадыром Павэлічам. 

Такім чынам, дзяржаўны парадак у Харватыі ўстанавілі Павэліч і Стэпінац, і 
быў гэты парадак фашыстоўска-каталіцкай дыктатурай. Усё, што пярэчыла 
гэтым двум уладарам зямлі й неба, забаранялася й ліквідавалася. Сэрбам, жыдам 
і цыганам забаранялася карыстацца грамадзкім транспартам. Пачалося 
фізычнае вынішчэньне ўсіх, хто ня быў харватам і каталіком. Як піша Ільля 
Марынковіч: "З касьцельнага амбону ў мяйсцовасьці Ліўна ксёндз Срэчка Пэрыч 
заклікаў вернікаў на "Сьвятую вайну", прапануючы "пачаць разьню зь ягонай 
сястры, бо яна абрала сабе за мужа сэрба, а скончыць на ейных дзецях". I 
нагадаў харватам: "Як скончыце работу, прыходзьце сюды, у касьцёл, я вас 
спавядаю і адпушчу грахі» ("Вайна ў Югаславіі", ст. 151). Прывядзем для 
прыкладу два характэрныя спосабы рэлігійнага садызму харватаў. У архіве 
Міністэрства замежных справаў у Рыме перахоўваецца здымак жанчыны з 
адрэзанымі грудзьмі й вырванымі вачыма, а каля яе ляжаць прылады 
катаваньня: нажы, сякеры й крукі. У раёне Белавар усташаўцы ўзялі 
праваслаўнага сьвятара й ягонага сына ды загадалі ім абодвум капаць сабе яму. 
Перад забойствам загадалі сьвятару казаць малітву за памерлых і ў гэтым часе 
пасеклі сына на кавалкі. Пасьля ўзялсяі за сьвятара, выдзіралі ягоную бараду, 
валасы на галаве, вырвалі вочы й зьдзіралі, з жывога яшчэ чалавека, скуру. 
Нават акрэдытаваны ў Харватыі нямецкі ген. Эдмунд фон Горстанаў, 
пазнаёміўшыся з данясеньнямі вайсковых і цывільных назіральнікаў, сказаў: 
"Усташаўцы звар'яцелі!" 

2 чэрвеня 1942 г. міністар справядлівасыді ўсташаўскай дзяржавы др. 
Мілаван Заніч у газэце "Нова Градыска" пісаў: "Гэтая дзяржава, нашая краіна 
ёсьць толькі для харватаў і ні для каго больш. Няма іншых шляхоў і спосабаў 
зрабіць яе сапраўды сваёй, як не ачысьціць яе ад усіх праваслаўных сэрбаў. Усе 
тыя, што прыйшлі ў нашую краіну 300 гадоў таму назад, павінныя зьнікнуць. 
Мы не хаваем сваіх намераў. Гэта ёсьць палітыка нашага ўраду, і мы будзем 
праводзіць у жыцьцё ня нешта іншае, а прынцыпы "Ўсташы» ("Католік тэрор 
тудэй", ст. 29). Не было праўдаю, што сэрбы прыйшлі ў Харватыю "300 гадоў 
таму назад" - яны жылі там стагодзьдзямі раней. 

Як бачым, у часе Другой сусьветнай вайны ў г. зв. Незалежнай Дзяржаве 
Харватыі дзеяліся жахлівыя рэчы. Павэліч-жа неадкладна выказаў у лісьце сваю 
адданасьць папе: "Калі Боская ласка даверыла мне кіраўніцтва урадам, маёй 
першай задачай быў к лопат, каб харвацкі народ застаўся верны свайму 
слаўнаму мінуламу, Сьвятому Апосталу Пятру й ягоным пераемнікам... Дзеля 
гэтай вялікай задачы прашу Тваю Сьвятасьць даць мне Тваё багаславеньне". 
Папа Пій XII добра ведаў пра злачынствы, якія харваты чынілі над 
праваслаўнымі сэрбамі, непасрэдна ад самага кіраўніка Харватыі Павэліча й 
арцыбіскупа А. Стэпінца, зь якімі ён меў асабістыя спатканьні й якія 
інфармавалі яго, здаючы рапарты пра сваю дзейнасьць. Згадаем, што піша Ніно 

Ло Бэлла: "Забойствы сэрбаў мелі падтрымку ня толькі рыма-каталіцкіх 
сьвятароў і манахаў, якія й кіравалі бандамі. Больш страшнымі былі каталіцкія 
сьвятары, якія загадвалі канцэнтрацыйнымі лягерамі, праводзілі чысткі й 
мардаваі тысячы людзей. Успомнім некаторыя прозьвішчы катаў: сьвятар-езуіт 
Драгуцін Комбэр, айцец Браанімір Зупаніч, айцец Срэчка Пэрыч і манах 
Міраслаў Філіповіч Франьцішканін, якога зрабілі камэндантам 
канцэнтрацыйнага лягеру ў Ясенаўцы. Сваімі зьдзекамі лягер гэты раўнаўся 
лягеру ў Дахаў, а сам Філіповіч быў адказны за сьмерць 40 тыс. людзей" ("Дзі 
Ватыкан пэйпэрс", ст. 26). Як у Сталіна НКУС, а ў Гітлера гестапа, так і ў папы 
рымскага былі служкі, гатовыя ня горш за іх выканаць кожную злачынную 
работу. 

У рамках нашага артыкула немагчыма апісаць усе злачынствы й зьдзекі, якія 
харваты чынілі падчас вайны над праваслаўнымі сэрбамі, жыдамі й цыганамі. 
Пра гэта напісаныя цэлыя кнігі, падцьверджаныя шматлікімі дакумантальнымі 
матар'яламі й здымкамі. Нават нямецкія й італьянскія жаўнеры не маглі зьнесьці 
такога размаху зьдзекаў над людзьмі. Паводле нямецкіх дакумантаў, напрацягу 
17 месяцаў усташаўскай улады ў Харватыі было зьнішчана каля 700 тыс. сэрбаў. 
У сакрэтным рапарце № 153 ад 15 верасьня 1942 г., пададзеным харвацкім 
уладам у Загрэбе, харвацкі афіцэр Андрыч паведамляў: "Вышэйстаячы 
каманьдзір барон Массэнбах крытыкаваў усташаўцаў за злачынствы супраць 
праваслаўных і сцьвярджаў, што да гэтага часу ў Харватыі замардавана 700 
тыс. людзей і што немцы мусяць гінуць з прычыны кепскай харвацкай 
палітыкі... Нарэшце скончыў нараканьнем, сцьвярджаючы, што адзіны выхад з 
такой сытуацыі ёсьць акупацыя нямецкім войскам Незалежнай Дзяржавы 
Харватыі. Я ўсімі магчымымі спосабамі даказваў яму, што ён ня мае рацыі. На 
гэта Массэнбах адказаў: "Пакіньма гэта ў спакоі, мы маем дакладныя дадзеныя!" 
Я праз цэлы дзень і ноч не пачуў ад немцаў ніводнага добрага слова пра 
Харватыю..." ("Война в Югославіі. Для чэго?", Варшава, 1991 г., ст. 137-138). Як 
піша Джон Корнвэл, да 1 ліпеня 1943 г. італьянскія жаўнеры ў сваёй зоне 
акупацыі Югаславіі далі прыбежышча 33.464 цывільным, сярод якіх было 2.118 
жыдоў. 16 кастрычніка 1942 г. радыё ББС падало такую інфармацыю: 
"Найгоршыя злачынствы адбываюцца ў парафіі арцыбіскупа Загрэба (Стэпінца). 
Кроў братоў цячэ ракою. Праваслаўных гвалтоўна наварочваюць у каталіцызм і 
мы ня чуем голасу спагады арцыбіскупа. I ня дзіва, мы ведаем, што арцыбіскуп 
неаднойчы браў удзел у нацыстоўскіх і фашыстоўскіх парадах". Стэпінац запісаў 
у сваім дзёньніку, што на спатканьні з Антэ Павэлічам апошні сказаў яму, што 
ён "ня будзе талерантна ставіцца да Сэрбскай Праваслаўнай Царквы, бо ён 
бачыць, што гэта не царква, а палітычная арганізацыя". 

На прыватным спаканьні папы Пія XII з Антэ Павэлічам прысутнічаў толькі 
адзін стэнограф, каторы злажыў прысягу, што ніколі не перадасьць таго, што 
чуў. Дык пра што-ж маглі гутарыць Сьвяты Айцец і мацёры ўсташавец-забойца? 
Ватыкан, як мы ўжо казалі, добра ведаў, што дзеецца ў Харватыі, папу 
рэгулярна інфармаваў ягоны легат у Харватыіі Марконе, які часта прыяжджаў у 
Ватыкан. Але ні папа, ні ягоныя легаты нічым не заміналі злачынствам, якія 
дзеяліся ў НДХ. I адзін толькі кардынал Тассэрант, давераная асоба папы, 6 
сакавіка 1942 г. сказаў харвацкаму прадстаўніку др. Русіновічу: 

"...франьцішкане, як напрыклад айцец Сіміч з Кліна, прымалі ўдзел у нападах на 
праваслаўнае насельніцтва й зьнішчэньні праваслаўных цэркваў... Я ведаю, што 
франьцішкане Босьніі й Герцагавіны дзейнічалі злачынным чынам і гэта баліць 
мне. Адукаваныя, культурныя, цывілізаваныя людзі не павінныя рабіць такія 
гвалтоўныя акты, а тым больш сьвятары". Тэссэрант сказаў др. Русіновічу, што 
згодна нямецкіх дадзеных "300 тыс. сэрбаў прапала бязь весткі" і што "ў адным 
толькі канцэнтрацыйным лягеры знаходзіцца 20 тыс. сэрбаў". 

Харваты зьнішчалі сэрбаў у розныя спосабы: расстрэльвалі, мардавалі, тапілі, 
палілі. У выніку, на працягу 1941-43 гг., харвацкія ўсташаўцы зьнішчылі сотні 
тысячаў сэрбаў, 128 праваслаўных сьвятароў, 30 манахаў, трох епіскапаў і 
зруйнавалі каля 300 цэркваў, а іншыя цэрквы замянілі на касыдёлы. Харвацкі 
гісторык Любо Бобав на аснове сваіх дасьледаваньняў сцьвярджае, што "для 
масавага зьнішчэньня сэрбаў і жыдоў выкарыстоўваліся канцэнтрацыйныя 
лягеры: Ясеновац (600 тыс. зьнішчаных), Ядоўна (72 тыс.), Старыдыска (75 тыс.), 
Стэмка Мітровіца (10 тыс.), Слана, Дзякава, Сіск, Ястрэбарска ды інш". 

I так было да пачатку 1945 г., калі на Балканы прыйшла Чырвоная Армія й 
выступілі партызаны Ціты. Тады харваты-ўсташаўцы, адчуваючы за сабою віну 
за зробленыя злачынствы, пачалі ўцякаць разам з дабром, нарабаваным у сваіх 
памардаваных ахвяраў. Павэліч апынуўся ў амэрыканскім палоне ў Аўстрыі. У 
Аўстрыю ўцяклі й іншыя ўсташаўцы. Калі йшла падрыхтоўка справы Павэліча, 
як ваеннага злачынцы, Павэліч уцёк з палону. Пасьля зрабілася вядомым, што ён 
хаваўся ў Ватыкане, пераадзеты манахам і пад несапраўдным прозьвішчам. 
Потым яму зрабілі фалыпывыя дакуманты й пераправілі ў лістападзе 1948 г. у 
Аргентыну. 400-500 усташаўцаў, што ўцяклі ў Аўстрыю, брытанцы перадалі 
камуністычным партызанам Ціты, і тыя зьнішчылі іх без суда й сьледзтва. Была 
гэта помста за ўсе іхныя злачынствы над сэрбамі, жыдамі й цыганамі. Не 
пазьбег кары за сваю "пастырскую дзейнасьць" і арцыбіскуп Стэпінац. Адкрыты 
суд над ім працягваўся 10 дзён. На суд была запрошаная прэса. Разам з 
Стэпінцам за калябарацыю з ворагам і супрацоўніцтва з усташаўцамі, за 
прымусовае наварочваньне праваслаўных у каталіцызм, за тайныя каншахты з 
замежнымі краінамі, якія выклікалі інтэрвэнцыю ў Югаславію, - судзілі й паду 
ладных яму ксяндзоў. Галоўная віна арцыбіскупа заключалася ў невыкананьні 
ягоных духоўных абавязкаў. Калі пракурор абвінавачваў Стэпінца за 
калябарацыю й багаславеньне тэрарыстычных бандаў, Стэпінац адказаў: "Я даю 
багаславеньне кожнаму, хто ў мяне просіць". У дадзеным выпадку й на 
злачынствы. 

Суд над Стэпінцам Пій XII прызнаў за "зьнявагу духоўнай асобы" й 
экскамунікаваў усіх, хто браў удзел у судзе "нявінна арыштаванага й асуджанага 
арцыбіскупа Стэпінца". (9 кастрычніка 1911 г. папа Пій X пастанавіў, што 
каталіцкі сьвятар ня можа быць пакліканы да суду нават тады, калі ён зрабіў 
найбольшае злачынства). I арцыбіскуп Стэпінац адмовіўся на судзе асудзіць 
злачынствы свае царквы, тады як падсудны каталіцкі сьвятар, палкоўнік Ёсэф 
Букеліч, перад судовай камісіяй сказаў: "Я ведаю, што ўсташаўцы зрабілі многа 
злачынстваў і спалілі некалькі вёсак у Бані. Я ведаю, што яны чынілі 
мардэрствы... Я не пратэставаў супраць зьнішчэньня людзей і спаленьня вёсак 
таму, што іншыя, уключна Стэпінца, таксама не пратэставалі..." ("Ді Кэйс оф 

Алёйзіус Стэпінац", ст. 186). 11 кастрычніка 1946 г. суд вынес Стэпінцу 
прыгавор на 16 гадоў прымусовай працы. Але Стэпінац цяжка не працаваў у 
заключэньні й свой тэрмін поўнасьцю не адседзеў. Ціта дазволіў яму выехаць зь 
Югаславіі за мяжу, але Стэпінац адмовіўся. Ватыкан, які так і не прызнаў віны 
свайго арцыбіскупа й іншых каталіцкіх сьвятароў, рукі якіх па локаць былі ў 
крыві нявіннных людзей, у 1952 г. надаў Стэпінцу годнасьць кардынала. 

Ціта пасьля вайны трымаў уладу ў Югаславіі жалезнай рукой. Аднак пасьля 
ягонай сьмерці ў. 1980 г. Югаслаўская Фэдэрацыя пачала даваць трэшчыны. 
Гісторыя, як тое было й да вайны, паўтарылася. Уцёкшыя на Закад усташаўцы 
аднавілі свае дывэрсіі. Яны трэніравалі на Захадзе сваіх дывэрсантаў, падклалі 
бомбу над югаслаўскую амбасаду ў Нямеччыне. Паліцыя выкрыла дывэрсантаў, 
сярод якіх аказаўся й сьвятар Скока, якога суд прыгаварыў да 4 гадоў 
зьняволеньня. Гэтая дэструктыўная работа ўсташаўцаў праходзіла з падтрымкаю 
некаторых заходніх краінаў, што прывяло да абвешчаньня незалежнасьці 
Славеніі й Харватыі. А паколькі ў гэтых краінах жыло многа сэрбаў, дык на іх 
зноў пачаліся ганеньні, як некалі за Павэліча. Пад узьдзеяньнем заходняй 
прапаганды з Даніі, Галяндыі, Аўстрыі й Нямеччыны ў Харватыю ехалі 
дабраахвотнікі, якія заяўлялі перад тэлевізійнымі камэрамі, што яны едуць 
бараніць цывілізацыю перад дзікімі балканскімі плямёнамі, маючы на ўвазе 
сэрбаў. "Глас Конціла", што выходзіць у Загрэбе, тэндэнцыйна пісала 26 жніўня 
1990 г.: "Сёньня цалкам відавочна, што Бог дапусьціў існаваньне Югаславіі 
дзеля таго, каб мы цераз пакутныя выпрабаваньні пераканаліся, што ў ёй няма й 
ня можа быць ніякага экумэнізму... камунізм і атэізм ніколі не вынікалі зь 
ідэйных перакананьняў, а былі толькі зручнай маскай для правядзеньня ў 
жыцьцё той самай вялікасэрбскай праграмы Сьвятога Савы". Аднак ці маглі 
пасьля вайны праводзіць у жыцьцё "вялікасэрбскую праграму Сьвятога Савы" 
харваты Ціта, Бакарыч і ген. Туджман, якога самі-ж харваты абралі потым на 
прэзыдэнта, а таксама славенец Кардэлі, што кіравалі камуністычнай 
Югаславіяй? 

8 верасьня 1994 г. папа Ян Павал II хацеў наведаць Белград, Сараева й 
Загрэб. Але ніхто ня мог гарантаваць яму бясьпеку. А небясьпека магла быць 
рэальная, як з боку мусульманаў, так і сэрбаў. Аднак 10 верасьня папа ўсё-ж 
прыляцеў у Харватыю на аэрадром Загрэбу й быў урачыста вітаны. У 
прывітальнай прамове папы гучалі словы "мір", "згода", "узаемнае прабачэньне" й 
думка пра тое, што было праліта шмат нявіннай крыві. Папа гаварыў так, што 
зь ягоных словаў вынікала, быццам каталіцкая царква й Ватыкан ня маюць 
нічога супольнага з праліцьцём нявіннай крыві. Зразумела, што каталікі-харваты 
з радасьцю віталі свайго папу, бо-ж Ватыкан першы прызнаў незалежнасьць 
Харватыі й Славеніі ў 1991 г., як калісьці першы, у 1941 г., прызнаў і 
незалежнасьць фашыстоўскай Харватыі на чале з крывавым забойцам 
Павэлічам. Ватыкан і каталіцкая прэса лічылі выхад каталікоў зь югаслаўскай 
фэдэрацыі за "слушны намер славенцаў і харватаў". 

У ранейшай гісторыі славенцаў, харватаў і сэрбаў мы не сустракаем, каб гэтыя 
народы вялі паміж сабою вайну. Яе справакавала каталіцкая царква праз сваю 
экспансіўную палітыку пашырэньня каталіцызму й насаджэньня нянавісьці да 
іншых канфэсіяў. Заклік папы Яна Паўла II да згоды, міру, узаемнага 

прабачэньня й г. д. не задаволіў і ня мог задаволіць праваслаўных сэрбаў, 
жыдоў, цыганоў і мусульманаў, бо Ватыкан добра ведае й ведаў пра злачынствы 
харватаў і не прадухіліў іх. I да гэтага часу Ватыкан не прызнаў свае віны ў 
забойствах іншаверцаў каталікамі-харватамі. Каталіцкая царква дазваляла й 
падштур-хоўвала сваіх сьвятароў ісьці на злачынствы й не карала іх за гэта, а 
даравала зямныя грахі, абяцаючы нябеснае ўзнагароджаньне, і нават рабіла са 
злачынцаў сьвятых. 

Існуе думка, што царква ёсьць сьвятая, што сам Бог беражэ яе ад памылак, і 
грэшнымі зьяўляюцца толькі асобныя ейныя чальцы. Таму, калі гаворка 
заходзіць пра злачынствы, якія дапусьціла царква, на гэта адказваюць, што 
вінаватая не царква, а нехта зь ейных чальцоў. Ці ёсьць лягічнае такое 
тлумачэньне? Напрыклад, тэоляг рыма-каталіцкай царквы Ганс Кунг лічыць, 
што "не йснуе такой царквы, якая ня мае ў чым пакаяцца". I папа Ян Павал II 
апошнім часам часта просіць публічна прабачэньня ў іншых канфэсіяў за грахі, 
зробленыя ім каталіцкай царквой. Што-ж змусіла "непамыльнага" рымскага папу 
прасіць прабачэньня? На мой погляд, ні што іншае, як стратэгія экумэнізму, 
скіраваная на "адмываньне" рэпутацыі папы, падарванай дзейнасьцю папы Пія 
XII. 

Як падае інфармацыйнае агенцтва IPS (Інтэр Прэс Сэрвіс), "міжнародная 
кааліцыя, якая гуртуе больш за 70 уплывовых недзяржаўных арганізацыяў, 
пачала сусьветную кампанію з мэтаю пазбавіць Ватыкан сяброўства ў 
Арганізацыі Аб'яднаных Нацыяў". Прычынай гэтага зьяўляецца той факт, што, 
па-першае, Ватыкан нельга лічыць дзяржавай, бо гэта адзін толькі горад, а, па-
другое, міжнародная кааліцыя дамагаецца, каб Ватыкан выступаў не як 
дзяржаўнае ўтварэньне, а як чыста рэлігійнае, нароўні з будызмам, індуізмам, 
ісламам ды іншымі рэлігіямі. Бо атрымоўваецца так, што ААН інтарэсы адной 
рэлігіі ставіць вышэй за інтарэсы ўсіх іншых рэлігіяў. Згаданая міжнародная 
кааліцыя недзяржаўных арганізацыяў зьвярнулася да генэральнага сакратара 
ААН з просьбаю перагледзіць ролю Ватыкана на палітычнай мапе сьвету. I нам 
думаецца, што зроблена гэта слушна. 

 

 

Руская Праваслаўная Царква па сьмерці Сталіна 
 

"Як трывога, дык і да Бога", - гаворыць народная прыказка. Ёсьць праўдай, 
што напад Гітлера на Савецкі Саюз летам 1941 г. бяз мала не паклаў канец 
Савецкае імпэрыі. Як у Вашынгтоне, так і ў Лёндане некаторыя палітыкі давалі 
Саветам некалькі тыдняў, а найбольш - два месяцы жыцьця. Дый у Маскве, на 
паседжаньні Палітбюро 27 чэрвеня 1941 г., Жукаву ставіліся пытаньні: дзе 
нашая армія? дзе немцы? як далёка яны пасунуліся? Сталін тады сказаў: "Ленін 
стварыў нашую дзяржаву, а мы яе... (тут нецэнзурнае слова)!" - і паехаў на 
сваю дачу. У сапраўднасьці-ж найбольш вінаватым тут быў сам Сталін. 

Каб аб'яднаць народ у змаганьні з ворагам, Сталін пайшоў на паразуменьне з 
Рускай Праваслаўнай Царквой. Упершыню ад рэвалюцыі 1917 г. праваслаўныя 

іерархі ўсплылі на паверхню й сваёю прапагандысцкай дзейнасьцю, сапраўды, 
шмат спрычыніліся да перамогі Савецкага Саюзу ў вайне. Але як толькі вайна 
скончылася, царква зноў аказалася непатрэбнай. 

Неўзабаве пасьля сьмерці Сталіна пачаўся новы перасьлед царквы ў СССР. 
Як даведаваемся з прэсы, у 1954 г. было прачытана 120.679 антырэлігійных 
дакладаў, а ў 1958 г. іхная колькасьць узрасла да 300 тыс. Пачалі масава 
выходзіць антырэлігійныя брашуры. Такім чынам, гэта сьведчыць пра тое, што 
Савецкі ўрад выкарыстоўваў РПЦ ў крытычны для яго час вайны, а як толькі 
вайна скончылася - гісторыя паўтарылася. У чэрвені 1955 г. Карпаў, які 
заставаўся пасярэднікам паміж царквой і ўрадам, прызнаўся перад дэлегацыяй 
ангельскіх царкоўнікаў, што да яго з розных частак СССР прыходзяць 
нараканьні адносна перасьледу царквы. Аднак у тым самым 1955 г. Патрыярх 
Усяе Русі Аляксей I заявіў: "Руская Праваслаўная Царква цалкам падтрымоўвае 
зьнешнюю мірную палітыку нашага ўраду і зусім не таму, што, як 
сцьвярджаюць некаторыя, свабода царквы ў СССР, нібыта, абмяжоўваецца, а 
таму, што савецкая палітыка справядлівая й адпавядае хрысьціянскім ідэалам, 
якія прапаведуе царква". 

Больш жорсткі перасьлед царквы пачаўся з прыходам да ўлады Мікіты 
Хрушчова (1958 - 1964). Ён, як галоўны вораг царквы, сказаў: "... веруючых у 
Бога робіцца ўсё менш і менш, расьце моладзь, а яна ў значнай большасьці ў 
Бога ня верыць". Моладзі да 18 гадоў забаранялася ўступаць у рэлігійныя 
арганізацыі, а бацькам - пасылаць дзяцей у царкву супраць іхнай волі. Пачаўся 
наступ і на духавенства. Некаторыя сьвятары, каб ня мець прыкрасьцяў, 
пачалі адмаўляцца ад свае веры, якую яны яшчэ нядаўна так зацята 
прапагавалі. 

16 траўня 1958 г. Карпаў даў знаць патрыярху Аляксею, што ўрад пастанавіў 
скараціць колькасьць манастыроў зь іхнымі зямельнымі надзеламі, ды пачаў 
умешвацца ў даходы царквы й накладаць на яе падаткі. 16 траўня патрыярх 
Аляксей і мітрапаліт Мікалай лістоўна зьвярнуліся да Хрушчова з нараканьнямі 
за непрыстойныя антырэлігійныя мэтады й адміністрацыйныя меры ў 
дачыненьні да духавенства й вернікаў. Хрушчоў на ліст іерархаў не адказаў, 
толькі некалькі месяцаў пасьля Карпаў паведаміў патрыярха й мітрапаліта, што 
ліст іхны Хрушчоў атрымаў. 

Аднак, што ні стараліся рабіць праваслаўныя ўладыкі ў абароне свае царквы, 
падтрымкі й спагады яны нідзе не знайшлі. Тыя самыя іерархі, каторыя 
выказалі адкрытае незадавальненьне дзяржаўнай кампаніяй супраць царквы, 
былі рэпрэсаваныя, асуджаныя паводле сфабрыкаваных абвінавачаньняў, 
пасаджаныя ў турмы, звольненыя з займаных становішчаў ці адасланыя на 
адпачынак. Пайшоў на адпачынак і мітрапаліт Мікалай (Ярушэвіч), які так 
многа памог Савецкаму ўраду ў часе вайны. Памёр ён пры таямнічых 
абставінах у 1961 г. 
 

Неўзабаве Карпава на пасадзе старшыні Савета ў справах РПЦ заступіў 
Уладзімір Кураедаў. Быў ён чалавекам жорсткім і працаваў дагэтуль экспертам 
у галіне марксісцка -ленінскай ідэалёгіі й праблемаў партыйнай агітацыі й 



 

81 

 

прапаганды. Зь ягонай ініцыятывы 31 сакавіка 1961 г. на нараду ў Савет былі 
запрошаныя патрыярх Аляксей, мітрапаліт Піцірым, архіепіскап Пімен і 
епіскап Нікадзім. Гэтым іерархам Кураедаў заявіў, што склалася такое 
становішча ў кіраваньні рэлігійных абшчынаў, якое выклікае незадавальненьне 
сярод веруючых, бо рэлігійныя абшчыны знаходзяцца пад дыктатарскаю 
ўладаю аднаго чалавека, тады як у дэмакратычнай савецкай краіне 
кіраўніцтва ажыцьцяўляецца народам. Было гэта цынічнае, правакацыйнае й 
недарэчнае выступленьне старшыні Савету РПЦ супраць царквы, і з такім 
падыходам да справы ёй было цяжка, небясьпечна й безнадзейна змагацца. 
(Праўда, у самай РПЦ было шмат іерархаў, каторыя зьяўляліся супрацоўнікамі 
НКУС, а пасьля КДБ, і каторыя дзеля сваіх прамоцыяў і прыватных інтарэсаў 
былі гатовыя зьнішчыць царкву). 

Паводле ўказаньня Кураедава, патрыярх Аляксей склікаў Сабор епіскапаў, 
які адбываўся ўсяго адзін дзень 18 ліпеня 1961 г. у манастыры Сьв. Сергія. На 
яго было запрошана 50 епіскапаў за выняткам тых, каго паслалі "на 
адпачынак". Як вядома, "на адпачынак" адпраўлялі самых "неблаганадзейных" 
сьвятароў. Тыя-ж, хто прыехаў у Загорск на Сабор, ня ведалі, што там будзе 
адбывацца. Напачатку адкрыцьця патрыярх Аляксей сказаў: "Мы сабраліся тут 
ня дзеля таго, каб даказваць і спрачацца, а дзеля таго, каб прыняць дэцызію..." 
І, сапраўды, навошта было "даказваць і спрачацца". калі дыскусія й пратэст 
нічога не маглі зрабіць, бо ўсё ўжо было вызначанае загадзя. Заставалася толькі 
падцьвердзіць такія зьмены ў царкоўным жыцьці, якія вярталі яе да стану 1929 
г., калі сьвятары ня мелі ніякага права над царквою й ейнаю маёмасьцю. 
(Варта адзначыць, што на Саборы ў Загорску прысутнічалі тры дзяржаўныя 
прадстаўнікі). Ніхто зь епіскапаў не адважыўся на крытыку новых зьменаў 
статуту царквы. Архіепіскап Пімен прапанаваў прыняць гэтыя зьмены. 
Асабліва задаволены такім разьвіцьцём падзеяў на Саборы быў мітрапаліт 
Піцірым Круціцкі й Каломенскі (агент КДБ), які вітаў у сваёй прамове чаканыя 
ім і ягонымі прыхаджанамі "дэмакратычныя" зьмены ў статуце царквы. 

3 усяго вышэй сказанага відаць, што Сабор у Загорску ня быў кананічны, і 
пра яго нэгатыўна выказаліся ў 1965 г. два маскоўскія айцы, Мікалай Еўліман і 
Глеб Якунін. Яны паслалі два лісты пратэсту. У першым, датаваным 12 
сьнежнем 1965 г. і адрасаваным патрыярху Аляксею, яны крытыкавалі й 
абвінавачвалі царкоўную адміністрацыю ў тым, што ейная дзейнасьць 
супярэчыць савецкаму праву й наносіць шкоду праваслаўнай царкве. У другім 
сваім лісьце, датаваным 15 сьнежнем 1965 г. і адрасаваным Старшыні 
Вярхоўнага Савету СССР Падгорнаму, айцы пратэставалі супраць немаральных 
дзеяньняў уладаў, якія парушаюць прынцыпы сацыялістычнага права й 
падрываюць асновы адносінаў савецкай дзяржавы да царквы. Пратэсты айцоў 
Еўлімана й Якуніна не зрабілі ўплыву на дзеяньні савецкіх уладаў, затое 
патрыярх Аляксей пазбавіў іх права служыць у царкве. 

Перасьлед царквы як быў, так і працягваўся. 20 лістапада 1964 г. КДБ, 
міліцыя й іншыя памагатыя ўламіліся ў Пачаеўскі манастыр, бушавалі па 
цэрквах і кельлях манахаў і сьвятароў. Былі арыштаваныя й асуджаныя 
Валеры Паповіч, Уладзімір Салдатаў, дыякан Гаўрыіл Угліцкі. Міхаіла 
Ланчакова, нягледзячы на ягоную старасьць, адаслалі ў псыхіятрычную 

бальніцу. Рэшта сьвятароў і манахаў пачала хавацца ад перасьледу. У 
Пачаеўскім манастыры стала ціха. 

Напрацягу наступных гадоў ішоў перасьлед усіх сьвятароў, якія выступалі 
супраць перасьледу царквы. Прывядзем тут толькі адзін характэрны прыклад. 
Айцец Антоні («Варажбіт»), манах, служыў у розных прыходах і меў такую 
пашану сярод моладзі, што нават і некаторыя чальцы Ўсесаюзнага Ленінскага 
Камуністычнага Саюзу Моладзі бралі шлюб у царкве. З той прычыны айца 
Антонія пераводзілі зь мейсца на мейсца, аднак ён паўсюль выступаў супраць 
перасьледу вернікаў, за што яго ў 1971 г. моцна зьбілі, і ён пэўны час правёў у 
шпіталі. У 1975 г. а. Антоні напісаў просьбу да Мітрапаліта Ленінградзкага 
Нікадзіма, каб той таксама выступіў супраць перасьледу рэлігіі. У верасьні таго 
самага году а. Антонія арыштавалі на вуліцы, у ягонай торбе "знайшлі" дзьве 
алюміневыя трубкі, якія ён нібыта ўкраў. Аднак яго не судзілі, а адправілі ў 
Ленінградзкую псыхіятрычную бальніцу № 5, трымалі там два гады й давалі 
ўколы, каторыя пашкодзілі ягоныя нутраныя ворганы й спрычыніліся да 
паралюшу ног. 

КДБ ў якасьці даношчыкаў-"сэксотаў" трымаў дзясяткі епіскапаў, а 
патрыярх Аляксей змушаны быў езьдзіць па сьвеце й гаварыць пра "мірнае 
суйснаваньне" з савецкімі ўладамі. I камуністычная прапаганда, і некаторыя 
іерархі РПЦ сьвярджалі, што ў СССР няма перасьледу рэлігіі, а калі дзе цэрквы 
й зачыняюцца, дык гэта на просьбу людзей. 

25-26 лістапада 1963 г. у Маскве адбылося паседжаньне Ідэалягічнай камісіі 
пры ЦК КПСС. Галоўны рэфэрат зрабіў ідэоляг партыі Леанід Ільічэў. Ён 
атакаваў датыхчасовую атэістычную прапаганду ў СССР, якая, на ягоную 
думку, праяўляла й праяўляе мала энтузіязму й падыходу ў справе 
антырэлігійнай барацьбы. У гэтым самым часе мітрапаліт Нікадзім знаходзіўся 
ў Рыме, і калі ў яго запыталіся пра апошнія перасьледы рэлігіі ў Савецкім Саюзе 
й чым гэта тлумачыцца, мітрапаліт адказаў: "Узмацненьне антыклерыкальнай 
прапаганды не азначае рэлігійнага перасьледу. Гэта - свабодная дыскусія, 
ідэйна-культурны дыялёг. Перасьлед рэлігіі нешта іншае. "Перасьледы" бываюць 
тады, калі дзяржаўныя ўлады выдаюць распараджэньні, скіраваныя супраць 
вернікаў. А такога ў Савецкім Саюзе не было й няма!" 

Пасьля сьмерці Хрушчова перасьлед царквы прыціх, але не зусім спыніўся. 
Царква па-ранейшаму заставалася пад кантролем савецкіх адміністратараў, а 
ейныя сьвятары павінныя былі па-ранейшау заставацца большымі патрыётамі 
Савецкага Саюзу, чым свае хрысьціянскае царквы. Як распавядаў А. Удодаў, 
каторы прыходзіў напачатку 70-х гг. у Менскі катэдральны сабор на 
багаслужбы, а пасьля эміграваў на Захад, - духавенства выконвала свае 
абавязкі з годнасьцю, і таму вернікі ўважалі царкву за свой родны дом. Аднак 
сьвятары імкнуліся не ўступаць з прыхаджанамі ў прыватныя гутаркі, бо 
царкву часта наведавалі агенты КДБ, якія пільна сачылі за ўсімі прыхаджанамі. 
Такія паводзіны іерархаў РПЦ можна разглядаць па-рознаму, аднак тут ясна 
відаць, што іерархі не хане лі падсякаць сук, на якім сядзелі. Яны ўважалі, што 
за аказаную ім міласьць царква павінная актыўна падтрымоўваць 
камуністычны рэжым, каторы фактычна быў атэістычным рэжымам. Такую 

дзейнасьць уладыкаў РПЦ нельга назваць згоднай вучэньню Сьвятога Пісаньня. 
Інакш кажучы, царква прадалася бязбожнай уладзе й пачала займацца 
палітыкай і прапагандай, што ёй было не да твару. 

Праз увесь час Савецкае ўлады РПЦ фактычна ўяўляла сабой дэпартамант, у 
які назначаліся людзі адданыя камуністычнай сыстэме, каторыя выконвалі 
ейныя заданьні. Такая царква ня мела саборнасьці, ня мела таго рэлігійнага 
духу, ня мела тае сьвятасьці, якія павінныя дамінаваць у сапраўднай царкве. У 
СССР РПЦ служыла толькі прыладай для камуністычнага рэжыму, і ня толькі ў 
прапагандысцкіх мэтах, але й для русыфікацыі нярускіх народаў. Таму нічога 
дзіўнага, што шмат праваслаўных вернікаў пакідалі сваю царкву, ейных 
прадажных іерархаў і йшлі ў сэкты. 

17 красавіка 1970 г. памёр патрыярх Аляксей. Ягонае мейсца заняў епіскап 
Пімен (Ізьвекаў), каторы, як прадстаўнік РПЦ, аб'ехаў некаторыя заходнія 
краіны, дзе браў удзел у шматлікіх канфэрэнцыях. Паказаў ён сябе добрым 
дыпляматам-прапагандыстам. (Заўважым тут, што камуністычная сыстэма, 
перасьледуючы царкву й ейных вернікаў у сябе дома, за мяжою выкарыстоўва 
яе дзеля прапагандысцкіх мэтаў). Пімен заклікаў у прэсе эміграцыйнае 
духавенства вяртацца на радзіму, кляйміў амэрыканскую палітыку ва Ўетнаме, 
Камбоджы й інш. Будучы 16 верасьня 1973 г. у Жэневе дзеля навязаньня 
кантактаў з Сусьветнаю Радаю Цэркваў, Пімен на ўрачыстым паседжаньні 
зачытаў з паперкі гэткае асьведчаньне: "У Савецкім Саюзе няма ні багатых, ні 
бедных, ні ўпрывілеваных, ні перасьледаваных... нашыя праціўнікі, якія 
знаходзяцца пад узьдзеяньнем зламыснай прапаганды, ня маюць магчымасьці 
пазнаёміцца з дасягненьнямі сацыялістычнага ладу жыцьця ў Савецкім Саюзе, 
які ў значнай меры ёсьць блізкі да ідэалаў Хрысьціянства". За сваю 
прасавецкую дзейнасьць Пімен быў узнагароджаны шматлікімі ордэнамі й 
мэдалямі. 

Як падаюць у ангельскай газэце "Дзі Майлл он Сандэй" (29 красавіка 1992 г.) 
карэспандэнты I. Вокэр і Ч. Стэрн, ім удалося зазірнуць у сакрэтныя архівы 
Лубянкі й знайсьці зьдзіўляючыя гістарычныя факты, якія сьведчаць пра тое, 
што іерархі РПЦ служылі агентамі КДБ. I тут яны называюць трох мітрапалітаў: 
Філарэта Мітрапаліта Кіеўскага (мянушка "Антонов"), Шцірыма Мітрапаліта 
Валакаламскага ("Аббат") і Ювэніла Мітрапаліта Крутыцкага ("Адамант"). Гэтыя 
тры мітрапаліты (а працавала іх на КДБ значна больш) былі сталымі 
наведнікамі заходніх краінаў, дзе спатыкаліся з духаўнікамі розных рэлігійных 
канфэсіяў, дзяржаўнымі дзеячамі й палітыкамі. Яны адкрыта выступалі па 
тэлевізіі й на розных імпрэзах, хлусячы пра парадкі ў СССР, сцьвярджаючы, 
што ў Савецкім Саюзе няма арыштаў і перасьледу вернікаў. Калі аднойчы 
карэспандэнты з Прэсавага Агенцтва Навінаў запыталіся ў Мітрапаліта 
Кіеўскага й Галіцкага Філарэта, што ён думае пра перасьлед царквы й вернікаў 
у СССР, пра якую шмат піша й гаворыць замежная прэса й радыё, Філарэт 
адказаў: "Я зьдзіўлены, што нашую царкву й вернікаў разглядаюць як 
перасьледаваных. У Савецкім Саюзе нікога не перасьледуюць. Веруючыя й 
няверуючыя ў нашай краіне твораць адное грамадзтва, якое скіраванае на 
актыўную работу й дабрабыт свае Радзімы. Адносіны савецкай дзяржавы да 
патрэбаў царквы ёсьць удумлівыя й ясныя... Некаторыя агенцтвы на Захадзе 

падаюць супярэчлівыя зьвесткі, абражлівую й тэндэнцыйную інфармацыю 
дзеля таго, каб увесьці ў зман меркаваньне сусьветнай супольнасьці..." і г. д. 
("Дзі Рашэн Ортодокс Чэрн", 1986 г., ст. 209). А архіепіскап Піцірым, у часе 
свайго знаходжаньня ў Заходняй Нямеччыне ў сакавіку 1980 г., на запытаньне 
пра шматлікія арышты вернікаў у СССР, якія адбыліся напрацягу апошніх 
месяцаў, адказаў, што ніякай "хвалі арыштаў" няма, што сытуацыя з 
праваслаўнаю царквою й сьвятарамі ў Савецкім Саюзе за апошнія 15 гадоў 
"устабілізаваная", а што да Дудко й Якуніна, дык гэта толькі два выключэньні, і 
ўсё высьветліцца, калі скончыцца сьледзтва. А Мітрапаліт Таліна Аляксей, 
знаходзячыся ў Аўстрыі, сказаў, што патрыярх нічога ня ведае аб прычынах 
арышту Дудко. Сьвятар Юры Бялоў, які 14 гадоў правёў у працоўных лягерох і 
псыхіятрычных лякарнях, так быў абураны хлусьнёю мітрапаліта Піцерыма, 
што напісаў яму ліст гэткага зьместу: "Як ты можаш гаварыць такое, калі дзеці 
царквы перасьледуюцца ў турмах, дзе ім забараняецца насіць крыжыкі 
хрышчэньня, забараняецца чытаць Евангельле, а наглядчыкі ў турмах голяць 
сьвятаром бароды? А ты ствараеш такое ўражаньне, нібыта ў СССР свабода 
рэлігіі. Вялікі грэх ты бярэш на сваю душу". Ліст гэты, зразу мела, быў 
адпраўлены ў КДБ і наступнага дня КДБ арыштавала Бялова. Падобна а. 
Бялову з хлусьнёю ўладыкаў адноста становішча царквы ў СССР ня мог 
пагадзіцца й а. Глеб Якунін. Ён выступаў з крытыкаю ўладаў, праз што быў 
арыштаваны ў лістападзе 1979 г. і зьняволены на 5 гадоў лягеру й 5 гадоў 
высалкі за "антысавецкую агітацыю й прапаганду". Апошнія словы, якія сказаў 
на судзе а. Глеб, былі: "Я дзякую Богу за гэтае выпраба-ваньне, якое Ён мне 
паслаў. Гэта для мяне вялікі гонар і, як хрысьціянін, прымаю яго з радасьцю". 

А вось што піша "Новая газэта" (№ 407, 12-18 кастрычніка 1998 г., ст. 16): «У 
свойчас камісія Якуніна - Панамарова пад лёзунгамі дэстабілізацыі становішча 
ў краіне спрабавала разабрацца ў пытаньнях адносінаў РПЦ і КДБ. Агульныя 
інтарэсы тут, безумоўна, перапляталіся з асабістымі, але гэта ня так важна. 
Важна тое, што сам факт стварэньня падобнай камісіі выклікаў сур'ёзны 
пярэпалах у РПЦ. Спатрэбілася ўмяшаньне царкоўных чыноў, каторыя раней 
уваходзілі ў габінэты вышэйшых палітычных кіраўнікоў, каб камісія спыніла 
сваю дзейнасьць, а разгляд справы перайшоў да самай царквы. Разгляд справы 
праводзіўся пад кіраўніцтвам Мітрапаліта Кастрамскога Аляксандра. Аднак 
гэты духоўны «отдел собственной безопасности» так і не апублікаваў ніводнай 
справаздачы... Ды сталася так, што сьціплы архіварыюс Талінскага архіву 
Юры, разьбіраючы завалы дакумантацыі Савміна Эстонскай ССР, натыркнуўся 
на дзіўны дакумант: «Отчёт об агентурно -оперативной деятельности за 1958 
год 4-го отдела КГБ при Совете министров ЭССР»». Далей газэта піша, што 
«...агент «Дроздов», 1929 г. нараджэнья, сьвятар праваслаўнай царквы, з 
вышэйшай адукацыяй, кандыдат багаслоўя... завэрбаваны 28 лютага 1958 г. на 
патрыятычных пачуцьцях для выяўленьня й апрацоўкі антысавецкага элементу 
зь ліку праваслаўнага духавенства... Пры вярбоўцы ўлічвалася ягонае 
павышэньне да становішча Епіскапа Талінскага й Эстонскага... За пэрыяд 
супрацоўніцтва з ворганамі КДБ «Дроздов» зарэкамэндаваў сябе як чалавек, які 
аддана служыць, акуратны, энэргічны, таварыскі... Да выкананьня нашых 
даручэньняў адносіцца ахвотна і ўжо перадаў шэраг заслугоўваючых увагу 

матар'ялаў, паводле якіх праводзіцца дакумантацыя злачыннай дзейнасьці 
чальца Праўленьня Пыхвінскай праваслаўнай Царквы...» 

Паводле часопіса «Шлях Скарыны» (№ 1, 1997 г. ст. 29): "Яшчэ больш 
уражваюць назвы лекцыяў Аляксея Рыдзігера-" Дроздова" (гэтак жадаючага 
атрымаць патрэбную яму пасаду), прачытаныя ў сэмінарыях: "У. I. Ленін і 
культурная рэвалюцыя, "Камуністычная мараль і адносіны да працы й 
сацыялістычнай маёмасьці", "Узгадаваньне новага чалавека як найвышэйшая 
задача камуністычнага будаўніцтва". 

Лёнданская газэта «Гардыян» (22 студзеня 2000 г.) прыводзіць словы 
праваслаўнага сьвятара-дысыдэнта Георгія Эдэльштэйна: «Кандыдатуры ўсіх 
епіскапаў дакладна падбіраліся: назначаліся тыя, хто быў гатовы 
супрацоўнічаць з Савецкаю ўладаю. Усе епіскапы былі стаўленьнікамі КДБ. Як 
вядома, патрыярх Аляксей II быў завэрбаваны КДБ й атрымаў мянушку 
«Дроздов». I сёньня ўсё ў Расеі адбываецца так, як тое было 20 ці 30 гадоў таму 
назад». 

Як бачым з вышэй прыведзеных фрагмэнтаў, дык сёньняшні самы высокі 
царкоўнік Рускай Праваслаўнай Царквы патрыярх Аляксей Рыдзігер (ён-жа 
"Дроздов") быў агентам КДБ. Як адзначаецца ў дакуманьце за красавік 1969 г.: 
"Агент "Дроздов" і "Парасвет" падарожнічалі ў Англіі як дэлегаты на 
Канфэрэнцыю Эўрапэйскіх Цэркваў". А газета "Дзі Тайме" за 15 чэрвеня 2000 г. 
піша, што амэрыканскі палкоўнік рускага паходжаньня Трафімаў напрацягу 25 
гадоў быў агентам КДБ і толькі цяпер яго рассакрэцілі й арыштавалі. Цікавае 
тое, што завэрбаваў яго да гэтае работы праваслаўны Архіепіскап Вены Ігар 
Уладзіміравіч Сусемігл. 

Такім чынам, хаця камуністычны рэжым прыгнятаў, зьневажаў і 
перасьледаваў Рускую Праваслаўную Царкву, яна была ягоным верным 
саюзьнікам, праводзячы ягоную работу як дома, так і за мяжою. I толькі ў 1988 
г. М. Гарбачоў дазволіў праваслаўнай царкве стварыць сваю ўласную 
адміністрацыю. 

Варта згадаць, што РПЦ ніколі не была прыязнай да каталіцкай царквы, як і 
каталіцкая царква да РПЦ дый да ўсяго праваслаўя. Вялікую нянавісьць да 
РПЦ у часе апошняй сусьветнай вайны й па вайне сеяў папа Пій XII. Ён ня быў 
задаволены з дапамогі ЗША Савецкаму Саюзу й з пастановаў у Ялце, якія 
давалі камуністычнай Маскве шырокія магчымасьці дзеяньня ў Эўропе. Аднак 
па сьмерці Пія XII на папу быў абраны ў 1958 Ангэла Ранкальлі, які прыйняў 
імя папы Яна XXIII. Ён спыніў як царкоўную, так і палітычную варожасьць 
Ватыкану, якую распальваў ягоны папярэднік. Энцыкліка папы Яна XXIII 
"Пацэм Тэррыс" ("Мір на зямлі") прапаведавала сяброўства, згоду паміж 
заходнімі дэмакратычнымі і ўсходнімі камуністычнымі краінамі. Ян XXIII 
склікаў Другі Ватыканскі Сабор, каторы ўводзіў пазытыўныя рэформы й 
хрысьціянскае аб'яднаньне. Сабор праходзіў адкрыта й на ім прысутнічала ня 
менш за 18 запрошаных некаталіцкіх царкоўных прадстаўнікоў. Прысутнічалі й 
прадстаўнікі ад РПЦ, аднак пад умовай, што на Саборы ня будзе кранутая 
камуністычная дзейнасьць. На гэта Ватыкан згадзіўся. Але знайшлася вялікая і 
ўплывовая група айцоў Сабору, якая склала пісьмовую просьбу да папы, каб 

Сабор асудзіў камуністычную дзейнасьць. У лісьце гаварылася, што папу Пія XII 
абвінавачваюць за ягонае маўчаньне ў справе злачынстваў нацыстаў, і калі 
гэтым разам Ватыкан не асудзіць камунізму, дык за гэта й іх могуць асудзіць у 
будучыні. Просьбу гэтую аднак папа ня прыйняў, паціху гаварылі, што 
асуджэньне камунізму нічога ня дасьць, а можа толькі зашкодзіць. Так што 
Сабор нікога й нічога не асудзіў. 

Праваслаўная й каталіцкая цэрквы часта вялі палітычныя гульні ды тварылі 
дзівосы, як тое было і перад, і пасьля Другога Ватыканскага Сабору ў 1962 г. 
Так прадстаўнікі Маскоўскай патрыярхіі Баравы й Катляроў, якія былі 
прызначаныя ехаць у Рым, былі там спатканыя з гонарам. Яны нават у 
базыліцы Сьв. Пятра сталі на калені перад папам. Аднак большае зьдзіўленьне 
выклікала ў прысутных здарэньне, якое адбылося 15 сьнежня 1975 г., калі 
папа, вітаючы місію Канстантынопальскага Патрыярха ў Сыкстынскай 
капліцы, неспадзявана стаў на калені перад праваслаўным мітрапалітам і 
пацалаваў яму ногі. Усё гэта рабілася ў духу прабачэньня за мінулыя крыўды й 
дзеля збліжэньня дзьвюх хрысьціянскіх цэркваў. А раней, у красавіку 1965 г., 
нямецкі езуіт кардынал Бэа ў музэі, пераўтвораным туркамі з праваслаўнага 
катэдральнага сабору Сьв. Сафіі ў Канстынопалі, укленчыўшы на тым самым 
мейсцы, дзе пакладзеная была сумнавядомая була з пракляцьцем, прасіў Бога 
прабачыць кардыналу Гумбэрту ягоную віну. 

Калі на папу выбралі Паўла Яна II, дык нетрывалае сяброўства паміж 
каталіцкай і праваслаўнай цэрквамі скончылася. Ватыкан вярнуўся да свае 
старое дыктатарскае пазыцыі. А калі й гаварыў ён пра дэмакратыю й свабоду, 
дык толькі пра свабоду каталіцкую. А што да кантактаў Ватыкану з Масквой, 
якія пачыналі навязвацца напачатку 60-х гг., дык тут няма нічога дзіўнага. Як 
адна, так і другая царква ня толькі што гулялі й гуляюць у палітыку, але 
злоўжываюць сваім аўтарытэтам, сваёй годнасьцю й мала зважаюць увагі на 
людзкія праблемы й пакуты, почасту прынесеныя самой царквой. Сьвяты 
апостал Павал пісаў да Карынфінянаў: "Дык якая можа быць супольнасыдь 
храма Божага зь Ідальскім?" 

Як піша газэта "Русская мысль" (23-29 лістапада 2000 г., ст. 21), 17 лістапада 
2000 г. у Маскве адбылася нарада, прысьвечаная сувязям царквы й дзяржавы. 
На нарадзе прысутнічалі прадстаўнікі ўраду, адміністрацыі прэзыдэнта і 
Дзяржаўнай Думы. З прамовай выступіў патрыярх Аляксей II, сказаўшы: 
"Векавая мара рускага веруючага народу пра сымфонію царквы й дзяржавы ні 
ў якім выпадку ня мела пад увагай іхнага аб'яднаньня ў адзін мэханізм, а тым 
больш узаемнага падпарадкаваньня..." Дык хто-ж тады як за цароў, так і за 
камуністаў падпарадкоўваў Рускую Праваслаўную Царкву дзяржаўнай 
палітыцы й якую ролю выконваў за Саветаў сёньняшні Патрыярх Масквы і 
Ўсяе Русі Аляксей II? 

Партызаны ў вайне 
 

Пра г. зв. Вялікую Айчынную Вайну й пра ейныя вялікія людзкія ды 
матар'яльных страты многа пісала савецкая прапаганда, паказваючы 
патрыятычны й баявы дух савецкага народу. Аднак апошнія савецкія й 
нямецкія архіўныя дакуманты ды разнастайныя замежныя выданьні даюць 
магчымасьць глыбей зазірнуць у факты й лепш зразумець цану гэтае перамогі. 
Як падае Альбэрт Сітон у сваёй кнізе "Дзі Руссо Джерман Вор 1941-1945" (ст. 
119): "... элемэнты беларускага і ўкраінскага насельніцтва выказвала яўную 
варожасьць да савецкіх калянізатараў і Чырвонай Арміі... Завэрбаваныя 
немцамі групы ўзрывалі масты, чыгункі, рэзалі тэлефанічныя драты ў тыле 
Чырвонай Арміі, а жаўнеры здаваліся ў палон". 

Таксама й пра савецкую партызанку ў Беларусі ў апошняй вайне сабралася 
багатая, хоць і няпоўная, але затое насычаная прапагандаю літаратура. Шмат 
пытаньняў партызанскае барацьбы застаецца без адказу й чакае на свайго 
дасьледчыка. Якую вайну "дзеля шчасьця беларускага народу" вялі савецкія 
партызаны, можна ўявіць з наступнага фрагмэнту кнігі А. Дыксана й С. 
Гэльбурна "Коммуніст гарыля ворфэр" ("Камуністычныя партызаны ў вайне". 
Лёндан, 1954, ст. 52); "Савецкіх партызанаў не турбоціла, што можа стацца з 
іхным народам, яны толькі стараліся нанесьці шкоду немцам. Мы ўжо ўспаміналі 
раней, як партызаны хацелі атруціць нямецкага Галоўнага камісара. Паводле 
іхнага рапарту, яны хацелі заразіць калодзежы й вадаправод Менску. Ня маючы 
ніякага спачуваньня, яны ахвяравалі сваімі людзьмі". 

3 ліпеня 1941 г. Сталін зьвярнуўся па радыё да народаў, якія апынуліся пад 
нямецкай акупацыі, са словамі "браты й сёстры", "сябры" й прасіў іх, каб яны 
йшлі ў лес у партызаны, усе зьнішчаючы й нічога не пакідаючы ворагу. А 
дэрэктыва ЦК Кампартыі, выдадзеная 1 ліпеня 1941 г., заклікала да зьнішчэньня 
ворага ўсімі даступнымі сродкамі. Захоплены ў палон савецкі партызан казаў, 
што інструкцыя заабавязвала іх нават раненых немцаў, перад тым як 
расстраляць, мучыць і калечыць. Наказы Сталіна й згаданая дэрэктыва ў справе 
вядзеньня такой партызанскай вайны, якую вялі савецкія партызаны, 
супярэчылі правілам Гаагскай Канвэнцыі 1907 г. 

У Савецкім Саюзе камуністычная прэса надавала вялікае значэньне 
партызанскай дзейнасьці, а партызанаў узносіла да нябёсаў. Пра крытыку 
партызанаў не магло быць мовы, а гаварылася й пісалася ня толькі пра 
партызанаў, але й пра ўвесь беларускі народ, які, як адзін, узняўся на барацьбу з 
фашызмам. Толькі з прыходам да ўлады Гарбачова, людзі пачалі шчыра 
гаварыць і пісаць пра партызанаў, іхную дзейнасьць і пра тое, як на гэта ўсё 
рэагаваў у часе вайны беларускі народ. Як піша Ігар Фоміч: "Афіцыйная гісторыя 

сцвярджае, што ўвесь беларускі народ у дружнай сям'і іншых савецкіх народаў 
узьняўся на барацьбу з фашысцка-нямецкімі акупантамі. Але ці ўся гэта праўда? 
Ці не было беларусаў, як, дарэчы, рускіх і ўкраінцаў, якія служылі ў арміі 
Уласава, ці не была сфарміраваная ў 1943 г. у Менску Краёвая Абарона, у якой 
налічваліся дзесяткі тысяч вайскоўцаў, якія ставілі мэтай барацьбу са сталінскай 
тыраніяй за свабоду й незалежнасць беларускага народа?.. Дык што: "увесь 
савецкі народ узняўся на барацьбу з нямецка-фашысцкімі акупантамі"? 
Змагацца зь немцамі, калі на памяці злачынствы сталінскага рэжыму: 
прымусовая калектывізацыя, высяленне "раскулачаных" у Сібір, расстраляныя ў 
засьценках НКУС? Змагацца, бараніць савецкага актывіста-камуніста, які год 
назад адабраў у цябе ў калгас апошні кавалак зямлі, данёс на твайго брата ці 
бацьку "органам", а потым яшчэ прыйшоў з лесу ды адабраў апошнія боты, 
апошнія харчы? Таму нічога дзіўнага, што ў Беларусі ішла сапраўдная 
грамадзянская вайна паміж людзьмі адной нацыянальнасці" ("Настаўніцкая 
газета" № 49, 20 чэрвеня 1992 г.). Як казаў адзін селянін з Магілёўшчыны: "...не 
было таго дня, каб партызаны не былі ў вёсцы й не забіралі з хаты яйкі, курэй, 
сала, часам забіралі сьвіньней, авечак, коней з вазамі й апошняе паліто й боты..." 
Партызаны нішчылі масты, млыны, якімі карысталіся больш мяйсцовыя людзі, 
чым немцы. Партызаны палілі пачатковыя школы й забівалі беларускіх 
настаўнікаў, якія ня мелі зь немцамі нічога супольнага. Партызаны заміноўвалі 
дарогі, на каторых часьцей гінтлі мяйсцовыя людзі. 

Пра тыя ваенныя падзеі ў Беларусі піша доктар філязофскіх навукаў, 
прафэсар, былы начальнік штабу атраду 2-ой Заслонаўскай брыгады Мікола 
Крукоўскі: «Існавалі і сумна вядомыя асобыя аддзелы, каторыя праводзілі свае 
брудныя карныя апэрацыі на мяйсцовым насельніцтве, выклікаючы ў нас 
глыбокае незадавальненне. Прыходзілася і нам, на жаль, удзельнічаць у баях са 
"сваімі", г. зн. палідаямі, уласаўцамі ды інш. Успрымалі мы іх тады, аднак, толькі 
як здраднікаў у чыста ваенным сэнсе слова, хоць і ўзнікала часам недаўменьне, 
чаму іх так многа, гэтых "здраднікаў"? Не усьведамлялася яшчэ цалкам уся 
трагічнасць такога ненармальнага стану рэчаў. Толькі намнога пазьней, пасьля 
публікацый твораў Алеся Адамовіча і, асабліва, Васіля Быкава, стала ясна, што 
гэта, сапраўды, была грамадзянская ў пэўным сэнсе вайна, дзе адзін бок 
сьвядома нацкоўваўся на другі. Разыгрывалася выпрабаваная ленінска-
сталінская карта класавай барацьбы, абы то лью ня ўзнікла нацыянальная ідэя, 
як асноўны прынцып гэтай вайны, хоць у Расіі напоўніцу ўжо выкарыстоўвалася 
руская ідэя, няхай яна тады й не называлася" ("ЛіМ", № 25, 24 чэрвеня 1994 г.). 

Добра, што пасьля вайны знайшліся ўсё-ж беларусы-партызаны, якія прызналі 
сваю віну. Адзін зь іх, беларускі пісьменьнік А. Адамовіч у «Настаўніцкай газеце» 
(№ 58, 10 ліпеня 1992 г.) пісаў: "... як гэта самавольна хлусілі мы, партызаны, 
сабе й няшчасным бабам, калгаснікам, якіх фашысты палілі, забівалі за 
дапамогу нам, "сталінскім бандытам", што затое калгасаў не будзе! I ўсё будзе не 
так, як да вайны!.. Мы добрасумленна хлусілі нашым бабам і мужыкам наконт 
парадкаў... Людзям жа так крыўдна было паміраць за тыя самыя калгасы". 
Партызаны вялі ашуканчую прапаганду, яны хлусілі людзям, што Савецкі ўрад 
пасьля перамогі распусьціць калгасы, што распрацоўваецца новая канстытуцыя, 
якая дасьць большыя свабоды народу. Як успамінаюць у сваіх мэмуарах 

удзельнікі партызанскай барацьбы, што прыбылі ў Беларусь зь Вялікай зямлі, 
мяйсцовыя людзі пыталіся ў іх, ці будуць пасьля вайны калгасы й што думаюць 
адносна гэтага ў Маскве. 3 гэтых пытаньняў бачна, што беларускае насельніцтва 
было незадаволенае даваеннай савецкай сыстэмай і хацела пераменаў. 

Аднак вернемся зноў да злачыннай дзейнасьці савецкіх партызанаў у 
дачыненьні да мірнага беларускага насельніцтва. Так успамінае зьяўленьне 
партызанаў у іхнай хаце, што стаяла на ўскрайку вёскі, малады Іван Трэскоўскі: 
"Яны былі, як адзін, п'яныя!.. Забралі нашае сала, нашых курэй і нашую 
вопратку. Усё гэта занесьлі ў суседнюю вёску й прадалі ці-то выменялі на 
гарэлку". Іншага разу Іван чуў, як зімою 1942 г. партызаны крычалі на ягонага 
бацьку: "Давай нам кумпяк, а не, дык заб'ем!" Такія паводзіны партызанаў у 
Беларусі былі паўсядзённаю зьяваю напрацягу ўсёй вайны. Прывядзем яшчэ два 
прыклады партызанскага садызму. Нехта бачыў, як адзін вясковец гаварыў зь 
немцамі. Ноччу прыйшлі партызаны й застрэлілі яго. У сакавіку 1943 г. адзін 
п'яны партызан стрэліў у нямецкі самалёт, які пралятаў над вёскай. Назаўтра 
нямецкі самалёт збамбардаваў вёску. 28 дамоў было спалена й 29 вяскоўцаў 
забіта. У часе бамбёжкі людзі паўцякалі ў лес, а адзін селянін застаўся тушыць 
свой дом. Дом ён уратаваў, але не жыцьцё. Яго расстралялі партызаны за тое, 
што калі ён знаходзіўся ў вёсцы, туды прыяжджалі немцы. 

Прайшло больш паўстагодзьдзя і ў больш спрыяльных абставінах у былога 
партызана Віктара Скарахода прачнулася чалавечае сумленьне: "I цяпер, праз 
гады, прыгадваючы нялёгкія партызанскія будні, у якіх усяго хапала: і 
геройства, і здрады, і недарэчнасцяў, і глупства, - з жалем думаю, чаму так 
здарылася?.. і разам з тым, як бы горка й нязвыкла не было для тых, хто пра 
вайну ведае 

толькі з літаратуры, кіно ды ўспамінаў ветэранаў, нельга хаваць ад людзей 
несправядлівасць, жорсткасць, непрыстойнасць, якія часам былі сярод 
партызанаў. Думаю, што нельга казаць толькі пра наша геройства, умоўчваць 
пра беззаконьне асобных камандзіраў і радавых, якія мелі месца" ("Маладосць" 
№ 4, 1994 г., ст. 332). 

Дзеля ілюстрацыі да сказанага Віктарам Скараходам дастаткова ўзяць у рукі 
кніжку В. Раманоўскага «Саўдзельнікі ў злачынствах» (Мінск, 1964 г.) ды зірнуць 
на здымкі, зьмешчаныя там. Здымкі й тэкст аднабакова асьвятляюць толькі 
злачынствы фашыстаў і іхных памагатых, толькі не савецкіх партызанаў, пра 
якіх аўтар піша: «Яскравым праяўленнем палымянага патрыятызму беларускага 
народу, яго бязмежнай адданасці сацыялістычнаму ладу з'яўляецца ўсенародная 
партызанская вайна, якая разгарэлася ў тылу акупанта» (ст. 126). Які гэта быў 
«патрыятызм» і «адданасць сацыялістычнаму ладу», мы ўжо гаварылі вышэй. I 
яшчэ. Зімою 1941 г. Чырвоная Армія прарвала нямецкую абарону паміж 
Вяліжам і Ўсьвятамі. Пра гэтую ваенную ўдачу Раманоўскі ў сваёй кнізе піша: 
«Вестка аб гістарычнай перамозе нашых войск выклікала радасць савецкіх 
людзей і натхняла іх на яшчэ больш актыўную барацьбу супраць акупантаў» (ст. 
127). Але якая гэта была «радасьць» для мяйсцовага насельніцтва, можна сабе 
ўявіць з артукулу ў «Полымі» (1987 г., ст. 56-57): «Праз гэтыя вароты (паміж 
Вяліжам і Ўсьвятамі - заўв Ю. В.) са студзеня да верасня 1942 г. ажыццяўлялася 

сувязь паміж савецкім тылам і беларускімі партызанамі. Большая частка з 
перайшоўшых у 1942 г. 170 арганізатарскіх груп перайшло праз «Віцебска-
Суражскія» вароты. У іх складзе былі партыйныя й камсамольскія работнікі, 
медыцынскі персанал, работнікі друку. Партызаны пераправілі з варожага тылу 
4 тыс. коней. 1.600 тон хлеба, каля 10 тыс. тон бульбы і другога харчавання... 
(падкрэсьлена мной - заўв. Ю. В.)». Тут паўстае пытаньне, скуль было ўзятае гэтае 
гаспадарчае дабро: коні, хлеб і «другое харчаванне»? Пэўна ня ў немцаў, а ў 
беларускіх сялянаў. Як-жа тады й з чаго мелі жыць мяйсцовыя людзі, якіх 
абрабавалі свае вызвольнікі? 

А вось які факт прыводзіць супрацоўнік газэты «Красная звезда» пісьменьнік 
Ілья Эрэнбург: «Аднаго дня да-вялося мне пабываць у вёсцы Афоніна, якая на 
некаторы час была адбітая ад немцаў. Калгасьніца давала жаўнерам ваду й 
старалася іх пераканаць, што гэта глупства супраціўляцца немцам, бо яны добра 
зарганізаваныя, прыехалі на самаходах, звычайнаму нямецкаму жаўнеру даюць 
шакалад. Аднаму жаўнеру гэтае не спадабалася, але знайшліся й такія, каму гэта 
было да спадобы» («Дзі Вор 1941 - 1945», ст. 14). Як бачым, тое, што падабалася ў 
немцах калгасьніцы, падабалася й большасьці, апрача аднаго, жаўнераў. I гэты 
факт красамоўна сьведчыць пра настроі савецкіх грамадзянаў і жаўнераў, пра 
«патрыятызм» якіх піша В. Раманоўскі. 

Згадаем тут, што заклік Сталіна па радыё ад 3 ліпеня 1941 г. ісьці ў лес у 
партызаны прайшоў краем вуха. Савецкі народ ведаў не адну памылку й 
злачынства Сталіна, каб так лёгка паслухацца яго. Як піша той самы Ілья 
Эрэнбург, пераглядаючы газэты ад ліпеня да лістапада 1941 г., ён знайшоў 
вельмі мала фатаздымкаў Сталіна й матар'ялаў пра яго ў параўнаньні з 
папярэднімі месяцам! й гадамі. Выглядала так, што яго зьбіраецца заступіць 
нехта іншы. А калі немцы падыходзілі да Масквы, дык у горадзе ўзьнялася 
паніка й папаўзлі погаласкі, што Сталін знаходзіцца пад арыштам, а немцы ўжо 
ў прадмесьці Масквы. Гэтыя погаласкі выгналі масквічоў на вуліцы й яны пачалі 
рабаваць крамы. На вуліцах не было відаць ні энкавэдыстаў, ні міліцыі, не 
працавала мэтро, пякарні не пяклі хлеб. Некаторыя масквічы рыхтаваліся 
сустракаць немцаў. Толькі 18 кастрычніка Сталін вярнуўся з свае дачы ў Маскву 
й выдаў указ, у якім было сказана, што сталіца Масква будзе абароненая. Паніка 
ў Маскве пайшла на спад. 

Што да абароны Масквы, дык Сталін у размове з прадстаўніком прэзыдэнта 
Рузвэльта Гары Гопкінсам сказаў: «Калі Масква ўпадзе, Чырвоная Армія здасьць 
усю Заходнюю Расею да Волгі». 15 кастрычніка ўсім савецкім установам і 
дыпляматычным місіям у Маскве было загадана падрыхтавацца да эвакуяцыі. 
Яны мелі пераехаць за Волгу ў Куйбышаў. Так што ў сапраўднасьці Сталін ня 
быў упэўнены, ці будзе Масква абароненая, і калі-б немцы захапілі Маскву, дык 
сталася-б вялікая трагедыя. У сваім дзёньніку ген. Гальдэр запісаў: «Гітлер 
рашуча настроены зраўнаць Маскву й Ленінград зь зямлёй, каб пазбыцца іхнага 
насельніцтва, бо інакш нам давядзецца карміць яго ў час зімы». 

Аднак мы крыху адыйшліся ад нашае галоўнае тэмы. Сапраўдная партызанка 
ў Беларусі, як мы бачылі, пачалася тады, калі Чырвоная Армія прарвала нямецкі 
фронт паміж Віцебскам і Ўсьвятамі. Тады ў Беларусь хлынулі арганізованыя, 

узброеныя атрады партызанаў на чале з камісарамі, і яны пачалі арганізоўваць 
савецкую парты -занку. Як падае «Псторыя БССР» (Том II, Мінск, 1956 г., ст. 
390): «Цэнтральны камітэт КП (б) за перыяд з сакавіка 1942 г. па люты 1943 г. 
накіраваў у тыл ворага 20 рэйсавых партызанскіх атрадаў, 102 арганізатарскія і 
62 дыверсійныя групы. Праз Паўночна-Заходнюю групу ЦК і БПІПР за той жа 
час для партызан з «Вялікай зямлі» было паслана 6 тыс. аўтаматаў, 1 тыс. 
кулямётаў, 11.500 вінтовак, каля 5 млн. патронаў, 50 тыс. гранат, 25 тыс. mlh i 
60 тыс. кг. толу. Гэта была вельмі істотная дапамога беларускаму народу у яго 
барацьбе з нямецка-фашысцкімі захопнікамі». Гэта ўсё, што магла прыслаць 
Масква беларускаму народу за тыя коні, хлеб, бульбу й «другія харчы», якія 
забралі ад людзей партызаны ды пераслалі на «Вялікую зямлю». (А што да паразы 
немцаў пад Масквой, дык немцы не былі падрыхтаваныя да зімняй апэрацыі. 
Войска ня мела цёплай вопраткі, абутку, тэхніка замярзала на марозе. Нямецкая 
армія несла большыя страты ад лютых халадоў, чым у забітых і параненых на 
фроньце. Пад Масквою праявілася «Ахілесава пята» нямецкай арміі). 

Адносіны беларускага насельніцтва да савецкіх партызанаў і да немцаў былі, 
бадай што, аднолькавыя. Усё, што хацелі цывільныя людзі ў часе апошняй 
вайны, гэта спакойна жыць і перажыць вайну. Яны не хацелі быць ні на баку 
Гітлера, ні на баку Сталіна, бо як нацызм, так і камунізм былі дыктатарскімі 
сыстэмамі, якія нічога добрага людзям не давалі. Вось факт, які прыводзіць 
навуковы супрацоўнік гісторыі АН Беларусі, кандыдат гістарычных навукаў 
Віктар Ермаловіч: «У рапарце В. Р. Болцікава, старшага оперупаўнаважанага 
Капыткавіцкага раённага аддзела НКУС, на імя намесніка наркама ўнутраных 
спраў БССР Місюрава ёсць такое паведамленьне: «Настрой насельніцтва да 
фашыстаў такі: «нам усё роўна, якая ўлада, хоць немцы, хоць Саветы, усё роўна 
нам трэба падпарадкавацца тым ці іншым...»» («Чырвоная змена», № 42, 21 
красавіка 1994 г.). 

Пра тое, якія страты нанесьлі партызаны немцам у часе вайны, гутарка 
вялася не аднаго разу, і шмат якія партызанскія каманьдзіры й партызаны 
прызнавалі, што лік тых стратаў завышаўся. Напрыклад, Целпухоўскі падае, што 
за тры гады вайны партызаны Беларусі забілі 500 тыс. (!) немцаў, сярод іх 47 
генэралаў і рэйхкамісар Кубэ. А начальнік Генэральнага партызанскага штабу 
Панамарэнка падае, што за 3 гады партызанскай вайны: «Савецкія партызаны 
зьнішчылі больш за 300 тыс. захопнікаў, сярод якіх было 30 генералаў, 6.336 
афіцэраў і 1.520 лётчыкаў. За гэты самы час узарвана 3 тыс. варожых цягнікоў, 
3.263 чыгунак і мастоў, 1.191 танкаў і бронемашынаў, 47 самалётаў, 378 
гарматаў, 618 штабовых аўтамабіляў, 4.027 матацыкляў і 895 грузавікоў» («Гаў 
Раша мэйкс вор», Лёндан, 1954 г., ст. 409). Выглядае так, быццам савецкія 
партызаны забілі немцаў больш, чым брытанцы й амэрыканцы разам узятыя. 

Зрэшты, хлусіла й Чырвоная Армія, калі падавала гэткія страты Нямеччыны 
ад 22 чэрвеня 1941 г. да 22 чэрвеня 1942 г., г. зн. за першы год вайны: 

____________________Нямеччына СССР 

Забітых, раненых і палонных каля 10.000.000 4.500.000 

Страчана гарматаў больш за 35.000 22.000 

Страчана танкаў, самалётаў больш за 20.000 9.000 

Усім аднак вядома, што ў першым годзе вайны Савецкі Саюз панёс многа 
большыя страты ў людзях і тэхніцы, чым Нямеччына. Як піша Ален Кларк: 
«Стратырускіх ніколі ня будуць ведамыя дакладна. Але пададзеленыя Нямецкім 
галоўным камандаваньнем на канец верасьня 1941 г. страты СССР лікам 2,5 
млн. людзей, 22 тыс. п гарматаў, 18 тыс. танкаў і 14 тыс. самалётаў не былі 
прапагандысцкімі, а грунтаваліся на дадзеных рапартаў з усіх аддзелаў» 
(«Барбароса», ст. 145). Згадаем тут, што ў траўні 1941 г. Савецкі Саюз 
разьмясьціў за заходняю мяжою 1939 г. 170 сваіх дывізіяў. Кожная пяхотная 
дывізія мела свае танкі й артылерыю. Бадай, уся гэтая тэхніка так і засталася 
там. А яшчэ немцам у лістападзе 1941 г. засталося 58 % савецкай сталі, 60 % 
алюмінія, 47 % збожжа, над нямецкай акупацыяй апынулася амаль палова 
насельніцтва СССР. Добра, што савецкія ўлады пасьпелі вывезьці на Ўсход шмат 
прамысловага абсталяваньня разам з абслугоўваючым пэрсаналам. Аднак 
прайшоў пэўны час, пакуль яно было пушчанае ў ход і забясьпечанае сыравінаю. 
У гэты крытычны час неабходную дапамогу Савецкаму Саюзу аказалі заходнія 
саюзьнікі, коратка кажучы - уратавалі яго. 

Што да партызанаў, дык паводле дадзеных БШРП на акупаванай тэрыторыі 
загінула ў баях і памерла ад ранаў 25.681 партызанаў, у тым ліку 869 жанчынаў, 
яшчэ 1.030 чал. немцы ўзялі ў палон. А што да партызанскай дзейнасьці, дык 
яна, штопраўды, турбавала немцаў, аднак вырашальнай у вайне не была. Не 
прычыніла яна такіх катастрафічных стратаў і перашкодаў немцам, пра якую 
трубіла савецкая й дагэтуль трубіць постсавецкая прапаганда. Заходнія 
дасьледчыкі партызанскай вайны на Ўсходзе сцьвярджаюць, што было-б многа 
лепш, каб савецкія партызаны ваявалі ў радох Чырвонай Арміі на фроньце, 
замест таго, каб змагацца ў тыле ворага, прыносячы большую шкоду свайму 
народу, чым немцам. Як піша Аляксандар Вэрдз: «У адной толькі Беларусі каля 
мільёна людзей страціла жыцьцё ў сувязі з партызанскай дзейнасьцю» («Раша эт 
Вор». Лёндан, ст. 726). 

Ня ўсе партызаны былі патрыётамі камуністычнай ідэалёгіі. Мала хто йшоў у 
партызаны сваёй воляй. Большасьць іх была пакліканая, завэрбаваная, забраная 
сілай, і нямала было партызанаў-чужынцаў, што не пасьпелі ўцячы на Ўсход у 
часе імклівага наступу немцаў. Шмат партызанаў заслала ў Беларусь Масква. I 
хоць партызаны складалі прысягу ляяльнасьці савецкай уладзе «Кроў за кроў! 
Сьмерць за сьмерць!», частка зь іх дэзэрціравала й нават уступала ў мяйсцовую 
беларускую паліцыю. Як піша Р. Овэры: «Партызаны не заўсёды мелі ахвоту 
ваяваць; іхная ваенная дзейнасьць была абмяжаваная; іхнымі ахвярамі былі ня 
толькі немцы-акупанты, але й звычайныя савецкія людзі, якія баяліся як сваіх, 
так і ворага» («Ра-шын Вор». Лёндан, 1998 г., ст. 143). I якімі-б дрэннымі не былі 
немцы, усё-ж супраць партызанаў пайшло ваяваць больш беларусаў, чым 
пайшло іх у партызаны ваяваць супраць немцаў. Дзеля прыкладу можна 
прывесьці падлік Яна Спэрксіса: «У час вайны на тэрыторыі Беларусі 
налічвалася 312 тыс. партызанаў. Калі адняць 32 тыс. партызанаў-жыдоў, а 
таксама рускіх, грузінаў ды іншых, зь ліку акружэнцаў, дык атрымаецца, што 
колькасьць партызанаў-беларусаў было ад сілы 80-100 тыс. чалавек. Разам з 
тым, у часе вайны ў беларускай паліцыі і ў Краёвай Абароне Гітлеру верна 
служылі да 356 тыс. чалавек. Дадайце сюды яшчэ 350 тыс. «остарбайтараў», зь 

якіх 23 тыс. дабраахвотна паехалі працаваць у Нямеччыну» («Политика. Позиция. 
Прогноз». Выпуск № 11 (15), лістапад 1992 г.). 

Пра партызанскую дзейнасьць у Беларусі камуністы стварылі міт. Як 
расказвае карэспандэнту газэты "Літаратура і Мастацтва" (№ 21, 25.05.1992 г., 
ст. 15) гісторык Інстытута гісторыі АН РБ Аляксей Літвін: «Трэба зразумець, што 
для партызанскіх каманьдзіраў і камісараў, дый бальшыні радавых змагароў у 
тыле і на фронце, гісторыя атаесамліваецца са сталінскімі брашурамі і 
выступленнямі. Але сумленны гісторык павінен прызнаць, што ўжо з першых 
дзён вайны пачалася фальсіфікацыя. Першым і галоўным фальсіфікатарам быў 
Сталін. Да самай яго смерці метадалагічным эталонам пасьля вайны з'яўлялася 
брашура "I. В. Сталін аб Вялікай Айчыннай Вайне"... Амаль 20 гадоў пісалася 
трохтомная праца "Всенародная борьба в Белоруссии против немецко-
фашистских захватчиков"... Гэта праца вялася пад непасрэдным наг лядам ЦК 
КПБ і асабіста П. Машэрава, які сфармуліраваў задачу «апаэтаызаваць подзвігі 
беларускага народа ў час вайны»». 

У той час існавала правіла, якога трымаліся ўсе гісторыкі й журналісты, якія ў 
ружовыя калёры размалёўвалі барацьбу партызанаў у тыле ворага. Пра Вялікую 
Айчынную Вайну была панапісвана велізарная колькасьць - больш за 15 тыс. - 
кніг, якія пераконвалі чытача ў гераі-зме савецкіх партызанаў і апявалі іхныя 
незьлічоныя подзьвігі. Рэчаіснасьць -жа гаворыць нешта зусім іншае. Вось што 
піша праф. Я. Шыраеў: "Партызанская вайна вялася так, што галоўным лічылася 
забіць немца любой цаной: цаной сялянскай сям'і або цаной усёй вёскі. Такі 
характар дзеянняў быў уласцівы больш партызанам, якімі кіравалі з Цэнтра па 
лініі НКУС. Яскравым прыкладам гэтаму забойства партызанамі намесніка 
Беларусі фон Кубэ, які найбольш лаяльна ставіўся да беларусаў, за смерць якога 
былі расстраляны тысячы мірных грамадзян горада Мінска. Відаць, эфект быў 
адваротны. На месца Кубэ прыйшлі ваенныя, якія адразу ж пачалі 
шырокамаштабныя карныя аперацыі. У выніку гэтая акцыя прывяла да 
пагоршання становішча ў партызанскім руху. Забойства Кубэ, як і забойства 
асобных афіцэраў ці салдат у населеных пунктах, былі малаэфектыўнымі, 
дробнымі па ваеннай шкодзе і бессэнсоўнымі, калі ўлічыць, якой цаной, якімі 
ахвярамі гэта абарочвалася для мірнага насельніцтва Беларусі" ("ЛіМ" № 14, 
3.04.1992 г., ст. 10). Партызаны й іхныя кіраўнікі, безумоўна, добра ведалі, якую 
цану плаціць цывільнае насельніцтва за зобойства немца. Рабілася дваякая 
прапаганда: галоўнае, маўляў, што забілі немца, а што за яго немцы забілі 
намнога больш невінаватых людзей, дык гэта ўжо злачынствы немцаў у 
дачыненьні мірнага насельніцтва. 

Прывядзем і такі прыклад з партызанскай дзейнасьці: "Першая карная 
апэрацыя на тэрыторыі Генеральнага камісарыяту Беларусі мела назву 
"Зумпфібэр" ("Балотная ліхаманка"). Яна праводзілася з 21 жніўня па 21 верасьня 
1942 г. пад камандаваннем ГССПФ Остлянд Экельна. Вынікі яе, паводле 
рапарта, былі наступныя: спалена 49 партызанскіх лагероў і некалькі вёсак, 
забіта ў баях 389 партызан, 1.274 цывільных жыхароў, якіх западозрылі ў 
супрацоўніцтве з партызанамі, і 8.350 жыдоў. Да таго ж "эвакуіравана" 1.217 
чалавек. Такім чынам, усяго было забіта больш за 10 тыс. чалавек, зь якіх 
партызаны не склалі і 4 %" ("Беларусь пад нямецкай акупацыяй", ст. 126). 

Пра іншыя нямецкія карныя экспэдыцыі супраць партызанаў піша Гэргальт 
Рэйтлінгэр у кніжцы "Гаўс бюльд он санд" ("Дом пабудаваны на пяску") на ст. 
239: "Гэтак званая апэрацыя супраць партызанаў "Эрнтэфэст" праходзіла ў 
раёне Чэрвень - Асіповічы на захадзе ад Бабруйску. У гэтай апэрацыі бралі ўдзел 
больш за 11 батальёнаў паліцыі. У баі было забіта 805 чалавек, расстраляна 1.165 
памагатых партызанаў і ўзята ў палон 34, якія былі, праўдападобна, жаўнерамі 
Чырвонай Арміі, бо мелі на сабе адпаведную ўніформу". 

У апэрацыі "Альтона" немцы расстралялі 786 падозраных і 126 жыдоў. У 
апэрацыі "Горнунг", што праходзіла на Палесьсі на ўсход ад Пінску, было забіта 
2.219 партызанаў і захоплена 172 вінтоўкі. Маецца лічба 7.378 забітых мірных 
жыхароў, якія хавалі партызанаў і ўцекачоў-жыдоў. У траўнічэрвені 1943 г. 
групай арміяў "Цэнтар" была праведзеная пасьпяховая апэрацыя пад назвай 
"Цыгаўпэрбарон" ("Цыганскі барон"), у ходзе якой партызаны страцілі 1.584 
забітымі, 1.568 былі захопленыя ў палон і 869 дэзэрціравала. Былі й больш 
дробныя карныя экспэдыцыі супраць партызанаў і ўсе яны дорага каштавалі 
мірнаму насельніцтву - ягоныя ахвяры трэба лічыць сотнямі тысячаў людзей. 
Партызаны, каторыя, забіўшы немца, уцякалі ў лес, пакідалі мірных жыхароў на 
згубу. Пэўна, што гэта былі сьвядомыя правакацыі савецкіх партызанаў з тым, 
каб потым пісаць пра "зьверствы фашыстаў над мірным безабаронным 
насельніцтвам". 

Не сакрэт, што немцы ў часе сваіх антыпартызанскіх апэрацыяў палілі вёскі й 
забівалі людзей. Такія зьнішчаныя тэрыторыі камуністы называлі "выпаленай 
зямлёй". А як тады назваць заклік Сталіна 3 ліпеня 1941 г., каб людзі нішчылі 
ўсё, нічога не пакідаючы ворагу, а самі йшлі ў лес да партызанаў? I Чырвоная 
Армія ў часе адступленьня нішчыла ўсё, што можна было зьнішчыць. Нічым ня 
лепш выглядала справа і ў 1944 г. падчас вызваленьня Чырвонай Арміяй 
Беларусі. Так што нельга адных толькі немцаў абвінавачваць у "выпальваньні 
зямлі". 

У 1952 г. быў выдадзены "Зборнік лістовак усенароднай партызанскай 
барацьбы ў Беларусі ў гады Вялікай Айчыннай Вайны (1941 - 1944 гг.)". Ягоным 
аўтарам быў Інстытут гісторыі партыі пры ЦК КП(б)Б. У зборніку згадвалася 
дзейнасьць камсамольцаў, партызанаў ды іншых савецкіх арганізацыяў у 
Беларусі й іхныя адозвы да насельніцтва й да варожых фармаваньняў. "Зборнік" 
гэты быў прапагандысцкім выданьнем, якое выйшла ў часе "халоднай вайны" й 
падавала за праўду такую недарэчнасьць, што віноўнікамі Другой сусьветнай 
вайны бьглі "амерыканска-англійскія імперыялісты". 

Прафэсар філязофіі Гергард фон Мэндэ, які працаваў у часе вайны ў 
Остміністэрыюм (ОMi) Розэнбэрга, пісаў пасьля вайны, што партызанаў у 
Беларусі можна было пасьпяхова перамагчы толькі пры падтрымцы самых 
беларусаў. Калі-б немцы своечасова дазволілі ім стварыць свае вайсковыя 
фармаваньні й далі ім зброю, партызанаў у Беларусі не было-б. Немцы, на жаль, 
зрабілі гэта зь вялікім спазьненьнем. Як сьведчаньне таго, што сказаў Мэндэ, 
напачатку 1944 г. у Слуцку адбыўся мітынг, на якім прысутнічала каля тысячы 
чалавек. Акрамя беларусаў на ім прысутнічалі й немцы на чале з гэбіткамісарам, 
былі нават і партызаны. Галоўным прамоўцам на мітынгу быў прэзыдэнт БЦР Р. 

Астроўскі. Пазнаёміўшы прысутных з палітычным становішчам, ён зьвярнуўся й 
да партызанаў з просьбаю спыніць шкодную барацьбу супраць свайго народу. 
Астроўскі са згоды гэбіткамісара паабяцаў партызанам свабоднае вяртаньне да 
сваіх сем'яў безь ніякіх пакараньняў або зьмену мейсца пражываньня. I, як ні 
дзіўна, зь лесу напрацягу двух тыдняў выйшла больш за 4 тыс. партызанаў, а 
сярод іх і адзін камісар. Гэта гаворыць пра тое, што партызаны не хацелі 
перамогі камукізму, а апынуліся ў партызанскіх атрадах з розных, незалежных 
ад іх прычынаў. 

Старшы навуковы супрацоўнік аддзелу ваеннай гісторыі Беларусі савецкага 
пэрыяду Інстытуту гісторыі АН РБ, кандыдат гістарычных навукаў Уладзімір 
Кузьменка так паказвае тагачасную сытуацыю ў Беларусі: "...Абвастрылася на 
гэтай падставе супрацьстаянне грамадства. Прычым мноства людзей не было 
поўнасцю вольным у сваім выбары - у плынь падзей яны ўцягваліся 
таталітарнымі сістэмамі, і гітлерызмам і сталінізмам, - якія сутыкнуліся ў 
смяротным супрацьспаборніцтве. Аб'ектыўнасць і дакладнасць патрабуюць 
менавіта такіх ацэнак. Як бачым, пры гэтым не застаецца месца да трафарэтнай 
высновы аб "усенароднасці" барацьбы супраць акупацыі" ("Настаўніцкая газета" 
№ 53, 1 ліпеня 1992 г., ст. З). 

Пра Другую сусьветную вайну і ўдзел у ёй савецкіх партызанаў ня ўсё сёньня 
сказана і ўзважана. I хоць гэта было даўно, але ніколі ня позна зрабіць 
адпаведныя высновы з тых крытычных, трагічных і часта ганебных учынкаў, на 
якія йшлі партызаны. Калі гэтыя крыўды рабіў чужынец, немец, акупант, дык 
гэта ня так крыўдна. Аднак, калі крыўды свайму народу рабіў свой, дык гэта на 
шмат больш балюча й невыбачальна. 

 

 

Партызаны ва Ўсходняй Беларусі 
 

Сталін дапусьціў вялікую й невыбачальную памылку. Свае й чужыя 
паведамлялі й асьцерагалі яго, што Гітлер рыхтуецца напасьць на Савецкі 
Саюз, і нават падавалі дзень і гадзіну нападу. Замест таго, каб прадухіліць 
небясьпеку, Сталін нічога не зрабіў, а асудзіў замежныя краіны, якія яго 
засьцерагалі, нібыта яны хочаць справакаваць вайну паміж Нямеччынай і 
СССР. Сталін сказаў Цімашэнку: "Ты павінен ведаць, што Нямеччына ніколі не 
нападзе на Расею сама", і прыгразіў карай кожнаму, хто безь ягонага дазволу 
пасу не войска бліжэй да савецка-нямецкай мяжы. Для Гітле-ра гэта была 
добрая нагода, і раніцою 22 чэрвеня 1941 г. ягоная армія лёгка перайшла 
савецкую граніцу й хутка пайшла на Ўсход. Чырвоная Армія, толькі мейсцамі 
супраціўляючыся ворагу, у паніцы ўцякала. Краіна апынулася ў крытычнай 
сытуацыі. А "празорлівы" Сталін, хоць і ашукаўся ў сваіх разьліках, так ніколі й 
не прызнаў свае віны. 

Ва Ўсходняй Беларусі была пачатая мабілізацыя ў Чырвоную Армію, бо 
заходнія вобласьці былі ўжо захопленыя немцамі. Ішоў таксама дэмантаж 
завадзкога й фабрычнага абсталяваньня, каторае разам з абслугай 

перапраўлялі далей на Ўсход. На Ўсход эвакуяваліся навуковыя й культурныя 
ўстановы. Такім чынам агулам было эвакуявана да 1,5 млн. чалавек. 

Каб неяк паўстрымаць ворага, які рваўся на Маскву, партыйнае савецкае 
кіраўніцтва пакінула на Смалешнчыне, дзеля сабатажу й дывэрсіяў, 6 тыс. 
сваіх людзей, аднак ад іх засталося там толькі каля 2 тыс. У раёне Арла 
сытуацыя была гэткая самая: з 10-тысячнага дэвэрсійнага батальёну тут у 
момант прыходу немцаў засталося толькі 2,3 тыс. партызанаў. Адзін каманьдзір 
партызанскага атраду успамінаў, як мяйсцовае партыйнае кіраўніцтва 
загадала яму стварыць партызанскі атрад з жыхароў шасьці навакольных 
вёсак. Такі атрад быў створаны і ў часе адступленьня Чырвонай Арміі ён меў 
123 вінтоўкі й 2 лёгкія кулямёты. Ягоныя партызаны напрацягу 6 тыдняў баёў 
зьнішчылі, нібыта, больш за 20 варожых машынаў і забілі больш 120 фашыстаў. 
Аднак за гэтыя 6 тыдняў у атрадзе засталося... 12 партызанаў! Што сталася з 
астатнімі - пра гэта ва ўспамінах не гаворыцца. 

Пра першых савецкіх партызанаў Ален Кларк у сваёй кніжцы "Барбароса" 
піша, што «паходжаньне партызанскага руху (гаворачы дыялектычна) ня ёсьць 
гераічнае й ганаровае. Банды жаўнераў, адрэзаныя ад сваіх вайсковых 
аддзелаў, або ўцёкшых зь нямецкага акружэньня ўлетку 1941 г., зрабіліся 
марадзёрамі й валацугамі на тэрыторыі Беларусі. Яны рабавалі мяйсцовых 
людзей, а зь немцамі ўступалі ў перастрэлку толькі дзеля захаваньня свайго 
ўласнага жыцьця. Дзейнасьць гэтых "партызанаў" была пазбаўленая ўсялякага 
сэнсу, бо калі-б яны далучыліся да сваіх, дык іх маглі расстраляць, як 
дэзэртыраў, або адправіць у штрафныя батальёны». (Так і было, што савецкія 
камісары, засланыя на акупаваную немцамі тэрыторыю зь «Вялікай зямлі», 
расстрэльвалі некаторых партызанаў, што не хацелі падпарадкоўвацца ім, а 
партызаны часам расстрэльвалі тых былых чырвонаармейцаў, якім удавалася 
пазьбегчы нямецкага палону й дабрацца да свае хаты). 

Маем і такую інфармацыю пра баявую дзейнасьць першых савецкіх 
партызанаў ва Ўсходняй Беларусі. Як падаюць замежныя дасьледчыкі, першыя 
партызанскія групы ня мелі падтрымкі сярод насельніцтва. На іх людзі глядзелі, 
як на прадстаўнікоў злачыннай савецкай сыстэмы й не аказвалі ім дапамогі. 
Дый самыя партызаны тады не шукалі канфрантацыі зь немцамі, а толькі 
рабавалі мірнае насельніцтва. Таму немцы з дапамогай мяйсцовых жыхароў 
хутка расправіліся зь імі. 

Каманьдзір аднаго партызанскага аддзелу Лінкоў, закінуты на Полаччыну, 
успамінае, як ягоных 55 партызанаў было скінута на парашутах з самалёта й 
згубілася. Прайшло некалькі месяцаў, пакуль яны сабраліся разам, а ўсё праз 
абыякавасьць і варожасьць мяйсцовага насельніцтва. Партызаны баяліся 
заходзіць у вёску, бо сяляне далі немцам дакладнае апісаньне зьнешнасьці 
Лінкова, і немцы шукалі яго й ягоных партызанаў. Другі партызан расказаваў, 
што нават там, дзе немцаў не было, партызаны, ня маючы падтрымкі з боку 
вёскі, з надыходам зімы ўцякалі ад го ладу ў бясьпечнае мейсца за лінію 
фронту. Тыя-ж, што заставаліся, ня ўсе дажывалі да вясны: паміралі з голаду, 
холаду й хваробаў, іншых немцы лавілі, іншыя самі здаваліся немцам. 

Так выглядала справа зь першымі савецкімі партызанскімі групамі, якіх 
савецкая ўлада пакідала тысячамі ў тыле ворага, або скідвала з самалётаў дзеля 
сабатажу й дывэрсіяў. Нават "История Второй мировой войны 1939 - 1945" 
(Масква, 1975) многа ня піша пра партызанаў у першых месяцах вайны. А свой 
разьдзел "Боевая деятельность советских партизан" пачынае так: "Задача 
партызанат ва ўмовах распачатага контранаступленьня Савецкай Арміі 
заключалася ў тым, каб усямерна садзейнічаць регулярным аддзелам у 
разгроме ворага й вызваленьні занятая ім тэрыторыі..." Так што дзейнасьць 
партызанаў пачалася, як бачым, толькі з контранаступленьнем савецкіх 
войскаў у сьнежні 1941 г. 

Гісторыя войнаў сьведчыць, што партызанская вайна заўсёды была зброяй 
слабейшага ў ваенным дачыненьні боку. Таму партызаны стваралі дадатковую 
сілу, каб зьменшыць націск ворага на фроньце. Такую задачу мелі выканаць і 
савецкія партызаны ў тыле ворага. Што да немцаў, дык яны не карысталіся 
сваёй партызанкай у тыле савецкіх войскаў, хаця й мелі спэцыяльную дывізію 
"Брандэнбург", жаўнеры якой, перад наступам арміі, засылаліся ў варожы тыл з 
заданьнем захопліваць стратэгічныя пункты праціўніка, зьнішчаць ягоныя 
камунікацыі, абарончыя ўмацаваньні й г. д. Часам нямецкія дывэрсанты, 
перапранутыя ў савецкую ўніформу, "адступалі" разам з чырвонаармейцамі на 
У сход. Выканаўшы сваё заданьне, яны або вярталіся ў сваю частку, або чакалі 
на прыход сваіх. Сярод такіх дывэрсантаў было шмат ня немцаў, у тым ліку й 
беларусаў. 

Партызанская вайна не зьяўляецца нечым новым, яна была вядомая ў 
гісторыі старажытных войнаў. У Беларусі яна была вядомая ў часе 
адступленьня Напальёна з Масквы ў 1812 г. Пра важнасьць партызанскай 
дзейнасьці ў тыле ворага пісаў напачатку XIX ст. нямецкі ваенны стратэг Карл 
фон Кляўсэвітэ. Партызанка нагадала пра сябе ў Беларусі ў часе польска-
бальшавіцкай вайны 1919-20 гг. Пасьля гэтай вайны савецкія партызаны 
дзейнічалі ў Заходняй Беларусі, а былыя слуцкія паўстанцы й булахоўцы на 
тэрыторыі БССР. Як піша Ніна Стужынская: ««Зялёны Дуб», які паўстаў больш 
чым 80 гадоў таму са стыхійнага сялянскага руху, у першай палове 1920-ых 
гадоў выконваў ролю арганізатара й каардынатара антысавецкай, г.зв. 
"зялёнай" партызанкі. Зялёнадубская гісторыя, як і гісторыя Слуцкага 
паўстаньня, - частка Беларускага Рэзыстансу - антысавецкага супраціву на 
Беларусі, малавядомая старонка нацыянальнай гісторыі" ("Беларусь мяцежная". 
Вільня, 2000 г., ст. 63). 

У часе Другой сусьветнай вайны партызанскі pyx у Беларусі набыў шырокі 
размах. На гэта паўплывала ня толькі ваеннае становішча, але й прыродныя 
ўмовы Беларусі: вялікія лясы, пушчы, балоты маглі бясьпечна хаваць, 
канцэнтраваць і разьвіваць партызанскую дзейнасьць. Як дзе, а ў апошнюю 
вайну Беларусь аказалася найбольш страшным мейсцам на зямлі. Хоць фронт 
пракаціўся па ёй даволі хутка, за два тыдні, але праз наступныя гады на 
абшарах Беларусі йшло сьмяротнае змаганьне фашызму з камунізмам. 

Каб спыніць нямецкі наступ на Маскву, 3 ліпеня 1941 г. Сталін заклікаў па 
радыё народ на абарону сваёй краіны, просячы, каб савецкія людзі нішчылі 

ўсё, нічога не пакідаючы ворагу, а самі йшлі ў партызаны. Гэты заклік Сталіна 
можна назваць плачам у роспачы. Як казаў адзін нямецкі афіцэр, які быў на 
рускім фроньце ў Першую сусьветную вайну й якому давялося зноў апынуцца 
на Ўсходнім фроньце ў Другую сусьветную вайну: "... я ваяваў першыя два 
гады супраць рускіх. У той час была Руская Імпэрыяльная Армія. Яна мела 
звычай паліць гарады й вёскі, калі адступала з Усходняй Прусіі, аднак рабіла 
яна тое самае і ў сваёй краіне. Калі вечарам было відаць чырвонае зарыва на 
небасхіле, мы ведалі, што рускія адступаюць. Такі звычай рускія мелі 
напрацягу стагодзьдзяў". Гэта была палітыка нішчэньня ўсяго, каб нічога не 
засталося ня толькі ворагу, а й свайму народу, які не з свае віны апынуўся на 
акупаванай тэрыторыі. I таму згаданы вышэй заклік Сталіна асуджаў народ на 
заўчасную сьмерць. Так, як гэта некалі рабіла Руская Армія, рабіла пры 
адступленьні й Чырвоная Армія. У загадзе ЦК Кампартыі ў справе 
арганізаванай барацьбы ў тыле нямецкай арміі ад 18 ліпеня 1941 г. было 
сказана: "У вайне з фашысцкай Нямеччынай, што акупавала частку савецкай 
тэрыторыі, барацьба ў тыле нямецкай арміі набывае асаблівае значэньне. 
Ейная задача - стварыць для намецкіх акупантаў невыносныя ўмовы; 
дэзарганізаваць іхныя камунікацыі забясьпечаньня; нішчыць склады й іхных 
памагатых, і ўсюды падтрымоўваць арганізацыю кавалерыйскіх і пяхотных 
аддзелаў, пашыраць сетку нашых бальшавіцкіх арганізацыяў..." (перакладзена 
з ангельскага тэксту - заўв. Ю. В.). 

Як бачым, мэтаю Савецкага Саюзу была ня толькі барацьба супраць 
акупанта, а й захаваньне на акупаванай тэрыторыі савецкага парадку. 
Першым савецкім партызанам Масква засылала копіі артыкулаў Леніна, дзе ён 
пісаў пра партызанскую вайну і ў якіх тэрор паказваўся як легальная прылада 
клясавай барацьбы, а партызаны заклікаліся быць вернымі савецкай справе й 
быць помсьлівымі ў адносінах да ворага. Была гэта марксісцкая канцэпцыя 
барацьбы пралетарыяту супраць капіталістаў-эксплюятатараў, якую бальшавікі 
выкарыстоўвалі ў часе рэвалюцыі 1917 г. і ў Грамадзянскую вайну. Яны тады 
стваралі цэнтралізаваныя й дысцыплінаваныя атрады на чале з прафэсійнымі 
рэвалюцыянэрамі, пад дыктоўку якіх усё й рабілася. Такім самым чынам 
стваралі сваю партызанку і ў апошнюю вайну. 

З самага пачатку вайны важнае мейсца ў савецкай прапаганьдзе займала 
партызанская вайна ў тыле ворага з мэтаю падбадзёрыць сваё грамадзтва да 
змаганьня. Прэса, радыё, кіно, тэатар распавядалі пра баявую дзейнасьць 
савецкіх партызанаў у Беларусі ды іншых акупаваных краінах. Зою 
Касмадзем'янскую зрабілі партызанкаю. Зоя, калі немцы былі пад Масквой, 
падпальвала ўзімку сялянскія хаты й сваёю дзейнасьцю прыносіла большую 
шкоду сваім людзям, чым немцам (пра што савецкая прапаганда, зразумела, 
прамаўчала). Яе злавілі немцы (згодна іншых дадзеных, яна была выдадзеная 
мяйсцовымі жыхарамі) й павесілі ў вёсцы Петрышчава. Цяжка паверыць, што 
Зоя была шчырай камуністкай - ейнага бацьку й дзеда расстралялі ў часе 
сталіноўскіх "чыстак". Каб рэабілітаваць імя бацькі, маці намовіла Зою ўступіць 
у камсамол, яе паслалі на фронт у самае небясьпечнае мейсца, дзе яна й 
загінула. Вось так 18-гадовая Зоя Касмадзям'янская зрабілася гераіняй. А на 
тое, што пасьля дэвэрсійнай дзейнасьці такіх, як яна, бяз даху над галавой у 

люты мароз заставаліся мірныя людзі, камуністы ўвагі не зварочвалі. Зоя рабіла 
тое, што загадваў Сталін: "Нішчыць усё, нічога не пакідаючы ворагу, а самім 
ісьці ў лес у партызаны". Нібыта лес мог накарміць, абагрэць і прытуліць 
няшчасных пагарэльцаў з іхнымі сем'ямі. 

Хоць партызанская дзейнасьць у вайне была другараднай, аднак затое яна 
была татальная, злачынная й ад яе найбольш цярпела мірнае насельніцтва 
вёсак. Партызаны не былі міла вітаныя народам і іхная дзейнасьць у першым 
годзе вайны была й зусім малазначнай. Аднак ужо й тады прысутнасьць 
савецкіх партызанаў рабіла на людзей палітычны ўплыў, бо яны мардавалі ўсіх, 
хто йшоў на супрацоўніцтва зь немцамі. А людзі, што незалежна ад свае волі 
знаходзіліся пад нямецкай акупацыяй, разумелі, што ім трэба выжыць, 
незважаючы на ідэалягічныя й палітычныя розьніцы. У такіх абставінах трэба 
было дзеля кавалка хлеба супрацоўнічаць з акупантам. (Заўважым тут, што 
многа каму з былых савецкіх грамадзянаў, што апынуліся пад нямецкай 
акупацыяй, камуністычны рэжым не падабаўся. Яны зазналі ад савецкай у 
лады шмат нядобрага й не хацелі яе больш бачыць. Як піша Дэвід Мантфіл у 
сваёй кнізе "Дзі партызанс" на ст. 179, нягледзячы на жорсткасьць СС, з аднаго 
боку, і на запалохваньне мірнага насельніцтва партызанамі, з другога боку, у 
большасьці мясцох насельніцтва паставілася да немцаў прыязна). 

Гаагская Канвэнцыя 1907 г. прадугледжвала, што мірныя грамадзяне не 
павінныя аказваць супраціву ў выпадку замежнай ваеннай акупацыі. Яны 
павінныя выконваць свае абавязкі ляяльна й сумленна нават пад варожай 
акупацыяй. Яны не павінныя рабіць нічога такога, што можа зашкодзіць 
акупацыйнай уладзе. Яны маюць права не выконваць сваёй работы, калі 
акупацыйныя ўлады змушаюць іх рабіць нешта, што супярэчыць іхнаму 
абавязку й нацыянальнай годнасьці. 

Як бачым, Гаагская Канвэнцыя прапаноўвала грамадзянам быць з 
акунантамі ў згодзе й не чыніць нічога, што можа пашкодзіць акупацыйнай 
уладзе. Аднак бяда ў тым, што і Гітлер, і Сталін яшчэ да вайны зьяўляліся 
дыктатарамі й таму вялі татальную вайну. "Доблесная" Чырвоная Армія не 
магла абараніць свае народы на Захадзе, а ўцякала на Ўсход, і Сталін загадаў 
ёй нішчыць усё, ісьці ў лес і ваяваць супраць акупанта. Гэта супярэчыла як 
Гаагскай, так і Жэнеўскай Канвэнцыі. Штопраўды, Гітлер трохі 
падтрымоўваўся палажэньняў гэтых канвэнцыяў, але Сталін не хацеў іх знаць і 
блізка. А што да закліка Стаіліна ад З ліпеня 1941 г., дык Гітлер вітаў яго, 
заявіўшы 16 ліпеня таго самага году: "Расея абвесьціла партызанскую вайну ў 
тылох нашага фронту. Што-ж, гэтая вайна мае тую асаблівасьць, што яна дае 
нам магчымасьць выявіць тых, хто нам супрацьстаіць!" Неўзабаве так і сталася. 
Славяне для Гітлера былі толькі масаю рабоў і не пра якое зь імі супрацоўніцтва 
ён і слухаць не хацеў. Дзейнасьць-жа партызанаў давала нацыстам нагоду для 
вынішчэньня мірнага насельніцтва. Але доўга так працягвацца не магло. 
Практыка не заўсёды адпавядае тэорыі. Вонкавыя абставіны й час робяць сваё 
й змушаюць ворага аглядацца на сваю работу. 

Пра важнасьць для СССР партызанскай дзейнасьці за лініяй фронту 
гаворыць той факт, што ў жніўні 1942 г. самалётамі ў Маскву былі дастаўленыя 

партызанскія лідэры, зь якімі гутарыў Сталін. Тут дарэчы згадаць, што ніякая 
іншая краіна не была так падрыхтаваная да партызанскай вайны, як Беларусь. 
Пра гэта даведваемся з газэты "Свободные новости" (№ б, сакавік 1993 г.), у 
якой пішацца, што ў 20-х гг. у адной толькі Беларусі ў мірны час існавала 6 
партызанскіх атрадаў колькасьцю 300-500 чалавек кожны. Атрады складаліся 
выключна з каманьдзіраў, арганізатараў і спэцыялістаў. Кожны такі 
партызанскі атрад уяўляў зь сябе ядро, вакол якога, на выпадак вайны, 
стваралася моцнае, у некалькі тысячаў чалавек, фармаваньне. I былы савецкі 
разьведчык Віктар Сувораў (сапр. Уладзімір Рэзун) піша ў сваёй кнізе на 
ангельскай мове "Айскрэйкер" ("Ледакол"), што яшчэ да савецка-нямецкай 
вайны ў Беларусі ў непраходных лясох і невялікіх выспах, абкружаных 
балотамі, былі створаныя сакрэтныя партызанскія фармаваньні. Пад зямлёю 
былі выкапаныя сховішчы, шпіталі, склады й майстэрні, што прадукавалі 
амуніцыю й зброю. Адна толькі Беларусь магла забясьпечыць усім неабходным 
да 50 тыс. партызанаў. Да таго-ж трэніраваліся малыя падпольныя групы, 
заданьнем якіх было застацца ў гарадох і вёсках дзеля супрацоўніцтва з 
акупантамі, каб здабыць ягоны давер. Аднак Сталін напярэдадні вайны зьмяніў 
сваю ваенную стратэгію з абарончай на наступальную, а таму загадаў 
сакрэтныя партызанскія атрады распусьціць, а патаемныя сховішчы зраўнаць 
зь зямлёй. 

Пра намер Сталіна весыді наступальную вайну на тэрыторыі ворага 
гаворыць эпізод, пра які згадвае чэкіст С. Ваўпшасаў: "У 1932 г. пад Масквой 
камандаваньне правяло сакрэтныя тактычныя вучэньні - Бронніцкія манэўры з 
высадкай у тыле "ворага" парашутнага дэсанту. Атрадам дэсантнікаў давялося 
камандаваць мне" ("На тревожных перекрёстках". Масква, 1971 г., ст. 202). 
Згадаем, што напярэдадні вайны Савецкі Саюз меў больш як адзін мільён 
вопытных парашутыстаў - у 200 разоў больш, чым усе іншыя краіны сьвету 
разам зь Нямеччынай. А, як вядома, парашутысты ў абарончай вайне ёсьць 
непатрэбныя. Маецца й такая інфармацыя, што 19 жніўня 1939 г. на 
сакрэтным паседжаньні Палітбюро было прынятае рашэньне ажыцьцявіць 
раней выказаны плян Сталіна, скіраваны на "вызваленьне" Эўропы. 
Плянавалася ўцягнуць Эўропу ў вайну й чакаць, пакуль праціўнікі зморацца ў 
змаганьні, каб потым усёй сілай наваліцца на іх. Пасьля захопу Заходняй 
Беларусі, Заходняй Украіны, Прыбалтыкі, Бесарабіі й Заходняй Букавіны А. 
Жданаў заявіў: "Мы зрабіліся мацнейшымі, можам ставіць больш актыўныя 
задачы. Вайна з Польшчай і Фінляндыяй не былі абарончымі войнамі. Цяпер 
мы ўступілі на шлях наступальнай палітыкі" ("Опэ-рэйшэн Барбароса", том 18, 
1991 г., ст. 147). 

Напад Гітлера на СССР, як мы ўжо казалі, прысьпешыла паездка Молатава ў 
Бэрлін, дзе ён 12 і 13 лістапада 1940 г. правёў гутаркі з Гітлерам і ягонай 
сьвітай, выкрыўшы нацыстам сапраўдныя намеры Савецкага ўраду. Пра іх 
сказаў на допыце 17 чэрвеня 1945 г. шэф нямецкага Генштабу В. Кэйтэль: 
"Пасьля гэтых перагавораў я быў праінфармаваны, што Савецкі Саюз паставіў 
некалькі ўмоваў ў дачыненьні да Румыніі, Фінляндыі й Прыбалтыкі, якія мы 
выканаць не маглі. З таго часу можна лічыць, што пытаньне вайны з СССР 

было вырашанае. Такія ўмовы высьветлілі пагрозу нападу Чырвонай Арміі на 
Нямеччыну". 

Так Молатавым была зробленая вялікая й непрабачальная памылка, якую 
дапоўніў Сталін, распусьціўшы сваю сакрэтную партызанку й зьнішчыўшы 
ейныя сховішчы. У часе нямецкай акупацыі давялося нанава шукаць гэтых 
партызанаў і іхных каманьдзіраў. Іх адшукалі, але ня ўсіх. Як піша Ўладзімір 
Гуленка, старшы навуковы супрацоўнік Інстытута гісторыі АН РБ, кандыдат 
гістарычных навукаў: "Аднак у 1937 - 1938 гг. пераважная большасць 
падрыхтаваных партызанскіх кадраў была рэпрэсавала, базы 
разукамплектаваны. Як адзначыў буйны спецыяліст і арганізатар 
партызанскай вайны I. Старынаў, «ад рэпрэсій у 30-я гады загінула ў дзесяткі 
разоў больш добра падрыхтаваных партызанскіх камандзіраў і спецыялістаў, 
чым за ўсё Айчынную вайну»» ("Звязда" № 153, 7 жніўня 1991 г., ст. 2). 

Прывядзем і прыклад іншай недарэчнасьці, якую дапусьціў Сталін. У 30-х гг. 
уздоўж заходняй граніцы СССР была ўзьведзена лінія з 13 умацаваных 
"укрепрайонов", якая мела неафіцыйную назву "лінія Сталіна" й праходзіла па 
лініі Умань - Кіеў - Віцебск - Старая Руса. "Лінія Сталіна" будавалася напрацягу 
двух пяцігодак й каштавала мільярды рублёў. Калі ў 1939 г. заходняя мяжа 
СССР пасунулася далей на Захад, загадам Сталіна старыя абарончыя 
ўмацаваныя збудаваньні вясною 1941 г. былі ўзарваныя, а замест іх 
распачатая будоўля новых абарончых пунктаў далей на Захад, якія празвалі 
"лініяй Молатава". Летам 1941 г., калі Гітлер напаў на СССР, яна яшчэ не была 
закончаная. Так што нямецкая армія без асаблівых цяжкасьцяў кацілася на 
Ўсход. А калі-б гэтыя старыя пункты не былі ўзарваныя, яны-б маглі на 
некаторы час затрымаць немцаў, як тое было зь Берасьцейскаю крэпасьцю, дзе 
немцам заняло месяц часу, каб захапіць крэпасьць, і дзе яна панесьлі страты ў 
людзях і ў боепрыпасах. (Заўважым тут, што Жукаў і Шапачнікаў былі супраць 
ліквідацыі "лініі Сталіна", аднак Сталін не прыняў іхных аргумантаў, пра што 
пасьля вельмі шкадаваў). 

Пасыўнасьць першых партызанскіх груповак у тыле ворага занепакоіла 
Маскву. Каб дасьледаваць справу на мейсцы, у Беларусь прыбыў 
упаўнаважаны ЦК КП(б) Украіны I. Сырамалотны. I вось што ён далажыў у 
Маскву: "Мы ўстанавілі сувязь са шматлікімі, маючымі ў сваім складзе па 
некалькі тысячаў чалавек, атрадамі беларускіх партызанаў - Капусты, 
Камарова, Кулікоўскага, Краўчанкі, Балоціна ды іншых... Усе гэтыя атрады - 
пасіўнадзеючыя. Узброеныя яны дрэнна... Праціўніка баяцца. Ён іх таксама не 
трывожыць... Насельніцтва скардзіцца на гэтыя атрады, таму што яны 
з'ядаюць у насельніцтва ўсё лепшае, бяруць адзенне, абутак. Карысці ад гэтых 
атрадаў ні на грош. Можа тав. Панамарэнка спадзяецца на нейкую іх ролю ці 
цешыць сябе лічбай атрадаў Беларусі, але... шчыра кажучы, гэтыя атрады 
можна назваць народныя ўтрыманцы... Нельга трымаць у тыле ворага такую 
сілу людзей не забяспечаных боепрыпасамі і ўзрыўчаткай" ("Звязда", 7 жніўня 
1991 г., ст. 2). 

Як бачым, немцы напачатку не надавалі вялікага значэньня партызанам. 
Галоўная стратэгія пляну "Барбароса" была пабудаваная на ідэі "бліцкрыг" - 

маланкавай вайны - якую Гітлер меў закончыць у кастрычніку-лістападзе. 
Партызанскае пытаньне лічылася другарадным, якое мела быць вырашанае 
хутка пасьля заканчэньня пераможнай вайны. Аднак вайна зацягнулася, а 
партызанка пашыралася, стварыўшы для немцаў вялікую праблему. Ужо ў 
групе арміяў "Цэнтар» напачатку сьнежня 1941 г. паўстала меркаваньне, што 
калі-б руская кампанія аказалася звычайным "бліцкрыгам", тады нямецкай 
арміі ня трэба было-б браць пад увагу цывільнае насельніцтва. Аднак канца 
вайны не відаць і ў такой сытуацыі неразумна працягваць такую работу, якая 
зробіць у рэшце рэшт цывільнае насельніцтва стопрацэнтовым ворагам немцаў. 

Справа партызанскай дзейнасьці за лініяй фронту значна паправілася, калі 
ейнае кіраўніцтва пераняў Штаб Чырвонай Арміі. Першы сакратар Беларускай 
кампартыі П. Панамарэнка, блізкі супрацоўнік Сталіна, атрымаў ранг генэрал-
лейтэнанта й абняў кіраўніцтва над партызанамі. Ён, напэўна, пазнаёміўся з 
данясеньнем Сырамалотнага і ўвёў строгую дысцыпліну, забясьпечыў 
партызанаў лепшай зброяй і пачаў засылаць у тыл немцаў камісараў і добра 
падрыхтаваныя дывэрсійныя трупы. Яны трымалі сувязь з Цэнтрам праз рацыі 
і часам бралі ўдзел у акцыяй Чырвонай Арміі. Толькі ад красавіка да 
кастрычніка 1942 г. у Беларусь было заслана 2.600 вышкаленых партызанаў, 
якія вучылі мяйсцовых партызанаў ваеннага мастацгва. Неўзабаве 
партызанскую прысутнасьць у Беларусі адчулі й немцы. Такой дзейнасьці 
партызанаў паэт Пятро Глебка прысьвяціў у 1943 г. верш "Пасланец": 

 

Па сцежках, з ляска да ляска, 

Ідзе ў Беларусь пасланец ад ЦК, 

Задание адказнае: спешна з Масквы 

Даставіць атрадам наказ баявы... 

I ён без спазнення, ў прызначаны час 

Прыносіць з Масквы партызанам наказ. 

Гаворыцъ ім простыя словы: "Братва! 

Трымайцеся, з вамі заўсёды Масква!" 

 

 

Партызаны ў Заходняй Беларусі 
 

Сяброўства паміж Гітлерам і Сталіным было замацаванае 23 жніўня 1939 г. 
гэтак званым пактам Рыбэнтропа - Молатава. Паводле гэтага пакту Польшча 
была падзеленая паміж Бэрлінам і Масквою. Польшча да вайны была не 
падрыхтаваная й за няпоўны месяц ад пачатку вайны, 28 верасьня 1939 г., 
Варшава змушаная была скапітуляваць. Неўзабаве пасьля капітуляцыі, 3 
кастрычніка 1939 г., у Варшаве была заснаваная сакрэтная польская 
арганізацыя Служба Звыценству Польскі (СЗП), задачай якой было "Весьці 
рашучую й непахісную барацьбу з акупантамі ва ўсіх сфэрах ягонай дзейнасьці 
ў Польшчы, а таксама весьці яе ўсякімі сродкамі да часу вызваленьня Польшчы 

ў ейных межах, што йснавалі да пачатку вайны". Як бачым, тут згадваецца 
толькі адзін акупант, хоць іх было двое, аднак акругі СЗП былі створаныя й на 
этнічных беларускіх і ўкраінскіх тэрыторыях: у Вільні, Беластоку і Львове. Адно 
гэтае ўжо гаворыць пра тое, што СЗП зьбіралася праводзіць сваю работу й на г. 
зв. "крэсах всходніх". 

3 лістапада 1939 г. паміж Савецкім Саюзам і Нямеччынай была падпісаная 
дамоўленасьць пра вымену грамадзянаў з падзеленай Польшчы. Такім 
парадкам было выменена 35 тыс. беларусаў і ўкраінцаў на 128 тыс. немцаў і 
вернута немцам 15 тыс. уцекачоў-палякаў. А троху раней, 28 верасьня таго 
самага году, быў падпісаны сакрэтны дагавор пра сяброўства й граніцах паміж 
СССР і Нямеччынай, які стаўся няшчасьцем для жыхароў на занятых нямецкай 
і савецкай арміямі былой польскай тэрыторыі. Паводле гэтага ганебнага 
дагавору, "абодва бакі ня будуць дапускаць на сваіх тэрыторыях ніякай 
польскай агітацыі... Яны будуць зьнішчаць на сваіх тэрыторыях усе крыніцы 
падобнай агітацыі й інфармаваць адзін аднаго пра меры прынятыя ў гэтай 
справе". I ў гэтай справе праходзіла цеснае супрацоўніцтва СД з НКУС на 
тэрыторыі Закапанага, дзе быў супольны цэнтар гэтых двух карных установаў, 
тут курсанты абедзьвюх краінаў здабывалі "навукі" барацьбы з падпольлем, 
асабліва - польскім. 

Арганізацыя СЗП была закладзеная пілсудчыкамі, але на эміграцыі, дзе 
дзейнічаў польскі ўрад ген. Ул. Сікорскага, да пілсудчыкаў ставіліся 
непрыхільна. Урад Сікорскага хацеў аб'яднаць усе польскія вайсковыя й 
канспіратыўныя арганізацыі пад сваім кіраўніцтвам, і таму ў сьнежні 1939 г. 
пры ім быў створаны Зьвёнзэк Валкі Збройнэй (ЗВЗ), які стаўся правадніком 
барацьбы палякаў за іхную дзяржаўную незалежнасьць. 

У красавіку 1940 г. тры польскія афіцэры былі засланыя Варшавай у 
Беларусь дзеля арганізацыі польскага падпольля, аднак цераз месяц яны трапілі 
ў рукі НКУС. Гэты й іншыя выпадкі такой дзейнасьці палякаў паслужылі, 
відаць, адной з прычынаў, што савецкая ўлада пастанавіла вывезьці на Ўсход з 
захопленых тэрыторыяў былой Польшчы польскіх вайскоўцаў, палітыкаў, 
урадоўцаў, лясьнічых, асаднікаў і пад., а сярод іх і беларусаў, якія займалі 
ўрадавыя становішчы ў даваеннай Польшчы. Як падае Аляксандар Хацкевіч: 
«Такім чынам, паводле маіх падлікаў, з кастрычніка 1939 г. па 20 чэрвеня 1941 
г. у заходніх абласьцях Беларусі было рэпрэсавана (выключаючы 
ваеннапалонных польскай арміі) больш як 125 тыс. чалавек, зь іх дэпартавана ў 
Сыбір, Казахстан і іншыя месцы больш як 120 тыс. чалавек" ("Беларускі 
гістарычны часопіс" № 26, 1994 г., ст. 76). На ст. 74 гэтага самага часопісу 
чытаем: «З спэцпаведамленьняў НКУС БССР 1940 - 1941 гг. відаць, што 
падпольныя арганізацыі («Саюз барацьбы за вызваленьне Польшчы», «Саюз 
узброенай барацьбы», «Саюз польскіх патрыётаў», «Стральцы», «Сокал», 
«Вызваленцы», «Партызанка» й інш.) існавалі ў розных раёнах Беластоцкай, 
Пінскай, Баранавіцкай, Брэсцкай і Віленскай абласьцей. Яны назапашвалі 
зброю, мелі радыёпрыёмнікі, пісалі й распаўсюджвалі антысавецвія лістоўкі, у 
якіх заклікалі палякаў да супраціўленьня акупантам-бальшавікам, да 
падрыхтоўкі ўзброенага паўстаньня за аднаўленьне Польшчы, у складзе якой 

яны бачылі. й Заходнюю Беларусь». Як бачым, польскае падпольле ў Беларусі 
было шырокім, аднак посьпеху ня мела й панесла вялікія людзкія страты. 

Каб пазьбегчы далейшых стратаў, ген. Сікорскі выдаў 18 чэрвеня й 20 ліпеня 
1940 г. загады, каб ЗВЗ у неспрыяльных для яго ўмовах паўстрымаўся да часу 
ад тэрарыстычных дзеяньняў. I вясною 1941 г. Стэфан Равэдкі («Грот») 
змушаны быў прызнаць, што сувязь з усходнімі абшарамі немагчыма ўтрымаць 
належна, бо з восені 1939 г. да 22 чэрвеня 1941 г. на «крэсы» было паслана 86 
кур'ераў, а вярнулася назад толькі 16. Як бачым, страты былі вялікія, апроч 
таго, некаторыя польскія падпольшчыкі й разьведчыкі, што патрапілі ў НКУС, 
пайшлі на службу ворагу. 

29 верасьня 1940 г. ген. С. Равэцкі выдаў дэрэктыву для ЗВЗ на абшарах і 
акругах савецкай акупацыі, якая ўтрымлівала гэткія пажаданьні й павучэньні: 
«Вынік канфлікту паміж Расеяй і Нямеччынай у дадзены момант прадбачыць 
немагчыма. Для нас было-б найлепш, калі-б немцы атакавалі Расею, зьнішчылі 
ейныя ўзброеныя сілы й тым самым аблегчылі нам вырашэньне ў будучым 
пытаньня нашай усходняй мяжы. У выпадку паходу савецкіх сілаў на Захад вы 
павінныя быць падрыхтаваныя выканаць мой спэцыяльны загад да актыўнай 
акцыі ў выглядзе масавай дывэрсіі й партызанкі. Беручы пад увагу 
абмежаваныя магчымасьці польскага элементу на нашых усходніх абшарах, 
трэба падрыхтаваць адпаведныя асновы для прыяльнага паразуменьня з 
украінцамі й беларусамі супраць агульнага ворага, каб мець у масах 
насельніцтва сілу супрацьдзеяньня Расеі. Гэтае паразуменьне ня можа ні ў чым 
вырашаць умовы нашага будучага дзяржаўнага сужыцьця» («Армія Краёва в 
докумэнтах 1939 - 1945», том I., ст. 297-298). Заўважым тут, што дырэктыва 
ген. Равэцкага ў адносінах да беларусаў і ўкраінцаў нічога не абяцала, апрача 
«прыязнага паразуменьня». У дырэктыве недвухсэнсоўна сказана, што ў новай 
пасьляваеннай Польшчы будзе такі самы парадак, што й да вайны. 

I вось прыйшоў гэты доўгачаканы для палякаў час, калі Гітлер 22 чэрвеня 
1941 г. напаў на Савецкі Саюз. Аднак сытуацыя склалася так, што палякам 
давялося не ваяваць, а супрацоўнічаць з камуністамі, бо немцы ўяўлялі 
большую пагрозу для Брытаніі й таксама Польшчы, чым Савецкі Саюз. 12 
ліпеня 1941 г. Вялікабрытанія заключыла першае афіцыйнае англа-савецкае 
пагадненьне, якое забавязвала дзьве краіны да ўзаемнай дапамогі ў вядзеньні 
вайны зь Нямеччынай. Польскі эміграцыйны ўрад у Лёндане ня мог застацца ў 
баку, бо ягоны лес залежыў ад брытанцаў, і ён таксама пайшоў на пагадненьне 
з СССР, жадаючы адначасна вызваліць з савецкага палону й лягероў сваіх 
жаўнераў і грамадзянаў. Такім парадкам, 30 ліпеня 1941 г., быў падпісаны й 
польска-савецкі дагавор пра супрацоўніцтва ў вайне. Палякі настойвалі на 
прызнаньні 

Савецкім Саюзам даваеннай савецка-польскай мяжы, што йснавала да 
верасьня 1939 г., аднак пытаньне гэтае было адкладзенае да часу заканчэньня 
вайны. У знак пратэсту двое польскіх міністраў пакінулі ўрад Сікорскага. I 
сярод іншых палякаў таксама была апазыцыя да Савецкага Саюзу празь 
ягоную змову з Гітлерам. Аднак гэта ня быт час для гульні ў сантымэнты, а 
трэба было арганізоўваць усе сілы супраць нямецкай пагрозы. (Трэба 

заўважыць, што ў той час польская партызанка не праводзіла ніякай баявой 
дзейнасьці супраць немцаў. Палякі былі задаволеныя з пачатку нямецка-
савецкай вайны, а некаторыя дык і гатовыя былі памагаць немцам, каторыя 
рваліся да Масквы. I гэта праўда, што многія палякі ў Беларусі пайшлі на 
супрацоўніцтва з акупантамі). 

Неўзабаве пасьля пачатку вайны Сталін пачаў просіць Чэрчыля адкрыць 
другі фронт на Захадзе або прыслаць свае дывізіі на ўсходні фронт. Hi 
першага, ні другога брытанцы зрабіць тады не маглі, бо не былі яшчэ 
адпаведна падрыхтаваныя да вайны. Аднак яны зьвярнуліся да ген. Окорскага, 
як прэм'ера польскага ўраду й галоўнакамандуючага польскай арміі, каб 
ягоныя партызаны распалалі ў акупаванай Польшчы свае дывэрсіі, даўшы на 
гэта Сікорскаму неабходную суму грошай. Пасьля чаго, 6 верасьня 1941 г., 
Сікорскі ў рапарце № 54 зьвярнуўся да галоўнага камэнданта ЗВЗ ген. «Грота» з 
пытаньнем: "Чакаю ад Вас, пан генэрал, паведамленьня, ці зможа ЗВЗ 
арганізаваць дывэрсіі?" Адказ "Грота" Сікорскі атрымаў 22 верасьня 1941 г. і ў 
ім накрэсьліваўся плян арганізацыі дывэрсійна-сабатажнай работы й польскай 
партызанскай дзейнасьці на "крэсах всходніх". З Англіі ў Польшчу пачалі 
скідваць на парашутах вышкаленых дывэрсантаў і рознае ўзбраеньне. Пад 
кіраўніцтвам ЗВЗ у Варшаве была створаная арганізацыя "Вахляж" ("Веер"), 
якая павінная была праводзіць дывэрсіі ад Балтыйскага да Чорнага мораў. 
Прастора гэтая была падзеленая на 5 раёнаў: 1) Поудзенъ Украіны, 2) Поўнач 
Украіны, 3) Палесьсе, 4) Беларусь, 5) Інфлянты. 

У самай Польшчы, каб не наклікаць перасьлед і пакараньні з боку немцаў, 
палякі дывэрсійнай дзейнасьцю займацца не хацелі. Таму ўсю сваю моц 
«Вахляж» скіраваў на Беларусь і Прыбалтыку, як на больш адпаведныя для 
гэтага мейсцы. Аднак задума гэтая была фантастычная. Людзей да польскай 
дывэрсійнай работы ў Беларусі й Прыбалтыцы было ня так многа, а прастора 
вялікая. Задачаю «Вахляжа» была падрыхтоўка мяйсцовага насельніцтва да 
паўстаньня, калі на гэта прыйдзе час. Аднак польскім дывэрсантам у Беларусі 
не шанцавала, бо яны почасту ня ведалі ні рускай, ні беларускай мовы й гэтым 
выкрывалі сваю прысутнасьць у чужым для іх краі. Так што «Вахляж» вялікай 
работы ў Беларусі ня здолеў зрабіць, хаця й меў там свае невялічкія падпольныя 
групкі. Як падае Леон Каплеўскі («Бязьмен») у рапарце Адаму Грахольскаму ад 
15-20 жніўня 1942 г.: «Што датычыць дзейнасьці нашай арганізацыі ў Беларусі, 
дык, на жаль, трэба прызнаць ейную вялікую бездапаможнасьць. Брак 
энэргічнага, плянавага й сур'ёзнага дзейнага кіраўніцтва, брак зброі й 
фінансавых сродкаў у вялікай ступені паралізуюць патрыятычны парыў 
польскае моладзі, расчараванай адсутнасьцю моцнай рукі й магчымасьці больш 
жывога ўдзелу ў арганізаванай рабоце... За рэдкім выключэньнем тэрыторыя 
Беларусі ў дадзены момант абсалютна не падрыхтаваная на выпадак 
узброенага паўстаньня ў адпаведны час» («Армія Краёва на Беларусі». Мінск, 
1994 г., ст. 107). Дый нават і дзейнасьць некаторых галоўных польскіх 
каманьдзіраў «Вахляжа» была злачынная. Маюцца рапарты, якія паказваюць, 
што яны бралі грошы за фіктыўную дзейнасьць, якой у сапраўднасьці не было. 
Усё-ж «Вахляж» прайснаваў ад лістапада 1941 г. да лютага 1943 г., пакуль ня 
быў распушчаны, а ягоныя людзі разасланыя па акруговых аддзелах Арміі 

Краёвай. Чальцы «Вахляжу» мелі ўжо пэўны досьвед барацьбы, адпаведную 
падрыхтоўку й зрабіліся асновай фармаваньняў пазьнейшых баявых аддзелаў 
Арміі Краёвай у Беларусь 

На прапанову палкоўніка Данована, 13 сакавіка 1943 г. ЗША таксама аказалі 
дапамогу ў 5 млн. даляраў польскаму супраціву. Гэтыя грошы малымі порцыямі 
дастаўляліся ў Польшчу з Брытаніі самалётамі. Напрацягу наступных 14-ці 
месяцаў у Польшчу такім парадкам было адпраўлена 15 млн. даляраў. Польскі 
штаб у Лёндане наведаваў прадстаўнік НКУС савецкай амбасады, якому палякі 
пераказвалі інфармацыю, здабытую польскай разьведкай у Полыичы й на 
іншых акупаваных тэрыторыях. 

А што да савецкіх партызанаў у Заходняй Беларусі, дык пра іх мала што 
было чуваць у першых гадох вайны. Прычынай іхнай нешматлікасьці й 
слабасьці была варожасьць мяйсцовага насельніцтва да савецкай улады за 
ейную перадваенную антырэлігійную дзейнасьць, арганізацыю калгасаў, 
суворыя ўмовы працы, арышты й начныя вывазкі цэлых сем'яў на Ўсход. Таму 
ініцыятыву тут трымала польская Армія Краёва, аднак была яна тады, як мы 
ўжо сказалі, заканспіраваная й яўна сябе не выстаўляла. Яна трымала сувязь з 
польскім эміграцыйным урадам у Лёндане, які скідваў сваіх падрыхтаваных 
афіцэраў -дывэрсантаў на парашутах у Польшчы, скуль іх Галоўны штаб АК 
перапраўляў потым у Беларусь. Вось якія зьвесткі пра АК падае «Энцыклапедыя 
гісторыі Беларусі» (т. I, ст. 153): «У палітычных адносінах АК будавалася на 
аснове «аднапартыйнасці», «тэорыі двух ворагаў» - Германіі і СССР. Зыходзячы 
з гэтага, дзейнасць АК абмяжоўвалася арганізатарскай работай, 
назапашваннем зброі, боепрыпасаў, фарміраваннем шырокай сеткі 
падпольных арганізацый, скрытых рэзерваў, арганізацыяй ваеннага абучэння, 
разведкі, стварэння штабоў і інш. органаў, якія ў выпадку краху акупацыйнага 
рэжыму маглі б забяспечыць прыход да ўлады эміграцыйнага ўрада, 
аднаўлення парадкаў і граніц даваеннай Польшчы... Найбольш буйнымі 
атрадамі на тэрыторыі Беларусі былі атрады Навагрудскай акругі (аб'ядноўвалі 
каля 7 тыс. чал.). У 1944 г. тут дзейнічалі злучэнні «Наднёманскае», «Поўнач», 
«Усход», «Захад» («Шчучынскае»), «Стоўбцы»» 

Пра арганізацыю першай савецкай партызанкі ў Заходняй Беларусі піша 
стары партызан В. Корж у сваёй «Докладной записке»: «У першы дзень вайны 
абласны камітэт партыі задаволіў мае хадайніцтва - аб стварэньні 
партызанскіх атрадаў, дывэрсійных групаў у вобласьці дзеля барацьбы з 
ворагам, таму што я быў знаёмы з гэтай работай да вайны. Абласны камітэт 
партыі даручыў мне арганізаваць партызанскі атрад з камуністаў і 
камсамольцаў горада Пінска. Атрад быў арганізаваны з 60 чалавек, у яго 
ўваходзіла некалькі старых партызанаў, камуністаў, камсамольцаў і 
беспартыйных таварышоў горада Пінска. Узброены быў атрад толькі вінтоўкамі 
і ў некаторых, больш знаёмых з ваеннай справай, былі гранаты. Узброіцца нам 
не ўдалося, паколькі нам не аказалі ў гэтым ніякай дапамогі ні вайсковыя 
часткі, якія там знаходзіліся, ні НКУС» («Беларускі гістарычны часопіс» № 2, 
1994 г., ст. 15). Некаторыя савецкія функцыянэры, партыйныя работнікі, 
каторыя не пасьпелі ўцячы на Ўсход, як і многа чырвонаармейцаў, баючыся 
патрапіць у палон да немцаў, хаваліся па лясох. Былі гэта хутчэй уцекачы, чым 

партызаны, якіх пазьней савецкія парашутысты далучылі да сваіх 
партызанскіх фармаваньняў. Хаваліся ў лясох зь верасьня 1939 г. і былыя 
польскія ўрадоўцы й вайскоўцы, каб пазьбегчы вывазу ў Сыбір. I першых, і 
другіх агульная бяда змусіла да супрацоўніцтва з савецкай партызанай і 
польскай АК. Як піша Алесь Чобат: «Вясною 1942 г. пад Наваградкам адбыліся 
перамовы савецкага й польскага камандаваньняў. Савецкія ўлады былі 
зацікаўленыя здабыць сымпатыі палякаў. 3 ліпеня 1942 г. разьведка СД са 
зьдзіўленьнем адзначыла, што «тэрор» Саветаў супраць паліцаяў, ураднікаў, 
чыгуначнікаў, настаўнікаў набыў вы-барчы характар: вынішчалі беларусаў і 
ашчаджалі палякаў! А нават часам забясьпечвалі прадуктамі польскіх ксяндзоў, 
вярталі «польскім хлопам» забраную жывёлу... Восеньню 1942 г. былі 
праведзеныя супольныя апэрацыі супраць нямецкіх гарнізонаў пад Налібоцкай 
пушчай» («Пагоня» № 34, 29 кастрычніка - 4 лістапада 1993 г., ст. 4). 

Аднак супрацоўніцтва паміж Саветамі й палякамі было часовым. Як падае 
Аляксандар Хацкевіч: «... да восені 1943 г. пачалі ўскладняцца нашыя адносіны 
з польскімі фармаваннямі АК у заходніх абласцях рэспублікі. Гэта было звязана 
з тым, што яшчэ 22 чэрвеня 1943 г. ЦК КП(б)Б прыняў пастанову «Аб 
мерапрыемствах па далейшаму развіццю партызанскага руху ў заходніх 
абласцях Беларусі». (Увага: тут прызнана, што першыя два гады вавны 
савецкай партызанкі ў Заходняй Беларусі нібыта it не было - заўв. Ю, В.). 
Адразу за тым ЦК КП(б)Б разаслаў усім падпольным абкамам партыі пісьмо «Аб 
ваенна-палітычных задачах у заходніх абласцях Беларусі». У пісьме выказваліся 
галоўныя крытэрыі, якімі павінны былі кіравацца падпольныя партыйныя й 
камсамольскія арганізацыі ў сваёй палітыцы ў дачыненні да польскіх 
буржуазных нацыяналістаў. Сярод усяго іншага было сказана, што існаванне 
розных арганізацый, кіруемых польскімі буржуазнымі цэнтрамі, трэба 
трактаваць як «процівапраўнае ўмяшанне ў справы нашай дзяржавы»... З 
канца кастрычніка 1943 г. адносіны АК з савецкімі партызанамі 
ўскладняюцца. Пачаліся збройныя сутычкі на грунце канфіскацыі ў 
насельніцтва прадуктаў харчавання» («Звязда» № 78, 30 красавіка 1993 г., ст. 
З). 

Прычынаю пахаладаньня ў дачыненьнях паміж ахаўцамі й саветчыкамі была 
ня толькі і ня столькі "канфіскацыя прадуктаў", бо прадукты ў насельніцтва ў 
той час "канфіскоўвалі" і першыя, і другія, і трэція. Вясною 1943 г. палякам 
стала вядома, што саветчыкі замардавалі ў Катынскім лесе тысячы польскіх 
афіцэраў. Аднак яшчэ й да Катыні палякі ніяк не хацелі пагадзіцца на лінію 
Керзона, на якую пагадзіліся са Сталінам Чэрчыль і Рузвельт. АК гатовая была 
ваяваць за Рыскую мяжу на захадзе Польшчы, якой яна была да верасьня 1939 
г. I ў гэтым пытаньні акаўцы не сыходзіліся ў Заходняй Беларусі з савецкімі 
партызавамі. Іхныя сілы аднак былі няроўныя. Як піша кандыдат гістарычных 
навукаў Віктар Ермаловіч: "У Заходняй Беларусі маштабы партызанскага руху 
былі менш інтэнсыў -нымі. Так, на працягу 1943 г. ва Ўсходняй Беларусі 
дзейнічалі 56,7 тысяч партызан, а ў Заходняй, якая два дзесяцігоддзі 
знаходзілася ў складзе Польшчы, толькі 11 тысяч. Мясцовае насельніцтва, 
незадаволенае палітыкай савецкай у лады ў 1939 - 1941 гадах, слаба 
падтрымоўвала савецкіх партызан. Адной з прычын была і актыўная дзейнасць 

Арміі Кравай, якая ў 1944 г. налічвала 20 тысяч чалавек... Такое становішча 
прымусіла ЦК КП(б)Б і Беларускі Штаб Партызанскага Руху ўзмоцніць 
партызанскія фармаваньні ў Заходняй Беларусі, куды былі перакінуты з 
усходніх і цэнтральных раёнаў рэспублікі 9 партызанскіх брыгад і 10 атрадаў" 
("Беларусь" № 5, 1995 г., ст. 8). 3 восені 1943 г. да лета 1944 г. атрады толькі 
адной Наваградзкай акругі правялі 81 апэрацыю супраць мяйсцовых 
фармаваньняў савецкіх партызанаў. I былі гэта цяпер ня толькі сутычкі, але 
сапраўдныя баі. Польскай АК патрэбная была зброя й амуніцыя, а яе акаўцы 
маглі атрымаць з Англіі для барацьбы зь немцамі, а не супраць савецкіх 
партызанаў. Таму акаўскія каманьдзіры, капітан Адоль Пільх і Юзэф Сьвіда, 
зьвязаліся зь немцамі й дамовіліся пра дастаўку нямецкай зброі дзеля барацьбы 
з савецкімі партызанамі, абяцаючы за гэта ляяльнае стаўленьне да немцаў. Як 
тое адбывалася, піша ў сваёй кнізе «Не тшэба глосно мувіць» (Парыж, 1969 г.) 
паляк Юзэф Мацкевіч: «...пакуль што яе (зброю) здабываем, і не чапаюць». 

Акрамя Пільха й Сьвіды нямецкай дапамогай карысталіся акаўцы Анджэй 
Кутэнэр («Малы») й падпаручнік Чэслаў Заёнчкоўскі («Рагнер»), які дзейнічаў у 
Лідзкім раёне й фізычна вынішчаў беларусаў. Галоўны каманьдзір 
Наваградзкай акругі АК Януш Праўдзіц -Шляскі піша ў сваёй кніжцы 
«Новогрудчызна в валцэ» (ст. 93), як АК падала ў нямецкую палявую 
камэндатуру сьпіс 40 беларусаў, быццам яны зьяўляюцца камуністамі. 
«Напрацягу двух тыдняў паводле гэтага сьпісу было арыштована 80 асобаў, - 
распавядае аўтар, - частку расстралялі, частку вывезьлі». Пра злачынную 
дзейнасьць акаўцаў на тэрыторыі Беларусі піша і Віктар Ермаловіч: «Трэба 
сказаць і некалькі слоў аб узаемаадносінах Арміі Краёвай з насельніцтвам 
Заходняй Беларусі. Так акаўцы спалілі вёску Лукашы Заслаўскага раёну разам з 
жыхарамі. 24 і 25 лютага 1944 года спалілі вёску Турэйск і Забор'е Жалудоцкага 
раёна. Шмат якія жыхары гэтых вёсак загінулі... Аналагічнае становішча 
назіралася і на тэрыторыі Лідзкай акругі, дзе за люты-красавік 1943 г. загінула 
ад рук акаўцаў некалькі тысяч чалавек, у тым ліку ў адной Беліцкай воласьці 
480 чалавек» («Беларуская мінуўшчына» № 5-6, 1993 г., ст. 34). Прывядзем і 
яшчэ адзін характэрны прыклад зь дзейнасьці АК у адносінах да беларусаў, які 
падаё Юзэф Міцкевіч: «На вёску Іжу Віленскага павету напалі польскія 
партызаны. Вымардавалі ў ёй шэраг беларускіх дзеячоў. Аддзел польскай 
партызанкі зьявіўся ў 1942 г. у napafni Турэйск Шчучынскага павету й 
заатакаваў у страшны спосаб праваслаўнага сьвятара Івана Аляхновіча разам 
зь ягонай жонкай за беларускую нацыянальную дзейнасьць. Палякі адрэзалі ім 
вушы, насы, выкалалі вочы й запалілі, назіраючы, як яны ў муках паміраюць... 
Духоўнік Канстаньцін Майскі, сябра БНС. У Троках Анатоль Клірьгх... 
Пратэярэй Леўчык у Крэве... Замардаваны... Замардаваны... Замардаваны...» 
(Не тшэба глосно мувіць». Лёндан, 1985 г., ст. 270-271). 

Змаганьне палякаў на «крэсах всходніх» было злачыннае й каштавала яно 
многа жыцьцяў нацыянальна-сьведамых беларусаў. Той самы Віктар Ермаловіч 
піша: «У ды-рэктыве ад 14 мая 1943 г., перахопленай беларускімі партызанамі ў 
межах Брэсцкай вобласьці, кіруючы цэнтар паргыі «Грэнадзёраў», якая 
з"яўлялася састаўной часткай Арміі Краёвай, указвалася: «Мэта легіянераў - 
вызваленне Беларусі ад немцаў і бальшавікоў. Кожны паляк павінен у пэўны 

час падняць узброеннае паўстанне, а для гэтага ім неабходна збіраць зброю, 
даставаць апошнюю, нават з магіл савецкіх байцоў. Палякі павінны любымі 
сродкамі кампрамітаваць беларусаў перад немцамі, дамагаючыся іх арышту, 
каб іх страты былі больш значныя, чым у палякаў» («Чырвоная змена» № 94, 30 
жніўня 1994 г.). 

Каманьдзір Стаўбцоўскага раёну АК А. Пільх падае ў сваіх мэмуарах, што 
толькі ў адным гэтым раёне са сьнежня 1943 г. па чэрвень 1944 г. было забіта 
каля 6 тыс. «бальшавікоў». Вось так палякі «ачышчалі» Беларусь ад беларусаў у 
час вайны й яшчэ некаторы час пасьля яе, каб захаваць сваё панаваньне ў ёй. 

Такую злачынную дзейнасьць праводзіла Армія Краёва ў Беларусі, і ў гэтым 
прызнаецца акавец Станіслаў Сэндзяк. Ён згадвае, што АК памагала немцам 
ствараць ворганы адміністрацыі, засылаючы туды сваіх людзей. Пра такую 
адміністрацыю ў Нясьвіжы згадвае й былы начальнік беларускай паліцыі: 

«Перад прыездам у Нясьвіж бургомістра-беларуса (палова верасьня 1941 г.) 
бургомістрам быў былы польскі чыноўнік Тэлюк. Ён наладзіў польскую 
адміністрацыю з самых шавіністаў, якія займаліся вышукваньнеім 
патэнцыяльных праціўнікаў палянізацыі й эвэнтуальна тых, якія-б змаглі 
наладзіць адміністрацыю і школьніцтва ў беларускім напрамку. 

Што пэўны час нясьвіжская камэндатура атрымоўвала «камуністаў» і 
пасылала сваіх жаўнераў вылоўліваць «падозраных» і... расстрэльвала. Калі 
баранавіцкая фэльдкамэндатура паслала ў Нясьвіж бургомістра-беларуса, дык 
ён зараз далажыў туды аб такіх справах з насельніцтвам. СД расстраляла 
польскага бургомістра Тэлюка і заставіла нясьвіжскую камэндатуру 
«прыслухоўвацца» да парадаў новага бургомістра і не перашкаджаць яму ў 
арганізацыі свае адміністрацыі... 

Недзе ў канцы жніўня 1941 г. польскія чыноўнікі ў Нясьвіжы (разам з 
дапамогай паліцыі) знайшлі сыіісы «даношчыкаў» і «ключ» да іх (усе яны мелі 
крыптонімы). У сувязі з гэтым былі арыштаваныя 203 асобы. Трох жыдоў зразу 
расстралялі, а 80 чалавек (беларускага паходжаньня) кожныя 2-3 дні 5-10 
чалавек мардавалі ў «Глінішчы» (на ўскраю Нясьвіжа). 

Калі прыехаў беларускі бургомістр, ён зараз далажыў у Баранавічы аб гэтым. 
Экзэкуцыі былі спынены і фэльд-камэндатура прыслала Ўладыслава 
Пецюкевіча для праслуханьня апошніх 120 арыштаваных на працягу двух 
тыдняў... Ён, бядак, днямі й начамі сядзеў у вязьніцы і дапытваў іх. Людзей 
змусілі быць даношчыкамі - беларусаў, палякаў, расейцаў і старых эмігрантаў... 
У гэтым духу саставіў У. Пецюкевіч дапросы-пратаколы і ўсіх «арыштантаў» 
выпусьцілі. Я дапамог у пары толькі выпадках, каб не прасрочыць «тэрмін» 
гэтых двух тыдняў» («Што прывяло Армію Краёву на Беларусь». Лёндан, 1995 г., 
ст 109-110). 

Пра такую самую работу палякаў у Беларусі піша й другі каманьдзір 
Народовых Сіл Збройных (НСЗ) Зуб-Здановіч: «На змаганьне з Расеяй мы не 
маглі сабе дазволіць, але на ачышчэньне тэрыторыі (вылучана мной - Ю. В.) час 
быў» («Збродня чы. почонток войны домовой». Лёндан, 1980 г., ст. 11). 
Заўважым тут, што да НСЗ належылі польскія нацыяналісты-шавіністы, якія не 
прызнавалі польска-савецкага пакту, падпісанага ген. Сікорскім. Была гэта 

тэрарыстычная арганізацыя, якая ліквідавала актыўных беларусаў, савецкіх 
партызанаў, уцёкшых у лес жыдоў і нават некаторых палякаў,. што мелі 
адрозныя ад іх палітычныя погляды. Крэда чальцоў НСЗ зводзілася па лёзунгу: 
«Польшча для палякаў!» 

Аб падзеях у Беларусі ў першым годзе вайны інфармаваў 1 траўня 1942 г. 
Бэрлін шэф паліцыі СД, згадваючы мінулыя й сучасныя адносіны паміж 
беларусамі й палякамі: «...адносіны нямецкіх установаў да палякаў на 
тэрыторыі Беларусі выклікаюць пэўнае расчараваньне сярод беларускага 
насельніцтва. Асабліва ў новых савецкіх абласьцях, дзе палякі, дзякуючы 
свайму інтэлекту, актыўнасьці, валоданьню нямецкай мовай і варожасьці да 
Савецкага Саюзу, вельмі хутка атрымалі ад немцаў ня толькі свае былыя 
пасады ў кіраваньні, але і ў кіраваньні чыгункай, поштай, лясьніцтвам, і яны 
надалей займаюць свае новыя пазыцыі. Польскім памешчыкам удалося 
частковавярнуць свае былыя маёнткі. Неўзабаве пасьля ўступленьня нямецкіх 
войскаў у Беларусь, аказалася, што палякам:удалося захапіць амаль усе 
ключавыя пазыцыі ў кіраваніні, і яны пачалі тэрарызаваць беларускае 
насельніцтва... Немалое значэньне адыйграла тут каталіцкая царква, кіраваная 
польскімі шавіністычнымі коламі зь Вільні, якія ўсё больш афіцыйным шляхам 
накіроўвалі польскіх шавіністычных сьвятароў у старыя савецкія вобласьці. 
Такія назначэньні палякаў немцамі выклікалі незадавальненьне сярод 
беларусаў. Беларусы запатрабавалі адклікаць палякаў з займаных імі 
становішчаў ды перадаць іх беларусам, каб пазьбегчы далейшай палянізацыі». 
 

Быў гэта пачатак канфрантацыі беларусаў з палякамі за кіраўнічыя пасады ў 
акупацыйнай адміністрацыі ў Заходняй Беларусі й закончыўся ён перамогаю 
беларусаў. 

Можна згадаць і другі прыклад дзейнасьці палякаў у Заходняй Беларусі, які 
прыводзіць «Беларускае Слова» (№ 2(14), 25 сакавіка 1950 г.): "Трэба тут 
адзначыць, што за час польскага панаваньня на Заходняй Беларусі панаехала з 
мэтай апалячваньня мясцовага насельніцтва шмат культуртрэгераў з Галіцыі, 
якія змалку вучыліся ў нямецкіх школах і таму выдатна валодалі нямецкай 
мовай. Цяпер усе яны былі ўключаныя ў дапаможную службу да немцаў у 
якасьці перакладчыкаў, бюргермайстраў, паліцэйскіх і г. д. Пачаліся масавыя 
арышты беларусаў, галоўным чынам, над выглядам найбольш небясьпечных 
камуністаў. Іх расстрэльвалі або польская паліцыя на собскую руку "пры спробе 
уценку", або немцы па даносу польскай адміністрацыі". 

Наогул, змаганьне палякаў пад кіраўніцтвам польскага эміграцыйнага ўраду, 
які меў свае ўласныя захопніцкія мэты, нічога не дало, а толькі прынесла 
вялікія людзкія страты. Лес Польшчы й ейныя граніцы вызначылі Сталін, 
Рузвэльт і Чэрчыль. А наконт таго, як выглядала ў часе вайны польская справа, 
у сваёй справаздачы кур'ер Міністэрства ўнутраных справаў у падпольнай 
Польшчы пісаў у жніўні 1944: «З болем трэба адзначыць, што тых некалькі 
сотняў людзей, каторым былі дадзеныя вышэйшыя становішчы ў вызвольнай 
барацьбе, нічога не навучыліся за пяць цяжкіх, трагічных і павучальных гадоў, 
якія не зрабілі ў іх ніякага пералому, як на тое можна было спадзявацца ў 

верасьні 1939 г., і чаго мы ад іх дамагаліся. Ня здолелі нават пад акупацыяй 
вылезьці з багны сваіх перадваенных памылак і заганаў. Узьняцца крыху 
вышэй і з большай вышыні больш ясна глянуць на сьвет, на Польшчу, на сваю 
работу. У сё, на жаль, засталося ў тых паноў па-старому, нічога не зьмянілася 
на лепшае» («Мендзы Лёндынам а Варшаво», 1986 г., ст. 356). 

У Заходняй Беларусі, у Налібоцкай пушчы, акрамя савецкіх партызанаў і АК 
дзейнічаў таксама й жыдоўскі атрад Т. Бельскага. Савецкім партызанам згары 
паціху было сказана, каб яны жыдоў у свае атрады ня бралі, бо яны ўсе як адзін 
баязьліўцы. Акаўцы дык наогул ставіліся да жыдоў варожа. Так што жыды ў 
Налібоцкай пушчы былі людзьмі непажаданымі. Як падае Бернард К'яры: «У 
аддзелах Арміі Краёвай, якія мелі свае, цяжка кантраляваныя звонку парадкі, 
што ўсталёўваліся мяйсцовымі каманьдзірамі, - часта прысутнічалі прыкметна 
антысэміцкія настроі. З абабоны й нават варажнеча спатыкалі габрэеў таксама 
и сярод савецкіх партызанаў. Рабіліся ўсё больш вядомымі выпадкі, калі былі 
расстраляныя, уцёкшыя з гета, што шукалі кантакту з узброенымі аддзеламі. I 
гэты працэс меў сваю дынаміку» («Беларускі гістарычны агляд», т. 7, сшытак 
1(12), чэрвень 2000 г., ст. 64). 

Паміж акаўцамі, савецкімі партызанамі й партызанамі-жыдамі наглядалася 
ўзаемная варожасьць, якая насіла бандыцкі характар непадобны да 
сапраўднай партызанскай вайны. Сярод акаўцаў у Беларусі было нямала й 
самых беларусаў. Былі яны і ў Польшчы, прымалі ўдзел у Варшаўскім 
паўстаньні. Адзін зь беларусаў быў нават заступнікам каманьдзіра палка АК на 
Падгальлі й напісаў кнігу «АК на Подгалю» (1990 г.). 

У 1943 г. і ў самай Польшчы зьявіліся камуністычныя партызаны. Камуніст 
Гамулка хацеў навязаць кантакты з АК, аднак гэтае не адпавядала 
эміграцыйнаму ўраду ў Лёндане. Уступіць у саюз з камуністамі азначала 
падпасьць пад верхавенства Масквы. 

Гаагская Канвэнцыя 1907 г., дазваляе партызансхую дзейнасьць, калі яна 
вядзецца у адпаведнасьці з прыйнятымі канвэнцыяй правіламі. У канвэнцыі 
сказана, што партызаны павінныя насіць распазнаўчыя эмблемы, насіць зброю 
адкрыта й паводзіць сябе згодна права й звычаяў вайны. Але і савецкія 
партызаны, і партызаны АК такога права не прытрымліваліся. Ня ўсе насілі 
ўніформу, а калі хто й меў прычэпленую чырвоную стужку, зорку або белага 
арла, дык іх не было відаць здалёк. Партызаны насілі зброю адкрыта толькі 
тады, калі выкарыстоўвалі яе ў сваіх акцыях. Захопленых немцаў або нямецкіх 
калябарантаў савецкія партызаны жывымі не выпушчалі. Сярод партызанаў 
былі пашыраныя прапагандысцкія лёзунгі «Забі немца!» і «Сьмерць здраднікам!» 
і яны былі правілам для савецкіх партызанаў. Таму савецкіх партызанаў 
легальна называлі «бандытамі», а ад іх далёка не адыходзілі й байцы АК. 

Скончылася вайна. Была ўстаноўлена мяжа паміж Польшчай і БССР. 
Здавалася, што надыйдзе жаданы пакой. Аднак у Заходняй Беларусі 
заставалася неспакойна. АК мардавала ня толькі й ня столькі чырвонаармейцаў 
і савецкіх урадоўцаў, як бел ару скую інтэлігенцыю. I так было да 1953 г. 
(Шкада, што беларускія дасьледчыкі дагэтуль не зрабілі падліку беларусаў, 
забітых савецкімі партызанамі й польскімі акаўцамі ў часе апошняй вайны й 

па вайне). I толькі калі акаўцам зрабілася цесна ў Заходняй Беларусі, яны 
перайшлі ў аддадзеную Польшчы Беласточчыну й там пачалі помсьціць на 
мяйсцовых беларусах. Як піша адзін беластаччанін у артыкуле «Дзе магілы 
нашых блізкіх?»: «Для мяне, як і для многіх іншых, Рамуальд Райс (псэўдонім 
«Буры») быў катам беларускага насельніцтва, хаця ад ягоных рук гінулі й палякі. 
Ягоная ўзброеная група доўга дзейнічала ва Ўсходняй Беласточчыне й пакінула 
па сабе сотні замардаваных нявінных людзей. «Героі» з атрада «Бурага» стралялі 
ня толькі салдатаў, міліцыянтаў, убоўцаў, але перш за ўсё ў эсэсаўскі спосаб 
расстрэльвалі мірных жыхароў вёсак Залешаны, Зані, Вулька-Выганоўская й 
шмат іншых. «Рыцары» «Бурага» стралялі ў дзяцей, жанчынаў і старых. На 
Беласточчыне загінула ад рук такіх «рыцараў» каля 700 мірных жыхароў... 
Сіротамі з прычыны актыўнасьці «Бурага» й да яго падобных засталіся 350 
дзетак» («Ніва» № 22, 30 траўня 1993 г.). 

Вось якую дзейнасьць праводзілі як Армія Краёва, так і савецкія партызаны 
ў дачыненьні да мірнага безабароннага беларускага насельніцтва. Як бачым, у 
вайну палякі служылі шмат каму: заходнім аліянтам, немцам, савецкаму ўраду 
й ягоным чырвоным партызанам (пакуль не даведаліся пра Катынь), - аднак 
ніколі яны не былі прыяцелямі беларусаў. Таксама й з прыходам у Беларусь 
улетку 1944 г. Чырвонай Арміі гісторыя паўтарылася. Пачаліся арышты, 
судовыя працэсы, прыгаворы й дэпартацыі ў ГУЛАП тых беларусаў, якія пад 
акупацыяй займаліся сваёй беларускай нацыянальнай дзейнасьцю. Вось якіх 
суседзяў-дабрадзеяў мелі беларусы і на Захадзе, і на Ўсходзе. 

 

 

Антыгітлераўская рэакцыя 
 

У красавіку 1932 г. Гітлер пазнаёміў сваіх найбольш блізкіх супрацоўнікаў 
нацыстоўскай партыі з сваёй палітычнай прагарамай на Ўсходзе. Тады ён 
сказаў: "Я не насьледую генэрала Людэндорфа ані каго іншага... Я асабліва не 
задумваюся пра эканамічныя справы. Пэўна-ж, нам патрэбныя пшаніца, 
руда, алей... Але нашай галоўнай мэтай ёсьць устанавіць на Ўсходзе свой 
парадак на увесь час і замацаваць яго так, каб ён захаваўся на тысячу гадоў!" 
Toe, што Гітлер рыхтуецца да вайны й мае захопніцкія пляны, знаў шырокі 
сьвет, і, штопраўды, Гітлер не хаваў сваіх замераў і адкрыта гаварыў і пісаў 
пра іх. Каб паказаць сваю ваенную магутнасьць, у жніўні 1937 г. Гітлер 
запрасіў шэфа Імпэрскага генштабу брытанскіх войскаў Сырыля Дэвэрэля 
разам зь ягонымі штабоўцамі на ваенныя вучэньні Люфтвафэ й Вэрмахта ў 
Турынгіі, дзе было задзейнічана 150 тыс. войска, сярод іх парашутысты, 
больш за тысячу танкаў і антытанкавай зброі. Гэтым паказам свае 
магутнасьці Гітлер хацеў, нібыта, асьцерагчы Брытанію ад уступленьня ў 
надыходзячую вайну. А 10 лютага 1939 г. Гітлер напомніў сваім генэралам: "Я 
ўзяў на сябе абавязак разьвязаць нямецкае пытаньне, а гэта ёсьць пытаньне 
прасторы. Вы павінныя прыняць за бясспрэчны факт, што датуль, пакуль я 
буду жыць, гэтая ідэя будзе кіраваць мною". Гаворка тут ішла пра плян 
Гітлера "лебэнсраўм" ("жыцьцёвая прастора") на ўсходзе Эўропы. Але плян гэты 

быў няясны, імглісты й фантастычны. З гэтым плянам Гітлера не пагаджаліся 
многія зь ягоных маршалаў і генэралаў, каторыя засьцерагалі свайго фюрэра. 

У часе пасьпяховай нямецка-польскай вайны, Гітлер выдаў 12 верасьня 
1939 г. інструкцыю ў справе разьвязаньня польскай праблемы. Грунтавалася 
яна на масавай экзэкуцыі польскай інтэлігенцыі й сьвятароў, каторыя маглі 
патэныцыяльна быць сур'ёзнымі кіраўнікамі ангыгітлераўскага супраціву. 
Гэтую інструкцыю Гітлера фэльд-маршал Кэйтэль пераслаў для азнаямленьня 
шэфу нямецкай разьведкі Канарысу. Апошні быў моцна абураны такой 
інструкцыяй фюрэра, пратэставаў і сказаў, што гонар Нямеччыны будзе 
заплямлены злачынствамі. Але пратэст Канарыса, як і іншыя пратэсты 
армейскіх генэралаў супраць драстычных інструкцыяў Гітлера, праходзілі 
краем ягонага вуха. 

Аднак і пляны Гітлера не зьдзяйсьняліся так, як ён іх плянаваў. Напрыклад, 
сваім нападам на Польшчу ён уцягнуў сьвет у вайну, чаго рабіць не хацеў. Ён 
не хацеў таксама, каб ягоную вайну з СССР падтрымала Вялікабрытанія, але 
сталася наадварот. Нават міністар прапаганды Гэбэльс у красавіку 1940 г. 
сказаў: "Сёньня мы кажам "лебэнсраўм". Кожны можа гаварыць тое, што яму 
падабаецца. Але пра тое, чаго мы хочам, мы будзем ведаць, калі прыйдзе на 
гэта час". Сказана гэтае было перад нападам Нямеччыны на Савецкі Саюз, і 
такое выказваньне міністра прапаганды хавала ў сябе нешта спахоўнае, 
няпэўнае. I хаця Гэбэльс падтрымоўваў палітыку нацыстаў у часе вайны, але 
вайны з Савецкім Саюзам ён не хацеў. Ён уважаў гэтую вайну за 
небясьпечную й прапаноўваў Гітлеру захоўваць мір. Гэта можна бачыць з 
захопленых аліянтамі дакумантаў і дзёньнікаў Гэбэльса. 

Гітлер адкінуў канцэпцыі палітыкаў, эканамістаў і ваенных стратэгаў, якія з 
развагай і асьцярогай ставіліся да вайны на Ўсходзе. Іхная развага й 
асьцярога не паўстрымалі Гітлера, каторы ўважаў сябе за галоўнага лідэра 
ваенных дзеяньняў. Ён не засяроджваўся над аб'ектыўнымі прычынамі 
паразаў арміяў у войнах, а лічыў за галоўны дзейнік перамогі нязломную веру 
ў сваю сілу й імкненьне да мэты, што мела быць зарукай перамогі. Калі 
галоўныя каманьдзіры нямецкай арміі Вальтэр фон Браўхіч і Людвіг фон Бок 
запыталіся ў прамыслоўца Карла Боша, ці падрыхтаваная Нямеччына да 
вайны, той адказаў, што не - індустрыя не працуе на тым узроўні, каб можна 
было распачынаць вайну. Генэралы папрасілі Боша, каб ён даў знаць пра гэта 
лідэрам Трэцяга Рэйху. Бош хацеў спаткацца з намесьнікам Гітлера Германам 
Гёрынгам, але той ад спатканьня адмовіўся. Бачачы, што дзеецца ў 
Нямеччыне, Боша агарнула дэпрэсія, і ў лютым 1940 г. ён выехаў на Сыцылію. 
Аднак у красавіку вярнуўся з прычыны хваробы ў Нямеччыну і ў гэтым самым 
месяцы памёр. Перад сьмерцю Бош прадбачыў, што вайну Нямеччына 
прайграе. 

Вядома, што сярод каманьдзіраў Вэрмахта былі людзі, якія верылі ў Вялікую 
нямецкую імпэрыю Гітлера й таму ім трэба было нешта рабіць, каб ня быць 
пасьля адсунч"-тымі фюрэрам і ягоным эсэсаўскім акружэньнем. Гэбэльс пісаў 
16 чэрвеня 1941 г.: "Фюрэр кажа, што мы мусім здабыць перамогу, 

незважаючы, як мы будзем яе здабываць - добра ці дрэнна... бо ў адваротным 
выпадку ўвесь наш народ будзе зьмецены". 

Гітлер, будучы пад уражаньнем сваёй даволі лёгкай пе-рамогі над 
Францыяй, вёў падрыхтоўку да вайны супраць СССР і настойваў на тым, каб 
на занятых немцамі тэрыторыях на Ўсходзе было нямецкае палітычнае 
кіраўніцтва, дзе ягоная нацысцкая партыя будзе трымаць уладу шляхам 
тэрору. Гітлер паставіў тры заданьні: 1) заваюй, 2) кіруй, 3) эксплюатуй. Аднак 
фюрэр ніколі не акрэсьліваў граніцаў нямецкага "лебэнсраўм" і нічога не 
сказаў пра тое, хто будзе прыняты, а хто не ў ягоную "арыйскую расу" ў гэтай 
"лебэнсраўм". Зь ягонай дзейнасьці й выказваньняў вынікала толькі тое, што 
"непатрэбнымі" былі жыды й славяне, і што ён хацеў мець свой уплыў ажно да 
Уралу, за якім мелі гаспадарыць японцы. 

З такім падыходам Гітлера не пагаджаўся фэльдмаршал фон Браўхіч, які 
сказаў, што тэрыторыі на Ўсходзе павінныя быць аддадзены пад кіраўніцтва 
ваеннай адміністрацыі, падобнай да тае, якая была ў Бэльгіі й Францыі. На 
гэта Гітлер адказаў: "Ваенная адміністрацыя некампэтэнтная... армія нічога 
не разумее ў палітыцы". 

Штопраўды, Гітлер у палітыцы разьбіраўся добра, і перад нямецка-савецкай 
вайной ён задаваў тон у палітыцы Эўропы. Бадай, усе ваенныя дасягненьні 
нямецкай арміі перад 22 чэрвенем 1941 г. належылі Гітлеру. Але ён 
спатыкнуўся на Савецкім Саюзе, ягоны "бліцкрыг" у 1941 г. ня ўдаўся й 
фюрэру давялося паўтарыць памылку Напальёна ў Расеі ў 1812 г. і ў тым 
самым мейсцы. 

3 сакавіка 1941 г. у Інструкцыі 2 пляна "Барбароса" было сказана, што 
савецкая прастора "павінная быць падзеленая на розныя дзяржавы са сваімі 
ўрадамі, зь якімі мы заключым мір... Нашым заданьнем ёсьць стварыць 
сацыялістычныя дзяржавы, якія будуць залежныя ад нас". Пару дзён пазьней 
Гітлер загадаў Альфрэду Розэнбэргу, экспэрту ў справе будучых сэпаратыўных 
дзяржаваў, апрацаваць плян нямецкай акупацыі. А на нарадзе ў Ангэнбургу 
Гітлер асьведчыў, што гэтыя незалежныя сэпаратыўныя дзяржавы будуць 
толькі намінальнымі. Як бач, Гітлер ня меў выразнага пляну адносна народаў 
Савец-кага Саюзу. Іхная будучыня выглядала няясна, як і ўся ягоная палітыка 
на Усходзе. Галоўнай мэтай Гітлера было разьбіць Чырвоную Армію й на гэтым 
работа нямецкай арміі мела быць закончаная. У лада на акупаваных 
тэрыторыях мела перайсьці ў рукі нямецкай цывільнай адміністрацыі, 
спэцслужбы СС і паліцыя павінныя былі назіраць за бясьпекай нават тады, 
калі яшчэ на занятых тэрыторыях будуць знаходзіцца войскі. 

На паседжаньні, якое адбылося 17 сакавіка, Гітлер сказаў фон Браўхічу, 
Гальдэру, Гэўсінгеру, Кэйтэлю й Едлю: "Кіраўнічая структура Расейскай 
імпэрыі павінная быць зьнішчаная... пры ўдзеле найбольш жорсткай сілы". А 
30 сакавіка на паседжаньні старэйшых генэралаў Гітлер сказаў, што мэтаю 
будучага змаганьня паміж двума ідэалёгіямі будзе татальнае зьнішчэньне 
бальшавізму й што такога пункту гледжаньня ён ня можа зьмяніць і павінны 
выконваць яго без усялякіх умоваў. 

Такая палітыка Гітлера была даволі рызыкоўная. Многа немцаў ня знала й 
ня мела ніякае інфармацыі пра злачынныя намеры свайго фюрэра, а 
некаторыя, хто ведаў (а былі гэта людзі з блізкага акружэньня Гітлера), з 
такою палітыкай не пагаджаліся й выступалі супраць яе, робячы замяшаньне 
сярод мільёнаў паплечнікаў Гітлера. Так шэф штабу Людвік Бок быў вельмі 
занепакоены тым, што Гітлер мае распачаць вялікую эўрапэйскую вайну, да 
якой Нямеччына не была адпаведна падрыхтаваная. Бок ня быў супраць 
заваяваньня нямецкай арміяй новых тэрыторыяў, але не хацеў рабіць гэта 
хутка, каб ня выклікаць міжнароднае абурэньне. Што да Вэрсальскага 
трактату 1919 г., які быў надужыцьцём над нямецкім народам, дык Бок хацеў 
правесьці ягоную рэвізію мірным, дыпляматычзіым шляхам, а не пад 
пагрозаю сілы, як гэта рабіў Гітлер. Шнкт гледжаньня фельдмаршала Бока 
падзялялі й некаторыя іншыя генэралы-штабоўцы. Аднак ня маючы агульнай 
падтрымкі сваіх падначаленых і не жадаючы браць на сябе віну за вайну, 18 
жніўня 1938 г. Бок пакінуў становішча шэфа Штабу. 

На мейсца Бока быў назначаны ген. Гальдэр. Калі камандуючы арміі 
фэльдмаршал Браўхіч выказаў Гітдеру думку, што Нямеччына яшчэ не 
гатовая да вайны, Галздэр падтрымаў яго. Гальдэр, як і ягоны папярэднік, 
таксама з насьцярогай ставіўся да Гітлера і ўважаў яго за чалавека, які 
знаходзіцца не на сваім мейсцы. Аднойчы ён хацеў застрэліць яго, меў у 
кішэні пісталет, аднак калі дайшло да справы, не адважыўся гэтага зрабіць. 
Гальдэр і надалей супрацоўнічаў з Гітлерам. 

Сярод нямецкіх генэралаў была змова пакончыць з Гітлерам. Адныя хацелі 
яго арыштаваць і судзіць, другія - прызнаць за псыхічна хворага, трэція - 
забіць. Было заплянавана застрэліць Гітлера праз выпадак. Аднак тымчасам у 
Нямеччыну прыехаў брытанскі прэм'ер Чэмбэрлен, каб вырашыць справу 
чэскіх Судэтаў. Праціўнікі Гітлера дараджалі Чэмбэрлену, каб ён ня йшоў на 
ўступствы Гітлеру, аднак Чэмбэрлен, як вядома, здаў Судэты Гітлеру. Гэта 
выклікала замяшаньне сярод змоўшчыкаў. Пасьля вайны, на Нюрнбэргскім 
працэсе, генэрал Гальдэр сказаў: "Калі-б Чэмбэрлен не прыехаў у Мюнхэн, 
плян забойства Гітлера быў-бы выкананы". 

Пасьля нападу 1 верасьня 1939 г. Гітлера на Польшчу сярод вайсковых 
штабоўцаў зноў паўстаў праект забойства фюрэра. Аднак нямецка-польская 
вайна закончылася хуткай перамогай Гітлера. Праўда, 8 лістапада 1939 г. 
адзін камуніст падлажыў бомбу ў залі Мюніха, дзе меў выступаць фюрэр, але 
бомба ўзарвалася, калі Гітлер скончыў прамову й сыйшоў з трыбуны. Папа Пій 
XII палічыў патрэбным, каб ягоны нунцый у Бэрліне з нагоды выратаваньня 
Гітлера перадаў ад яго спэцыяльнае павіншаваньне, што й было зроблена 10 
лістапада. А камуніста, які зрабіў замах на Гітлера (замах гэты ня меў нічога 
супольнага з плянамі штабовых афіцэраў), злавіла гестапа, калі ён уцякаў у 
Швэйцарыю. 

У 1940 г., калі йшла падрыхтоўка да вайны з Савецкім Саюзам, паўстаў 
чарговы плян забойства Гітлера. Ініцыятарам ягоным быў Ганс Остэр, каторы 
працаваў у ваеннай разьведцы ў Бэрліне й ведаў вайскоўцаў, што не 
пагаджаліся з палітыкай Гітлера. Кола гэтых вайскоўцаў хацела павярнуць 

Нямеччыну на дэмакратычныя рэйкі, вярнуць Чэхаславаччыне й Польшчы 
іхную незалежнасьць, але захаваць фэдэрацыю з Аўстрыяй. Перад тым, як 
пакончыць з Гітлерам, яны хацелі заручыцца гарантыяй брытанскага ўраду, 
што заходнія дэмакратыі не скарыстаюць той факт, што ў Нямеччыне, пасьля 
зьнішчэньня фюрэра, можа пачацца грамадзянская вайна. Змоўшчыкі з гэтай 
мэтай паслалі ў Ватыкан баварскага праўніка-каталіка Ёзэфа Мюлера, каб ён 
праз папу Пія XII навязаў кантакты з брытанцамі. Такі кантакт быў навязаны, 
але брытанцам, у свой чарод, трэба было зьвязацца з францускім у радам, бо 
Францыя таксама была ў стане вайны зь Нямеччынай. Час ішоў, і, як відаць, 
брытанцы й французы чакалі сьмерці Гітлера, каб потым сказаць сваё слова. 
А тымчасам, у траўні 1940 г., немцы разьбілі францускую армію й Францыя 
скапітулявала. Аўтарытэт Гітлера ўзрос, а сярод змоўшчыкаў надыйшло 
расчараваньне. Гэта тлумачылася тым, што пасьля такіх дасягненьняў фюрэра 
нямецкая армія й народ асудзілі-б і зьнішчылі змоўшчыкаў, як ворагаў і 
здраднікаў, калі-б яны зьдзейсьнілі задуманае. Таму трэба было чакаць на 
больш спрыяльную хвіліну, каб паказаць нямецкаму народу, што палітыка 
фюрэра вядзе Нямеччыну да катастрофы. (Тут трэба заўважыць, што калі-б 
Гітлер дазнаўся, што ў змове на ягонае жыцьцё замешаны сам папа Пій XII, 
дык каталіцкую царкву й ейных сьвятароў у Нямеччыне спаткала-б 
страшэнная бяда, і цалкам верагодна, што Мусаліні мог-бы загадаць сваёй 
арміі заняць Ватыкан. Заўважым таксама, што папа рымскі зьвязаўся са 
змоўшчыкамі ў справе забойства чалавека, няважна, хто ён быў, а такія 
паводзіны для духоўнай асобы ня могуць быць прыстойныя). 

Перад нападам на Савецкі Саюз Гітлер выдаў «Загад аб камісарах», паводле 
якога вайскоўцы павінныя былі расстрэльваць узятых у палон савецкіх 
камісараў. Супраць гэтага загаду пратэставаў разам з сваімі падначаленымі 
галоўнакамандуючы арміяй фэльдмаршал фон Браўхіч. Ён на словах змушаны 
быў выконваць гэты загад фюрэра, аднак выдаў сакрэтную дэрэктыву для 
каманьдзіраў арміі, каб тыя супраць камісараў надзвычайных мераў не 
прымалі. 

Калі вайна з Савецкім Саюзам пачалася, некаторыя паплечнікі Гітлера з 
штабу падтрымалі яго. Аднак большасьць штабоўцаў была супраць вайны, 
яны ўважалі за лепшае мець Расею саюзьніцай, датуль, пакуль ня скончыцца 
вайна зь Вялікабрытаніяй. Такія, як Браўхіч, Рундштэдт, Гальдэр ды іншыя, 
памяталі вайну з Расеяй 1914-18 гг., ейную суворую зіму, дрэнныя дарогі, 
лясы, балоты, што не спрыяе руху й забясьпечаньню арміі. Аднойчы маршал 
фон Рундштэдт сьмела запытаўся ў Гітлера: "Ці ты ўзважыў, што робіш, 
атакуючы Расею?" Таксама й фэльдмаршал Браўхіч казаў Гітлеру, што 
нямецкая армія непадрыхтаваная да вайны й асьцерагаў фюрэра супраць 
пасьпешлівых захадаў да вайны. Сказаў сваё слова й адмірал флёту Рэдэр, 
заўважыўшы, што вайна з Расеяй не паспрыяе вайне зь Вялікабрытаніяў зь 
ейнымі шматлікімі калёніямі, а толькі пацягне за сабою вялікія страты й 
невядома дзе тая вайна скончыцца. Аднак з голасам сваіх крытыкаў Гітлер не 
лічыўся, ён быў пэўны свае перамогі й кіраваўся сваім асабістым плянам, 
выказанным ім у "Майн Кампф". Ён не лічыўся з парадамі сваіх дасьведчыных 
генэралаў, а дзейнічаў згодна свайго амбітнага настаўленьня. 

14 красавіка 1941 г. дзяржаўны сакратар фон Вітзэкар паведаміў 
Рыбэнтропа, што ён супраць вайны з Расеяй й на гэта мае падтрымку 
амбасадара ў Маскве Шуленбурга. Штопраўды, і Рыбэнтроп, які быў аўтарам 
нямецка-савецкага пагадненьня ў жніўні 1939 г., таксама быў супраць вайны. 
Нават тады, калі яму, як міністру замежных справаў Нямеччыны, трэба было 
паведаміць савецкага амбасадара ў Бэрліне, што Нямеччына йдзе вайною на 
Савецкі Саюз, - ён сказаў амбасадару Дэканозаву перад ягоным адыходам зь 
міністэрства на Вільгэльмштрасэ: "Дайце ў Маскве знаць, што я асабіста 
супраць гэтага дурнога рашэньня, гэтае рашэньне фюрэра..." (Тут трэба 
нагадаць, што прысьпешыла вайну таксама й паездка Молатава ў Бэрлін у 
лістападзе 1940 г., падчас якой ён выказаў імпэрыялістычныя памкненьні 
савецкага ўраду, якія насьцярожылі Гітлера). 

22 чэрвеня 1941 г. пачалася нямецка-савецкая вайна. Посьпехі немцаў у 
першых месяцох вайны на Ўсходнім фроньце былі бліскучыя, і гэта ўздымала 
дух некаторых гітлероўцаў, якія паказалі свой сапраўдны твар. Калі яны 
захапілі вёску Слохі непадалёк ад нямецкай граніцы, дык замардавалі ейных 
жыхароў і палонных. 25 чэрвеня ген. Лемэльсэн, каманьдзір 47 бранявога 
корпусу, забараніў сваім падначаленым афіцэрам рабіць гэткія бессэнсоўныя 
ўчынкі. Празь пяць дзён ён зноў абураўся й казаў, што забойствы палонных 
працягваюцца, і называў такія ўчынкі жаўнераў мардэрствам. Нямецкая 
армія, казаў генэрал, вядзе вайну супраць бальшавізму, а ня супраць рускага 
народу. Але гуманнае стаўленьне да людзей Лемэльсэна пярэчылі загадам 
Гітлера й забойствы палонных на Ўсходнім фроньце не перапыняліся. 
Некаторыя заўзятыя нацысты з задавальненьнем пісалі з фронту сваім 
родзічам, што яны ваююць супраць некультурных азіятаў, якія пазьней маглі-
б панаехаць у іхную краіну. Яны бачаць, што зрабілі жыды ў Расеі, і 
разумеюць, чаму Гітлер пачаў вайну. 

Аднак і ў гэты пераможны для Гітлера час ген. Гэньнік фон Трэскоў прасіў 
падтрымкі фельдмаршала Клюге, каб арыштаваць Гітлера й пазбавіць яго 
ўлады. Клюге ня быў сымпатыкам Гітлера, але будучы ўжо аднаго разу, у 1938 
г., адхілены ад камандаваньня, адмовіўся ад удзелу ў змове. 

Калі надзея Гітлера на "бліцкрыг" ня спраўдзілася, а рэцэпты Гітлера 
палітычных адносінаў да мяйсцовага насельніцтва аказаліся 
праблематычнымі, сярод нямецкіх генэралаў Усходняга фронту зноў ажыў 
недавер да Гітлера, да ягонай палітыкі й паплечнікаў-нацыстаў. Пасьля 
паразы пад Масквою зімою 1941 г. фэльдмаршал фон Браўхіч, з прычыны 
хваробы, папрасіў Гітлера, каб той звольніў яго ад абавязкаў шэфа арміі. 
Ягоныя функцыі ўзяў на сябе Гітлер, што дало яму яшчэ большы кантроль над 
арміяй. Ён засылаў у штабы сваіх шпікоў, якія сачылі за дзейнасьцю 
генэралаў. Каб не наклікаць на сябе бяду, ня кожны з генэралаў адважваўся 
пярэчыць загадам фюрэра. 

Гітлер, нягледзячы на суворыя пакараньні апанэнтаў, прадчуваў, што змова 
на ягонае жыцьцё як была, так і засталася. Ужо ў 1923 г. меў ён ахову 100 
чалавек. Пазьней да аховы дадалі эсэсаўцаў. Калі Гітлер падарожнічаў 
самаходам, дык ягоны самаход ехаў у калёне, каб не было вядома, у якім 

самаходзе ён знаходзіцца, а ў самахода было куленепрабівальнае шкло. 7 
красавіка 1942 г. Гітлер заявіў: "Калі будзе зроблены палітычны бунт у 
дзяржаве, я прыйму неадкладныя меры. Гэтага самага дня ўсе лідэры 
апазыцыйных партыяў будуць арыштаваныя й пакараныя сьмерцю бяз 
розьніцы, ці яны знаходзяцца ў канцэнтрацыйным лягеры, ці на волі". 
Генэралы аднак разумелі, што дзейнасьць і палітыка Гітлера да нічога добрага 
не давядуць, і яны чакалі адпаведнай нагоды, каб зьнішчыць яго. Нават 
жаўнеры на Ўсходнім фроньце пачыналі разумець, што вайна прайграная. 
Адзін жаўнер так пісаў да свае жонкі: "...гэтыя ідыёты думаюць, што яны 
выйграюць вайну... Ніхто з нас, жаўнераў, так ня думае, што пасьля вайны 
будзе добра..." Афіцэр пры штабе групы арміяў "Поўнач" правёў у сьнежні 
1942 г. інспэкцыю паўднёвых раёнаў. У сваім рапарце ён адзначыў галоўныя 
практычныя праблемы акупацыйнага рэжыму, у якім, між іншым, адзначыў: 
"На думку як ўсіх ваенных каманьдзіраў, так і цывільных кіраўнікоў 
адміністрацыі раёнаў, цяперашняя ўсходняя палітыка павінная прайсьці 
фундамэнтальную зьмену ў сваіх асноўных пунктах". 18 сьнежня 1942 г. 15 
ваенных прадстаўнікоў Усходняга міністэрства ладзілі мітынг у Бэрліне й 
апрацавалі плян аграрнай, рэлігійнай, школьнай і дзяржаўнай рэформы ў 
палітыцы на Ўсходзе. Плян гэты быў аддадзены Гітлеру на разгляд, аднак той 
зь мейсца яго адкінуў. 

Цэнтрам антыгітлераўскага падпольля зьяўлялася Галоўнае камандаваньне 
групы арміяў "Цэнтар" фэльдмаршала фон Бока. Групу падПольшчыкаў 
ачольваў генэрал-маёр Гэньнік фон Трэскоў. Любіў ён парадак і дысцыпліну й 
сьпярша ставіўся да нацыстаў з прыязнасьцю. Але нагледзеўшыся на іхныя 
злачынствы ў Польшчы й на акупаваных тэрыторыях на Ўсходзе, ён ня мог 
гэтага зьнесьці й стаўся непрымірымым ворагам нацыстаў і Гітлера. 
Фэльдмаршал-жа Бок, хоць і ведаў пра падпольле, ня быў ягоным галоўным 
рухавіком і гэта паўстрымоўвала падпольшчыкаў ад больш актыўнай 
дзейнасьці. 

Пасьля паразы нямецкай арміі пад Сталінградам і Курскам усім зрабілася 
зразумела, што Гітлер вайну прайграў. Таму 1943 г. стаўся годам, калі шпіён 
шпіянаваў шпіёна, калі кожны палітык, дзеяч, афіцэр азіраўся за сабою, калі 
сярод немцаў зарысоўваўся яўны падзел на прыхільнікаў і праціўнікаў Гітлера. 
Якраз тады сярод студэнцкай моладзі ўнівэрсытэту ў Мюніху завязалася 
тайная арганізацыя "Белая Ружа". Ейныя сябры пісалі вялікімі літарамі на 
сьценах горада "Свабода!", "Далоў Гітлера!" і распаўсюджвалі лістоўкі, 
заклікаючы моладзь на змаганьне з нацызмам. У адной лістоўцы было сказана: 
"Імя Нямеччыны назаўсёды застанецца ганебным". Ініцыятарам "Белай Ружы" 
былі Ганс Схол (24 гады), ягоная сястра Софі (20 гадоў) і іхны сябра Крыштоф 
Пробст. Яны былі арыштаваныя й суд вынес ім кару сьмерці праз усячэньне 
галавы. Перад тым, як пакласьці голаў пад гільятыну, Ганс Схол выкрыкнуў 
так, што было чуваць за турмой: "Няхай вечна жыве Свабода!" Сымпатызаваў 
"Белай Ружы" й прафэсар Мюніхскага Ўнівэрсытэту Курт Губэр. Яго таксама 
арыштавалі й пакаралі сьмерцю разам з двума іншымі чальцамі групы - Вільлі 
Графам і Аляксандрам Схморэлам, якія пабывалі на ўсходнім фроньце, бачылі 
варварскія злачынствы немцаў і не маглі зь імі пагадзіцца. 

Неспрыяльнымі для падпольшчыкаў была пастанова Рузвэльта й Чэрчыля ў 
Касаблянцы ў студзені 1943 г., паводле якой Нямеччына змушалася да 
безагаворачнай капітуляцыі. Тады-ж было пастаноўлена распачаць 
сыстэматычныя бамбёжкі Нямеччыны. Падобныя пастановы Рузвэльта й 
Чэрчыля азначалі, што вайна будзе доўжыцца да пераможнага канца. Аднак 
хоць надзеяў на мірныя перагаворы не было, дзеля ўратаваньня краіны ад 
дэструкцыі й людзкіх ахвяраў заставаўся адзіны выхад - забіць Гітлера. 

Нямецкая апазыцыя спадзявалася, што Злучаныя Штаты ня толькі 
разаб'юць гітлераўскую Нямеччыну, але й бальшавізм зь ягонай ідэяй 
сусьветнай пралетарскай рэвалюцыі, ды заключаць з апазыцыяй пасьля 
адстаўкі Гітлера мір. Апазыцыя кантактавала з Аленам С. Далесам, каторы 
працаваў у амэрыканскай амбасадзе ў Бэрне, была таксама зьвязаная з 
фэльдмаршалам Рундштэдтам і фэльдмаршалам Кэсэльрынгам у Італіі. 

13 красавіка 1943 г. Гітлер наведаў штаб групы арміяў "Цэнтар" пад 
Смаленскам. Пра гэтае ведалі падпольшчыкі й загадзя ўкладалі пляны 
забойства фюрэра. Ген. Трэскоў прапанаваў фон Клюге, каб забойства 
выканалі афіцэры кавалерыйскага аддзелу, што знаходзіліся пры штабе. Былі 
й іншыя варыянты, аднак маршал Клюге ня быў гатовы да такога кроку. Тады 
ініцыятыву ўзялі на сябе Трэскоў і Шлябрэндорф. Яны падрыхтавалі бомбу, 
прывезьлі яе на аэрадром, і Трэсцкоў зьвярнуўся з просьбай да палкоўніка Г. 
Брандта, які меўся ляцець разам з Гітлерам, каб той узяў з сабой для ягонага 
сябра генэрала Г. Стэфа ў Рэстэмбургу пару бутэлек брэньдзі. Палкоўнік 
Брандт згадзіўся, узяў пачак і самалёт адляцеў. Пачак меў узарвацца цераз 30 
хвілінаў пасьля адлёту недзе над Менскам, але не ўзарваўся. Каб перахапіць 
небясьпечны "падарунак" наўздагон за самалётам быў пасланы адумысловы 
кур'ер. 

Пасьля вайны ген. Блюмэнтрыт распавёў, што аднаго дня, у канцы сакавіка 
1944 г., фельдмаршал Ромэль з шэфам штабу ген. Спэйдлам наведалі станцыю 
Гермаін (Францыя). Перад адыходам Спэйдал сказаў Блюмэнтрыту, што хоча 
сказаць яму пару словаў, адвёў яго ўбок і паведаміў, што па даручэньні Ромэля 
неабходна сказаць Гітлеру пра немагчымасьць прадаўжэньня вайны. 
Спачатку пра гэта было паведамлена фельдмаршалу Рундштэдту, і Рундштэдт 
пагадзіўся з гэтым. Тады была высланая тэлеграма ў Галоўнае камандаваньне 
Вэрмархту з просьбай, каб Гітлер прыбыў на станцыю Гермаін "дзяля 
складанай і сур'ёзнай сытуацыі, што склалася ў Францыі". Аднак, як відаць, 
Гітлер праз сваіх шпікоў дазнаўся, пра што гаворка, і нічога на запросіны 
сваіх армейскіх каманьдзіраў не адказаў. 

Ішоў час. Справы на франтох і ў краіне з кожным днём пагаршаліся й далей 
нельга было чакаць. 20 ліпеня 1944 г., у часе паседжаньня ваеннай рады ў 
бункеры Гітлера, палкоўнік Кляўс фон Штаўфэнбэрг падклаў свой портфэль з 
бомбай пад стол, а сам выйшаў нібыта затэлефанаваць. Бомба ўзарвалася, 
сьмяротна раніла некалькі чалавек, але Гітлер застаўся жывы. Так сталася, 
што сярод параненых аказаўся й палкоўнік Брандт, які ў Смаленску ўзяў 
пачак з бомбай ад ген. Трэскова. Цераз пару дзён Брандт памёр. 

Паўгадзіны пасьля, апоўначы з 20 на 21 ліпеня, Гітлер па радыё заявіў: "Я 
гавару да вас сёньня, каб вы чулі мой голас і зналі, што я ня ўшкоджаны, і, 
па-другое, вы павінныя ведаць пра злачынства, якога не было ў нямецкай 
гісторыі. Невялікая кліка амбітных і безадказных афіцэраў зрабіла змову, каб 
зьнішчыць мяне й Галоўнае камандаваньне арміяй..." 

Больш культурныя немцы хацелі пазбыцца Гітлера, палітыка й дзейнасьць 
якога несьлі ганьбу й няшчасьце нямецкаму народу. Аднак былі й іншыя. 
Нават тады, калі для нямецкай арміі на франтох пачаліся суцэльныя няўдачы 
й зрабілася зразумелым, што немцы вайну прайграюць, Гімлер, замест таго 
каб зразумець свае памылкі й пакаяцца, у сваёй знакамітай прамове ў 
кастрычніку 1943 г. у Тору не сказаў: "Што станецца з рускім, чэхам - гэта 
мяне не цікавіць. Жывуць народы ў дастатку ці паміраюць з голаду цікавіць 
мяне пастолькі, паколькі мы маем патрэбу ў іх як рабоў для пабудовы нашае 
культуры. Што іншае мяне не цікавіць зусім..." 

Напрацягу 12 гадоў урадаваньня Гітлера былі зробленыя 42 сур'ёзныя 
замахі на ягонае жыцьцё, і дзень 20 ліпеня 1944 г. меўся стаць днём гібелі 
фюрэра й ягонай злачыннай палітыкі. На бяду, дзень гэты стаўся вялікай 
трагедыяй для антыгітлераўскай апазыцыі. Аж да канца вайны вяліся 
арышты, сьледзтвы й суды над праціўнікамі Гітлера. Гітлероўцы расстралялі, 
павесілі, задушылі й замучылі каля 5 тыс. прадстаўнікоў апазыцыі. У пакутах 
памёр і выканаўца няўдалага замаху на жыцьцё Гітлера палкоўнік Кляўс фон 
Штаўфэнбэрг, каторы, маючы на ўвазе вайсковыя фармацыі на Ўсходзе, 
аднойчы сказаў: "Рускі дабраахвотніцкі рух ёсьць вялікай нагодай... для 
рускага народу, для народаў У сходу, для Нямеччыны, для Захаду, для ўсяго 
сьвету зрабіцца вольнымі". 

Штаўфэнбэрг дамагаўся, каб савецкія дабраахвотнікі ў нямецкай арміі 
трактаваліся так, як і жаўнеры Вэрмахту. Яму хацелася, каб як найбольш 
савецкіх палоных, і ня толькі палонных, стваралі свае фармаваньні. (У 1943 г. 
у нямецкай арміі налічвалася 800 тыс. былых савецкіх грамадзянаў, "трэцяя 
сіла", на думку Штаўфэнбэрга, якая мела быць выкарыстаная супраць тыраніі 
як Сталіна, так і Гітлера). Нават сам Гітлер ня ведаў усяго, што адбывалася на 
акупаванай тэрыторыі Савецкага Саюзу. 23 сакавіка 1945 г. падчас ваеннай 
нарады ён незадаволена заўважыў: "Я толькі зараз даведаўся аб украінскай 
дывізіі СС - я нічога ня ведаў пра яе". А незадоўга да таго, 27 студзеня, Гітлер 
выказаўся супраць апрананьня жаўнераў-чужынцаў у нямецкую ўніформу, 
якую тыя даўно ўжо насілі. 

У дзень няўдалага замаху на жыцьцё Гітлера амбасадар Ульрых фон Гасэл 
запісаў у сваім дзёньніку: "Змаганьне супраць Расеі, якое распачаў Гітлер, 
было неабдуманым і рызыкоўным. Калі яно распачалося, дык тут быў адзін 
добры шанец - маральны, супраць бальшавізму за вызваленьне рускага 
народу, зь якім Нямеччына ня мела непаразуменьняў. Сталася наадварот - 
Гітлер аб'яднаў Расею вакол Сталіна супраць Нямеччыны". Некаторыя 
заходнія дасьледчыкі таксама лічаць, што Гітлер меў нагоду без праліцьця 
крыві выйграць вайну на Ўсходзе, калі-б дзейнічаў лагодным чынам і словам. 

У ліпені 1944 г. ген. Трэскоў выдаў такое асьведчаньне: "Забойства (Гітлера 
- Ю. В.) павіннае адбыцца за ўсялякую цану. Нават калі гэтае ня ўдасца, дык 
намер захапіць уладу ў Бэрліне павінны быць бачны ўсім... Нямецкі супраціў 
павінен паказаць сьвету й наступным пакаленьням, што ён мае адвагу на 
рашучы крок". Калі замах на Гітлера ня ўдаўся, дык наступнага дня, 21 ліпеня 
1944 г., Трэскоў сказаў: "Цяпер яны ўсё зваляць на нас і пакрыюць нас 
абразамі. Але я, як ніколі раней, перакананы, што мы рабілі слушную справу. 
Я веру, што Гітлер будзе галоўным ворагам ня толькі Нямеччыны, але й цэлага 
сьвету..." Таго самага дня Трэсцкоў застрэліўся. Лейтэнант Фабіян фон 
Шлябрэндорф адвёз цела нябошчыка на радзіму й ён быў пахаваны каля 
бацькоў. Пакончыў самагубствам і фэльдмаршал Людвік Бок, якога 
падПольшчыкі мелі зрабіць кіраўніком дзяржавы пасьля забойства Гітлера. 

Калі нацысты даведаліся пра мейсца пахаваньня Трэскова, яны выкапалі 
цела й спалілі яго. 17 жніўня гэстапа злавіла лейтэнанта Шлябрэндорфа, 
дапытвала яго й да часу суда пасадзіла ў канцэнтрацыйны лягер 
Саксэнгаўзэн. 3 лютага 1945 г. у часе суда адбыўся паветраны налёт. Бомба 
ўпала на будынак суду й забіла судзьдзю Фрайслера. У гэтай самай бамбёжцы 
быў запалены й будынак гестапа. Такім чынам, суд над Шлябрэндорфам ня 
быў адноўлены, і ён, разам зь невялікай жменькай іншых падпольшчыкаў, 
застаўся ў жывых. 

Паміж 1933 і 1939 г. у Нямеччыне за абразы ў адрас палітыкі нацыстаў 
было зьняволена 225 тыс. людзей, а да 1945 г. лік апанэнтаў гітлераўскага 
рэжыму, якія ў розны час сядзелі ў турмах і канцэнтрацыйных лягерох, 
дайшоў да 3 млн. Так што нельга казаць і пісаць, што ўсе немцы былі 
фашыстамі, гітлероўцамі й злачынцамі. Першымі сярод народаў, хто пачаў 
запаўняць канцэнтрацыйныя лягеры Гітлера, былі немцы. Яны захавалі 
жыцьцё 2 тыс. жыдам у самым Бэрліне, за што іх каралі сьмерцю й ссылалі ў 
лягеры. Аднак мільёны іншых немцаў ахвярна стаялі за Гітлера ды 
безразважна выконвалі ягоныя злачынныя загады ажно да канца ягонага 
жыцьця. Многія зь іх пасьля вайны пазьбеглі пакараньня. 

У сьнежні 1941 г., Гітлер, калі ня ўдаўся ягоны "плян Барбароса" - плян 
"маланкавай вайны" - ужо разумеў, што вайну ён прайграў. Шукаць міру з 
ворагамі ён ня мог, бо яны не прынялі-б ніякі ягоны мір, за выняткам 
безагаворачнай капітуляцыі. Гітлер аднак быў перакананы, што англа-
амэрыканскі саюз з СССР з прычыны ідэалягічнай розьніцы доўга йснаваць 
ня можа й чакае на канфлікт. Гэта на допытах падцьвердзіў і фэльдмаршал 
Кэйтэль, сказаўшы, што пачынаючы зь лета 1944 г. немцы разьлічвалі на 
непаразуменьні сярод аліянтаў і таму зацягвалі вайну. Аднак заходнія 
саюзьнікі, не зважаючы на розьніцу сваіх ідэалягічных установак з Савецкім 
Саюзам, мелі намер захаваць саюз і захавалі яго. 3 той прычыны Гітлеру 
нічога іншага не заставалася, як працягваць вайну ў спадзяваньні на нейкі 
"цуд". Ніякага "цуду" аднак ня здарылася (ня спраўдзілася й надзея на новую 
зброю). Прыціснуты да сьцяны, 30 красавіка 1945 г. Гітлер пакончыў жыцьцё 
самагубствам. 9 траўня 1945 г. фэльдмаршал Кэйтэль падпісаў акт пра 
безагаворачную капітуляцыю. I толькі тады нямецкі народ вызваліўся з 

дыктатуры нацыстаў і надыйшоў канец самай крывавай у гісторыі 
чалавецтва вайны. 

А за пару тыдняў да самагубства, 19 сакавіка 1945 г., Гітлер выдаў свой 
апошні загад, у адпаведнасьці зь якім транспарт, камунікацыя, абсталяваньне 
ды іншыя ўстановы Рэйха павінныя былі зьнішчаныя, каб вораг ня мог 
карыстацца імі. Але што меў рабіць нямецкі народ пасьля гэтага, у загадзе 
сказана не было. Загад гэты так і ня быў выкананы. 

За многа гадоў перад гэтым Гітлер у прадбачаньні вайны заўважыў у адной 
прыватнай гутарцы: "Нас могуць зьнішчыць, і калі так будзе, мы пацягнем у 
вагонь увесь сьвет". Падобна Гітлеру выказаўся й Ёзэф Гэбэльс, каторы 
таксама папоўніў самагубства разам з усёй сваёй сям'ёй. Ён сказаў, што ў 
выпадку паразы нацысты так зачыняць за сабою дзьверы, што ня будуць 
забытыя праз стагодзьдзі. I тут нельга забыць на тое, што Другая сусьветная 
вайна была адной з найбольшых і найжахлівейшых войнаў, у якой загінула 
больш за 50 млн. чалавек. У ёй брала ўдзел 61 краіна, а ваенныя дзеяньні 
вяліся на тэрыторым 40 дзяржаваў, а таксама на марох і акіянах. Шчасьлівы 
той, хто перажыў гэтую вайну, аднак ён ніколі не забудзе яе. 

 

 

За цаной не пастаім… 
 

1. Пачатак вайны й дапамога аліянтаў 
 

Камунізм Сталіна й нацызм Гітлера - гэта дзьве найбольш дыктатарскія 
сыстэмы дзяржаўнага кіраўніцтва. Два дыктатары, што былі непрымірымымі 
ворагамі, да пэўнага часу й пад прыкрыцьцём, нібыта іх аб'ядноўвае 
сацыялізм, супрацоўнічалі між сабою. Калі-ж Гітлер ў чэрвені 1941 г., 
апярэдзіўшы Сталіна, нечакана напаў на Савецкі Саюз, дык камуністы, 
пабачыўшы свае велізарныя людзкія, матар'яльныя ды тэрытарыяльныя 
страты, пачалі ўздымаць патрыятызм і баявы дух народаў СССР і заклікаць іх 
на барацьбу супраць агрэсара. Аднак, якім быў тадышні патрыятызм і баявы 
дух г. зв. "савецкага народу", можа сказаць толькі той, хто жыў у той час і 
бачыў пачатак вайны, бачыў уцякаючых савецкіх байцоў і вязьняў, што з 
клункамі вярталіся дамоў, чуў, што яны гаварылі. 

Напэўна, Сталін адчуваў сябе вінаватым за катастрафічны для савецкага 
камуністычнага рэжыму пачатак вайны і гатовы быў панесьці адказнасьць за 
свой залішні давер да Гітлера й недаацэнку тых перасьцярогаў аб часе нападу 
гітлероўскіх войскаў, якія ён прайгнараваў. Таму першымі днямі вайны Сталін 
сядзеў на сваёй дачы ў Кунцава пад Масквой і чакаў, што яго прыйдуць 
арыштаваць. Аднак Палітбюро яго не арыштавала й паклікала да работы. 
Тады Сталін апрытомнеў і 3 ліпеня (пасьля 11-ці дзён ад пачатку вайны!) 
зьвярнуўся па радыё да народу са зваротам "Браты i сёстры!", заклікаючы яго 
ўсё нішчыць, нічога не пакідаць ворагу ды йсьці ў партызаны. 

Але ці ўсе людзі маглі йсьці ў лес? Хто меў глядзець за старымі, малымі, 
хворымі, за гаспадаркай, каб пракарміць сябе, сям'ю і тых самых партызанаў 
Сталіна? Пра гэтае ў сваім звароце Сталін не казаў. Ён, як і ягоны папярэднік 
Ленін у часе рэвалюцыі ды грамадзянскай вайны, загадаў паліць і нішчыць 
усё, што нельга было ўзяць з сабой. Ды што значыў гэты заклік Сталіна для 
безабароннага мірнага насельніцтва, пакінутага на волю лесу ганебна 
адступаючай Чырвонай Арміяй, каторая ў першыя два месяцы ад пачатку 
баявых дзеяньняў апынулася ажно пад Масквой? Падабалася каму ці не, але ў 
крытычнай сытуацыі дзеля захаваньня сваіх штодзённых інтарэсаў народ на 
акупаваных тэрыторыях мусіў супрацоўнічаць з акупантам. Як піша Алесь 
Петрашкевіч: "I ў апошнюю ўсенародную вайну Расея, а ніхто іншы, кінула 
нас пад ногі гітлераўскім зграям, у выніку чаго мой народ заплаціў за сваё 
выжыванне кожным трэцім жыццём. Трэцім, а не чацьвертым, як да гэтага 
часу сцвярджае афіцыйная прапаганда, паказваючы наш савецкі 
патрыятызм" ("Народная воля" № 160, 4 верасьня 1998 г.). 

Працягваючы палітыку Леніна, Сталін у часе калектывізацыі пазбавіў 
мільёны людзей роднай хаты, уласнасьці, сям'і, жыцьця. Ён нішчыў 
нацыянальную сьведамасьць народаў СССР, ягоную інтэлегенцыю, зьнішчыў 
царкву, выдатных каманьдзіраў. А калі грымнула бяда, пачаў успамінаць 
царскіх палкаводцаў і сьвятых: Аляксандра Неўскага, Дзімітрыя Данскога, 
Суворава ды іншых расейскіх патрыётаў. Аднак галоўныя памылкі "мудрай 
палітыкі таварыша Сталіна" былі відавочныя: Чырвоная Армія без аглядкі 
бегла на Ўсход або практычна бяз бою здавалася ў палон. У другой палове 
1941 г. НКУС паведамляў, што ў радох савецкіх жаўнераў пашыранае 
п'янства, паніка, сьвядомыя самараненьні. Вінаватых або расстрэльвалі перад 
палком, або адсылалі ў штрафныя батальёны. Гэта яшчэ больш 
дэзарганізоўвала армію. Як падаюць немцы, толькі за апошнія 6 мес. 1942 г. 
да іх перайшло 60 тыс. савецкіх жаўнераў. 

Быў гэта сапраўды крытычны час для Сталіна. Паводле Джона й Карола 
Гарадс: "Пытаньне стаяла працягваць вайну супраць немцаў ці не... Жукаў 
казаў, што ён 7 кастрычніка быў сьведкам сытуацыі ў Крамлі, калі Сталін 
загадаў Берыю знайсьці г. зв. "Берасьцейскі мір", які быў заключаны зь 
немцамі ў 1918 г. Сталін хацеў міру за ўсякую цану. Як кажа Жукаў, ён быў 
гатовы аддаць балтыйскія краіны, Беларусь і частку Ўкраіны" ("Ворльд вор энд 
Совет піпл", ст. 19). 

Перад нападам Гітлера, Сталін дапамагаў яму гаспадарча й палітычна ў 
вайне супраць Вялікабрытаніі й Францыі. Молатаў заяўляў, што абсурдна 
ваяваць супраць гітлерызму ў імя дэмакратыі. Сталін, падзяліўшы з Гітлерам 
Эўропу на сфэры ўплыву, напаў на Польшчу, на Фінляндыю, захапіў частку 
Бесарабіі й балтыйскія краіны. I вось 3 ліпеня 1941 г. Сталін загаварыў 
раптам як "дэмакрат": "У гэтай вызваленчай вайне мы будзем мець верных 
саюзьнікаў у асобе народаў Эўропы й Амэрыкі..." А ўжо 12 ліпеня ён пісаў да 
Чэрчыля й прасіў яго адкрыць фронт у Паўночнай Францыі. Калі Гары 
Гопкінс, асабісты пасланьнік Рузвэльта, напрыканцы ліпеня таго самага 1941 
г. абгаворваў са Сталіным сытуацыю, што склалася на фроньце, дык апошні 
перадаў яму даўжэзны сьпіс, у якім сярод іншых рэчаў была просьба прыслаць 

20 тыс. зэнітных гарматаў. 3 верасьня Сталін зноў прасіў Чэрчыля адкрыць 
другі фронт ды прысылаць штомесячна 30 тыс. тонаў алюміню, 400 самалётаў 
і 500 танкаў. Пры гэтым Сталін зазначаў, што бяз гэтай дапамогі Савецкі 
Саюз можа быць пабіты або аслаблены да таго, што ня будзе здольны 
дапамагчы саюзьнікам. 13 кастрычніка Сталін прапанаваў Вялікабрытаніі 
высадзіць у Архангельску або на поўдні Расеі (празь Іран) 25-30 дывізіяў дзеля 
супольных апэрацыяў на савецкай зямлі. 

Hi брытанцы, ні амэрыканцы не маглі ў той час адкрыць новага фронту. 
Аднак яны пачалі аказваць СССР ваенную ды гаспадарчую дапамогу. Адна 
толькі дапамога ЗША ў 1942 г. складала 100 млн. дал. штомесячна, а у 
наступным годзе ўзрасла да 250 млн. дал. штомесячна й заставалася такой да 
канца 1944 г. Як падаюць Майкал Бэльлер і Аляксандар Некрыч, за час вайны 
аліянты паставілі ў СССР 18.700 самалётаў, 10.800 танкаў, 9.600 гарматаў, 
2.590.000 тонаў паліва, 172.000 тоны дроту й кабеля, 1.800 паравозаў, 11.300 
вагонаў ("Утопія ін Вор". Лёндан, 1986, ст. 411-412). Для жаўнераў Чырвонай 
Арміі Англія паставіла 3 млн. параў ботаў, больш за 1 млн. мэтраў тканіны на 
абмуньдзіраваньне, мэдыкамэнты, розныя доктарскія прылады ды шмат што 
іншае. 

Амэрыка, Брытанія, Канада, Аўстралія слалі ў СССР зброю, тэхніку, 
прадукты харчаваньня й важныя рэчы, якіх там не было, а калі й было, дык 
вельмі мала. Праз гэтую дапамогу Брытанія страціла 104 гандлёвыя й 22 
ваенныя караблі й сотні маракоў, каторыя загінулі ад нямецкіх падводных 
лодак і самалётаў, што мелі свае базы ў Нарвэгіі. I па вайне вялікую дапамогу 
зруйнаваным вайною краінам, у тым ліку й СССР, аказаў "Плян Маршаля". 
(Гаворка йдзе пра заходнюю дапамогу краінам, каторыя былі пад нямецкай 
акупацыяй і праз тэрыторыю якіх два разы праходзіў фронт). 

У часе Тэгеранскай канфэрэнцыі (1943 г.) Сталін прызнаў свае цяжкое 
становішча й тое, што без амэрыканскае дапамогі цяжка было-б выйграць 
вайну. Нават у 1945 г. Сталін пісаў да прэзыдэнта Трумэна, што 
амэрыканская дапамога "лендліз" адыграла важную ролю і ў пэўнай ступені 
спрычынілася да памыснага заканчэньня вайны. Найлепшым сьведчаньнем 
важнасьці амэрыканскай дапамогі для памысных вынікаў вайны могуць 
паслужыць і словы маршала Г. Жукава: "Амэрыканцы забясьпечылі нас 
шматлікімі матар'яламі, безь якіх мы не маглі-б стварыць нашых рэзэрваў, не 
былі-б здольныя працягваць вайну... Мы ня мелі выбуховых рэчываў. Не было 
нічога, каб запоўніць патроны вінтовак. Сапраўды, амэрыканцы ўратавалі нас 
выбуховымі рэчывамі. А колькі гэта сталі яны прыслалі нам! Ці маглі-б мы 
прадукаваць танкі, каб не было гэтае амэрыканскае сталі?" ("Дзі Джорнал оф 
Славік Міністры Стадыс", т. 9, № 1, сакавік 1966). 

Аднак у хуткім часе пасьля таго, як "гарачая" вайна скончылася перамогай 
аліянтаў ды распачалася вайна "халодная", у Савецкім Саюзе пачалі гаварыць 
і пісаць нешта зусім іншае. Так у "Гісторыі БССР" (т. II, 1958, ст. 361) чытаем: 
"Правячыя колы ЗША і Англіі дапамагалі Германіі ўзняць яе ваенна-
эканамічны патэнцыял, даўшы для гэтага велізарныя пазыкі. Усё гэта рабілася 
з мэтай накіраваць фашысцкую агрэсію супраць Савецкага Саюза. 

Імперыялісты хацелі з дапамогай гітлераўскай Германіі знішчыць савецкую 
сацыялістычную дзяржаву". А яшчэ раней, у 1953 г. (як падае Мацю П. 
Галагер) палкоўнік М. Талчэнаў так патрактаваў дапамогу аліянтаў Савецкаму 
Саюзу: "... вялікая колькасьць транспартных караблёў, якія плылі ў СССР, 
была затопленая. Гэта сталася таму, што ангельскае марское камандаваньне 
сьвядома паведамляла немцам (!) час адплыву канвояў і маршрут, па якім яны 
будуць плысьці... Кіруючыя колы ЗША й Англіі выкарыстоўвалі дэструкцыю 
транспарту, каб "даказаць", што дастаўка караблямі тавараў у СССР 
зьвязаная зь вялікай небясьпекай і на гэтай падставе абрэзаць свае й так 
мізэрныя пастаўкі" ("Дзі Совет Гісторы оф Ворльд Вор П", ст. 50-51). 

Што да апошняй сэнтэнцыі, дык усё тут "шыта белымі ніткамі", а што да 
першай, дык, як мы ўжо бачылі, ня "правячыя колы ЗША і Англіі дапамагалі 
Германіі ўзьняць яе ваенна-эканамічны патэнцыял", а таварыш Сталін 
заключыў з Гітлерам саюз і аж да самага нападу Нямеччыны на Савецкі Саюз 
дапамагаў ей матар'яльна й палітычна супраць Англіі ды Францыі. А ці-ж не 
заходнія краіны засьцерагалі Сталіна пра немінучы напад немцаў? Пра гэтае 
"Гісторыя БССР" маўчыць. 

У сапраўднасьці, аліянтам трэба было ўзброіць, абуць, накарміць Чырвоную 
Армію, пакуль яна сама змагла разгарнуць і разьвіць сваю собскую ваенную 
промысловасьць. Як паказала само жыцьцё, у Другой сусьветнай вайне 
галоўнымі фактарамі перамогі быў не людзкі патэнцыял, а ейная індустрыя й 
тэхналёгія... Аднак пра калясальную дапамогу Савецкаму Саюзу з боку 
аліянтаў камуністы многа не гаварылі, не пісалі й амаль не гавораць цяпер. А 
ў Беларусі, пэўна, і дагэтуль у школах пераважна распавядаюць пра 
"партызанскую Беларусь" ды "рэйкавую вайну". 

 

2. Страты 
 

Каб асягнуць сваю мэту ўнівэрсальнай перамогі камунізму, Сталін дазволіў 
нішчыць сотні, тысячы й нават мільёны людзей, каторыя ня так хацелі, або ня 
так думалі, як думаў таварыш Сталін. Лейды Нансы Астор, якая была першай 
жанчынай ў брытанскім парляманьце, будучы ў Маскве ў сьнежні 1931 г., 
мела гонар спаткаць Сталіна. У часе іхнай размовы яна не пабаялася 
запытацца ў яго: "Як доўга ты будзеш забіваць людзей?" Перакладчык тут 
затрымаўся, але Сталін загадаў перакласьці сказанае лэдзі Астор. I адказаў: 
"Працэс будзе доўжыцца датуль, пакуль ня будзе пабудаванае камуністычнае 
грамадзтва". 

Згодна прапановы Леніна, у часе грамадзянскай вайны-рэвалюцыі 
камуністы пачалі закладаць канцэнтрацыйныя лягеры для 
"неблаганадзейных", якіх за Сталіна налічвалася тысячы, а вязьняў - мільёны. 
Таксама й Гітлер, калі прыйшоў да ўлады ў 1933 г., у тым самым годзе 
залажыў два канцэнтрацыйныя лягеры, у Орэнбургу й Дахаў. 

А напачатку Другой сусьветнай вайны ў 1939 г. нацысты мелі ужо б такіх 
лягероў, дзе сядзела 21 тыс. палітвязьняў. 

Другая сусьветная вайна была вайною агрэсараў, вайною, якая мела 
зьнішчыць існуючыя сыстэмы дзяржаўнага ладу й нават некаторыя народы, 
што з тых ці іншых прычынаў не адпавядалі ім. 

Варта згадаць, што ў апошняй вайне Савецкі Саюз панёс найбольшыя 
страты ў людзях. Першую ацэнку стратаў СССР у Вялікай Айчыннай Вайне 
даў Сталін у размове з карэспандэнтам "Праўды" ў 1946 г. Тады ён сказаў, 
што СССР страціў каля 7 млн. чалавек. Аднак такі лік ёсьць далёкі ад праўды. 
Камуністы хавалі свае калясальныя страты перад народам. 

Агулам прынята лічыць, што людзкія страты СССР у апошняй вайне 
складаюць 10 млн. вайскоўцаў і такую самую колькасьць цывільных, разам - 
20 млн. чалавек. Але Л. Брэжнеў аднойчы абмовіўся: "больш за 20 млн. душ". 
Узьнікае пытаньне, наколькі больш? 

Савецкі палкоўнік К. Клімаў, які перайшоў на Захад, пісаў у кніжцы 
"Советские маршалы имеют слово", што савецкая армія ў вайне супраць 
немцаў страціла 8,5 млн. забітымі, 2,5 млн. памерла ад ранаў, 2,6 млн. 
памерла ў лягеры для ваеннапалонных. Аднак такой лічбы няма ў савецкіх 
архівах. Тым ня менш, некаторыя заходнія дасьледчыкі прынялі дадзеныя 
Клімава за блізкія да праўды. 

Прычынай вялікіх людзкіх стратаў у савецкай арміі ёсьць той факт, што 
шмат людзей пасылалі на фронт безь ніякай баявой падрыхтоўкі. Такіх людзей 
у першым-жа баі ахопліваў страх, паніка, за якімі йшлі ўцёкі й немінучая 
сьмерць. Каманьдзір зьвязу В. Дзятлаў распавядае пра гэткі эпізод на 
Беларускім фроньце ў 1943 г.: 

"Ланцуг людзей у цывільнай вопратцы праходзіў уздоўж акопаў. 

- Славяне, хто вы й скуль паходзіце? 

- Мы з Арлоўшчыны, падмацаваньне. 

- Што за падмацаваньне ў цывільнай вопратцы й безь вінтовак? 

- Нам загадалі дастаць вінтоўкі ў баі..." 

На дэмаграфічнай статыстыцы СССР як за ваенны, так і за пасьляваенны 
пэрыяд стаяў грыф "Сакрэтна". I толькі ў часе гарбачоўскай адлігі ўдалося 
зазірнуць у сакрэтныя дадзеныя. Пасьля карпатлівых падлікаў атрымалася 
лічба 26,6 млн. людзкіх ахвяраў у часе Вялікай Айчыннай Вайны. 

За няпоўныя 6 гадоў вайны, якую немцы вялі ў Эўропе, Афрыцы й на моры, 
яны страцілі 3,5 млн. вайскоўцаў і 780 тыс. цывільных, большасьць каторых 
загінула ў часе паветраных налётаў саюзьнікаў на нямецкія гарады й 
прамысловыя аб'екты. Аднак Б. Сокалаў падае, што страты немцаў большыя й 
складаюць агулам 5,95 млн., што ў 7,3 разы менш за савецкія страты (Сокалаў 
лічыць, што Савецкі Саюз страціў падчас апошняй вайны 43,5 млн.). Як бач, 
нямецкія страты ў людзях у параўнаньні з савецкімі ёсьць не такія вялікія, 
асабліва, калі ўзяць пад увагу, што СССР пачаў вайну на амаль два гады 
пазьней за немцаў і ваяваў толькі на адным фроньце. Сталін хлусіў, калі 7 
лістапада 1941 г. гаварыў на Чырвонай плошчы, што за 4 месяцы вайны 
Нямеччына страціла 4,5 млн. жаўнераў. 

Праз увесь час вайны Вялікабрытанія з сваёй садружнасьцю, распачаўшы 
вайну ў верасьні 1939 г. і ваюючы ў Эўропе, Афрыцы, Азіі й на акіянах, 
страціла 542.200 жаўнераў і 92.673 цывільных, зь якіх 61.000 загінула ў 
вышку паветраных налётаў немцаў. 

Францыя страціла 250 тыс. вайскоўцаў і 350 тыс. цывільных. Польшча - 120 
тыс. жаўнераў і 5,3 млн. цывільных. Югаславія - 300 тыс. жаўнераў і 1,33 млн. 
цывіль-ных. За няцэлыя 4 гады вайны ЗІПА страцілі 295 тыс. жаўнераў і 
ніводнага цывільнага. Тут трэба адзначыць, што амэрыканцы ваявалі зь 
японцамі на астравох Ціхага акіяну, а таксама зь немцамі ў Афрыцы й 
Эўропе. Японія страціла 1,5 млн. жаўнераў, Італія - 410 тыс. жаўнераў. 

Такім чынам, за ўсю Другую сусьветную вайну саюзьнікі Савецкага Саюзу 
страцілі забітымі 1.397.200 жаўнераў. У гэты лік не ўваходзяць людзкія страты 
тых дзяржаваў, што былі саюзьнікамі аліянтаў, але былі акупаваныя немцам!. 
(Штопраўды, нельга сказаць, каб гэты лік быў зусім дакладны, бо ў вайну 
шмат людзей прападае бязь весьці або знаходзіцца за мяжой). 

Пра людзкія страты Савецкага Саюзу мы даведваемся больш па вайне. Тут 
трэба ўлічваць ня толькі байцоў, забітых ворагам на фроньце, але й забітых 
сваімі. Пра гэта згадвае акадэмік, дарадца прэзыдэнта Акадэміі Навукаў 
Беларусі А. Махнач: 

"... "штрафбаты" замянілі "дысбаты" мірнагачасу. Тут не лічыліся з жыцьцём 
жаўнераў. Гэтыя батальёны накіроўваліся на самыя небясьпечныя ўчасткі, на 
штурмы, пад прыцэльны агонь праціўніка. Нават калі ў гэтым не было 
неабходнасьці. Проста зьнішчалі людзей, каторыя ў чымсьці, няхай і ў 
нязначным, правінаваціліся. Загладзіць віну мож-на было адно сьмерцю або 
раненьнем. 

На фроньце дзейнічалі г. зв, "заградатрады" - спэцслужбы НКУС. Падчас 
адступленьня нашых войскаў яны білі па сваіх. Наперадзе.- вораг, ззаду, 
выходзіць, другі. Выйсьце — сьмерць. Ці патрэбная была гэткая скрайняя 
мера? Думаю, не. Гэта кашчунства" ("Мы и время", № 5, 1994 г.). 

А былі яшчэ, ужо згаданыя намі, загады: 270, які забараняў жаўнеру 
Чырвонай Арміі здавацца ў палон, і 227, які забараняў адступаць, нават 
часова - загад "Ни шагу назад!". Апошні загад Сталіна даваў немцам 
магчымасьць акружаць і браць у палон сотні тысячаў чырвонаармейцаў. 

Прыклад, як цанілася жыцьцё савецкіх жаўнераў у тым часе вайны, 
падаюць Васіль Кушнер і Якаў Паўлаў: `Генэрал М. Антоненка, намесьнік 
камандуючага 1-ым Беларускім фронтам забясьпечаньня тылу, у 1985 г. на 
навуковай канфэрэнцыі з гонарам заявіў, што падчас Бэрлінскай апэрацыі 
ягонаму ведамству ўдалося "зьберагчы" вялікую колькасьць артылерыйскіх 
снарадаў. I гэта пры 100-тысячных людзкіх стратах у гэтай апэрацыі! Каму й 
для каго патрэбная гэткая "эканомія"?" ("Беларускі гістарычны часопіс", № 2, 
1994 г.). 

Як падае ангельская газэта "Дзі Гардзіян" за 22.1.1993 г., паводле дадзеных 
Інстытуту расейскай ваеннай гісторыі, пад Сталінградам было расстрэляна 
найменш 13.500 байцоў за дэзэртырства й здраду. Калі так, дык колькі тады 
байцоў загінула падчас абароны Сталінграду? А Сталін казаў Чэрчылю ў 

Тэгеране, што ў Чырвонай Арміі кожны жаўнер хоча быць героем, а не 
забітым... 

У кожнай вайне былі героі, трусьліўцы, дэзэрціры, здраднікі і г. д. I хлусіць 
"Гісторыя БССР" (т. II, Мінск, 1958 г.), пішучы: 

"Маральны стан Савецкай арміі ў гады вайны вызначаўся выключна 
высокім узроўнем. Савецкія воіны ведалі, што вядуць справядлівую 
вызваленчую вайну за свабоду й незалежнасць сваёй Айчыны. Усведамленне 
высокароднай мэты вайны нараджала масавы гераізм, гатоўнасць ісці на 
ахвяры дзеля перамогі над ворагам... 

... знешняя палітыка СССР згуртавала вакол Савецкага Саюза ўсе 
прагрэсіўныя сілы, сарвала спробу сусветнай рэакцыі стварыць супраць 
Савецкай краіны адзіны фронт імперыялістычных дзяржаў". 

Хто-ж як ня гэты "фронт імперыялістычных дзяржаў" уратаваў Савецкі 
Саюз ад немінучай катастрофы, аказаў у першых месяцах савецка-нямецкай 
вайны Савецкаму Саюзу на просьбу Сталіна мілітарную й гаспадарчую 
дапамогу? Дый што гэта быў за "гераізм", калі ззаду стаялі спэцслужбы, якія 
стралялі ў сваіх? 

Цяжка паверыць некаторым савецкім аўтарам, што захопнікі зьнішчылі ў 
Беларусі больш за 2 млн. грамадзянаў. У часе адступленьня на Ўсход у чэрвені 
1941 г. ворганы НКУС расстрэльвалі вязьняў у турмах і забівалі на дарозе тых, 
хто ня меў сілы йсьці далей. А савецкія партызаны тымчасам палілі беларускія 
вёскі й забівалі сялянаў і беларускую інтэлігенцыю, якая працавала ў сваёй 
адміністрацыі й школьніцтве. 

Ня трэба думаць і пісаць, што немцы, прыйшоўшы ў Беларусь, без 
дайпрычыны нішчылі цывільнае насельніцтва. Калі й былі ахвяры сярод 
простых людзей, дык найбольш праз сьвядомую правакацыю сталінскіх 
партызанаў, каб пасьля мець нагоду гаварыць і пісаць пра зьверствы 
фашыстаў. Ня лепшымі за фашыстаў была й Чырвоная Армія, калі яна 
ўвайшла на нямецкую тэрыторыю. 

Прывядзем адзін толькі эпізод. Ангельская газэта "Дзі Дэйлы Тэлеграф" за 24 
студзеня 2002 г. зьмясьціла артыкул ваеннага гісторыка Этоні Бівора 
"Аддзелы Чырвонай Арміі гвалцілі нават расейскіх жанчынаў, якіх яны 
вызвалялі зь лягероў". Паводле аўтара савецкія жаўнеры пасьля ўваходу ў 
Нямеччыну мала таго, што рабавалі немцаў й адбіралі ў іх, што патрапіць пад 
руку, яны бессаромна гвалцілі немак, пачынаючы ад 10 й да 80 гадоў, на 
вачох у іхных блізкіх. Калі Мілаван Джыляс, югаслаўскі камуніст, пратэставаў 
Сталіну за такія злачынныя паводзіны Чырвонай Арміі ў Мадзяршчыне, 
Харватыі й Румыніі (саюзьніцаў Нямеччыны), дык Сталін адказаў, што 
жаўнер, які прайшоў тысячы кілямэтраў праз кроў, агонь і сьмерць, мае права 
ўзяць трафей або мець задавальненьне з жанчынай. А калі нямецкія 
камуністы далі знаць Сталіну, што гвалтаваньне савецкімі жаўнерамі 
нямецкіх жанчынаў адмоўна ўзьдзейнічае на мяйсцовае насельніцтва, Сталін 
са злосьцю адказаў: "Я нікому не дазволю пляміць рэпутацыю Чырвонай 
Арміі", маючы на ўвазе нямецкіх камуністаў. Колькі немак было згвалчана, 
цяжка падлічыць, але ня менш за 15 млн., каля 2 млн. зь іх зрабілі нелегальны 

аборт. Вось так Чырвоная Армія вызваляла Заходнюю Эўропу ад фашызму. 
Жанчыны Ўсходняй Нямеччыны (Нямецкай Дэмакратычнай Рэспублікі) 
называлі Магілу невядомага салдата "Магілай невядомага гвалтаўніка". 

3. На заканчэньне 

Вайна прынесла Савецкаму. Саюзу вялікія людзкія страты. Пра гэтыя 
страты сьведчыць той ускосны факт, што на 22 чэрвеня 1941 г. у СССР 
налічвалася 209,3 млн. жыхароў, а на 1 студзеня 1946 г. - 167 млн. Гэтыя 
калясальныя страты, больш за 42 млн., камуністы хавалі, дакладнага ліку 
стратаў не падавалі, пра дапамогу саюзьнікаў маўчалі, а толькі гаварылі: "Мы 
победили!", "Мы за ценой не постоим!" 

А колькі-ж гэта мільёнаў людзей панесьлі пакутніцкую сьмерць, жывучы ў 
"братнім саюзе народаў СССР"? Як падае Ёнатан Гловэр: "... за 70 гадоў пасьля 
1917 г. савецкі рэжым фізычна зьнішчыў 61.911.000 людзей" ("Гуманіты". 
Лёндан, 1999 г.). 

